
لەناخی هەموو مرۆڤێكدا چەند تابلۆیەك هەن، كە وێنای 
ئ��ازارەك��ان��ی ژی��ان��ی دەك���ەن، ئ��ەو ئ��ازاران��ەی، ك��ە ژی��ان 
هەموو  نێو  ڕۆچۆتە  ژەهرێک  وەك  و  چەشتووە  پێی 

كەلەبەرەكانی ناخییەوەو بۆ هەمیشە دەمێنێتەوە.

نوسەر



گرنگ  بۆمن  دەخوێنیتەوە،  كتێبە  ئەم  كاتێك 
ژیانم  تابلۆكانی  چیرۆكی  لە  بیر  چلۆن  نییە 
تابلۆكانی  لەنێو  ئ��ەوەی��ە  گرنگ  دەك��ەی��ت��ەوە، 
ی��ادەوەری ژیانی خۆتدا وێنەی مەرگی خۆت 

بناسیتەوە.

سەناریا





هۆڵی
پێشانگای  
تابلۆکان

1

هێشتا  ب��وو،  پێشانگەكەم  كۆتایی  ڕۆژی  پێنجەم 
هۆڵەكە لەبینەرانی جمەی دەهات، لەڕوخساری هەموو 
ئەو كەسانەی بەتاسەوە لەتابلۆكانیان دەڕوانی هەستێكی 
خۆشبەختی بەدەرونە شێواوەكەم دەبەخشی. هەندێكیان 
وەكئەوەی بیانەوێت چیرۆكی پشت تابلۆكان بخوێننەوە 
بۆبكەن،  دروس��ت��ی  وێنایەكی  خ��ۆی��ان��دا  لەهەستی  و 
لەبەردەم تابلۆكاندا تەواو ڕامابوون. لەو ساتەدا هەموو 
هەستەكانم لەنێو ناخی ئەواندا تەواو ئاوێتە ببوون، بەڵام 
ئەوەی تەواو پێچەوانەی بیرو خوێندنەوەی هەموو ئەو 
میوانانە بوو، كە بەهێمنی تابلۆكانیان بەسەر دەكردەوە 
لەهەستێكی  ئ���ەوان  ل����ەوەی،  دڵ��ن��ی��اب��ووم  ب���وو،  ئ���ەوە 
بۆتابلۆكان  خوێندنەوەیان  خۆیانەوە  ژیانی  ڕابردووی 
دەكرد، زۆرینەی خەڵكیی تەنها لە ناو ژیانی ڕابردووی 
و  بن  دەستبەرداری  ناتوانن  هەرگیز  دەژی��ن،  خۆیاندا 
هەموو  هەربۆیە  دروستبكەن،  بۆخۆیان  نوێ‌  ژیانێكی 
بوونەوەی  دوب��ارە  تەنها  خۆیان  داهاتووی  خەونێكی 
دەسوڕێنەوە،  بەدوریدا  بازنەیەك  كەوەك  ژیانەیە  ئەو 
لە  بگەیەنم و  بینەرانی  بە  ئەوەی من دەمویست  بەڵام 
تابلۆكاندا بەرجەستەم كردبوون، چیرۆكێكی پڕ لەئازاری 
ژیانی منداڵێكی لەدایك نەبووبوو، كە هێشتا لەناوسكی 
بێنرخەدایە،  ژیانە  ئ��ەم  نێو  هاتنە  ل��ەچ��اوەڕوان��ی  مندا 

دژوار  نادیارو  چارەنوسێكی  چ  نازانێت  بۆخۆیشی  كە 
بینەران  لەلای  پرسیارێك  ئەوە  ئایا  دەك��ات،  چاوەڕێی 
لەژیانی  و  دەهێنێتەوە  بەخۆیاندا  و  دروس��ت��دەك��ات 
ڕوداوێكی  وەك  تەنها  ڕادەمێنن؟یان  خۆیان  دوب��ارەی 

ڕاگوزەر لێی دەڕوانن؟!.
واملێدەكات  نامۆ و دژوارە،  ئەوە چ هەستێكی  ئای 
مرۆڤانە  هەمووئەو  پێچەوانەی  هەستەكانم  هەموو 
مرۆڤەكان  داه��ات��ووی  وابێت  پێیان  لەوانەیە  كە  بێت، 
ل��ەب��ەرك��ەوت��ن��ی خ���ودی خ��ۆی��ان��ەوەی��ە ب���ۆژی���ان، ن��ەك 
چارەنوسی  ك��ە  ن��ادی��ار،  پێشوەختەی  وێناكردنێكی 

مرۆڤێكی لەدایك نەبووی پێ‌ دیاری بكرێت.
تەنها  یان  دروستبووم؟  بۆچوونەمدا  لەو  من  ئایا 
كپكردنەوەی  بۆ  پێشوەختەبوو  و  پوچ  ئەندێشەیەكی 
مرۆڤێك  هەموو  ژیانی  هێڵی  ئایا  ناخم.  ئ��ازارەك��ان��ی 
مەرجە بەنێو هێڵی ئازارەكانی ئێمەدا تێپەڕێت و هەمان 
یان  بكاتەوە؟  وێنا  لەخۆیدا  ژیان  پڕلەئازاری  چیرۆكی 
ناو  ڕۆدەچێتە  و  دەیبات  ت��ردا  بەئاراستەیەكی  ژی��ان 
هەمیشە  كە  ئەفسوناوی،  ژیانێكی  چێژی  خۆشبەختیی 

مرۆڤایەتی خەونی پێوە دەبینێت؟!.
ژیانێكی  وێناكردنی  ه��ەب��وو،  مندا  لەبیری  ئ��ەوەی 
پڕلە ئازاری خۆم بوو بۆ ئەوكچە نازدارەی كە هێشتا 
چاوەكانی بە دیمەنی قێزەونی ئەم ژیانەدا هەڵنەهێناوە، 
لەیاد  شتەكان  چەند  بێت؟ئایمن  كێ‌  كچە  ئەو  دەبێت 

دەكەم، لەبیرم چوو پێتان بڵێم ئەو كچەی، كە هێشتا چەند 
ناوم  ژیان،  ئازارانەی  ئەم  میوانی  بێتە  مابوو  ڕۆژێكی 
لێنابوو )پەریسا( ئا پەریساكەی من، ئەوەی لەنێو ڕۆحی 
مندا دەژی، ئەو كچەی چارەنوسی ژیانی خۆم پێوە بەند 
كردبوو، دڵنیام ئێوەش ئەو ناوەتان بەلاوە خۆشە. زۆر 
جار وێنای دیمەنی ڕوخسایم دەكرد، پرسیاری ئەوەم 
لەخۆم دەكرد »دەبێت پەریسا تەواو بەوێنەی خۆم بچێت 
و ڕەفتارە بزێوەكانی تەواو بچێتەوە سەر منداڵیی خۆم، 
هەڵگرتبێت«   باوكی  ڕوخساری  شێوەی  هەندێك  یان 
دەبێت  ئەدام،  ئازاری  چەند  بەراوردكردنە  ئەو  ئۆففف 
پەریسا لەكام باوكی بچێت؟ تۆبڵێی تەواو بچێتەوە سەر 
ڕاستەقینەی  باوكی  كە  دووەك��ەی،  كەم  و  مۆن  باوكە 
خۆیەتی، یان شێوەی چاوە هەنگووینییەكانی ئەو باوكە 
میهرەبانەی هەڵگرتبێت، كە ژیانێكی پڕلە ئابڕوبەرانەی 
بۆ نەخشاندووە. ئۆف خودایە ئەوە چ هەستێكی نامۆیە 
دوڕیانێكەوە،  خستۆتە   پەریسای  و  من  چارەنوسی 

كەبۆخۆیشمان نازانین بەكامیاندا ڕێدەكەین!.
لەگەڵ ئەو ئەندێشەیەی خۆمدا هەستم بە دابەزینی 
فشاری خوێنم كرد، بیناییم كەمێك تاریك بوو، سەرم 
نەكەوم،  بە زەوی��دا  بۆئەوەی  دەخ��وارد،  تەواو سوڕی 
كورسیەكە  ل��ەس��ەر  خ��ۆم��ەوە  جێگەی  ل��ە  ب��ەئ��اس��ت��ەم 
بەلەمێكی  لەناو  هەستمدەكرد  س��ات��ەدا  ل��ەو  دانیشتم، 
بێئامان  دەریایەكی  شەپۆلی  و  تێكشكاودام  بچووكی 

گەمە بە ژیانم دەكات. تابلۆكان لە پێش چاومدا دەهاتن 
لەنگەرێك  نەمابوو  ئەوەیان  هێزی  بیناییم  دەچوون،  و 
بە  هەستم  لەناكاوێكدا  بگرن،  تابلۆك  دیمەنی  لەسەر 
جووڵەی پەریساكرد، وەكئەوەی بیەوێت لەم ناوەختەی 
دیمەنی  لە  بەچاوەكانی خۆی  و  دەرەوە  بێتە  تەمەنیدا 

تابلۆكان بڕوانێت. 
وای ئەوە چ هەستێك بوو لەمندا دروستبوو، ئەوەندە 
خرپنەكانی  مەچەكە  و  دەس��ت  پەریسا  بەخۆمزانی 
لەپێستی سكم گیر كرد، لەهەوڵی ئەوەدا بوو بەدووی 
شوێنێكدا بگەڕێت تا لێوەی بێتە دەرەوە، من بیرم لەوە 
لەو  تا  پەریسابكەم  هاوكاری  بتوانم  چلۆن  دەك��ردەوە 
دۆخە دژوارەی تێی كەوتووە قوتاری بكەم، بەڵام ئەو 
ناوسكمدا  شوێنێكی  هەموو  بە  پەلەكانی  بوو،  بێئارام 
دەبزواند، هەستمدەكرد وەكئەوەی لەناو میزڵدانێكی پڕلە 
ئاودا بێت بەهەموو لایەكدا دەسوڕا. كاتێك بەخۆمزانی 
ڕەشی  خوێنێكی  لەگەڵ  لەشمدا  لەنێو  پەریسا  سەری 
بەجەستەی  بەردەوام شەپۆلی  ئەو  دەرەوە،  هاتە  لینج 
خۆی ئەدا بۆئەوەی چی زووترە لەو زیندانەی جەستەی 
بەسوێ،  ئ��ازارێ��ك��ی  ل��ەگ��ەڵ  منیش  دەرەوە،  بێتە  م��ن 
ه��اوارم  تەنیبوو،  لەشمی  و  پشت  كەمەرو  كەهەموو 
دەكرد و دەمگوت »پەریسا هێشتا زۆرت ماوە بۆئەوەی 
لەدایك بیت« ئای ئەوە چ گەمژەییەكە منداڵێك لەكاتی 
مانای  بۆخۆیشی  هێشتا  كە  بدوێنیت،  لەدایكبوونیدا 

بوونی خۆی نازانێت، بەڵام ئەو بەردەوام بوو لەهەوڵی 
خوێناوی  بەجستەیەكی  بەتاوێك  تا  دەرەوەی،   هاتنە 

لینجەوە خۆی هاویشتە سەر كاشی هۆڵی پێشانگەكە.
كەوتنە  بەهۆی  پەریسا  ب��ووم  ئ��ەوەدا  لەخەمی  من 
خوارەوەی زیانێكی پێ‌ گەیشتبێت، هەربۆیە بەپەلە ویستم 
تاوی بدەم و لە ئامێزی خۆمی بگرم، بەڵام پەریسا وەك 
ماسییەك لەنێو دەستەكانم بەدەم گریانێكی سامناكەوە 
خلیسكاو كەوتە بەرپێی ئەو میوانانەی، كە لەناوەڕاستی 
هۆڵەكەدا دەهاتن و دەچوون، سەراپای جەستەم قورس 
و گرانبوو هێزی ئەوەم نەبوو لە شوێنی خۆمدا ببزوێم، 
هەموو خەیاڵم لەسەر پەریسابوو، ترسی ئەوەم هەبوو 
بشڵەژێن  نامۆیە  دیمەنە  ئەو  بینینی  بەهۆی  میوانەكان 
و پەریسا بكەوێتە ژێر پێكانیانەوە، یەكێك لەو ژنانەی 
لەناوەڕاستی هۆڵەكەدا وەستابوو لەتابلۆكانی دەڕوانی، 
كاتێك پەریسای بینی پڕبە هەموو گەرووی هاواریكرد 

»ئەم منداڵە زۆڵە كێ‌ فڕێی داوەتە ئەم شوێنەوە«؟. 
لەو  هاتمەوە،  بەخۆم  ت��اس��اوەوە  هاوارێكی  ب��ەدەم 
ماوەیەی بەهۆی دابەزینی فشاری خوێنمەوە كەوتبوومە 
ئەو خەیاڵە سامناكەوە، نەمدەزانی چەندێك دەبوو لە ناو 
كەسانەی  ئەو  دەنگی  ڕۆچووبووم،  خۆمدا  ئازارەكانی 
بەئاگایان  دەرەوە  دەچ��وون��ە  لەهۆڵەكە  ت��ەرا  و  ت��اك 
دەفتەرەی،  ئەو  لەبەردەمی  هەندێكیان  هێنابوومەوە، 
كە بۆ نوسینی سەرنجەكانیان لەسەر مێزێك دامنابوو 

تا بۆچوونی خۆیان لەسەر چۆنیەتی تابلۆكانم بنوسن 
نۆرەیان گرتبوو.

لەسوچێكی هۆڵەكەدا لەسەر كورسییەك دانیشتبووم، 
و  بێت  چۆڵ  تەواو  هۆڵەكە  ئەوەدابووم  لەچاوەڕوانی 
لە  چەندكەسەی  ئ��ەو  لەنێوان  كۆبكەمەوە،  تابلۆكان 
هۆڵەكەدابوون، كەهێشتا چاوەكانیان لە دیمەنی نامۆی 
ڕەشم  باڵاپۆشی  ژنێكی  بوو  تێرنەبوو  تەواو  تابلۆكان 
ئاوێنەكە(  ب���ەردەم  )ژن��ی  تابلۆی  ل��ەب��ەردەم  كە  بینی، 
ڕامابوو، پێدەچوو لەهەستی خۆیدا وێنای چیرۆكی پشت 
كەچاوە  ڕەفتارەی  بەو  كردبێت،  بەرجەستە  تابلۆكەی 
گەورەو بزێوە كانی بەناو هۆڵەكەدا دەگێڕا و لەسەرم 
بەدووی  بێت  مەبەستی  تێگەیشتم  لەوە  لەنگەریانگرت، 
مندا بگەڕێت، هەربۆیە بەهێمنی خۆم گەیاندە لای و بە 

نیگایەكی پڕلە خەندەوە وتم: 
-فەرموون خاتوون پرسیارێكتان هەبوو؟

ئ���ەو ژن��ەب��ەس��ەرن��ج��ە ت��ی��ژو پ��ڕل��ە گ��وم��ان��ەك��ان��ی 
بەڵام  بمناسێت،  نابووپێدەچوو  چاوەكانم  كەلەسەر 
ڕەوان��دەوە،  مندا  لە  گومانەی  ئەو  زەردەخەنەیەك  بە 
خاوەنی  كێ‌  كە  لێبكات  ئ��ەوەم  پرسیاری  بەبێئەوەی 

پێشانگەكەیە وتی: 
-تابلۆكانت زۆر جوان و مانابەخشن، بەڵام ئەستەمە 

هەموو كەسێك بتوانێت وەك خۆیان بیانخوێنێتەوە.
منیش بەخەندەیەكی تاڵەوە وتم:

-بەدڵنیاییەوە هەموو تابلۆكان چیرۆكێكی تایبەت لە 
پشتیانەوە هەن، بەڵام هەركەسێت لە دەرونی خۆیەوە 
دەتوانێت چیرۆكێكی بۆداڕێژێت كە هاوتای ناخی خۆی 

بێت.
لەخۆی  كەمێك  بكاتەوە،  لەقسەكانم  بیر  پێدەچوو 

ڕاماو پاشان وتی: 
-دەتوانیت چیرۆكی ناو تابلۆكانتم بۆ بگێڕیتەوە.

لێوەكانم  ل��ە س��ەر  پ��رس��ی��ارەی خ��ەن��دەی��ەك��ی  ئ��ەو 
دروستكرد، كەمێك لەچاوە كانیم ڕوانی و وتم:

من  بیانخوێنیتەوە  تۆبۆخۆت  پێویستە  -خ��ات��وون، 
بۆئەوە نمایشم كردوون، كە بینەران لەناخی خۆیانەوە 
خ��وێ��ن��دن��ەوەی��ان ب��ۆب��ك��ات، پ��اش��ان ك��ات زۆر درەن��گ��ی 
كردووە منیش زۆر ماندووم پێویستە كۆیان بكەمەوە 

و بڕۆمەوە.
لەجەستەمی  میهرەبانییەوە  پڕلە  بەنیگایەكی  ئەو 
سكە  كەمێك  فراواندا  تەنكی  كەلەژێرعەزییەكی  ڕوانی، 

گەورەكەمی شاردبۆوە وتی: 
-بەم سكەتەوە چلۆن دەتوانیت ئەو كارە بكەیت، لێم 

گەڕێ‌ بامن هاوكاریت بكەم.
بۆئەوەی خۆمی لێ‌ قۆتاربكەم وتم:

-خاتوون من ماڵم زۆر دوورە لەدەرەوەی سنوری 
شار دەژیم، پاشان كاتەكەش بۆئێوە زۆر درەنگ دەكات، 

سوپاست دەكەم.
كارەبكات،  ئ��ەو  ب��وو  مەبەستی  زۆر  دی��ارب��وو  ئ��ەو 



جەبار عوسمان

16

هەربۆیە بەخەندەیەكەوە وتی: 
-تكادەكەم بەڕێز ڕێگر مەبە، من بەتایبەتی هاتووم 
بۆبینینی تابلۆكانت، ئەگەر بەڕێزتان لاریتان نەبێت پێم 
كۆبكەینەوە،  تابلۆكان  پێكەوە  بكەم  هاوكاریت  خۆشە 
زۆر  ئ���ەوە  ب��ك��ەن  پەسەند  بەمیوانم  ئ��ەگ��ەر  هەڵبەت 
)چا(  خ��واردن��ەوەی  ب��ەدەم  لەماڵەوە  دەب��م،  خۆشحاڵتر 

یەكەوە باسی تابلۆكانتم بۆبكەی.
ئەو بەو قسانەی هیچ بوارێكی بۆمن نەهێشتەوە، كە 
پێكەوە  ئێوارەیە  ئەو  بكەم.  ڕێگری  زیاتر  لەوە  بتوانم 
سندوقی  لە  بەهێمنی  و  كۆكردەوە  هەمووتابلۆكانمان 
ئۆتۆمبێلەكەمدا هەڵمانچنی و بەرەو ماڵەوە بەڕێكەوتین.

2

جوانی  زەردەپ��ەڕدی��م��ەن��ێ��ك��ی  م��اڵ��ەوە  گەیشتینە  ك��ە 
ب��ەح��ەوش��ەی م��اڵ��ەك��ەم ب��ەخ��ش��ی��ب��وو، چ��ۆل��ەك��ەی س��ەر 
بەختەوەربن  بەهاتنەوەمان  وەك��ئ��ەوەی  دارت��ووەك��ەم��ان 
ج��ری��وە ج��ری��وێ��ك��ی ب��ەس��ۆزی��ان ب��ەگ��وێ��م��ان��دائ��ەدا. ئ��ەو 
داوای  ناسیم،  كاژێرێكدا  چەند  لەماوەی  كە  ژنەنامۆیەی 
ماڵەكەم  س��ەرەك��ی  دەرگ���ای  و  ژوورەوە  بچمە  لێكردم 
ب��ك��ەم��ەوە، ك��ەدەرگ��اك��ەم واڵاك����رد  ب��ۆخ��ۆی ت���اوی دای��ە 
تابلۆكان و هەموویانی لە گۆشەیەكی ژووری میوانەكەمدا 
ئەو  ڕەفتاری  بوو  سەرنجم  جێگای  ئ��ەوەی  هەڵپەسارد، 
ژنەبوو، بەو تەمەنەیەوە كە بەهێندەی پەنجاساڵێك دەچوو 
وەك كیژێكی هەرزەكار ڕەفتاری دەكرد، كاتێك لە سیما 
درێژكۆلەكەی و پێستە سپییەكەیم دەڕوانی لەگەڵ بەرزی 
هێشتا  كە  دەبینی،  تیا  بێئەندازەم  جوانییەكی  باڵاكەیدا، 

جوانی لاوێتی خۆی بەتەواوی ون نەكردبوو.
ویستم داوای لێبكەم پشویەك بدات تا چایەك ئامادە 
دەكەم، بەڵام بەهۆی پەرش و بڵاوی ماڵەكەمەوە  بیرم 

تەواو شێواو بوو وتم:
-ببورە خاتوون ناوی بەڕێزتانم نەزانی.

نەرم  بەدەنگێكی  بدا  بەقسەكانم  بەبێئەوەی گوێ‌  ئەو 
وتی: 

-ناوم )ماریا( یە، من ناوی ئێوەم لەڕیكلامی پێشانگەكەدا 
كاركردن  مەكە،  ماندوو  ئەوەندە  خۆت  تكادەكەم  زان��ی، 

كەمێك  جەستەیەوە  قورسی  بەهۆی  دووگ��ی��ان  بۆژنی 
بەسكتا  نەگات  پێ‌  زیانی  بامنداڵەكەت  پاشان  ئەستەمە، 

دیارە هەشت مانگی تێپەڕاندووە، دڵنیام مانگی خۆتە.
بەگومانێكەوە لە چاوە تیژو پڕ لەپرسیارەكانیم ڕوانی 
لەنگەریان گرتبوو، هەناسەیەكی  كەلەسەر جەستەی من 
پڕلە ئازارم هەڵكێشا كە هەست و ناخی )خاتووماریا( ی 

بەتەواوی بزواند وتم: 
خۆم  كارەكانی  ڕۆژێ��ك  هەموو  وەك  نابێت  -كێشە 

دەكەم. 
لەگەڵ تەواو بوونی قسەكانم هاتە نێزیكمەوە و تاوی 

دایە هەنگڵم و بە تۆپزی داوای لێكردم دابنیشم وتی: 
- لەماڵی كەسێكی وەك بەڕێزتانا خۆم بەمیوان نازانم، 
بوو  دووگیان  كە  ژن  بكەم،  خزمەتت  پێمخۆشە  بۆخۆم 
جەستەی قورس دەبێت و تەمبەڵ دەبێت پێویستە پشوو 

بدات.
بكەم،  پەسەند  داواكەی  ناچاری كردم  بەو ڕەفتارەی 
هەرچەند لەناخی خۆمەوە ئەوە بۆمن ئەستەم بوو ڕێگە 

بەمیوانێكی ناوەخت بدەم لەماڵەكەمدا بۆخۆی كار بكات.
ئەو ئێوارەیە خاتوو ماریا بەگورجی )چایی(یەكی دەم 
ژووری  هێنایە  چایی  دووپیاڵە  لەسەرسینییەك  ك��ردوو 
لەناوەڕاستی ژوورەكەمدا  ئەو مێزەی  لەسەر  میوانەكەو 
بەگوڵی نایلۆن ڕازاندبوومەوە داینا، پاشان بەهێمنی دەستی 
بۆپیاڵە چاییەكە بردوو قومێكی لێداو چاوێكی بە ژوورەكەمدا 

گێڕا، بەردەوام لەدیمەنی ئەو گوریسەی دەڕوانی كەوەك 
پەتی سێدارە لەناوەڕاستی بنمیچی هۆڵەكەدا شۆرببۆوە، 
دواتر چاوەكانی لەسەر وێنەی ئەو ژنەی )نامۆ( بە چەقۆی 
میوە هەڵیكۆڵیبوو لەنگەریانگرت، پێدەچوو مەبەستی بێتلەو 
وێنە هەڵكۆڵدراوەدا بەدوای شتێكدابگەڕێت، بەردەوام لێی 
دیاربوو  پێوە  ماندوێتی  ت��ەواو  كەجەستەم  دەڕوان��ی.م��ن 
ڕۆچوو  لەخۆمدا  بیرم  و  پاڵمدابۆوە  كورسیەكە  لەسەر 
هەژاند،  ناخمی  هەموو  بەپرسیارێك  خاتووماریا   بوو، 
وەكئەوەی بەزۆر بمخەنە نێو ئاگرێكی بەتینەوە، لە ترسا 

هەموو جەستەم تەواو دەلەرزی وتی: 
كار  لەسەر  كەی  منداڵەكەت  باوكی  -خاتوو سەناریا 

دەگەڕێتەوە؟
ئای ئەو پرسیارە تۆقێنەرە چی بوو پێشبینیم نەكردبوو! 
نەمدەزانی وەڵامی ئەو پرسیارە بەئازارە چلۆن بدەمەوە. 
ماوەیەك لە خۆمدا ڕامام، بەدووی وەڵامێكدا دەگەڕام، كە 
لەو دۆخە دژوارە قوتارم كات، بەڵام پێدەچوو مانەوەی 
بەدرۆیەكی  تا  نەبێت  كراوی  دیاری  كاتێكی  خاتووماریا 
قورسایی  هەستمدەكرد  ساتەدا  لەو  بكەم.  بەڕێی  سادە 
گرتووە،  لەنگەری  مندا  لەسەرسنگی  ماڵە  ئ��ەو  هەموو 
لەچاوە قاوەییەكانی وردبوومەوە، كەلەچاوەڕوانی وەڵامی 
پرسیارەكەیدا بەردەوام لەسەرم بوون، دیاربوو لەنیگاكانمدا 
هەستی بە دڵەڕاوكەی ناخم كردبێت.لەو ساتەدا پێویست 
بوو چی بڵێم، چلۆن وەڵامی ئەو ژنە نامۆیە بدەمەوە كە 

ناخم  دەیەوێت  و  ماڵەكەمەوە  هاتۆتە  جنۆكەیەك  وەك 
تێكەوتبووم،  منی  بوو  ئەوە چ دۆخێك  ئۆففف  بدۆزێت؟ 
و  بم  دادوەرێكدا  لەبەردەم  دەزان��ی  تاوانكارێك  بە  خۆم 
ناچاربم ددان بەهەموو نهێنییەكانی ناخمدا بنێم تا ئارامیی 

بەڕۆحی پڕلەئازارم  ببەخشم.
وەكئەوەی  چاوانەیدا،  لەو  بوو  تەلیسمێك  چ  ئ��ەوە  ئای 
هێزێكی ئەفسوناوی تیابێت و كارلەڕۆحی پەشموردەم بكات، 
تا خۆم  بدۆزمەوە  وەڵامێك  كوێوە  لە  نەمدەزانی  بۆخۆیشم 
لەو نیگا تیژانەی بدزمەوە، كەوەك دەرزی بەناخمدا دەچەقن. 
بەئازارەوە هەناسەیەكی قووڵم هەڵكێشا، تا بەخۆم بێمەوە و 
نهێنییەكانی ناخم لەسیما ترساوەكەمدا بشارمەوە، بە دەنگێك 

كەبۆخۆم واهەستمدەكرد زۆربەئاسایی ئەدوێم وتم:
-پێویست بوو تۆ لە تابلۆكاندا وەڵامی ئەو پرسیارەت 
منن،  ژیانی  هەموو  چیرۆكی  تابلۆكان  بدۆزیبایەتەوە، 

هەموویان ئازارەكانی ژیانی من لەخۆیاندا وێنا دەكەن.
ب��وون،  ل��ەس��ەرم  چ��اوەك��ان��ی  ب����ەردەوام  خاتووماریا 
بەبێئەوەی ورتەیەك لە دەمییەوە بێتە دەرەوە، پێدەچوو 
لەچاوەڕوانی ئەوەدا بێت بۆخۆم زێدەتر لەوەی هەیە بۆی 
لەخۆیدا نوقم كردبوو،  ئێمەی  بێدەنگی  بدوێم، خولەكێك 

ئەو بەپرسیارێك ئاوەدانی بەنێوانمان هێنایەوە و وتی: 
-من لەزمانی تابلۆكان تێناگەم هەربۆیەلەهۆڵەكەدا داوای 
پاشان  بۆبكەن،  خوێندنەوەیان  بەڕێزتان  لێكردیت  ئەوەم 

باوكی منداڵەكەت چ پەیوەندییەكی بەتابلۆكانەوە هەیە.

بۆئەوەی كۆتایی بەو بارگرژییە بێنم كە ناخم پێوەی 
ئازاری ئەچەشت وتم: 

منداڵە  ئ��ەم  دەك��ات  ل��ەوە  نكوڵی  منداڵەكەم  -ب��اوك��ی 
لەخوێنی خۆی بێت، هەرلەبەرئەوەیە تا ئێستاش دادگالە 
یەكلا  ئ��ەوە  نێوسكم  منداڵەی  ئەم  ئەوەدایە  چ��اوەڕوان��ی 
خانووەدا  ل��ەم  من  لێكردووم  وای  بكاتەوە.هەرئەوەش 
و  خ��ۆم  چ��ارەن��ووس��ی  ن��ازان��م  بۆخۆیشم  بژیم،  بەتەنێ‌ 

منداڵەكەم بەكوێ‌ دەگات.
لەسیمای خاتووماریا دا دیاربوو لەخۆیدا بیر لە شتێك 
بكاتەوە ماوەیەك بێدەنگ بوو، چاوەكانی لەسەر ئەو پیاڵە 
كردبوو،  نیوەی  داینابوو،  مێزەكە  كەلەسەر  بوو  چاییە 
لەسەر مێزەكەی  پیاڵەچاییەكەم  بە جەستەیەكی گرانەوە 
بەپرسیارێك  ئ��ەوەداب��وو  چ��اوەڕوان��ی  لە  دان��او  نێوانمان 
ڕامابوو  ماوەیەك  ئەو  كۆبكاتەوە،  لەخۆیدا  ناخم  هەموو 
وەها  بزێوە  و  چ��الاك  و  ژنە چوست  ئەو  بۆچی  نازانم 
گرمۆڵە بووە و خۆی دەخواتەوە؟پاش كەمێك سەرێكی 

بڵند كرد وئاراستەی چاوە كزو ماتەكەمی كردو وتی: 
-تۆدڵنییایت لەوەی ئەو منداڵە لە هاوسەرەكەی خۆتە.

ڕۆچ��ووب��وو،  بێئەندازەدا  گومانێكی  لە  ناخم  كە  من 
ئەو  لەنیگاكانمدا  ئەو  بدەمەوە،  نەمدەزانی چلۆن وەڵامی 

گومانەی لەناخمدا دەخوێندەوە هەربۆیە وتی: 
پێم  لەناختدایە  ئەوەی  سەناریاگیان،  پێبكە  -متمانەم 
لەپەیوەندی  ژن  ئێمەی  بكەم،  هاوكاریت  بتوانم  تا  بڵێ‌ 

هاوسەرگیریدا هەمیشە دەكەوینە دۆخێكەوە لێی پەژیوان 
دەبینەوە، چونكە هاوسەرگیریی لێرە بەهۆی كۆت و بەندی 
كۆمەڵایەتییەوە تەنها خەونێكی هەرزەكارانەیە، بۆئەوەی 
بەو  و  دەكەین  خۆماندا  لەگەڵ  درۆ  چەندین  بگەین  پێی 
و  دەكەین  ئەزموونی  كاتێك  دەكەین.  ڕەفتار  دەمامكەوە 
خۆمان  ئەوكات  دادەمركێتەوە،  هەرزەكاریمان  ح��ەزی 
ئەدۆزینەوە و هەستدەكەین ئەوەی هەڵمان بژاردووە ئەو 
كەسە نییە كە بەڕۆح و دڵمان ئاشنا بێت، زۆر جار ئەو 
لەگەڵ ویستی دڵ و ڕۆحماندا دەگونجێت زۆر  كەسەی 
درەنگ دێت، یان هەرگیز نایەت، لێرە هەمیشە خەونەكان 
ناتەبایە. قسەم بۆبكە كچی خۆم، مەهێڵە  بەویستی ئێمە 
هەمووشێك  ئێستا  پاشان  ئ��ازارب��دات،  ناخت  خەمەكانت 
ڕویداوە، دڵنیام گێڕانەوەی چیرۆكی ژیانت ئارامیی بەناخت 

دەبەخشێت.
ك��ە منی  بگێڕمەوە  ئ����ازارە  ئ��ەوه��ەم��وو  م��ن چ��ل��ۆن 
بوو،  وبڵاو  پەرش  ت��ەواو  بیرم   گەیاندووە،  دۆخە  بەم 
پەژیوان  دەستپێبكەم،  كوێوە  لە  نەمدەزانی  بۆخۆیشم 
بووم لەوەی ناخم لەبەردەم ئەم ژنە نەناسەدا هەڵڕشت، 
لەگەڵ ئەوەشدا بوونی ئەو هەستێكی پڕلە ئاوەدانی بە 

ناخم دەبەخشی وتم:
-ئەوە چیرۆكێكی درێژخایەنە ئەستەمە لەئێستادا بتوانم 
بۆت بگێڕمەوە بابەڕێزتان بەخۆمەوە زێدەتر ئازارنەدەم، 
لێگەڕێ‌ باهەرلەناخی خۆمدابێت، تادەمگەیەنێتە ئەو ڕۆژەی 

مەرگ قوتارم دەكات.
لێمی  میهرەبانییەوە  پڕلە  بەهەستێكی  چەند  ئەو  ئای 
دەكرد  ناخی  خەمی  بە  هەستم  لەچاوەكانیدا  دەڕوان���ی، 
كەبۆمنی دەچەشت هەستمكرد چاوەكانی تەواو تەڕببوون، 
ئای ئەوە چەند نیگەرانی كردم، بەپەنجە درێژو سپیەكانی 

چاوەكانی سڕی و وتی : 
ئەگەر  دەژی��ت،  لەچ دۆخێكی دژواردا  دەزان��م  -ئێستا 
و  بم  لەلات  دەبێت  منداڵەكەت  تا  پێمخۆشە  نەبیت  ڕێگر 

چاودێریت بكەم.  
-ئۆی خاتووماریا ئەوە چلۆن دەبێت، بەڕێزتان كارو 
ماڵو منداڵی خۆتان هەیە، ناكرێت ئەو ئەركە بخەمە سەر 

ئێوە.
نییە،  پاشان من ماڵ و منداڵم  نییە،  ئەوە ئەرك  -نا.. 
زۆرنابێت هاوسەرەكەم مردووە هەست بەتەنیایی دەكەم، 
هەربۆیە مانەوەم لێرە بۆهەردووكمان شتێكی باش دەبێت. 
بەهانامەوە  بێت  فریشتەیەك  ژنە  ئەو  وامهەستدەكرد 

هاتبێت، هەربۆیە بەخۆشحاڵییەوە پێم وت:
ماڵی  ئێرە  بن،  لێرە  خۆشە  پێتان  تاچەند  -بەڕێزتان 

خۆتە.
ئەو قسانەم زەردەخەنەیەكی شیرینی خستە سەر لێوە 

ئەستورەكانی و وتی: 
-باشە.. تۆلەوە گەڕێ‌، چیرۆكی منداڵەكەت بۆنەگێڕامەوە 

ئەوە چلۆن ڕویدا ئەوسكە چلۆن دروستبوو؟. 

بێئاگا لەخۆم خەندەیەك لێوەكانمی بەڕویدا نەخشاند 
ئەو  ب���وون،  ن��اخ��م  هەستەكانی  ت��ەواوپ��ێ��چ��ەوان��ەی  ك��ە 
بەچێژەوە لە چاوەڕوانی ئەوەدابوو چیرۆكی منداڵەكەمی 
خواردبوو  مۆڵی  لەناخمدا  ئەوەی  بەڵام   بگێڕمەوە،  بۆ 
ئەوەندە  دەرەوە،  هاتنە  لەچاوەكانمدا  گڕكانێك   وەك 
بەخۆم زانی دەگریم، هەستم بەخلیسكانی ئەو فرمێسكانە 
دەكرد كە چاوەكانی لەخۆیدا نقوم كردبوو بەگەرویەكی 

توندەوە وتم: 
بیستنی  ت��ام��ەزرۆی  ك��ە  تابلۆیانەی،  ئ��ەو  -ه��ەم��وو 
تادەگاتە  ئاوێنەكەوە  بەردەم  ژنی  هەرلە  چیرۆكەكانیت، 
كۆتایان، هەموو چیرۆكی ژیانی پەریسا یە، كەهێشتا چاوە 
نازانم ژیان بۆچی  گەشەكانی بەم ژیانەدا هەڵنەهێناوە، 
هەمیشە بەویستی خۆی وێنامان دەكات، ئەوە خەمی منە 
بەتەنێ‌ یان میراتی ئازاری منە بۆكۆرپەیەك كە هێشتا 
مانای تاوان و ئازار ناناسێت، من لەكوێوە دەستپێبكەم، 
لەكوێوە چیرۆكی ئەم منداڵەت بۆبگێڕمەوە، كە بۆخۆیشم 
كەوتوومەتە  گومانێكەوە نازانم باوكی ڕاستەقینەی كێیە، 
وەرە باچیرۆكی تابلۆكانت بۆبگێڕمەوە، سەرەتا دەمەوێت 
لەو تابلۆیەوە دەستپێبكەم كە وێنای یەكەمین بەركەوتنی 
من بوو بە مەرگی خۆم و لە خەونی ژیاندا ڕایچڵەكاندم، 
ئەو تابلۆیەی كە بووە دەستپێكی دروستبوونی چیرۆكی 

ژیانی من و پەریسا.



تابلۆی ژنی 
بەردەم ئاوێنەكە

1

ئەو ڕۆژە كزەبای پایز گەمەی لەگەڵ مەرگی گەڵای 
درەختەكان دەكرد، لە مندا تەواو پێچەوانەی ئەو هەستە، 
لەسەرەتای  هێشتا  ئەفسوناوی  عەشقێكی  ژیلەمۆی 
گەشانەوەیدا بوو، لەنێو هەموو جەستەو ڕۆحمدا جۆش 
من  دەبەخشی،  بەخەونەكانم  بێسنوری  خرۆشێكی  و 
تابلۆیەكی  پێشبینی  خەونەكانم  دەژی��ام.  جیهانەدا  لەو 
پڕلە ئومێدو ژیانی بۆدەكێشام، ئەوە من بووم زۆرێك 
لەشەوەكان پەنجەكانم وەك پەڕموچەیەك بەنێو هەموو 
تابلۆیەكی  هەرشەوەو  دەگێڕاو  دا  )جوامێر(  جەستەی 
ئەفسوناویم لەسەر جەستەو ڕۆحی ئەودا دەنەخشاند، 
ئەو  ب��ۆن��او  دەك���رد  پەلكێش  خ��ۆی��دا  ل��ەگ��ەڵ  ئێمەی  ك��ە 
بەڕۆحی  ژیانی  تەواوی  كەمانای  ئەفسوناوییەی  چێژە 
لەهەموو  بووین  ئێمە  ئ��ەوە  دەبەخشی،  هەردووكمان 
ساتەكانی ژیاندا، هەموو هەستەكانمان تەنها لە وشەیەكدا 
كۆدەكردەوە و بەئاوازێكی پڕلە خۆشەویستی بەگوێی 

یەكتریدا دەمانچپاند.
و سەراسیمەبوون،  ج��وان  چەند  ڕۆژان��ە  ئ��ەو  ئ��ای 
ئەو عەشقە چ ئەفسونێكی هەبوو، كە ئێمەی لە خۆیدا 
نغرۆكردبوو، ئای ئەو هەستە چەند خەونی سەوزی لە 
هەستی ئێمەدا ڕواند و بۆهەمیشە لەنێو بەهاری خۆیدا 
چرۆی حەزی منداڵێكی وەك )پەریسا(ی پێدەبەخشین، 

ئەوە ئەو ناوە بوو لە یەكێك لەو شەوە ئەفسوناوییانەدا 
لە  ئ��اوا  ئێمە  ك��چ.  كۆرپەلەی  یەكەمین  بە  بەخشیمان 

ژیانمان دەڕوانی.
ئایا هەموو ئەوانە تەنها خەونێكی پوچی من بوون 
ب��وون  ئ��ەو ڕۆژان����ە  ت��اڵ��ی  ڕاستییەكی  ی��ان  ب��ۆژی��ان؟ 
كەئێستا وەك خەونێكی ڕابردوو لە یادەوەریمدا خۆیان 
بەخۆم  چلۆن  ژیانەدا  لەو  من  ڕۆژەدا  دەكەن.لەو  وێنا 
هاتمەوە چلۆن زانیم ئەم ژیانە پوچە هەمووی درۆیەكی 
مەزنە تەنها خۆمان متمانەی پێدەكەین، ئەوەی منی بەم 
گەیاندە  منی  كە  ب��وو،  نامەیە  ئەو  ئاشناكرد  هەستانە 
بە  ه��ەرەس��ی  كە  قاوەخانەیەی  ئ��ەو  دەرگ���ای  ب���ەردەم 
هەموو خەونەكانم هێناو منی خستە نێو گومانی ژیانەوە، 
بۆخۆیشم نەمدەزانی چلۆن لەو جیهانەدا هاتمە دەرەوە 

و كەوتمە ناو جیهانێكی پڕلە گومان و بێئومێدی.
من ئەو ڕۆژە  هێشتا لە ئۆتۆمبێلەكەی خۆمدا بووم، 
بەدووی شوێنێكی گونجاودا دەگەڕام، كە ئۆتۆمبێلەكەمی 
جوامێرلەبەردەم  ئۆتۆمبێلەكەی  بینینی  بكەم،  پارك  لێ‌ 
نامەیەی  ئ��ەو  لەمەبەستی  منی  گومانی  قاوەخانەكە 
ك��ردەوە،  پشتڕاست  هاتبوو  ب��ۆم  ڤایبەرەوە  لەڕێگەی 
وەكئەوەی بەبینینی ئۆتۆمبێلەكەی هەست بەبوونی خۆی 
نازانم  كرد،  پارك  ئۆتۆمبێلەكەم  ئەوەوە  لەپشتی  بكەم 
لەو ساتەدا بۆچی ئەو بڕیارەمدا چەند جارێك بیرم لەوە 
نادیار،  شوێنێكی  بۆ  بگوێزمەوە  ئۆتۆمبێلەكەم  كردەوە 

بەڵام تامەزرۆییم بۆ بینینی جوامێر، ناچاریكردم بەپەلە 
خۆم بگەیەنمە نێو دەرگای سەرەكی قاوەخانەكە.

دەرونم بە وێنەی سەرو پرچ و دەمووچاوم تەواو 
ئەو  ڕفتارلەگەڵ  چلۆن  نەمدەزانی  بوو،  شێواو  ئاڵۆزو 
دۆخەدا بكەم »ئەی خودا من چیم بەسەر هاتووە، ئەمە 
هەموو  لەناكاوێكدا  چلۆن  مرۆڤ  ڕاستیی،  یان  خەونە 
دەبێتەوە  ئاوەژوو  تەواو  بەنامەیەك  هەستەكانی  بیرو 
و خۆشەویستی یەكساڵەی لێدەبێتە مرۆڤێكی قێزەون و 
بەدڕەفتار« ئەوە بیری من بوو لەو ساتەدا كە ناخمی 
ئارەزووی  كردبوو،  قەتیس  گوماندا  و  ڕاستی  لەنێوان 
ئەوەم دەكرد هەموو ئەو شتانەی لەو نامەیەدانوسراوە، 
ب��ۆم ه��ات��ووە هەمووی  ل��ەلای��ەن كێوە  ن��ەم��دەزان��ی  ك��ە 
درۆیەكی هەڵبەسراو بێت و بینینی دیمەنی  قاوەخانەكە 

ئاسودەییەك بە دەرونە شێواوەكەم بدات.
خۆم  ئ����ازارەوە  پڕلە  ق��ووڵ��ی  هەناسەیەكی  ب���ەدەم 
و  ن��ائ��ارام  دڵێكی  و  بەهێمنیی  ك��رد،  قاوەخانەكەدا  بە 
گێڕا،  خ��ۆم  ئ���ەولای  بۆئەملاو  چاوێكم  پ��ڕل��ەت��رس��ەوە 
جوامێرم نەبینی، قاوەخانەكە خانوویەكی كۆن بوو، داڵان 
و بەشێك لە حەوشەكەی دەورووبەری بۆفراوانبوونی 
دیوارەكانی  ك��راب��وو،  دارەڕا  سەقفەكەی  قاوەخانەكە 
بەشی پێشەوەی بەدرێژایی ڕووی قاوەخانەكە كرابوون 
بەپەنجەرە، لەوێوە باخچەكەو دیمەنی دەرەوە بەڕوونی 
كۆنەكان  خانووە  وەك  حەوشەكە  سەقفی  دەبینران، 

دێرینی  خ��ان��وووی��ەك��ی  دی��م��ەن��ی  ك��ە  ك��راب��وو،  دارەڕا 
كوردەواری بەناوەوەی قاوەخانەكە بەخشیبوو، 

من لە شوێنی خۆمدا تەواو ڕامابووم، ترسی ئەوەم 
بشارێتەوە،  كارەكەی  نهێنی  و  بمبینێت  هەبوو جوامێر 
بەڵام وتەی ئەو لاوەی لەپشت مێزی ئەو كاژێرەی كە 
بەشێوەی دیوارێكی نزم كتێبخانەیەكی بەدەوری خۆیدا 

دانابوو وتی:
یان  دەگەڕێیت  كەسێكدا  ب��ەدوای  خانم  -فەرموون 

دەتەوێت لەشوێنێكدا دانیشیت؟
كردبوو،  شپرزەكەم  بەنیگا  هەستی  ئەو  دڵنیابووم 
كردەوە  لەوە  بیرم  بدەمەوە،  نەمدەزانی چلۆن وەڵامی 
دژوارەدا  دۆخ���ە  ل��ەو  ب��ی��رم  ت��ا  دان��ی��ش��م  لەشوێنێكدا 
كۆبكەمەوە، دوابڕیاری ئەوە بدەم كە ڕاستەوخۆ بچمە 
بەسەریدا  بۆمبێك  قاوەخانەكە وە و وەك  ژوورەكانی 
بتەقمەوە و ئابرووی بەرم، یان بەهێمنی چاودێری بكەم 
تا دڵنیا دەبمەوە لە ڕاستی و دروستی ئەو نامەیەی كە 
ڕووان��دووە،  دڵمدا  لە  جوامێری  پیسی  داوێنی  گومانی 

دواجار وتم: 
-دەكرێت لەم نزیكانەدا دانیشم.

قاوەخانەكە ئەوەندە قەرەباڵخ بوو مێزێكی چۆڵی تیا 
بۆئەوەی  گێڕا  بەمێزەكاندا  چاوێكی  كوڕەكە  نەمابوو، 
هەموو  بینی  كە  ب��دۆزێ��ت��ەوە،  بۆ  گونجاوم  شوێنێكی 

مێزەكان گیراون وتی:

-ئەگەر ئارەزوو دەكەیت  بچۆرە ژوورەوە لەوانەیە 
مێزی چۆڵ هەبێت. 

پلانی  ل��ەچ��وون��ەژوورەوەم��دا  هەبوو  ئ��ەوەم  ترسی 
نامەكە تێك بچێت، هەربۆیە لەو گۆشەیەی، كە دەكەوتە 
نێزیكی ئەو پەنجەرەیەی بەڕووی باخچەكەی دەرەوەی 
ی  )نامۆ(  تەنها  بینی  مێزێكم  دەیڕوانی،  قاوەخانەكەدا 
لێ‌ دانیشتبوو، پێدەچوو بەتەنێ‌ بێت بەدەستێكم ئاماژەم 

بۆمێزەكە كردوو وتم:
-دەچمە ئەوێ‌ دائەنیشم 

كوڕەكە بەخەندەیەكی تاڵەوە وتی:
-ئارەزووی بەڕێزتانە فەرموون.

ب���وو، ك��ە )ن��ام��ۆ( م تیا  ئ��ەو ڕۆژە ی��ەك��ەم ج���ارم 
بەتەنێ‌  نامۆ   مێزەكە  ب��ەردەم  گەیشتمە  كاتێك  ناسی، 
دوور  بۆ  بڕیبوو  پەنجەرەكە  لە  چاوەكانی  دانیشتبوو 
دەیڕوانی، پێدەچوو لەناو خەیاڵێكی قووڵدا ڕۆچوو بێت، 
سەرەتا ویستم پرسی پێ‌ نەكەم و لەو دۆخەدا بەئاگای 
هاوڕێیەكی  نەكا  ئەوەمدا،  بڕیاری  دوات��ر  نەهێنمەوە، 
لەتەكدابێت و ئارامیی و ئازادییان لێ‌ بشێوێنم هەربۆیە 

بەتۆنێكی نەرم و لەرزۆكەوە وتم:
-بەڕێز.. دەتوانم لێرە دانیشم.

بەئاگابێتەوە،  قووڵدا  لەخەونێكی  وەك��ئ��ەوەی  نامۆ 
سیما  ل��ە  كەمێك  گ��ەورەك��ان��ی  هەنگوینییە  ب��ەچ��اوە 
هەڵبزركاوەكەمی  ڕوانی، سەرەتا وەكئەوەی بمناسێت، 

ڕامابوو،  لێم  وێنابكات  مندا  لە  كەسێك  شێوەی  ی��ان 
پاشان  بەبێئەوەی گرنگی بە قسەكانم بدات بەو دەستە 
لەرزۆكەی كە جگەرەیەكی لەنێو پەنجەكانی نابوو بەدەم 
مژێكی قووڵەوە، كە دوكەڵەكەی سەرو قژە شێواوەكەی 
داپۆشی، ئاماژەیەكی ڕەزامەندی بۆ دەربڕیم و ڕۆچووە 

نێو ئەندێشەكانی خۆیەوە.
تەلەفوونەكەمەوە  لەڕێگەی  نامەیەی  ئەو  گومانی 
ئەوەی  تەنیبوو،  ت��ەواو  ناخمی  هات  بۆم  ناكاوێكدا  لە 
زیاتر دەروونمی ئاڵۆزكردبوو خاوەنی ئەو نامەیەبوو، 
داوێن  لەم  دەیەوێت  بۆچی  و  دەناسێت  من  كەچلۆن 
وشانە  لەو  بیرم  بكاتەوە؟  ئاگادارم  جوامێر  پیسییەی 
نوسیبووم:«هەرئێستا  بۆی  كەلەنامەكەیدا  دەك��ردەوە 
ب��ەچ��اوەك��ان��ی خ��ۆت جوامێری  ق��اوەخ��ان��ەك��ە،  ب��ۆ  بچۆ 
هاوسەرت ببینە، لەگەڵ ژنێكدا دانیشتووە دەیەوێت بیكاتە 
هاوسەری خۆی« كاتێك نامەكەم خوێندەوە گومانم لە 
ڕاستی و دروستی هەبوو وتم:«پێدەچێت یەكێك بێت لە 
هاوڕێكانم و بیەوێت گەمەیەكم لەتەكدا بكات« بەڵام كە 
تەلەفوونم بۆئەو ژمارەیە كرد، كەنامەكەی لێوە هاتبوو، 
تەلەفوونەكەی  بەڕوومدا  و  نەدامەوە  وەڵامێكی  هیچ 
وەك  تر  بەنامەیەكی  تر  خولەكێكی  پاش  داخستەوە، 
»پێویست  نوسیبووی  بكاتەوە  دڵنیام  زێدەتر  بیەوێت 
ناكات  من بناسیت بەدووی چارەنووسی خۆت كەوە و 
خۆت لەو دۆخە یەكلا بكەرەوە« ئای ئەوە چ دۆزەخێك 

واهەستمدەكرد  خۆمدا  لەجێگەی  كەوتبووم!  تێی  بوو 
س��اردی  كەشی  ل��ەو  ن��اوم،  بەتینیان  ئاگرێكی  لەسەر 
پایزەدا ئاو لەژێر جلەكانمەوە بەهەموو جەستەمدا دەهاتە 
لەو  ئارەقەكردنەوەیە  ئەوهەموو  نەمدەزانی  خ��وارەوە، 
دۆخەدژوارەی ناخمەوە سەرچاوەی هەیە، یان گەرمی 

كەشی قاوەخانەكەیە.
دەبوو لەو دۆخەدا چیم بكردایە، چلۆن ڕەفتاربكەم، 
گۆشتن  كچەجەستە  ڕۆچووبووم.ئەو  تەواو  خۆمدا  لە 
تاو  دەك��ردوو  كاری  قاوەخانەكەدا  لە  كورتەباڵایەی  و 
و  كچان  كە  دەك��ردەوە  بەسەر  مێزانەی  ئەو  ناتاوێك 
خەندەو  لەناو  نێرگەلەوە  كێشانی  ب��ەدەم  لاو  كوڕانی 
بەدەنگی  بوون،  ڕۆچوو  دڵیان  نیازی  ڕازو  و  پێكەنین 
ئاوی  دەبەیەك  هێنایەوە،   قاوەخانەكە  بۆ  منی   نەرم 
دان��او  لەبەردەمم  پڕسەهۆڵی  پەرداخێكی  و  كانزایی 

بەدەنگێكی نەرم وتی«
-بەڕێز ئارەزووی چی دەكەیت بۆتان بێنم.

دڵ��م ت���ەواو گ��ی��راب��وو، ن��ەم��دەزان��ی ب��ۆچ��ی و چلۆن 
ناخم  ئ��ازاری  لەتاو  قاوەخانەیەوە،  ناوئەو  هاتوومەتە 
بۆئەوەی خۆمی لی قوتار بكەم بەتۆنێكی خەمناكەوە وتم:

-تەنها قاوەیەك بێنە. 
كچەكە بەبێئەوەی گرنگی بدات بە ڕوخسارە شێواوو 
بێ‌ ماكیاژەكەم، سەرێكی بەڕێزەوە دانەواندو بەدووی 

كاری خۆیەوە چوو.

دەب����وو م��ن چ��ی��م ب��ك��ردب��ا؟ب��ی��رم ل���ەوە دەك����ردەوە 
ڕاستەوخۆ بچم هەموو ژوورەكانی قاوەخانەكە بپشكنم 
ناپاكی  كە  بینیم  ژن��ەدا  ئەو  لەگەڵ  لەهەرشوێنێكدا  و 
لەتەكدا دەكات، ئابرووی هەردووكیان بەرم و بۆدواجار 

ماڵئاوایی لێ‌ بكەم و بەجێی بێڵم و لێی جوداببمەوە.
هەستمدەكرد هەناسەم لەسینەمدا پەنگی خواردۆتەوە 
كەمێك لە نامۆم ڕوانی كەلەبەردەم مێزەكەیدا دانیشتبووم 
گومانی ئەوەم هەبوو هەستی بە نائارامیی ڕەفتارەكانم 
بەددانەكانم  درێژەكانم  نینۆكە  بێئاگایانە  كە  كردبێت، 
دەكرۆشت، بەڵام ئەو وەكئەوەی لە قاوەخانەكەدا نەبێت  
بەردەوام لەخەیاڵی خۆیدا تەواو ڕۆچووبوو، بەردەوام 
بیرلە  پێدەچوو  دادەگیرسان.  یەكدیدا  بەدوای  جگەرەی 
خۆیدا  لە  ب��ەردەوام  بكاتەوە،  خۆی  قووڵی  كێشەیەكی 

دەژیا.
پڕلە  بەهەستێكی  خۆمدا  داو  بەقاچەكانم  گوڕێكم 
هەڵچوون و ئاڵۆزەوە بەرەو ڕووی ئەو دەرگایە چووم، 
قاوەخانەكە، چاوم   ناو ژوورەكانی  لێوەی دەچووە  كە 
بە ژوورەكاندا گێڕا، لەژووری یەكەمدا ئەوم نەبینی، بە 
دەهات خۆم  دومدا  بە  ئاستەم  بە  قاچەكانم  كە  هێمنی 
دەكەوتە  كە  ژوورەی،  ئەو  دەرگ��ای  ب��ەردەم  گەیاندە 
جوامێرم  دەرگاكەوە  لەبەردەم  خانووەكەوە،  قووڵایی 
لەگۆشەیەكی ژوورەكەدا  لەدەرگاكەبوو،  كەپشتی  بینی 
لەگەڵ ژنێكی جوانی هاوتەمەنی خۆم دانیشتبوو، ماكیاژە 



ە 
ەك

ست
ەدە

ی ب
مچ

  قا
وە

پیا

35

تۆخەكەی سیما پان و سپی و گەشەكەی زێدەتر زەقتر 
كردبوو، بەردەوام دەستە گۆشتن و سپییەكانی لەگەڵ 
قسەكانیدا دەبزواند، وەكئەوەی لەناو كێشەیەكی قووڵ 

و دژواردابێت.
نابوو،  جوامێر  چاوانی  لەنێو  بادەمییەكانی  چ��اوە 
پێش  دەه��ات��ە  زۆرئ����ارام  ب��ەڕەف��ت��ارەك��ان��ی  جوامێریش 
گوێبیستی  كە  دەمبینی،  دادوەرێ���ك  وەك  چاوەكانم 
سكاڵایەك بێت. جوانی ئەو ژنە هەستێكی پڕلە ئیرەیی 
خۆم  كەمیی  بە  هەستم  لەبەرامبەریدا  لادروستكردم 
مەكە  ئەوەم  »تۆلۆمەی  وت  م  خاتووماریا  بە  دەكرد، 
دەزانیت  بۆخۆت  لادروس��ت��ب��وو،  هەستەم  ئ��ەو  بۆچی 
كێشەی زۆری ژنەكان ئەوەیە، هەمیشە ئیرەیی بەجوانی 
یەكتری  ڕەفتاری  ب��ەردەوام چاودێری  دەبەن،  یەكتری 
دەكەن بۆئەوەی هەرچی جوانی هەیە تەنها لە خۆیاندا 
كۆی بكەنەوە، هەرئەوەش بوو كە گومانێكی بەردەوامی 

لەناخمدا دروستكرد«.
لە جێگەی خۆمدا تەواو قەتیس مابووم لە ڕەفتارەكانی 
نەبینی جێگەی گومان بێت،  جوامێردا شتێكی ئەو تۆم 
بۆنی  دیمەنە  ئەو  كە  هەبوو  ئ��ەوەم  گومانی  هەربۆیە 
پەیوەندییەكی سۆزداری لێبێت. بەهێمنی و بەدڵێكی پڕلە 
گومانەوە گەڕامەوە شوێنەكەی خۆم، ئەوەندەی نەبرد 
لەسەر  و  هێنام  بۆ  ق��اوەی  كوپێك  قاوەخانەكە،  كچی 
بكەمەوە  ئارام  كەمێك  دەرونم  بۆئەوەی  داینا،  مێزەكە 

قومێكم لە قاوەكەدا، لەو ساتەدا نازانم چلۆن ئارەزووی 
ئەوەم دەكرد جگەرەیەك بكێشم هەستمكرد بەتەواوی 
داوای  بێشەرمانە  دەس��ت��داب��ێ��ت،  ل��ە  خ��ۆم  سروشتی 
جگەرەیەكم لە نامۆ كرد، كەپاكەتی جگەرەكەی لەسەر 
مێزەكە دانا بوو، بۆئەوەی بەویستی خۆم ڕەفتار بكەم 
بەڕێزێكەوە پاكەت و چەرخەكەی لێ‌ نێزیك كردمەوە، 
بەشەرمێكەوە جگەرەیەكم دەرهێناو دامگیرساند، لەگەڵ 
یەكەمین مژی قووڵدا هەستمكرد سەرم تەواو سڕدەبێت 
و دەسوڕێت، بەتامی تاڵی جگەرەكە دڵم تێك هات، بەڵام 
كاتییە  مەستییە  لەو  چێژ  لێكردم  وای  دەرون��م  گرژیی 
منی  جگەرەكەدا  كێشانی  بەردەوامی  لەگەڵ  كە  ببینم، 

خستە ئەندێشەیەكی ئاڵۆز و چڕەوە.
بكەمەوە  ل��ەوە  بیر  تا  چ��ووم��ەوە  بەخۆمدا  كەمێك 
دەبوو چ هەڵوێستێك شیاو بێت بۆئەوەی لەو دۆخەدا 
گ��وم��ان��ەك��ەی ن��اخ��م، ك��ە ن��ائ��ارام��ی��ی ب��ە ڕەف��ت��ارەك��ان��م 
تەلەفوونەكەم  لەجانتاكەمدا  بدەم.  ئەنجامی  بەخشیبوو 
لەوەی  دڵنیابووم  لێدا،  جوامێر   بۆ  زەنگێكم  دەرهێناو 
نەكردبوو،  من  بوونی  بە  هەستی  لەقاوەخانەكەدا  ئەو 
هەربۆیە لەدوای یەكەمین زەنگ بە تۆنێكی ئارام وەك 

هەموو ڕەفتارەكانی جارانی وەڵامی دامەوە و وتی: 
-بەڵی گیانەكەم كارێكت هەبوو؟

پەیوەندیكردنە  ب��ۆئ��ەو  ه��ۆك��ارێ��ك  چ  ن��ەم��دەزان��ی 

بدۆزمەوە، دڵنیابووم لەوەی جوامێر لەقسەكانمدا هەست 
بەو ڕاڕاییەی ناخم دەكات، وتم: 

-گیانەكەم ئێستا لە كوێی بەچییەوە سەرقاڵیت؟ 
ن���اوەوەی  دەرگ���ای  ل��ە  بینی  ك��ات��ەدا جوامێرم  ل��ەو 
بە  ت��ەل��ەف��وون��ەك��ەی  و  دەرەوە  ه��ات��ە  ق��اوەخ��ان��ەك��ە 
گ��وێ��ی��ەوەب��وو، م��ن ل��ەو س��ات��ەداب��ەپ��ڕت��او ڕووم ب��ۆلای 
نەمبینێت،  بۆئەوەی  وەرگێڕا  بەرامبەرم  دی��وارەك��ەی 
تۆنی  كەلە  گومانێكەوە،  بە  ئەو  كردبوو  نەوی  سەرم 

دەنگیدا ڕەنگی ئەدایەوە وتی:
-گیانەكەم دیارە چویتە دەرەوە گوێم لە غەڵبە غەڵبە 

دەنگیشت تەواو نییە خۆ ناساغ نیت؟
ترسێك هەموو جەستەمی تەنییەوە، نەمدەزانی خۆم 
تیا  خۆمی  و  بكەم  ف��راوان��ەدا  قاوەخانە  ئ��ەو  كوێی  بە 
حەشار بدەم، گومانی ئەوەم هەبوو هاتبێتە دوامەوە و 

خۆیم نیشان بدات. هەر ئەوەندە بەبیرمدا هات وتم: 
-بەڵێ‌ كەمێك بێزاربووم لە ماڵەوە، وتم باهەوایەك 

هەڵمژم، ئەڵێم تۆ پێت نەوتم بەچییەوە سەرقاڵیت؟
بە بێئەوەی هەست بە گومانێك بكەم لە تۆنی دەنگیدا 

وتی: 
لەخانمێك  گ��وێ‌  دان��ی��ش��ت��ووم  ق��اوەخ��ان��ەی��ەك  -ل��ە 
دەگرم، كێشەیەكی خێزانیی هەیە. پێی شیاو نەبوو پێش 
سكاڵاكەی سەردانی بنكە بكات، هەربۆیە بەناچاری لێرە 

دانیشتووین.

بەناخم  خۆشبەختیی  هەناسەیەكی  وەڵام���ە  ئ��ەو 
كۆتایی  و  نەكات  هاتنم  لە  گومان  بۆئەوەی  بەخشی، 

بەتەلەفوونەكە بێنم وتم: 
-باشە گیانەكەم بالەوە زیاتر سەرقاڵت نەكەم خوات 

لەگەڵ.
پێی  پڕلە خۆشەویستییەوە  هەستێكی  بە  ئەو  بەڵام 

وتم:
-گیانەكەم ئاگات لە خۆت بێت ئەگەر ناساغیت ئێستا 

دەگەمەلات و دەتبەم بۆنەخۆشخانە.
تر  تۆزێكی  باشم  من  ناكات  پێویست  گیانەكەم  -نا 

دەگەڕێمەوە بۆماڵەوە.
-باشە گوڵەكەم خوات لە گەڵ.

-خوات لەگەڵ.
ك��ات��ێ��ك ت��ەل��ەف��وون��ەك��ەم داخ��س��ت��ەوە ئ��ارام��ی��ی��ەك 
نەكات  بەبوونم  هەست  بۆئەوەی  تەنییەوە،  جەستەمی 
كەلەپشت  نەبینێ‌،  ئۆتۆمبێلەكەم  و  قاوەخانەم  لەهەمان 
بڕۆمە  ویستم  كردبوو  پاركم  خۆیەوە  ئوتۆمبێلەكەی 
دەرەوە، بەڵام كاتێك ئاوڕم دایەوە ئەو ژنەی لەگەڵیدا 
لە  من  دەرەوە،  هاتە  دەرگ��اك��ە  لە  بەتەنێ‌  دانیشتبوو 
تالە  دەك��رد  ئ��ەوم  چ��اودێ��ری  نهێنی  بە  پەنجەرەكەوە 

دەرگای سەرەكی قاوەخانەكە دەرباز بوو.
كردبوو  نەوی  سەرم  نەمبینێت  جوامێر  بۆئەوەی   
تۆزێكم  هێندەی  كورسییەكە  ل��ەس��ەر  هەستمدەكرد 

ماوەتەوە بواری ئەوەم نەمابوو لە پێش جوامێردا بێمە 
دەرەوە و سواری ئۆتۆمبێلەكەم ببم و خۆمی لێ‌ بزر 
بكەم، لە جێگەی خۆمدا دۆش دامابووم نەمدەزانی چلۆن 
لە دڵی ئەودا دروست  لەو دۆخەدا هەڵبێم و گومانێك 

نەكەم.
دەكرد  نامەیە  ئەو  لەخاوەنی  نەفرەتم  لەدڵی خۆمدا 
نێوانمان  بیەوێت  ب��ەدك��ارب��ێ��ت  كەسێكی  چ  »دەب��ێ��ت 
بشێوێنێت، یان چ مەبەستێكی ئەهریمەن ئاسای هەبێت 
لەم كارەیدا« بیرم لەوە كردەوە ئەگەر جوامێر هەست 
ڕوون  بۆ  شێوازێك  بە  دۆخ��ەی  ئ��ەو  بكات  بوونم  بە 
بكەمەوە و پێی بڵێم : » ڕێكەوتێك بووە هەردووكمانی 
لەپەنجەرەكەوە  كۆكردۆتەوە«من  قاوەخانەیەدا  لەم 
بەهۆی  دەڕوان���ی  درەخ��ت��ان��ەم  ئ��ەو  گ��ەڵای  دیمەنی  لە 
دەب��وون��ەوە  درەختەكان  لەپەلی  بەڵێزمەوە  بارانێكی 
خ���وارەوە.  دەهاتنە  ئ��اس��اوە   م��ەرگ  بەسەمایەكی  و 
ئوتۆمبێلەكەی  سویچی  بینی  ج��وام��ێ��رم  ك��ات��ەدا  ل��ەو 
قاوەخانەكەوە  لەدەرگاسەرەكییەكەی  بوو  بەدەستەوە 
چووە دەرەوە، منیش بەپەلە چوومە بەردەم كاژێرەكەو 
گەیشتمە  كاتێك  چ��ووم،  بەدویدا  داو  قاوەكەم  پ��ارەی 
خۆم  بەچاوەكانی  ئەوەم  قاوەخانەكە  دەرگای  بەردەم 
تێدابوو  كەمی  كەپێچێكی  شەقامەی  ئەو  لەسەر  بینی. 
لەخوارەوە  سالم،  سەرەكی  سەرشەقامی  دەگەیشتەوە 
ئەو ژنەی لەقاوەخانەكەدا لەگەڵیدا دانیشتبوو بەچاكەتە 

لەخوارەوە  ناسیمەوە  زەردەكەیدا  پرچە  سورو  ڕەنگ 
چاوەڕوانی دەكرد. جوامێر لەبەردەمیدا وەستاو لەگەڵ 
خۆی  بەخێرایی  ك��ردو  ئوتۆمبێلەكەی  س��واری  خ��ۆی 

بەیەكێك لەكۆڵانەكاندا كردوو لێم بزربوون.

2     

ئایا جوامێر هەستی بەمن كردبوو لەناو قاوەخانەكەدا 
بینیبوو  منی  ئۆتۆمبێلەكەی  ئەو  دەكرد؟ئایا  چاودێریم 
نەبوو  ئ��ەوەی  ب��واری  بارانەكەوە  لێزمەی  بەهۆی  یان 
سەرنجی بدات؟ ئەگەر نا بۆچی ئەو ڕەفتارە نامۆیانەی 
ن��وان��دوو ئ��ەو ژن��ەی ل��ەخ��وار ق��اوەخ��ان��ەك��ەوە س��واری 
ئۆتۆمبێلەكەی كرد! نەمدەزانی متمانە بە جوامێر بكەم 
مێشك  ڕۆچ��ووب��ووە  ژەهرێك  وەك  نامانەی  بەو  یان 
چەند  سەرم  كەللەی  واهەستمدەكرد  ئەندێشەمەوە،  و 
هێندەی خۆی گەورەتر بووە، هێندە قورس ببوو توانای 
ماڵەوە  گەیاندە  خۆم  بەودۆخەوە  نەمابوو  هەڵگرتنیم 
خەریك بوو لە خۆم دەچووم هەموو ئەندێشەم لە ناو 

گومانی ڕاستی و دروستی ئەو دیمەنەدا كۆبوو.
و  قورس  ماڵەوەبەجەستەیەكی  بۆ  گەیشتمەوە  كە 
هەستێكی پڕلە نیگەرانییەوە خۆم بە ژووری نوستنەكەدا 
كردولەسەر سیسەمەكەم بەپشتا پاڵكەوتم، بە بێئەوەی 
لە  فرمێسكانەی  ئ��ەو  ن��ەم��دەزان��ی  بێت،  لەخۆم  ئاگام 
هەستە  ل��ەو  خ���وارەوە  خوڕدەهاتنە  بە  چاوەكانمەوە 
گریانێك  یان  ب��وو،  ناخم  پەنگخواردووەی  نیگەرانییە 
ل��ەلاوازی��م��دا؟ ئ��ۆف��ف خ��ودای��ە ئ���ەوە چ دۆخێكە  ب��وو 
دۆخە  لەو  بوو  خولەك  چەند  نازانم  تێكەوتووم،  منی 

ئەوەم  لەناكاوێكدا  دەخ��واردەوە،  خۆم  ناخی  دژوارەدا 
بەبیرهاتەوە پەیوەندی بەو كەسەوە بكەم كەمنی خستە 

ئەو دۆزەخەوە.
موبایلەكەم لەناو جانتاكەم دەرهێناو زەنگێكم بۆلێدا، 
هەتا زەنگەكە تەواو بوو ئەو وەڵامی نەدامەوە نائارامیی 
هەموو جەستەی تەنیبوومەوە، ئەوەندە لەخۆم بێزاربووم 
ئارەزووی ئەوەم دەكرد كۆتایی بەژیانم بێنم. ماوەیەك 
لە نائومێدی ژیان و جەنگی ناو خۆمدا نغرۆبووم، زەنگی 
كەسە  ئەو  سەیرمكرد  كە  هێنامەوە،  بەخۆمی  نامەیەك 
بمناسیت،  ناكات  »پێویست  نوسیبووی  بوو  نەفرەتییە 
ئەوەی گرنگە بۆتۆ بینینی ڕاستییەكانە بەچاوەكانی خۆت، 
زۆرج��ار  قێزەونن،  و  تاڵ  ئەوەندە  ڕاستیەكان  دەزان��م 
بكەرەوە  لەخۆت  بیر  ئێستا  ناگرێت،  بەرگەیان  مرۆڤ 
تۆ لەنێوان دوو هەڵبژاردەی ژیانی خۆتدایت یان دەبێت 
ڕاشكاوانە بەرەو ڕووی هاوسەرەكەت بیتەوە و كۆتایی 
ژنێكی  وەك  دەبێت  یان  بهێنیت  نێوانتان  پەیوەندی  بە 
بۆلای  جوامێر  دڵی  بیت  ئ��ەوەدا  لەهەوڵی  بەئەزموون 
كات  ئەو  خوێندەوە  نامەیەم  ئەو  كە  بهێنیتەوە«  خۆت 
زانیم كەوتوومەتە بەردەم دووڕییانێكەوە بەهەركامێكیان 
بڕۆشتبام دەیگەیاندمە ئەو دۆزەخەی كە بەوێنای ژیان 

دەرگاكانی خۆی نەخشاندبوو.
لەوەڵامدا بۆم نووسی »تۆ چلۆن ئەو هەموو شتانە 
دەكەیت  باسی  تۆ  ئەوانەی  هەموو  ئەگەر  پێدەزانیت؟ 

من  بۆئەوەی  ناناسێنیت  پێ‌  خۆتم  بۆچی  بن،  ڕاستی 
ب��ڕی��اری ك��ۆت��ای��ی ب����دەم؟«  م��اوەی��ەك ل��ەچ��اوەڕوان��ی 
وەڵامی  بەڵام  بداتەوە،  نامەكەم  وەڵام��ی  بووم  ئ��ەوەدا 
ئ��ازارەوە  پڕلە  دڵێكی  و  گ��ران  بەجەستەیەكی  نەبوو، 
پۆشاكەكەم گۆڕی و ماكسیەكەم لەبەر كردوو كەمێك 
بارانە  ئ��ەو  لەدیمەنی  ژوورەك���ەم���ەوە   لەپەنجەرەی 
لەگەڵ خۆیدا ڕوخساری  »با«  كە  دەڕوانی،  بەخوڕەم 
پێ‌ دەشوشتەوە »بۆچی  پەنجەرەكەوە  دیوو  لەو  منی 
ب��ووم؟  تۆنە  شیاوی  من  ئایا  ك��ردم،  لەگەڵ  ناپاكیت 
جەستەیەكی ناڕێك و بێ‌ هەستم هەیە یان ڕووخسارم 
هێندە ناشرین و قێزەونە، كەناتوانێت جوانی بە نێگاكانت 
ببەخشێت، ئەگەر وایە بۆچی لەسەرەتادا عاشقم بوویت 
ڕواند؟  مندا  دڵی  لە  ژیانت   و چەندین خەونی جوانی 
جوامێر تۆ چلۆن مرۆڤێكیت  چلۆن بیرلە من و ژیانت 
دەكەیتەوە؟«  ئەوە وڕێنەی من بوو لەو ساتەدا بەتەنێ‌ 
لەو ماڵە چۆڵەی، كە وەك قەبرسانێك وێنای مەرگی بە 

هەستەكانم دەبەخشی.
زەنگی نامەیەك منی گەڕاندەوە بۆلای تەلەفوونەكەم، 
ساویلكانە  »دەزانم  نوسیبووی  نەناسراوە  كەسە  ئەو 
لەنێو سەرابی عەشقێكدا ڕۆچوویت، من تەنها دەمەوێت 
ئەگەر دەتەوێت خۆت  بناسێنم،  بەژیانی ڕاستی خۆت 
ب��دۆزی��ت��ەوە و ب��زان��ی��ت ل��ە ك��وێ��ی ئ��ەم گ��ەم��ەی��ەدای��ت، 
دەگەیتە  ت��ا  بكەیت  چ��اودێ��ری  ب����ەردەوام  پێویستە 

بكەیت، كەبە  بەخشانە  لەو ساتە چێژ  نەفرەت  ئەوەی 
جوامێرت بەخشیبوو« ئەو ڕۆژە ئەوە دوا نامەی ئەو 
نێو  هاویشتە  خۆی  ئەهریمەنێك  وەك  كە  كەسەبوو، 

ئەندێشەكانمەوە.
كات درەنگی كردبوو بەرەو ئێوارە دەچوو..دڵم تەواو 
گیرابوو، ئارەزووی هیچ شتێكم نەمابوو، بەدووی شتێك 
دەگەڕام كەمێك ئارامیی بە ئەندێشەی پەرتبووم بدات، 
نازانم چلۆن ئەوەم بەبیردا هات چوومە چێشتخانەكەوە، 
یەكێك لەو بوتڵە شەرابانەم لەكەوانتەرەكە دەرهێنا، كە 
خ��واردن��ەوەی��ەوە  ب��ەدەم  جوامێر  لەشەوەكان  زۆرێ��ك 
لەگەڵ دیمەنی ئەو سەمایەی بەعەشقەوە بۆم دەكردپێی 
بە  پاشان  دەخ���واردەوە،  پەرداخی  دوا  دەب��وو،  مەست 
هەستێكی پڕلە خۆشەویستییەوە لە ئامێزی خۆی دەنام،  
پڕكردبوو  دەمی  شەرابەی  ئەو  تاڵی  بەرامەی  و  بۆن 
بە هەموو جەستەی دەبەخشیم. منیش بە دڵێكی تەواو 
مەستی خۆشەویستییەوە، چێژم لەو چركەساتانە دەبینی 
موچوڕكێكی  دەهێناو  جەستەمدا  هەموو  بە  زمانی  كە 
پڕلە خۆشی بەهەموو جەستە سپی و نەرمۆڵەكەم ئەدا. 

ئای ئەوە چ خەونێك بوو منی تیا دەژیام!
پەرداخێكم لەو شەرابە پڕكرد، كەڕەنگی بە هێندەی 
بە  هێڵنجێكی  شەرابەكە  بۆنی  سەرەتا  تاریكبوو،  ناخم 
خواردنەوەیەكی  وەك��ئ��ەوەی  دوات��ر  بەخشی  گ��ەرووم 

ئازار شكێن بێت بە چەند قومێك هەموویم خواردەوە، 
ناتوانێت  پەرداخێك  هەستمكرد  خولەكێك  چەند  پاش 
ترم  پەرداخێكی  هەربۆیە  بكات،  ناخم خامۆش  ئازاری 
)یاسەمین  گۆرانییەكی  موبایلەكەمدا  لە  و  پ��ڕك��ردەوە 

لێڤی( م دۆزییەوە و هەموو دەنگەكەیم بڵند كرد.
 لەناو ئەو ژوورەدا، كە تاوناتاوێك هەورەبروسكە 
بەدەم  دەبەخشی،  بەجەستەم  ترسناكی  ڕوناكییەكی 
خواردنەوەی شەرابەوە هەموو پۆشاكەكەم لە جەستەی 
گۆرانییەكەوە   غەمگینی  ئ��اوازی  بەدەم  و  داماڵی  خۆم 
ڕووتەوە  جەستەیەكی  بە  ژوورەكەمدا  ناوەڕاستی  لە 
بۆ  سەمایە  ئەو  نەمدەزانی  بۆخۆیشم  دەك��رد.  سەمام 
بوو،  جوامێر  شەهوەتەكانی  پڕلە  سەرنجە  ڕاكێشانی 
یان ئازاری خەمێكی قووڵی ناخم بوو هەموو جەستەمی 

دەلاواندەوە؟
ئ��ەو ش��ەوە ت��ا دەرەن��گ��ان��ێ��ك ب���ەدەم خ��واردن��ەوەی 
شەرابەوە لەگەڵ ئازارەكانی خۆمدا سەمام دەكرد، تائەو 
گەرمی  لەئارەقەی  هەموو جەستەم  بەخۆمزانی  كاتەی 
نێو  ئەوە چیبوو منی خستە  نغرۆبووە.وای  جەستەمدا 
ئەفسونێكەوە، كە تەنها هەستم بە بوونی خۆم دەكرد! 
لەبەرزی  واهەستمدەكرد  ئ���ەدوام،  خ��ۆم  لەگەڵ  تەنها 

ئاسمانەوە بەتەنێ‌ دەفڕم.
گڵۆپی  تەنها  كە  تاریكەی،  نیوە  ژوورە  ئەو  لەناو 
تەنیشت سیسەمەكەم ڕۆشنایی بەچاوەكانم دەبەخشی، 

بەدەم وتنەوەی ئەو گۆرانییەی، كە دەیگوت »دەخۆمەوە 
بۆئەوەی تۆلەیاد بكەم« خۆم ئەلاواندەوە تائەو كاتەی 
ئەژنۆكانم تەواو شەكەت بوون و توانای ئەوەی نەمابوو 

ئەو جەستە نەرمۆڵەو ئێسك باریكەم ڕاگرن.
سەر  كەوتمە  ژوورەكەدا  لەناوەڕاستی  لەناكاوێكدا 
گوڵی  چەندین  وێنای  بە  كە  تیسكنەی،  مافورە  ئ��ەو 
تەواو  سەرم  هەستمكرد  ڕازێنرابۆوە.  ڕەنگ  ڕەنگاو 
ژوورەك��ەدا  دیمەنی  لەگەڵ  نیگاكانم  دەخ��وارد،  گێژی 
لەبەرچاوەكانم  وێنەكان  وامدەزانی  ناتەبابوون،  تەواو 
لەنیگایەكدا  ب��ووم  ئ���ەوەدا  لەهەوڵی  منیش  هەڵدێن، 
بۆچی  دەگریەم،  بۆچی  »من  بگرم  لەسەر  لەنگەریان 
ئەو  ل��ێ��دەچ��ۆڕێ��ن؟«   فرمێسكیان  ب��ەخ��وڕ  چ��اوەك��ان��م 
دڵمەوە  ل��ەق��ووڵای��ی  كاتێك  ك��رد،  ل��ەخ��ۆم  پ��رس��ی��ارەم 
دۆخە  لەو  خۆم  ب��ووم  ئ��ەوەدا  ئەدالەهەوڵی  هەنسكم 
بەرەو  داو  بەئەژنۆكانم  گوڕێكم  بدۆزمەوە،  دژوارەدا 
ئەو ئاوێنە چووم، كە ڕۆژانە بۆپەراوەی پۆشاكەكانم 
خۆم لەبەردەمیدا نمایش دەكرد.وێنەی خۆم بە تەڵخیی 
كزو  وەها  چاوەكانم  بۆچی  نازانم  چاو،  پێش  دەهاتە 
لاواز ببوون، بەچەند هەنگاوێكی تێكەڵ، كە گەمەی بە 
بچكۆلەیەی،  كورسییە  ئەو  تاومدایە  دەكرد  جەستەم 
هێنامە  بوو،  ئارایشگاكەدا  مێزی  ئاوێنەی  كەلەبەردەم 
وردییەوە  بە  و  دانیشتم  لەسەری  ئاوێنەكەو  ب��ەردەم 

لە  كێیە  »ئ��ەوە  دەڕوان��ی  خۆمم  شێواوی  دیمەنی  لە 
دەڕوانێت،  لێم  تاڵەوە  گرژو  نیگایەكی  بە  ئاوێنەكەدا 
نەبێت،  نامۆ  ئەندێشەمدا  بیرو  لە  هەستدەكەم شێوەی 
نا  ساڵ،  بیست  پاش  تەمەنێكی  وێنەی  ئەوە  پێدەچێت 
لەوانەیە بیست و پێنج ساڵی داهاتووی خۆم بێت« من 
ئاوێنەیە  »ئەو  دەبینی  تەڵخەدا  ئاوێنە  لەو  خۆم  ئاوا 
ڕاستی  وێ��ن��ای  سپێدە  ڕووە،  دوو  و  درۆزن  چەند 
خۆمی نیشان ئەدام، ئێستا دەیەوێت بەو وێنە ناشرین 
دروستی  و  ڕاس��ت  وێنەی  »ئ��ەوە  بڵێت  ش��ێ��واوە   و 

ئێستای تۆیە«.
من ئاوا بەتەنێ‌ لەگەڵ خۆمدا ئەدوام، ناخم تەواو 
گرتەوە،  جەستەمی  هەموو  هەڵچوونێك  ه��ەژاب��وو، 
هەموو  بە  و  كورسییەكەیژێرم  دایە  تاوم  نەستیانە 
هێزم كێشام بە ڕوخساری ئەو ژنە نامۆیەی، كە لە 
ناو ئاوێنەكەدا خۆی بەمن دەناساند. بەزمانێكی تێكەڵ 
من  »ئ��ەوە  وتم  و  قیژاندم  گریانەوە  پڕلە  دڵێكی  و 
نیم هەی درۆزن.. وێنەی ڕاستی خۆم نیشاندەرەوە.. 
هەی نەفرەتی دووڕوو« ئەو شەوە تادرەنگانێك من 
لە  ئەجەنگام،  و  ئەدوام  ژوورەكەمدا  ئاوێنەی  لەگەڵ 
تیا  خۆمی  ڕاستەقینەی  وێنەی  بووم  ئ��ەوەدا  هەوڵی 

بدۆزمەوە.

3

ئایا من لە ه��ۆش خ��ۆم چ��وو ب��ووم؟ ی��ان بە هۆی 
خ����واردن����ەوەی ب��وت��ڵ��ە ش���ەراب���ەك���ەوە ڕۆچ��ووب��ووم��ە 
گرمەی  زانی  ئەوەندەم  تەنها  قووڵەوە،  زۆر  خەونێكی 
هەورە بروسكەیەك ڕای چڵەكاندم و بەئاگای هێنامەوە. 
نەمزانی چەندێك دەبوو لە ژیان بێئاگابووم، كاتێك لە 
كاتژمێری ژوورەكەم ڕوانی »دوو و نیو« ی سپێدە بوو.
لەرزێك هەموو جەستەمی تەنییەوە، لەجێگەی خۆمەوە 

بڵند بووم و دەستم دایە پۆشاكەكانم ولەبەرمكردن.
تاوی ئەو بارانەی بەباوە دەباری، بەڕووی پەنجەرەی 
ژوورەكەمدا وەك فرمێسكی چاوەكانم دەهاتە خوارێ‌، 
ئارامیی كەمێك مێشك وجەستەی تەنیبوومەوە، بەڵام 
كردبووە  دزەی  خەوتندا  سەرمایەیلەكاتی  ئەو  لەرزی 
نێو جەستەمەوە  كەمێك سەری قورسكردبووم، چەند 
هێنایەوە،  بەجەستەمدا  گەرمی  موچوڕكێكی  پژمینێك، 
ئەوەی ئەندێشەمی لەخۆیدا كۆكردەوە، دیمەنی شكاوی 
كورسیەكەم  مەستیدا  كاتی  كەلە  ب��وو،  ئاوێنەیە  ئەو 
ئەو  لەبەر  ئاوێنەكە  وردەك��ان��ی   پارچە  پیاكێشابوو، 
ڕۆشندەكردەوە  ژوورەك��ەم��ی  بروسكەیەیپەنجەرەی 
دەبریسكانەوە. » ئایا من خۆم شكاند یان ئاوێنەكەم؟ 

» ئەوپرسیارە منی لە خۆیدا نقوم كرد.
بەو سپێدەیە هەموو هەستەكانم گەڕانەوە بۆ دیمەنی 



ە 
ەك

ست
ەدە

ی ب
مچ

  قا
وە

پیا

49

هەموو  ترسێك  بینیم،  ئاوێنەكەدا  كەلە  خۆم،  شێواوی 
ناخمی تەنییەوە، گومانی ئەوەم دەكرد لەڕاستیدا سیمام 
بەردەم  چوومە  بەپەلە  هاتبێت،  بەسەر  شێوەیەی  بەو 
ئاوێنەی مێزی ئارایشتەكە و بە ترسێكەوە لەخۆم ڕوانی، 
كەوێنەی خۆم بەڕاستی بینی ئەوكات زانیم ئەو دیمەنە 

شێواوە وێنای هەستە پەشموردەكەی ناخم بووە.
ئ��اخ��ر ژن ه��ەرچ��ەن��دە ب��ەڕوخ��س��اری��ش خ���ۆی لا 
دیدی  كەلە  نییە،  جوانییە  ئەو  بەهێندەی  بێت،  ج��وان 
بووم  من  ئ��ەوە  دەكرێت،  وێنای  خۆشەویستەكەیەوە 
دڵنیابووم  دەبینی،  وە  ە  )جوامێر(  چاوەكانی  لە  خۆم 
ئێستا ئەو بە وێنەی دیمەنی ئاوێنەكە لە من دەڕوانێ‌، 
ئەوە ئەو هەستە ڕاستەقینەیە بوو، كە جوامێر  بۆ من 
هەیبوو، لەو سپێدە بێدەنگ و شومەدا، كەتەنها دەنگی 
بە  تێكەڵ  غەمگین  سەمفۆنیایەكی  وەك  باران  لێزمەی 
ژوورەكەمدا  لە  دەب��وو،  هەورەكان  مەرگی  هەڕەشەی 
هەموو  تۆرابوون،  خەو  لە  چاوەكانم  ئەدایەوە،  دەنگی 

ئەندێشەم لەنێو دیمەنی خۆمدا مۆڵ ببوو.
بە  منی  دووب��ارە  بوو  چارەنوسێك  چ  ئ��ەوە  ئای 
كێشانی تابلۆكان ناساندەوە، نازانم بۆچی لەو ساتەدا 
پێش  هەمەڕەنگانەی  گوڵە  ئەو  تابلۆی  هەموو  وێنای 
و  دڕك  تابلۆیەكی  وەك  كێشابووم  جوامێر  ناسینی 
پوش و پەڵاش و بێ‌ مانا هاتەوە یادم؟«ئای جوامێر 
ئەو  ناو  خزاندە  خۆت  ئەهریمەنێك  وەك  چلۆن  تۆ 

بە  ئارایشتكراوەت  دەمامكە  بەو  و  سادەیەم  ژیانە 
هەستەجوانانە  ل��ەو  منت  خۆشەویستی  ئەفسونی 
ت����ۆران، م��ن ه��ەم��وو ژی��ان��م ل��ەج��وان��ی دی��م��ەن��ی ئەو 
بە  خۆشبەختیی  و  ئارامیی  كە  دەبینییەوە،  گوڵانەدا 
توانیت  تۆ چلۆن مرۆڤێكیت.. چلۆن  ئەدا،  هەستەكانم 
گەمە بە هەستەكانم بكەیت و وەك كاڵایەكی بێ‌ نرخ 

فەرامۆشم بكەیت«
ئەچەشت،  ئ���ازارم  دژواران�����ەدا  ئەندێشە  ل��ەو  م��ن 
بۆئەوەی ئەو خەمە لەخۆمدا خاڵی بكەمەوە و بەڕووی 
ئەو  گەیاندە  خ��ۆم  ساتە  هەرئەو  بیڕێژم،  تابلۆیەكدا 
كەرەستەكانی  هەموو  دەبوو  ساڵێك  نێزیكی  ژوورەی 
لەناو  هەموویانم  كردبوو،  فەرامۆش  تێیدا  وێنەكێشانم 
ئەو دۆڵابەی، كەتایبەت بوو بەكارەكانی خۆم دەرهێناو 

لە ژووری نوستنەكەمدا بڵاوم كردنەوە.
 سەرەتا ستاندەكەم ڕێكخست و لەنێزیكی ئاوێنەی 
خاوێنم  كانڤاسێكی  پ��اش��ان  چەسپاندم،  ئارایشتەكە 
بەرامبەر  هێناو  بچكۆلەكەم  كورسییە  و  هەڵواسی  پیا 
كێشانی  ب��ەدەم  دانیشتم،  لەسەری  دامناو  ستاندەكە 
جگەرەیەك، كەلەگەڵ هەموو مژێكی قووڵدا ئەندێشەمی 
لە  خ��ۆم  وێنای  مەستییانەی  ساتە  ئ��ەو  بۆ  دەب���ردەوە 

ئاوێنەكەدا دەبینی.
دەبوو چلۆن وێنای ئەو ئازارەی ناخم لەو تابلۆیەدا 
وێنا بكەم؟ ئەوە هەستێك بوو منی خستە  دیمەنێكەوە، 

دەهاتەپێش چاو،  لەپشتەوە جەستەی ڕووتی خۆم  كە 
ئ��ارەزووی  ئاوێنەدا  دوو  لەنێوان  ساتانەی  ئەو  وەك 
لەنیگانی  لەپشتەوە  خ��ۆم  ج��ەس��ت��ەی  دەك���رد  ئ���ەوەم 
دوو  لەنێوان  من  بنوێنم.  بەچێژتر  زێدەتر  جوامێردا 
ئەندێشەی دژواردا لەخۆم ڕامابووم »ئایا وێنای خۆم 
ئازارەكانی  پڕلە  لەهەستە  یان  بكێشم،  ئ��ەودا  لەنێگای 
بچووكدا چلۆن  ناسك و  دڵێكی  ناو  لە  ئاخر  خۆمەوە، 
ئازاو خۆشبەختی تیا جێدەبێتەوە؟« ئەوە من بووم لەو 

دۆخەدا لەخۆم ڕامابووم.
ڕەنگێكم  چەند  دەستم  پالێتەكەی  لەسەر  سەرەتا 
كانڤاسەكە  لەسەر  گەورە  پەڕموچەیەكی  بە  و  ڕۆكرد 
كاتەی  تائەو  ب�اڵوك��ردەوە،  س��ەوزم  و  قاوەیی  ڕەنگی 
كانڤاسەكە  ڕووی  بە  ب��اوی  س��ەوز  تاریكی  دیمەنێكی 
بەخشی، بەچەند هێڵێك ڕووی تابلۆكەم تەواو داپۆشی، 
لە  دیمەنەی  ئەو  هەمان  بە  ئاوێنەكەم  وێنەی  سەرەتا 
دەمیدا  لەبەر  كێشا،  ئ��اوا  تیابینی  خۆم  مەستیدا  كاتی 
شێوازێك  بە  لەپشتەوە  خۆم  ڕووتی  جەستەی  وێنەی 
كێشا، كە لەئاوێنەكەوە تەنها دەمووچاوە چرچ و تاریك 
مەمكە  لەگەڵ  دەك��ەوت،  ب��ەدەر  لێوە  خەمبارەكەمی  و 
شۆڕەوە بووەكانم، كە وێنای مەمكی ژنێكی بەتەمەنی 

دەنواند.
 وێنەی جەستەی خۆم لەبەردەم ئاوێنەكەدا لەپشتەوە 
ئەوەم دەكرد  دڵبەر كێشابوو وێنای  ئەوەندە ناسك و 

هەستی هەموو پیاوێكی دەبزواند، بە تایبەت گوپی سمتە 
خڕو گۆشتنەكەم، كەلەسەر كورسییەكەدا بڵاو ببووەوە، 
سەرنجی  جێی  دەبێتە  سمتم  نێوان  هێڵی  دڵنیابووم 
هەموو ئەو پیاوانەی ڕۆژانە لە بازاڕو شوێنە گشتیەكاندا 
بەتاسەوە لێی دەڕوانن. پرچە لول و شێواوەكەم تەواو 
وەك خۆی وێنا كردبوو، تەنها لە ئاوێنەكەدا چەند تاڵێكی 

سپی، جیاوازی لەگەڵ خۆمدا دروستكردبوو.
كەتەنها  بكەم،  وێنا  چلۆن  چاوەكانم  دەبێت  »ئ��ای.. 
ل��ە ن��او ئ��اوێ��ن��ەك��ەی ب��ەردەم��م��دا خ��ۆم دەب��ی��ن��م« ئەو 
نێو  لە  چاوانەی، كە هەمیشە ژیانی بە جوانی دەبینی، 
ئاوێنەكەدا دیمەنێكی پڕلە پرسیارو گومان و خەمناكی 
زۆرم  كاتێكی  سپێدەیە  ب��ەو  من  نواندبوو،  خۆیدا  لە 
مرۆڤ  لەوەی  دڵنیابووم  برد،  بەسەر  بەچاوەكانمەوە 
ڕاستەقینەی  وێنای  دەتوانێ‌  چاوەكانییەوە  لە  هەمیشە 
بكردبا  ئەوەم  من  دەبوو  بدۆزێتەوە،  بەرامبەری  ناخی 
لە جەستەمدا چێژیان  پیاوانەی  ئەو  تا هەستی هەموو 
ڕاستەقینەی  وەڵامێكی  چاوەكانم  نیگای  بە  دەبینی 

هەستی خۆمیان بدەمەوە.
دوای تەواو بوونی دیمەنی خۆم لە پانتایی تابلۆكەدا، 
لەپشتی ئاوێنەكەدا وێنای نیوە تاریكی ژوورەكەی خۆم 
دەبینرا،  تیا  بڵاوەكەمی  و  پ��ەرش  سیسەمە  كە  كێشا، 
لەگەڵ ڕۆشنایی كزی ئەو لامپەی لە نێزیكیەوە دانرابوو، 
لەگەڵ  خۆیان  بەپێی سروشتی  ڕەنگەكان  تابلۆكەدا  لە 

تابلۆكە  كێشانی  لە  كاتێك  تەبابوون،  تەواو  وێنەكاندا 
بوومەوە، پرشنگی سپێدە ژوورەكەمی ڕۆشنكردبۆوە، 
ب��ووە،  گ��ران  و  ش��ەك��ەت  ت���ەواو  جەستەم  هەستمكرد 
ستاندەكە  ك��ەل��ەس��ەر  ش��ێ��وەی��ەی،  ه��ەرب��ەو  تابلۆكەم 
شێواوو  هەستە  وەڵامێكی  بێتە  تاكو  لێگەڕام  ئاوا  بوو 
نائارامەكەم بۆ جوامێر، تائەو كاتەی لە كار دەگەڕێتەوە 
بەو  ئەو  ئایا  بخوێنێتەوە؟  تابلۆكەم  چلۆن  ئەو  دەبێت 
من  ئازارەكانی  دەتوانێت  خۆیەوە  قێزەونەی  هەستە 

لەخۆیدا بەرجەستە بكات؟
)ژنی  تابلۆی  نانخواردن چیرۆكی  دوای  ئەو شەوە 
گێڕایەوە،  نامۆیە  ژنە  ئەو  بۆ  ئاوا  ئاوێنەكە(م  ب��ەردەم 
قسەكانم  لە  كە  ماڵەكەم،  میوانی  ب��ووە  لەناوەختا  كە 
بوومەوە خاتووماریا لە شوێنی خۆی هەڵساو بە چاوە 
پڕلە پرسیارەكانی كەمێك لە دیمەنی تابلۆكەی ڕوانی و 
بەهەناسەیەكی پڕلە ئازارەوە نیگاكانی بۆسەر ڕوخسارە 

ساردەكەم گواستەوە و بەدەنگێكی غەمگینەوە وتی:
ناخی  ئازارەكانی  ناتوانن وێنای  -پیاوەكان هەرگیز 

ژنان بخوێننەوە!
لەقسەكانی خاتوو ماریا دا هەستم  بەخەمێك دەكرد، 
پێدەچوو ئەزموونێكی پڕلە ئازاری لەگەڵ پیاواندا هەبێت، 
لەگەڵ ئەوەشدا، كەلەدیمەنی جوانی و سەرنج ڕاكێشی 
»لەكاتی  دەك���ردەوە  ل��ەوە  بیرم  دەڕوان���ی،  چاوەكانیم 
چەندپیاو  دەبێت  مندا  تەمەنی  لەهەمان  ی��ان  لاوێتیدا 

ئاشقی  بەڕاستی  كاتێك  پیاوان  ئاخر  بووبێت،  عاشقی 
ژنێك دەبن، هەرگیز هیچ ژنێكی تر جگە لەو بەجوانتر 
خاتووماریا  عاشقی  پیاوێك  هیچ  ئێستا  تا  ئایا  نابینن، 
بەناخی  هەست  نەیتوانیووە  كەسێك  هیچ  یان  نەبووە، 
بكات و دڵی بلاوێنێتەوە« كاتێك لەسیمای سپی و چاوە 
هەنگوینییەكانیم دەڕوانی، متمانەم بەوە نەبوو ژنێك بەو 
هەموو جوانییەوە نەیتوانیبێت تائێستا دڵی پیاوێك داگیر 
بكات و جێگەی خۆی لەنێویدا بكاتەوە، ئەو ئێوارەیە من 

ئاوا بیرم لە هەستەكانی خاتوو ماریا دەكردەوە.  



تابلۆی 
گومانەكان

1

دی��واری  بەقەدی  تا  گرانەكەمدا  بەجەستە  هێزێكم 
ئ��ازاری  بەهۆی  بكەم،  ڕیزبەند  تابلۆكان  ژوورەك���ەدا 
بۆئەوەی  نابوو  خ��ۆم  لەكەمەری  دەستێكم  پشتمەوە 
هاوسەنگی خۆم بپارێزم، خاتووماریا  بە گوڕێكەوە لێم 

هاتە پێشەوە و وتی:
-هەموو ئەوانە لێگەڕێ‌ بۆخۆم، تۆ بەم حاڵەوە نابێت 

دەست بۆئەم كارە قورسانە بەریت.
دیوارەكەدا  بەقەدی  تابلۆكانی  هەموو  خاتووماریا 
ڕیزبەند كرد و هاتەبەرامبەرم و دانیشت، لەنیگای چاوە 
گەورەكانیدا هەستم بە تامەزرۆیی ئەوە دەكرد، بزانێت 

لە دوای ئەوە چی ڕویداوە، وتی: 
-ئ��ێ‌..خ��ات��ووس��ەن��اری��ا ل��ە دوای ئ���ەوە چ��ی ڕوی���دا، 

چیتكرد؟ 
لەگەڵ تەواو بوونی قسەكانیدا، هەستم بەجوڵەیەكی 
شوێنیكدا  ب���ەدووی  بیەوێت  پ��ێ��دەچ��وو  پ��ەری��س��اك��رد، 
بە  ی��ان  قێزەونەوە،  ژیانە  ئ��ەم  بێتە  تالێوەی  بگەڕێت 
بیستنی ئەو چیرۆكانەی، كە نەخشەی ژیانی داهاتووی 
دەنەخشێنێت، نیگەران بێت.لەناو سكمدا پەلی بەهەموو 
شوێنێكی خۆیدا دەكوتا، بە هەردوو دەستەكانم سكملە 
دوات��ر  پێببەخشمەوە،  ئارامیی  ب��ۆئ��ەوەی  گ��رت  ئامێز 

ڕوومكردە خاتووماریاو وتم:

هاتنەوەی  لەچاوەڕوانی  ها؟  بكردبا،  چیم  -دەب��وو 
بوومایە و شەڕێكی چارەنووسازم لەگەڵیدا بخوڵقاندایەو 
هەموو  وەك  یان  بهێنیبایە،  شتێك  هەموو  بە  كۆتایم 
ڕۆژان�����ی ئ��اس��ای��ی ن��ان��ی س��پ��ێ��دەم ئ���ام���ادە ب��ك��ردای��ەو 
لەچاوەڕوانی ئەوە بوومایە لەگەڵ هاتنەژوورەوەیدا لە 
دەرگاكەوە بەماچێك پێشوازیم لە هاتنەوەی بكردبا تا 

هەستی تامەزرۆیی خۆمی بۆ دەربڕم؟
بێدەنگ  پرسیارەدا  ئەو  وەڵام��ی  لەچاوەڕوانی  من 
بووم، خاتووماریا بە بێئەوەی بیرلە وەڵامی پرسیارەكەم 

بكاتەوە وتی:
داوە،  ه��ەڵان��ەم  ئ��ەو  ه��ەم��وو  ب��اج��ی  -م��ن هەمیشە 
دۆخ��ەدا  ل��ەو  ل��ێ��داون،  بڕیارم  هەڵچونمەوە  كەبەهۆی 
پێویست بوو هێمن و وریا بیت تابەردەوامی بەچاودێری 

كردنی جوامێر بدەیت، بۆئەوەی بگەیتە ئامانج.
و  ڕوانی  لێم  كەمێك  ئامێزەوە  گاڵتە  بەخەندەیەكی 

وتم:
-ئەوە بۆمن زۆر ئەستەم بوو بمتوانیبا هەموو ئەو 
دا  ئارایشتكراو  دەمامكێكی  ژێر  لە  ناخم  هەڵچوونەی 
بێتەوە،  جوامێر  ئ��ەوەی  پێش  هەربۆیە  بدایە،  حەشار 
ب��ڕی��اری ئ���ەوەم دا ه��ەم��وو پ��ەرش و ب�اڵوی ژووری 
ب��ەردەم  )ژن��ی  تابلۆی  ب��ەڵام  كۆبكەمەوە،  نوستنەكەم 
كە  هەڵواسی،  ژنە  ئەو  تابلۆی  لەجێگەی  ئاوێنەكە(م  
سیسەمی  لەبەرامبەر  ڕووت���ەوە  نیمچە  بەپۆشاكێكی 



ە 
ەك

ست
ەدە

ی ب
مچ

  قا
وە

پیا

59

شەوانەی  ل��ەو  جوامێر  هەڵواسرابوو،  خەوتنەكەمان 
بەئەندێشەیەكی  هەمیشە  دەگ���رت،  ئێخەی  ب��ێ��داری��ی 

قووڵەوە لێی دەڕوانی.
پاشان چوومە ناندینەكەو نانی سپێدەم وەك هەموو 
ڕۆژانی تر ئامادەكردوو هەرلە ناندینەكەدا لە چاوەڕوانی 
ئەو دا بەجەستەیەكی گرانەوە لەچاوەڕوانی ئەودا بووم، 
كاتێك ئەو لەئێشكگری بنكە گەڕایەوە، لەهەوڵی ئەوەدا 
بووم ئەو هەڵچوونەی ناخم لە سیمامدا بشارمەوە. ئاخر 
دەكەن  ناخی  وێنانی  نیگای چاوەكانی  هەمیشە  مرۆڤ 
درێژخایەنیان  ئەزمونێكی  كە  نەبێت،  مرۆڤانە  ئە  تەنها 
هاتەوە  كاتێك  هەربۆیە  هەیە،  دەمامكەكاندا  لەگەڵ 
لە  كەمێك  و  ڕاموسی  لەبری سڵاوێك  چەپمی  كوڵمی 

نیگا شێواوەكەمی ڕوانی و وتی:
بەهۆی  دوێنێ‌  دڵنیابووم  من  گ��ەرم��ە..  -جەستەت 
ساردی كەشەكەوە نەخۆش كەوتبیت، وەرە با بتگەیەنمە 

نەخۆشخانە.
دەیبینی  نیگاكانمدا  كەلە  گومانەی،  ئەو  بۆئەوەی 

بڕەوێنمەوە بە خەندەیەكی دەستكردەوە وتم:
تۆی  هەتا  نییە  وەها  هیچ شتێكی  ناكات،  -پێویست 

پێوە ماندوو بكەم.
ئ���ەو ب������ەردەوام چ����اوە ت��ی��ژو پ��ڕل��ە گ��وم��ان��ەك��ان��ی 
بكەم  قوتار  لێ‌  بۆئەوەی خۆمی  نابوو،  لەنێوچاوەكانم 
سەرنجەكانم بۆسەر مێزی ناندینەكە گواستەوە و وتم:

-وەرە با نانەكەمان بخۆین.
ئەو هەڵوێستانە بۆمن زۆر ئەستەم بوون، نەمدەزانی 
ڕەفتاری  هاوشێوەی  تا  بكەم  ڕەفتار  شێوازێك  چ  بە 
بە  كەتێكەڵ  تۆنێكەوە،  بە  هەربۆیە  بێت،  تر  ڕۆژان��ی 

نەرمەكۆكەیەك بوو وتم:
بەسەر  چی  باستكرد  دوێنێ‌  ژن��ەی  ئ��ەو  -كێشەی 

هات؟ 
جوامێر وەك هەموو ڕۆژانی تر، كەچیرۆكی تاوان و 

ڕووداوەكانی  ئەم شارەی بۆ دەگێڕامەوە وتی: 
-هیچی وانەبوو تەنها لەگەڵ هاوسەرەكەیدا بەشەر 
هاتبوو، دەیویست بە نهێنی سكاڵای لەسەر تۆمار بكات، 
دواجاركە هاتمە دەرەوە بۆئەوەی بگەڕێمەوە بۆ بنكە، 
ئەو داماوە لەبەردەم ئەو بارانە بەخوڕەدا لە چاوەڕوانی 
تەكسیدا وەستا بوو، منیش بەناچاری بەئۆتۆمبێلەكەی 

خۆم تانێزیكی ماڵەوەیانم گەیاند.
هەناسەیەكی  گ��ێ��ڕام��ەوە،  ب��ۆ  ئ���ەوەی  جوامێر  ك��ە 
ك���ردەوە،  ئ���ارام  ئاڵۆزەكەمی  ناخە  ه��ەم��وو  شادمانی 
گومانی   كە  خامۆش،  ئاگرێكی  وەك  جەنگە  ئەو  بەڵام 

گەشانەوەیم دەكرد، لەناخمدا ئاسەواری هەرمایەوە.

تائەوكاتەی سكرتێری پزیشكیی ژنانەكەم بۆمەبەستی 
پشكنینم بەتەلەفون ئاگاداری كردمەوە سەردانی بكەم، 
ژیانم وەك ڕۆژانی تر ئارام بوو. ئااای خاتوون، مرۆڤ 
لەناو خۆیدا چەند بوونەوەرێكی هەست ناسك و لاوازە، 
دەتوانیت  نامۆ  ڕەفتارێكی   ی��ان  كوشندە،  وشەیەكی 
بهێنێت،  خەونەكانی  بەهەموو  هەرەس  لەچركەساتێكدا 
هەستێكی  پڕلە  و  ج��وان  وشەیەكی  ئ��ەوەش��دا  لەگەڵ 
و  جوان  خەونی  چەندین  مرۆڤدۆستی  خۆشەویستیی، 

هیوای ژیان لە ناخیدا سەوز دەكات.
نۆرینگە،  ب��ۆ  چ���ووم  ج��وام��ێ��ر  ل��ەگ��ەڵ  ڕۆژە  ئ���ەو 

پزیشكەكەم دوای ئەوەی جەستەی پشكنیم وتی: 
-منداڵدانت ئیلتهابێكی زۆری هەیە، بۆیە سك ناكەیت، 
پێویستە ئەو چارەسەرانەی بۆت دەنووسم بەباشی و 

لە كاتی خۆیاندا بەكاریان بهێنیت. 
لەگەڵجوامێرلەنۆرینگەی پزیشكەكەم، هاتینە دەرەوە، 
و  ك��ڕی  چارەسەرەكانمان  هەموو  لەدەرمانخانەیەك 
كەچوینە  ماڵەوە،  بۆ  گەڕاینەوە  ئەو  ئۆتۆمبێلەكەی  بە 
هەستێكی  بە  و  نام  خۆی  لەئامێزی  ژوورەوەجوامێر 

پڕلە خۆشەویستییەوە وتی:
لەسەرەتای  هێشتا  ئێمە  مەبە  نیگەران  -گیانەكەم 
هاوسەرگیریمانداین، پەلەی منداڵت نەبێت، ژیان هێشتا 

لەپێشمانەو زۆری ماوە.

ئەو ڕۆژە باران ئەوەندە بە لێزمە دەباری، لەماوەی 
ئەو چەند خولەكەی بەپەلە خۆمان خزاندە  ئۆتۆمبێلەكە 
هەربۆیە  ببوو،  نغرۆ  ل��ەب��اران��اودا  جەستەمان  هەموو 
جوامێر بەپەلە خۆی گەیاندە ژووری نوستنەكە، بۆئەوە 
بۆشاكەكەی بگۆڕێت، لەو ساتەدا بیرم لەوە دەكردەوە، 
لا  هەستێكی  چ  دەبینێت،  تابلۆكە  كاتێك  جوامێر  ئاخۆ 
لێدەكات؟  پێشوازی  بە چ شێوازێك  دەبێت و  دروست 
ئەو  ڕەچ���اوەی  پێدەچوو  لەسیمایدا  دەرەوە  هاتە  كە 
گۆڕانكاریانەی نەكردبێت، هەربۆیە بەئاسایی لە نێزیكی 
تەلەفزیۆنەكەی  كۆنترۆڵی  و  دانیشت  زۆپاكەوە  ئاگری 
بەدەستییەوە گرت، كەوتە گەڕان بەشوێن ئەو كەناڵانەی 

فیلمی ئەكشنانەی نمایش دەكرد.
كارەكانی  خەریكی  من  نوستن،  تاكاتی  ڕۆژە  ئەو 
ماڵەوە بووم، بێئاگابووم لەوەی بەهۆی كپكردنی زەنگی 
لەو  ترم  نامەیەكی  پزیشكەكەم  لای  تەلەفونەكەمەوە 
نوستنەكەم،  ژووری  لە  بۆهاتبوو،  نەناسراوەوە  كەسە 
بۆی  خوێندەوە،  ونامەكەم  گ��ۆڕی  خۆم  ئ��ەوەی  دوای 
بە  متمانە  زوو  ئەوەیە  ژنەكان  »كێشەی  نوسیبووم 
دەمامكە  بە  پیاوەكانیش  هەربۆیە  دەك��ەن،  پیاوەكان 
سۆزدارییەكانیان فریویان ئەدەن، لەچاوەڕوانی ئەوەدابە 

بۆژوانێكی تر ئاگادارت بكەمەوە«.
بۆئەو دۆخە  تر منی گەڕاندەوە  نامەیە جارێكی  ئەو 
دووب��ارە  نائارامیی  دەچ��ەش��ت،  پێوە  ئ��ازارم  دژوارەی 



ە 
ەك

ست
ەدە

ی ب
مچ

  قا
وە

پیا

63

وتم«ئەی  خۆمدا  لەبیری  تەنییەوە،  جەستەمی  هەموو 
هەستەكانم  بە  گەمە  دڕندەیە  مرۆڤێكی  چ  ئەمە  خودایە 
دەكات«بیرم تەواو ئاڵۆز ببوو، هەستمكرد ئەو گومانەی 
ناخی تەنیبووم خەریكە یەكلا دەبێتەوە و ڕاستییەكی تاڵ 
ئەوەیان  هەستەكانم  دەك��ات،  داگیر  ت��ەواو  بیرم  هەموو 
ئەگەرنا  دەك���ات،  ڕاس���ت  نامەكە  پ��ێ��دەگ��وت��م«خ��اوەن��ی 
كەسێكی نەناس، بۆچی خۆی بە منەوە سەرقاڵ دەكات 
بەنێو  ڕاس��ت��ی«  ك��ەن��ارەك��ان��ی  بمگەیەنێتە  دەی��ەوێ��ت  و 
ئەو ژنەی  یادەوەرییەكانی خۆمدا ڕۆچوومەوە، سیمای 
دەڕوانی،  لەجوامێری  مەكراوییەكانی  و  خومار  بەچاوە 
دابێت،  ح��ەش��ار  لەخۆیدا  زۆری  نهێنییەكی  پێدەچوو 
وێنای  ڕەفتارەكانی  بەڵام  نەبوو،  قسەكانی  گوێملە  من 
پەیوەندییەكی سۆزداریی لەخۆگرتبوو، هەربۆیە ناخم لەو 
پرسیارەدا كۆبووەوە »ئایا جوامێر بەڕاستی عاشقم بوو، 
یان تەنها خۆشەویستییەكی سەرپێیانەی خۆی بوو، كە 
خۆی لە جەستەی مندا نواند و منی خستە ناو ئەفسونی 
لەسەر  خەونەكانم  خۆمدا  لە  كەبەتەنێ‌  عەشقێكەوە، 
هەڵچنیبوو؟ ئایا عەشق دەمرێت؟ ئایا مرۆڤ دەتوانێت لە 
نێو قووڵایی عەشقدا بەخۆی بێتەوە و خۆی بناسێتەوە؟« 
بمتوانیبا  هەستەدا  بوولەو  ئەستەم  كە  بووم،  منم  ئەوە 

بەخۆم بێمەوە و وێنای ڕاستی جوامێر بناسمەوە.
ناتوانن  هەرگیز  دەمامكدارن،  چەند  مرۆڤەكان  ئای 
مرۆڤ  ئاخر  بدەن،  نیشان  خۆیان  ڕاستەقینەی  وێنای 

ناكات،  درۆ  هەرگیز  دەبێت  عاشق  بەڕاستی  كاتێك 
جێ‌  لەخۆیدا  دی  كەسێكی  وێنای  ناتوانێت  هەرگیز 
ئایا  بڕوانێت!  من  لە  چلۆن  جوامێر  دەبێت  بكاتەوە، 
لەلای ئەو عەشق بوونی هەیە؟ یان ڕەفتارەكانی تەنها 

دەمامكێكە بۆ شاردنەوەی خودی خۆی؟!.
لە خۆمداتەواو  ڕۆچوو بووم، جوامێر بەپرسیارێك 

منی بەخۆ هێنایەوە و وتی: 
-گیانەكەم بیر لە چی دەكەیتەوە؟

بۆخۆیشم نەمزانی ئەو قسانە چلۆن لە دەمم هاتنە 
دەرەوە، ڕاستە و خۆ پێم وت: 

-وەرە با بچینە ژووری نوستن بزانە ئەمشەو چلۆن 
تابلۆیەكم كێشاوە!

بە بێئەوەی بیر بكاتەوە وتی:
-كێشانی تابلۆ بەدەم خواردنەوەی شەرابەوە!

ئەو قسانەی منی بردەوە بۆئەو بۆچوونەی، »جوامێر 
خۆی لە ڕاستیەكان گێل دەكات و دەیەوێت چاودێری 

ڕەفتارەكانم بكات« هەربۆیە وتم:
-تۆ چلۆن دەزانیت من شەرابم خواردۆتەوە؟

بە خەندەیەكی تاڵەوە وتی:
بۆنی  گ��ۆڕی،  خ��ۆم  نوستنەكە  ژووری  لە  -كاتێك 

شەرابم كرد.

مابوو،  لێوەكانی  ل��ەس��ەر  تاڵەكەی  خ��ەن��دە  هێشتا 
تینووی  نێزیكمەوە و بەو دەستانەی كە هەمیشە  هاتە 
جەستەم بوو كەمێك لە ئامێزی  گرتم،  پاشان بەتوندی 
دەستی چەپی  گوشیم و بەرەو ژووری نوستنەكە بە 

دوای خۆیدا ڕایكێشام 
دەڕوانی،  لەتابلۆكەی  بەردەوام  ژوورەوە  كەچوینە 
دەیویست  ب��چ��ووك��ك��ردەوە،  زیتەكانی  چ��اوە  كەمێك 
دوای  كۆبكاتەوە،  تابلۆكەدا  لە  سەرنجەكانی  هەموو 
دایەوە،  شكاوەكە  ئاوێنە  بۆ  ئاوڕێكی  خولەكێك  چەند 
منیش بۆئەوەی بەپرسیارێك لە نێگاكانیدا ڕاستی ناخی 

بدۆزمەوە وتم:
-لەو تابلۆیەدا چی دەبینیت؟

ئەو بە نیگەرانییەوە كەمێك لێی ڕوانیم و وتی: 
بن،  ڕاكێش  سەرنج  و  ج��وان  هەرچەندە  -ژن��ەك��ان 
لەخۆیان  ئاوێنە  لەبەر  و  خەمباردەبن  كاتێك  ب��ەڵام 
كە  دەبەخشن،  بەخۆیان  هەستە  ئەو  تەنها  دەڕوان���ن، 
ئاوێنەكە درۆیان لەگەڵدا دەكات، هەربۆیە كاتێك خۆیان 

لا پەسەند نییە ئاوێنە بەنەفرەت دەكەن.
بە هەستێكی پڕلە هەڵچوونەوە وتم:

بەنەفرەت  ئاوێنە  بكات  ژنەكان  لە  وا  چی  -دەبێت 
بكەن؟

بە  بۆیە  بزواندبێت،  ناخی  پرسیارەكەم  پێدەچوو 
ئەو  داب��وو  ئەوە  هەوڵی  لە  دەمامكدار  وتەیەكی  چەند 

گومانەی ناخی لە نیگاكانمدا بسڕێتەوە، هاتەبەرامبەرم 
و لێوەكانی لەگوێم نێزیك كردەوە ووتی:

-ئ���ازی���زەك���ەم ه��ەرگ��ی��ز ئ��اوێ��ن��ە ن��ات��وان��ێ��ت ج��وان��ی 
ڕاستەقینەی ژنەكان وێنا بكات، تەنها ئەو پیاوانە نەبێت، 
پڕلە عەشقەوە جوانیی ناخی  لە هەستێكی  كەبەڕاستی 
جوانی  بە  هەست  خ��ۆم��ەوە  لەناخی  من  دەبینن.  ژن 

تۆدەكەم. 
و  لاملم  ماچكردنی  ك��ەوت��ە  قسانەوە  ئ��ەو  ب���ەدەم   
گەردنم، لەناخەوە وامهەستدەكرد لێوەكانی پشكۆیەكن 
و بە جەستەمدا دەچزێن، بەڵام ئەو بەردەوام بوو، منیش 
هەستەكانم  بوو،  دژوار  خۆمدا  لە  ئەندێشەم  لەناخەوە 
بەو ڕفتارە بزوێنەرانەی تەواو خامۆش بوون، هەربۆیە 
لەو ساتەدا هەستمبەوە كرد ئەو عەشقەی لە نێومدا بوو، 
وەك هەورێكی بەهاری بەخێرایی  ڕەوییەوە، ئەو كاتە 
هەرگیز  مرد. »عەشق  مندا  لەناخی  عەشق  هەستمكرد 
لەدایك  مرۆڤدا  ڕۆح��ی  لە  ئەفسونێكە  عەشق  نامرێت 
هەستی  ئ��ەوە  دەمێنێتەوە«   ڕۆح��دا  لە  هەر  و  دەبێت 
من بوو، لەو ساتانەی كەلە خەونەكانمدا ڕۆچوو بووم، 
ئاگرەیلەهەستی  ئ��ەو  كوشت،  منی  ڕۆح��ی  ئ��ەو  ب��ەڵام 
دەكردمەوە،  گەرمی  خۆشەویستییەوە  و  عەشق  پڕلە 
كاتێك  ه��ەرب��ۆی��ە  س��ڕ،  س���اردو  بەبەستەڵەكێكی  ب��وو 
داكەندم،  لەبەری  بەجارێك  و  ماكسیەكەم  دایە  تاوی 

دڵنیابووم لەوەی هەستی بەساردی و لەرزینی جەستە 
نەرمۆڵەكەم كردبوو، بەڵام بۆئەوەی گومانەكانی ناخم 
لێوە  بەردەوام  بە ماچە هەستبزوێنەكانی  بڕەوێنێتەوە، 
ئەستورەكانی دەمژیم و خۆی لە نێو بۆن و بەرامەی 

جەستەمدا ونكردبوو.
ئەو بەردەوام بە دەستەكانی جەستەمی هەڵدەگڵۆفی 
و منیش لەناخەوە ئازارم دەچەشت، كاتێك تاوی دایە 
چاوەكانم  ڕایكێشام،  سیسەمەكە  لەسەر  و  جەستەم 
ل��ەس��ەر ت��اب��ل��ۆك��ەب��وو، ك����ەب����ەردەوام ئ���ەو س��ات��ان��ەی 
دەهێنامەوە یاد كە شەو بەدەم خواردنەوەی شەرابەوە 
بووم.  جوامێردا  سڕینەوەی  لەهەوڵی  خۆمدا  لەناخی 
ئەو بەتاسەوە تەكانی لێئەدام و منیش چاوەكانم لەسەر 
ئاوێنەكەدا وێنای راستەقینەی  بوو، كەلە  دیمەنی خۆم 
بە  گەیشتن  ب��ەدەم  ساتەی  ئەو  هەتا  دەن��وان��د،  ناخمی 
لوتكەی چێژی جەستەم دەیناڵاند من لە ئەندێشەی خۆمدا 
بووم، ئەوە من نەبووم كەوەك بوكەڵەیەكی بێ‌ گیان لە 
ژێریدا كەوتبووم، دڵنیابووم لەوەی لەئەندێشەو هەستی 
قاوەخانەكە  سۆزانییەی  ژن��ە  ب��ەو  منی  وێنای  خۆیدا 
پەیوەندی  بێت  م��اوەی��ەك  پێدەچوو  كە  شوبهاندبوو، 
بەسەرمەوە  لەشەوەكان  زۆر  بۆیە  بەستبێت،  لەگەڵدا 
و بەدەم تەكان لێدانەوە نیگای چاوەكانی بۆ دیمەنێكی 

نادیار دەیانڕوانی.

بۆ  ڕاستەقینەی خۆمان  وێنای  ناتوانین  بۆچی  »ئێمە 
ڕاستەقینەی  بوونی  لە  ئێمە  ئایا  بدەین؟  نیشان  ئەوانیتر 
خۆمان  لەهەستەكانی  گومانمان  یان  دەترسین؟  خۆمان 
دەكەین؟ نازانم مرۆڤ بۆچی ناتوانێت وەك خۆی بدوێت، 
وەك خۆی بیر بكاتەوە و خودی خۆی وێنا بكات« ئەوە 
پرسیاری من بوو لە دوای گێڕانەوەی چیرۆكی گومانەكانم 
گێڕا، كە  تابلۆكاندا  بە  ئەویش چاوێكی  ماریا،  بۆ خاتوو 
دیاربوو  هەڵپەسێنرابوون،  ژوورەكەمدا  دیواری  بەقەدی 
ئەیویست بیرلە وەڵامێكی گونجاو بكاتەوە، یان پێدەچوو 
دروستكردبێت،  كردنەوەیدا  لەبیر  ئاڵۆزیی  پرسیارەكەم 
پاش ڕامانێكی قووڵ سەرنجەكانی منی لە خۆیدا كۆكردەوە 

و وتی:
نین،  خۆمان  خ��ودی  لەدایكبوونمانەوە،  ه��ەر  -ئێمە 
لە خۆیدا  لێدەكات  كەوامان  نەفرەتییەیە،  ژیانە  ئەو  ئەوە 
ونمان بكات، هەربۆیە هەمیشە لە هەوڵی ئەوەداین خۆمان 
بدۆزینەوە، بەڵام هەرگیز ئێمە ناتوانین وێنای ڕاستەقینەی 
خۆمان نیشان بدەین. گرفتی ئێمە لەوەدایە، كەبەویستی 
ئەوانی تر وێنای خۆمان دەكەین و ڕەفتار دەكەین، بۆیە 
ژیان  ب��ەردەوام��دا  لەجەنگێكی  ب��ەردەوام  نێو خۆماندا  لە 
بۆت  چیرۆكەی  ئەو  نازدارەكەم،  گەڕێ‌  تۆلەوە  دەكەین. 
گێڕامەوە لە كام تابلۆكاندا وێنای خۆیان دەكەن؟ دەشێت 

من لەدیدی خۆمەوە وێنایەكی ترم بۆكێشابێت!

بە خەندەیەكەوە قسەكانیم لە لێوە هەست بزوێنەكانی 
قۆستەوە و وتم:

ئەو  دەتوانیت  بزانم  بگێڕە،  تابلۆكاندا  نێو  -چاوێكبە 
چیرۆكە لە نێویاندا بدۆزیتەوە؟

بەهێمنی  بووەوە،  بڵند  لەجێگەكەی خۆی  خاتووماریا 
تابلۆیەك  لەبەردەم  پاشان  گێڕاو  بەهەموویاندا  چاوێكی 
هەڵوێستەیەكی كرد، نازانم ئەو ژنەی، كەبە ڕەفتارەكانی 
نەبێت،  تابلۆدا  لەگەڵ هونەری  پێدەچوو هیچ ئەزمونێكی 
ئەو  بدۆزێتەوە!  تابلۆیەدا  لەو  چیرۆكەكانم  توانی  چلۆن 
بەردەوام لە تابلۆكەی دەڕوانی، كە چەند هێڵێكی خوارو 
بەتەنیشت  و  ستونی  شێوەیەكی  ڕەنگبە  ڕەنگاو  و  خێچ 
تابلۆكەی  پانتایی  یەكەوە كێشابوو، وەك سێبەر هەموو 
چەند  وێنەی  هێڵانەدا،  ئەو  هەموو  لەناو  كردبوو،  داگیر 
دەمووچاوێكم كێشابوو، كەلە مرۆڤی ڕاستی نەدەچوون، 
بەڵكو بە چەند هێڵێك وێنای ڕووی مرۆڤی لەخۆیاندا دەنواند، 
دەموو چاوەكان لەیەكدی جیاواز بوون، هەریەكەیان وێنای 
ژن، یان پیاویان تیا دەبینرا، هەندێكیان وەكئەوەی بگرین، 
دڵۆپە فرمێسكێك بە شێوەی سێگۆشەیەكی ڕەنگ سورو 
شین لەنێزیكی چاویانەوە هەبوو، هەموو دەموو چاوەكان 
لێت  ل���ەدوورەوە  كاتێك  هاتبوون،  پێك  كەس  سێ‌  كەلە 
دەڕوانی واهەستت دەكرد هەرسێكیان لە ناو كەللەسەی 

مرۆڤێكدا خۆیان نیشان ئەدەن.
خاتووماریا بەخەندەیەكەوە وەك بیەوێت گەمەم لەگەڵدا 
بكات پەنجەی بۆتابلۆكە ڕاكێشاو وتی »ئەوەیە«  منیشبە 



جەبار عوسمان

70

خەندەیەكەوە سەرێكی دڵنیاییم بۆدانەواند.تابلۆكەی هێنایە 
نیگا  لێی ڕوانی، پاشان  نێزیكمەوە و كەمێك بە تاسەوە 

دڵبەرەكانی بۆ چاوەكانم گواستەوە و وتی:
زۆرینەی  ناو  لە  خۆم  ب��ووم  لەپێشانگەكەدا  -كاتێك 
سەرنجی  زۆر  ئەمەیان  تایبەت  بە  بینییەوە،  تابلۆكاندا 
وێنای  تابلۆیە  ئەم  كرد  ئ��ەوەم  وێنای  سەرەتا  ڕاكێشام 
خێزانێك بێت منداڵێك لە نێوانیاندا بێت، بەتایبەت كاتێك 
تۆم بینی بە دووگیانیی سەرپەرشتی پێشانگەكەت دەكرد 
بكات« هەرچەندە من  وێنای خۆی  ئەوە  وتم:«پێدەچێت 
ئاشنایەتیم لەگەڵ تابلۆكاندا نییە، بەڵام نازانم تاچەند نێزیك 

بوومەوەتەوە لە هەستەكانت؟ 
قسەكانی خاتووماریا هەموو ناخمی هەژاند، بەدڵێكی 

پڕلە ئازارەوە وتم:
خۆیان  كراودا  دیاری  لەهەستێكی  هەرگیز  -تابلۆكان 
لە  خۆی  ئازارێكی  دەیەوێت  كاتێك  م��رۆڤ  ناكەن،  وێنا 
هەموو  دەك��ات  واهەست  بكات،  بەرجەستە  تابلۆیەكدا 
پەڕموچەكەی  ناو  لە  و  ڕەنگ  لە  ڕوبارێك  دەبێتە  ناخی 
دەستیدا خۆیان دەنوێنن، بە بێئەوەی ئاگات لە خۆت بێت 
ناخت كۆنترۆڵی جوڵەی دەست وپەنجەكانت  ئازارەكانی 
ناخت  بەویستی  پەڕموچەیە  ئەو  ئاراستەی  ئیتر  دەكەن، 
دەزانیت  ئەوكات  تابلۆكە،  كۆتایی  كەدەگەیتە  دەبزوێت، 
ن��اخ��ت ب���ەت���ەواوی لەنێو ئ��ەو ت��اب��ل��ۆی��ەدا ه��ەڵ��ڕش��ت��ووە. 
هەرئەوەشە واتلێدەكات لەدوای هەموو تابلۆیەكدا هەست 
بەئارامیی و خاڵبوونەوەی ئەو ئازارانە بكەیت، كە لەنێو 

كاتییە،  هەستێكی  تەنها  ئەوە  بەڵام  هەڵتگرتوون.  خۆتدا 
وەك ئەو مادە بێهۆشكەرانەی بۆماوەیەك هەستەكانمان 
سڕدەكەن و دەمانخەنە نێو دۆخێكەوە، كە وێنای ژیانێكی 
بەخۆمان  كاتێك  ب��ەڵام  دەبەخشێت،  پێ‌  ئەفسوناویمان 
ئاوێتە  ڕۆحماندا  لە  ئازارەكان  دەزانین  ئەوكاتە  دێینەوە 

بوون و هەتا مردن لەگەڵمان دەژین.
ئەو بەتاسەوە لە قووڵایی چاوەكانمی دەڕوانی، پێدەچوو 
بەدووی شتێكدا بگەڕێت، یان گومانی لە هەستەكانی خۆی 
هەبێت، كەلە تابلۆكەدا وێنای كردبوون. بە خەندەیەكەوە 

بۆئەوەی ئەو گومانە لە نێویدا بڕەوێنمەوە وتم:
وێنای  هەمان  بەڕێزتان  بۆچوونەكەی  -بەدڵنییاییەوە 

ناخم دەكات.
كەمێك  گەشەوە  نیگایەكی  بە  قسانەم،  ئەو  ل��ەدوای 
لێمی ڕوانی، پاشان بە تامەزرۆییەوە ئاوڕێكی بۆدیمەنی 

تابلۆكان دایەوە  و وتی:
-ئەی چیرۆكی ئەوانی تر چییە؟ 

هەستمدەكرد هەناسەم توند دەبێت، بە هێمنی لە شوێنی 
خۆم بڵند بووم، خاتووماریا  بە چاوێكی پڕلە ترسەوە لێمی 
دەڕوانی، وەكئەوەی پێشبینی دۆخێكی خراپی تەندروستیم 
بكات، كاتێك بەئاستەم هەناسەم ئەدا دڵنیابوو لەوەی بە 

هۆی پەریساوە دۆخم تێك چووە هەربۆیە وتی:
-ژنانی دووگیان لەكاتی نێزكبوونەوەی منداڵەكانیاندا 
بدە  ه��ەوڵ  دەب��ن،  توندییە  هەناسە  ئەو  تۆشی  زۆرج��ار 
بدەیت،  هەناسە  بەئارامیی  بۆئەوەی  بجوڵێیت  ب��ەردەوام 

ئەوەندەت نەماوە لەو بارگرانییە ڕزگارت دەبێت.
دوای ئەوەی كەمێك بە ژوورەك��ەدا پیاسەیەكم كرد، 
گەڕامەوە بۆلای و لە نێزیكیەوە دانیشتم خاتووماریا وتی: 
-ئەگەر باشتر بوویت پێم خۆشە چیرۆكی تابلۆكانی 

ترم بۆ بگێڕیتەوە؟
ت��ام��ەزرۆی  ل��ەو چاوانەیم دەڕوان���ی، كە  ت��اس��ەوە  بە 

بینینیان بووم، بە خەندەیەكەوە وتم:
لێرە  دەبێت  ل��ەدای��ك  پەریسا  تا  داب��وو  ب��ڕی��ارت  -ت��ۆ 
بمێنیتەوە، پەلەت نەبێت كاتمان زۆرە بۆئەوە، بەڵام پێت 
نەوتم ئێستا لە كوێ‌ دەژیت، تۆش چیرۆكی ژیانی خۆتم 

بۆ بگێڕەرەوە؟
دیاربوو خاتووماریا بیری لەشتێك دەكردەوە، تۆزێك 

لە خۆی ڕامابوو، بە نیگایەكی خەمناكەوە وتی:
دەژیم، چەند ڕۆژێكە گەڕاومەتەوە،  لەهەندەران  -من 
لە  پێدەچێت  بەئازارە،  تۆ  بەهێندەی  من  ژیانی  چیرۆكی 
لەوانەیە  هەبێت،  من  ئازارەكانی  وێنای  تابلۆكانتا  زۆری 
لەهەندێكیاندا بونم هەبێت. دڵنیابە لەناو هەموو چیرۆكی 
من  ژیانی  لە  تۆجارێ‌  دەبینمەوە،  تیا  خۆمی  تابلۆكانتا 
دەڵێم  پێت  ئەوەكات  بێت  ت��ەواو  تۆ  چیرۆكی  با  گ��ەڕێ‌، 

ئازاری من لە كوێی چیرۆكی تابلۆكانی تۆدا بونی هەیە!
ئەو شەوە هەردووكمان ماندوو بووین، هەربۆیە بەدەم 
ئازاری چیرۆكی تابلۆكانەوە ڕۆچوومە خەونێكی دژوارەوە 
لە چاوەڕوانی ئەو سپێدانەی كە هەمیشە دووبارە بوون 

چاوەكانم لێكنا.



تابلۆی چێژو 
ئازارەكان

1

ب��ەڵام دەنگم  لەخۆمدا  ب���ەردەوام ه��اوارم دەك��رد 
ب��ەدەوری  بازنەیی  بەشێوەیەكی  تابلۆكان  تاسابوو، 
بەدوای  وەكئەوەی  پەریسا  دەس��وڕان��ەوە،  پەریسادا 
گەورەكانی  و  گەش  چاوە  بەگاگۆڵكێ‌  بگەڕێت،  مندا 
پڕبە  دوای��ەوە  لە  منیش  بڕیبوو،  تابلۆكان  لەدیمەنی 
گ���ەرووم ه���اوارم دەك���رد »پ��ەری��س��ا پەریسا م��ەڕۆ، 
ئەو  دەك��رد  هەرچەندم  لێرەم«   من  دەچیت  بۆكوێ‌ 
نەبوو، گومانی ئەوەم دەكرد پەریسا  لە دەنگم  گوێی 
چەند  تەنها  ئ��ەو  بۆچی  ئەگەرنا  بێت،  ب��وو  ك��ەڕولاڵ 
كاتێك  بۆناداتەوە؟  ئ��اوڕم  دوورە  لێمەوە  هانگاوێك 
قێزەونەی  پیاوە  ئەو  قامچییەكاندا(  لە)تابلۆی  زانیم 
بە ڕاوەشاندنێك  بوو،  بەدەستەوە  قامچییەكی درێژی 
هێمنی  بە  ك��ردوو  گیر  پەریسا  ملی  لە  قامچییەكەی 
لە  وای  ڕایكێشا،  خ��ۆی  تابلۆكەی  ق��ووڵای��ی   ب��ەرەو 
ئازاری من، وەی جەرگی من بۆكوێ‌ چوو؟ من تا ئەو 
تەواو بزر  تابلۆكە  ناو ڕەنگەكانی   لە  كاتەی پەریسا 

بوو، دەمقیژان و هاوارم دەكردو بانگم  دەكرد.
كاتێك بە ئاگا هاتمەوە تەواوی جەستەم لە ئارەقەی 
خۆمدا خوسابووم، خاتووماریا  بەسەرمەوە وەستا بوو، 
هاتە نێزیكمەوە و بەهێمنی پەنجە باریك و درێژەكانی 

بەسەرمدا هێناو وتی:

و  ناخۆش  لەخەونێكی  زانیم  ئەزیزم،  -ئارامبەرەوە 
دژواردا بوویت، دەزانم لەم دۆخەتدا بە هۆی تێكچوونی 

باری دەروونتەوە خەونی ناخۆش دەبینیت.
قاچەكانی  دەب��زوا،  سكمدا  لەناو  پەریسا  ساتەدا  لەو 
»ئ��ارام��ب��ەرەوە  وت��م  ناخی خ��ۆم��دا  ل��ە  دەك��وت��ا،  لەسكم 
دەزانم  نەبێت،  دەرەوەت  هاتنە  پەلەی  دایە،  نازدارەكەی 
چارەنوسێكی تاریك چاوەڕێت دەكات، خۆزگە دەمتوانی 
لە هەناوی خۆمدا هەڵبگرتباو  تۆم  ژیانم  بۆهەتا كۆتایی 
نەمهێشتبا بهاتیتایە ئەم ژیانەوە، بەڵام چیبكەم سروشتی 
ژیان وەهایە دەبێت بە ناچاری ئەوەی بەسەرماندا دێت 
نیگای  ل��ە  ت��اس��ەوە  ب��ە  خاتووماریا  بكەین«  پەسەندی 
چاوەكانی منی دەڕوانی، كە بۆ شوێنێكی نادیار ڕۆچوو 

بوو، بە دەنگێكی میهرەبانییەوە وتی:
-هەڵسە كچم نانی بەیانیم ئامادەكردووە.

خاتووماریا  زووە  سپێدە  لەخەودابوومبەو  كاتێك 
بازاڕی كردبوو، لە دووكانەكەی نێزیكی ماڵەوە بەرچایی 
بەرخوانێكی  نانەواخانەكەهێنابوو،  لە  گەرمی  نانی  و 
ڕازاوەی ئامادە كردبوو. بەدەنگێكی نەرم بەدەم تێكردنی 

چاییەكەوە وتی: 
-خەونەكەت چیبوو؟

ئەوەم  هێزی  تەنییەوە،  جەستەمی  هەموو  ترسێك 
خۆم  بەبیری  ترسناكە  دیمەنە  ئ��ەو  دووب���ارە  نەبوو 
بێهنمەوە بەڵام بۆئەوەی ئەو ترسە لە خۆمدا بڕەوێنمەوە 

خەونەكەم بۆ گێڕایەوە و وتم:

هەموو  گۆ،  هاتبوونە  تابلۆكان  هەموو  -لەخەونمدا 
پیاوی  و  بوونەڕاستی  تابلۆكان  نێو  كەسایەتی  وێنەو 
قامچی بەدەستەكە لەناو تابلۆكە هاتە دەرەوەو پەریسای 
خەونێكی  چ  ئ��ەوە  خاتووماریا،  وەیشش  ف��ڕان��دم.  لێ‌ 

ناخۆش بوو بینیم؟
چاییەكەی  پیاڵە  ش��ی��ری��ن��ەوە  ب��ەخ��ەن��دەی��ەك��ی  ئ��ەو 

لەبەردەمم داناو وتی: 
خەونی  هەمیشە  م��رۆڤ  مەبە  نیگەران  -كچەكەم 
بكەیت،  ی��ادی  لە  هەوڵبدە  دەبینێت،  دژوار  و  ناخۆش 
هەستەكانی  هەموو  دووگیانیدا  لەكاتی  هەمیشە  دایك 

لای مناڵەكەیەتی دەیەوێت بەردەوام بیپارێزێت.
لەو ساتەدا هەموو ئەندێشەم لە چیرۆكی تابلۆكاندا 

كۆببۆوە وتم: 
-تۆ هێشتا چیرۆكی  هەموو تابلۆكانت نەبیستووە، 
دی��وارەك��ان  ن��او  بەدەستەكەی  قامچی  پ��ی��اوی  ئ��ەگ��ەر 

بناسیت، ئەستەمە بە ئارامیی بژیت!
چاوەكانی  ترسەوە  بەنیگایەكی  وت  ئ��ەوەم  كاتێك 
ڕاما  تۆقیوم  لە سیمای  كەمێك  بڕی،  چاوم  لەقووڵایی 

پاشان بە گومانێكەوە وتی:
بوونی  بەڕاستی  دەكەیت  باسی  تۆ  پیاوەی  -ئ��ەو 

هەیە، یان تەنها خەیاڵی ترسێكی خۆتە؟
لەقسەكانم  گومانی  خاتووماریا  ل��ەوەی  دڵنیابووم 
هەبوو، هەربۆیە دوای نانخواردنی بەیانی، كە سفرەكەی 

كۆكردەوە و دووقاوەی ئامادەكردو چوینە ژوورەكەی 
پێشەوە دانیشتین، لەگەڵ خۆم )تابلۆكەی دایك(م هێناو 
قاوەكەداو  لە  قومێكم  پاشان  دامنا،  لەسەر كورسییەك 
بەبێدەنگی  خاتووماریا  ڕوان���ی،  تابلۆكەم  لە  كەمێك 
نێگاكانیدا  لە  ب��وون،  ل��ەس��ەرم  چاوەكانی  دانیشتبوو 
ئەوەم دەبینی بە تامەزرۆوە لە چاوەڕوانی گێڕانەوەی 

چیرۆكەكاندا بوو.
قاوەخانەكەدا  ڕوداوی  بەسەر  هەفتەیەك  نێزیكی 
لەبنكەی  ڕۆژێ��ك  هەفتەی  هەموو  جوامێر  تێپەڕیبوو، 
پۆلیس نۆرەی ئێشكگری هەبوو، هەتا سەعات هەشتی 
سپێدە لەوێ‌ دەمایەوە، ئەو ڕۆژە هێشتا جوامێر خۆی 
لە  مۆتەكەیەك  وەك  كەسەی  ئەو  نەكردبوو،  ئامادە 
ژیانمدا ڕای دەچڵەكاندم بەنامەیەك جارێكی تر خستمیە 
لە  »ئەمڕۆ  نوسیبووی  دژوارەوە  تەواو  دۆخێكی  نێو 
ە  »گوڵنار«  ژنەداكەناوی  ئەو  لەگەڵ  قاوەخانە  هەمان 
ژوانیان هەیە، ئەمجارە كاتت بە فیڕۆ مەدە، یان بوونی 
لەگەڵ  با  گ��ەڕێ‌  لێی  ئەوەتا  یان  بسەلمێنە،  بۆ  خۆتی 
ئۆفف خودایە  بكات«  هاوسەرگیری  ژنە شۆخەدا  ئەو 
من كەوتوومەتە نێو چ دۆزەخێكەوە نازانم ژیان بۆچی 
ژیانێكە  چلۆن  ئەمە  ب��وو،  ئ��اوەژوو  ساتێكدا  چركە  لە 
هەست  ل��ێ��دەك��ردم  وای  ناخم  ئیرەیی  ك��ەوت��ووم  تێی 
و  قێزەون  مرۆڤێكی  وەك  خۆم  بكەم،  خۆم  بەكەمیی 
ناشرین دەهاتە پێش چاو، ئاخر ئەو ژنە دەبێت جوانی 

لە  ئایا  ك��ەوت��ووە،  دووی  بە  جوامێر  وا  بێت  كوێدا  لە 
من بەشیاوتری دەزانێت، جوامێر چلۆن ناخی ئاسوودە 
فەرامۆش  من  و  بكاتەوە  دی  لەكەسێكی  بیر  دەبێت 
ماڵەوە  دێتەوە  كاتێك  بۆچی  وابێت  گەر  باشە  بكات، 
بۆچی  دەك��ات؟  لەگەڵدا  ڕەفتارم  ت��رەوە  دەمامكێكی  بە 
ڕاشكاوانە پێم ناڵێت »من ناتوانم لەگەڵ تۆدا بژیم« ئەو 
ئێمە  خۆ  بكات،  قسانە  ئەو  لەخۆیەوە  دەتوانێت  چلۆن 
هیچ كێشەیەكی وامان لەنێواندا نییە تا بیكاتە هۆكارێك 

بۆ جیابوونەوەمان.
بەو ڕەفتارانەی جوامێر دەیكات، ئێمە خێزانێكین لە 
لوتكەی بەختەوەریدا دەژین. ئایا جوامێر ناپاكیم لەگەڵ 
دەكات و لە ژێرەوە بەنهێنی دەیەوێت ژنێكی تر بێنێت، 
یان ئەو كەسەی بەردەوام بە نامەكانی ژیانی تاڵكردووم 
بیكاتە  و  بڕەوێنێت  لەناخمدا  گوومانە  ئەو  دەیەوێت 
كەسەی  ئەو  پێدەچێت  جیابوونەوەمان؟  بۆ  هۆكارێك 
نامەكان دەنێرێت هەر ئەو ژنە خۆی بێت، كە بەردەوام 
لە كاتی ژوانەكانی ئاگادارم دەكاتەوە.پێدەچێت بیەوێت 
ئامانجەكانی  ڕێگای  ب��ۆئ��ەوەی  دۆخێكەوە  بخاتە  من 
لە  دەیەوێت جوامێر  ئەو  دڵنیام  بكاتەوە،  خۆی خاوێن 
من داگیر بكات، باشە ئەگەر جوامێر بۆخۆی ئارەزووی 
لەو  ب��ەردەوام  بۆچی  ناكات،  قەرەجە  ژنە  ئەو  بینینی 
هەیە  كێشەیەكی  ئەگەر  دەبەستێت؟  ژوان  قاوەخانەیە 
چارەسەری  و  دانانیشێت  بنكە  لە  ڕاستەوخۆ  بۆچی 

بكات، ئایا لەو بنكەیەدا تەنها جوامێر ئەفسەرە و دەبێت 
تەنها لەگەڵ ئەودا كێشەكانی خۆی بكاتە سكاڵا.

لە  تێكئاڵابووم،  خۆمدا  دژوارەی  ئەندێشە  لەو  من 
هەوڵی ئەوەدا بووم لەخۆمدا ڕێگایەك بدۆزمەوە، ئای 
بەرگەی  لەوانەیە  سەیرە،  بوونەوەرێكی  چەند  مرۆڤ 
هەموو تاڵییەكانی ژیان بگرێت، بەڵام ئەستەمە لەبەردەم 
كاتێك  ڕاگ��رێ��ت،  خ��ۆی  بتوانێت  هەستەكانیدا  ئ��ازاری 
مرۆڤ لەعەشقدا دڵی دەشكێت، هەموو ژیان بەتاریكی 
دەبینێت تەنانەت ئەگەر لە شارێكی قەرەباڵغیشدا بژی 

هەست بە تەنیایی خۆی دەكات.
نێوان  لە  شتێك  هەموو  قاوەخانەكەدا  لە  بۆئەوەی 
گوڵنارو جوامێردا یەكلا بكەمەوە و خۆم لەو دۆزەخەی 
بەنهێنی  ئ��ەوەم��دا  بڕیاری  قوتاربكەم،  ك��ەوت��ووم  تێی 

چاودێرییان بكەمەوە و سەردانی قاوەخانەكە بكەم.

                                                                         



ە 
ەك

ست
ەدە

ی ب
مچ

  قا
وە

پیا

81

2

ئەو ڕۆژە تیشكی خۆر كەشەكەی گەرم كردبوو، 
گەڵای  كەوتنی  ب��ووی��ن،  پ��ای��زدا  نێوەڕاستی  لە  ئێمە 
شۆستەی  بە  ئەفسوناوییان  دیمەنێكی  درەختەكان 
ئەو  بەڵام  بەخشیبوو،  سلێمانی  شاری  شەقامەكانی 
دیمەنە بۆمن ئازارێك بوو مەرگی خۆم لە هەڵوەرینی 
كەلێنی  ك��ەن��ارو  ك��ەل��ە  دەبینییەوە،  گ��ەڵای��ان��ەدا  ئ��ەو 

شەقامەكاندا تەنیا كەوتبوون.
هەرئەو كاتەی جوامێر بەرەو بنكە ڕۆیشت، لەدوای 
كاتێك  قاوەخانەكە،  گەیاندە  خ��ۆم  خولەكێك  چەند 
هەردووكیان  ئەوەمكرد  شیمانەی  ژوورەوە  چوومە 
لەشوێنێكی چەپەكی قاوەخانەكەدا دانیشتبن، هەربۆیە 
و  ئ��اڵ��ۆز  دەرون��ێ��ك��ی  ب��ە  داو  قاچەكانم  ب��ە  گوڕێكم 
لەیەكێك  گ���ەڕام،  ژوورەك��ان��دا  هەموو  بەناو  پ��ڕەوە 
ئەو  قاوەخانەكەوە  پشتی  دەك��ەوت��ە  ژووران���ەی  ل��ەو 
شەیتانێك  وەك  كە  بینی،  قێزەونەم  و  ناشرین  ژنە 
لە  تاوناتاوێك  كردبوو،  مێزەكە مەڵاس  لەسەر  خۆی 
زانیم  بەوەدا  كاتژمێرە بچكۆلەكەی دەستی دەڕوانی، 
دایە، بۆئەوەی پلانەكەم  لەچاوەڕوانی جوامێر  هێشتا 
نەشێوێنم بەهێمنی بێئەوەی پێم بزانێت هاتمە دەرەوە 
چاودێری  تا  گ��ەڕام  چەپەكدا  شوێنێكی  ب��ەدووی  و 

هاتنی جوامێربكەم، چوومە سەر ئەو مێزەی نامۆ ی 
لێبوو، پێدەچوو وەك پیشەی ڕۆژانەی ئەو شوێنەی 

دیاری كردبێت.
كورسی  دوو  و  لەخۆی  جگە  ب��وو،  بەتەنها  نامۆ 
چوومە  كە  نەبوو،  لەتەنیشتیەوە  تر  كەسی  بەتاڵ، 
و  دەفتەرێكدا شۆڕكربۆوە  بەسەر  نێزیكیەوە سەری 

خەرێكی نوسین بوو، بەشەرمێكەوە وتم:
-دەتوانم لێرە دانیشم؟

بینی  برینێكم،  چەوانیدا  لەنێو  ڕوانی  لێمی  كاتێك 
پێدەچوو شتێكی قورسی بەركەوتبێت، كەمێك خوێن 
قەتماخەی لەسەر برینەكەی نێو چەوانی دروستكردبوو، 
بێئەوەی  ك��ردم،  سەیرێكی  خەمناكەوە  نیگایەكی  بە 
هیچ شتێك بڵێت تەنها بەسەری ئاماژەی ڕەزامەندی 
منیشبە  مژوڵكرد،  بەنوسینەكەیەوە  خ��ۆی  و  پێدام 
هێمنی جانتاكەم لەسەر مێزەكە داناو لە پەنجەرەكەوە 

چاوەكانم بڕییە نێو دەرگای دەرەوەی قاوەخانەكە.
ئەوەم  وێنای  ب��ووم،  ڕۆچ��وو  ت��ەواو  لەخۆمدا  من 
كەشخەوە  قاتێكی  بە  لەماڵەوە  چلۆن  جوامێر  دەكرد 
كەنتۆرەكە  ئاوێنەی  ل��ەب��ەردەم  گۆرانییەوە  ب���ەدەم 
ل��ەخ��ۆی دەڕوان����ێ‌ و دوات���ر دەس��ت��دەب��ات بۆشوشە 
بۆنەكەو چەند پڕژەیەكئەكات بەلای شان و ملیدا، ئابەو 
شێوەیە خۆی بە قاوەخانەكەدا بكات و بە خەندەیەكی 

لە  گرانەی  ڕەزا  ژنە  ئەو  لای  بچێتە  خۆشبەختییەوە 
چاوەڕوانیدا دەیەوێت هەرەس بە ژیانم بهێنێت.

و  ببینم  دیمەنە  ئ��ەو  دوب���ارە  دەت��وان��م  چلۆن  من 
وەك  بێئامان  هەڵچوونێكی  لەناخەوە  ب��م؟  بێدەنگ 
كوورەی ئاگر جۆشی دەخوارد، وێنای ئەوەم دەكرد 
كاتێك ئەوان لە ناو ڕاز و نیازی دڵی خۆیاندا مەست 
دەبن، من وەك مۆتەكەیەك دەچمە بەردەمیان و ئەو 
دەمامكە ناشرینە لەڕووی جوامێر هەڵدە ماڵم و لەو 

قاوەخانەیەدا ئابرووی هەردووكیان دەبەم.
زەنگی تەلە فوونەكەی نامۆ لە شوێنی خۆمدا ڕای 
پێوە  پەیوەندیم  جوامێرە  وامزانی  سەرەتا  چڵەكاندم، 
بەهاتنم  هەستی  و  قاوەخانەكەوە  هاتۆتە  و  دەك��ات 
دایەوە،  تەلەفوونەكەی  وەڵامی  كاتێك  نامۆ  كردووە، 
لەژێر لێوەكانییەوە ئەدوا، تەنها گوێم لەوە بوو وتی: 
وت  ئەوەندەی  بكە«  چاوەڕێم  دەرەوە  دێمە  »ئێستا 
قاوەخانەكەو  دەرەوەی  چووە  بەتەلەفونەكەیەوە  و 

دەفتەرو قەڵەمەكەی لەسەر مێزەكە بە جێهێشت.
ئەو كچە جەستە گۆشتن و باڵا كورتەی بەردەوام 
لامەوە  هاتە  دەك��ردەوە،  بەسەر  قاوەخانەكەی  مێزی 

وەك جاری پێشتر وتی:
-خانم شتێك دەخۆنەوە؟ 

بۆئەوەی وەك جاری پێش و خۆمی لێ‌ قوتار بكەم 
وتم: 

-تەنها قاوەیەك دەخۆمەوە.
لەسەر  پەرداخێكی  و  ك��ان��زای��ی  ئ��اوی  دەب��ەی��ەك 

مێزەكەم داناو ڕۆیشت.
نامۆنەگەڕایەوە،  خایاند  خولەكێكی  چەند  م��اوەی 
جوامێریش نەهاتە قاوەخانەكەوە، تاوناتاوێك ئاوڕێكم 
بۆ دەرگاكەی قاوەخانەكە ئەدایەوە و لەدیمەنی دیواری 
قاوەخانەكەم دەڕوانی، كەبە وێنەی چەندین كەسایەتی 
و سلاڤۆی  و سارتەر  كامۆ  ئەلبێرت  وەك  ن��اوداری 
ژیژەك و گابرێل گارسیاماركیزو چێ‌ گیڤاراو گاندی 
ڕازێنرابۆوە، من هەموو خەیاڵم لەسەر وێنەكانی ئەواندا 
ڕۆچوو بوو، كچێكی تەمەن دوانزە ساڵان بەعەزییەكی 
بەدەستەوە  گوڵی  چەپكێك  ك��اڵ��ەوە  پەمەیی  ڕەن��گ 
وكوڕێكی  كچ  كە  دەگ��ەڕا،  مێزانەدا  ئەو  بەسەر  بوو 
داوای  خۆشەویستییەوە  بەنیگایەكی  لێبوو،  تەنهای 
ئەوەی لەكوڕەكان دەكرد گولێك بۆئەو كچانە بكڕن، 
بەخەندەیەكی  كوڕەكانیش  دانیشتبوو،  تەكیاندا  كەلە 
پێشكەشی  و  هەڵدەگرت  سوریان  گوڵێكی  شیرینەوە 
كچەكانیان دەكرد، ئاخ ئەوە بۆمن چ دیمەنێكی تاڵبوو، 
پەیوەندی  كەلەسەرەتای  ساتانەمدەكرد  ئەو  وێنای 
خۆشەویستیماندا بووین، جوامێر بەردەوام هەرجارەو 
بەگوڵێكەوە پێشوازی هاتنمی دەكرد، هەر ئەو ساتانە 
بوو منی خستە خەونێكەوە، كەهەموو ژیانی داهاتووم 

لەسەری هەڵچنیبوو.

نێزیكی »سێ‌  تەلەفونەكەم ڕوانی كات  لەكاتژمێری 
و نیوی« پاش نیوەڕۆ بوو، چاوەكانم لەسەر ئەو پیاوە 
قەرەباڵخی  لەدیمەنی  كاژێرەكەوە  مێزی  كەلەلای  بوو 
ق��اوەخ��ان��ەك��ەی دەڕوان�����ی، ل��ەوك��ات��ەدا گ��وڵ��ن��ارم بینی 
تەلەفۆنەكەی بەدەستەوە بوو پێدەچوو بیەوێت تەلەفۆن 
بۆكەسێك بكات، نا.. من دڵنیابووم تەلەفۆن بۆ جوامێر 

دەكات و بەنیگەرانییەوە پێی دەڵێت:«بۆچی نەهاتیت«.
»ئایا جوامێر هەستی بەوە كردووە من چاودێری 
دەكەم، هەربۆیە نەهاتووە بۆ ژوانەكەی، یان ئەوەی 
ن��ام��ەك��ان ب��اس��ی دەك���ات تەنها درۆی��ەك��ە دەی��ەوێ��ت 
بۆدروستكردنی  بدۆزێتەوە  دەلاق��ەی��ەك  بەفریودانم 
كێشە لەنێوان من و ئەودا« بۆئەوەی  گوڵنار نەمبینێت 
بەپەلە تاومدایە دەفتەرەكەی نامۆ و سەرم بەسەریدا 
شۆڕ كردەوە و خۆم پێوە مژوڵكرد، بەڵام لەژێرەوە 
پاش  دەك��رد،  چاودێریم  چ��او  تیلەی  بە  تاوناتاوێك 
ئەوەی تەلەفۆنەكەی تەواو كرد لای كاژێرەكە پارەی 

خوادرنەكەی داو چووە دەرەوە.
»ئایا جگە لەمن ژنێكی تر هەیە لەم شارەداكەوتبێتە 
ناو گومانێكی داوێنپیسیی هاوسەرەكەیەوە، یان تەنها 
دەكرۆژم«  ناخم  گوماندابەتەنێ‌  ئازاری  لە  منم  ئەوە 
واهەستمدەكرد  ئەدوام،  خۆمدا  لەئەندێشەی  ئاوا  من 

تەنها ژنێك بم كەوتبێتمە ناو ئەو كێشەیەوە.

تەنگ  گ��ەرووی  گومانەی  ئەو  ڕۆژە،  ئەو  دەب��وو 
دەكرد  ئ��ەوەم  پێشبینی  بكەمەوە،  یەكلایی  كردبووم 
بەپەلە  هەربۆیە  بكات،  چاوەڕێی  ل��ەدەرەوە  جوامێر 
گوڵنار  ق��اوەخ��ان��ەك��ە،  دەرەوەی  چ��ووم��ە  ب��ەدوی��دا 
خ��وارەوە  ب��ەرەو  قاوەخانەكە  شۆستەی  بەتەنیشتی 
بوو  تەكسیەك  پاشكەمێك چاوەڕوانی سواری  چوو، 

ڕۆیشت.
من نەمزانی بۆكوێ‌ چوو، چۆن لە چاو تروكانێكدا 
بە  ئ��ەوەداب��ووم  لەهەوڵی  بەپەلە  بزركرد!،  لێم  خۆی 
هەستی  جوامێر  هەبوو  ئەوەم  گومانی  كەوم،  دووی 
بەبوونم كردبێت و شوێنی ژوانەكەیانی گۆڕیبێت. بەپەلە 
تەكسیەكەدا  بەدووی  و  بووم  ئۆتۆمبێلەكەم  سواری 
هاتمەوە  بەخۆم  كاتێك  نەمدۆزییەوە،  بەڵام  ڕۆیشتم 
خۆم  لەگەڵ  نامۆم  دەفتەرەكەی  شڵەژانمەوە  بەهۆی 
هێنابووە ناو ئۆتۆمبێلەكەمەوە، ویستم بگەڕێمەوە بۆ 
قاوەخانەكە، بەڵام بیرم لەوە كردەوە لەو دۆخەدا كە 
ژەهری گومان ناخی تەنیبووم، ئەستەم بوو دڵم ئارام 

بێت.
بێئومێدبووم لەشوێنكەوتنی گوڵنار، دڵنیابووم لەوەی 
چیتر نایدۆزمەوە، بەڵام هەستێك وایلێكردم ئاراستەی 
دڵنیابم  بۆئەوەی  بۆلای جوامێر،  بگوازمەوە  ڕێگاكەم 
لەوەی تاچەند لەو پلانە ئاگادارە، ڕاستەوخۆسەردانی 

بەكاری  ئەو  كاتێك چوومە ژوورەوە  كرد،  بنكەكەیم 
بەند كردبوو  خۆیەوە سەرقاڵ بوو، چەند كەسێكیان 
بەنیاز بوو بە نوسراوێك بەرەو لای دادوەری ڕەوانە 
بكات، كە منی بینی سەرسام بوو خێرا بەرەو ڕووم 

هات و بە گومانێكەوە وتی:
خراپ  هیچی  خۆ  لێرە،  چیدەكەیت  تۆ  -گیانەكەم 

ڕووی نەداوە؟
درۆی  جار  بۆیەكەمین  ب��ووم  ناچار  ساتەدا  لەو 

لەگەڵ بكەم و پێم وت:
تەنها  ن��ەب��ووە  هیچ  گیانەكەم،  بێت  ئ���ارام  -دڵ��ت 

پێمخۆش بوو سەردانێكت بكەم.
ئەو ب��ەردەوام بە گومانەوە لێمی دەڕوان��ی، منیش 
خولەكێك  چەند  بڕەوێنمەوە،  گومانەكەی  بۆئەوەی 
گەڕامەوە  ئارامەوە  دڵێكی  بە  دواجار  مامەوە،  لەلای 
لەناخمدا  هەستێك  ئەوەشدا  لەگەڵ  ب��ەڵام  بۆماڵەوە، 
دەیگەڕاندمەوە  و  دەهات  بەبیرمدا  خورپەیەك  وەك 

بۆنێو تاریكی ناخم.

3

م��رۆڤ  ڕۆح��ی  كوشندەیە،  نەخۆشییەكی  گ��وم��ان 
دەكاتە  ژی��ان��ی  ئ�����ازاردەدات،  هەستەكانی  دەك��وژێ��ت، 
مۆتەكەیەك  وەك  خەونەكانیشدا  لە  تەنانەت  دۆزەخ، 
سنگی دەكوتێت، بۆئەوەی خۆم لەو دۆخە دژوارە قوتار 
بكەم بەدووی شتێكدا دەگەڕام تا ئاسودەییی بۆ دەرونە 
ئەندێشەم  هەموو  لەوساتەدا  بگەڕێنمەوە.  شێواوەكەم 
قاوەخانەكەوە  كەلە  ك��ۆب��وو،  ن��ام��ۆدا  دەف��ت��ەرەی  ل��ەو 
بەبێئاگایی لەگەڵخۆمدا هێنابووم، بەپەلە دەفتەرەكەم لە 
ناو ئۆتۆمبێلەكە هێنا و بەدەم خواردنەوەی قاوەیەكەوە 

دەستمكرد بە خوێندنەوەی، نوسیبووی :
ژیان درۆیەكەی گەورەیە، دەبێت هەموومان متمانەی 
دەژیم،  لەگەڵیدا  بەئازارەوە  دەمێكە  زۆر  من  پێبكەین، 
بۆخۆیشم نازانم بوونی من لەكوێیدایە! ئەوەندە نەبێت 
دەمێكە،  زۆر  كە  ك��رد،  ب��ەوە  هەستم  لەچركەساتێكدا 
مردبووم.  دایكبوونمەوە  لە  هەرلەسەرەتای  بابڵێم  نا.. 
وەك  ژی��ان  س��ڕب��ووم،  س��اردو  جەستەیەكی  تەنها  من 
ئەوە  پێدەكردم.  گەمەی  خۆی  ویستی  بە  بوكەڵەیەك 
تاوانی من نەبوو ئەوە ویستی من نەبوو بێمە ئەم ژیانە 
نەفرەتییەوە، ئەوە هەمووی تاوانی دایكە سۆزانییەكەم 
بوو، تەنها بۆساتێكی پڕلەچێژی خۆی منی دروستكردو 

توڕی دامە نێو ئەم دۆزەخەوە.



ە 
ەك

ست
ەدە

ی ب
مچ

  قا
وە

پیا

89

مەرگدایە،  ناو  لە  ژیانم  هەموو  زانیم  كاتە  ئەو  من 
و  بەناچاری  میهرەبانەی  ژنە  ئەو  پیرەكەم،  نەنكە  كە 
بە  لێكردبووم  خ��ۆی  سۆزانییەكەم  دای��ك��ە  بەویستی 
بەژیانی  مابوو  هەناسەیەكی  چەند  ئەو  كاتێك  نەنكم، 
لێوە  لە  ئ���ازارەوە  كەبە  وش��ەی��ەك،  بەچەند  بسپێرێت 
پێی  و  هێنامەوە  بەخۆی  دەرەوە،  دەهاتنە  چرچەكانی 
پیاوێك بكەوێت تۆی  )دایكت پێشئەوەی ڕەدووی  وتم 
پێی  نەگەڕێت،  بەدوومدا  بەمن سپارد و وتی »باچیتر 
بڵێ‌ من مردووم، من لە ژیاندا نەماوم، پێی بڵێ‌ من دایە 
گەورەتم با هەست بە تەنهایی خۆی نەكات، با نەزانێت 
لە دایكێكی سۆزانی هاتۆتە ژیانەوە«ئەوە قسەی دایكت 
بوو، كە تەمەنێكە لەنێو دڵی خۆمدا هەڵمگرتووە، بمبورە 
لەگەڵ  درۆم  من  تەمەنت  بەدرێژایی  ئەزانم  كوڕەكەم 
كردیت و خۆم بە نەنكت ناساند، من ناچاربووم لەبری 
خۆمدا  لەناخی  درۆی��ەك  ژیانم  بژێوی  بۆ  پ��ارە  بڕێك 
بەڵام  سەختە،  ئازارێكی  بۆخۆی  ئەوە  ئەزانم  هەڵگرم، 
زۆر جار ژیان مرۆڤ ناچار دەكات هەموو ژیانی بەدرۆ 

ئارایشت بكات(.
ژیانەدا  لەم  منی  درۆزن��ەك��ەم،  نەنكە  قسانەی  ئەو 
ڕاچەنی و بەخۆی هێنامەوە! ئایا تەنها ئەوە من بووم 
هەموو  ژیانی  لە  یان  كردبێت،  خۆم  بەمەرگی  هەستم 
مەرگی  بەمێژووی  كە  هەیە،  چركەساتێك  كەسێكدا 
ئەم  بۆ  لەكاتی هاتنم  دایكم  لەوانەیە  خۆی دەناسێنێت. 

ژیانە بەبوونم بەختەوەر بووبێت، بەڵام دڵنیام ئەویش 
لەساتێكی ژیانیدا بەرئەو چركەساتە كەوتبێت، كەهەستی 
بەمەرگی خۆی كردبێت و لەبوونم پەژیوان بووبێتەوە. 
چلۆن  دەبینێت،  منداڵێكەوە  بە  خ��ەون  كە  دای��ك  ئاخر 

بێبەزەییانە توڕی ئەداتە ئەم ژیانە بۆگەنەوە!
نەبڕاوەیە،  ئازارێكی  بۆخۆی  سەراپا  ژیانەی  ئەم 
بەخەون  تەنها  ئێمە  دادەك��رۆژێ��ت،  ڕۆحمان  ب��ەردەوام 
ژیان  چێژی  وێنای  خەونەكانماندا  لە  تەنها  دەژی���ن، 
مەرگی  چیرۆكی  دەمەوێت  ژیانەدا  ئەم  لەناو  دەكەین، 
خۆم بنوسمەوە، چیرۆكی ئەو ساتانەی، كە هەستم بە 
سۆزانییەكەم  دایكە  دەمەوێت  نەكردبوو،  خۆم  مەرگی 
بەنەفرەت بكەم، ئەو دایكەی كەبۆ چێژی خۆی ڕەدووی 
مەرگ  و  نابەختەوەری  بە  منی  ب��ەڵام  ك��ەوت،  پیاوێك 

ناساند.
ئەو ڕۆژەی نەنكە درۆزنەكەم لەگۆڕستان شاردەوە، 
بەدڵێكی خەمناكەوە گەڕامەوە بۆماڵەوە، بەتەنێ‌ لەو ماڵە 
چۆڵەدا بە ناو ژوورەكاندا دەهاتم، دەچووم، نەمدەزانی 
بەبیرمدا هات  نازانم چلۆن ئەوە  بیر لەچی دەكەمەوە، 
هێناو  میوەم  بچووكی  چەقۆیەكی  ناندینەكە  چوومە 
كەمێك  میوانەكەم،  ژووری  دی��واری  ب��ەردەم  چوومە 
منداڵیمدا  یادەوەری  لە  ئەوەندەی  ڕوانی،  لەدیوارەكەم 
دی��وارەك��ە  س��ەر  ل��ە  دای��ك��م  وێ��ن��ەی  بەچەقۆكە  مابێت 
وێنەكەی  ب��ووم  ئ��ەوەدا  لەهەوڵی  ب���ەردەوام  هەڵكۆڵی، 

وەك خۆی جوان و دڵبەر بنوێنێت، نازانم تەواو لە خۆی 
دەچوو، یان ئەندێشەی خۆم بوو لەو هێڵكارییە پەرش 
و بڵاوەدا كە وێنەی دایكمی لەهەستمدا دەنواند، بەڵام 
هەرچۆنێك بێت بەوە ئاسودە بووم وێنەی پرچە درێژو 

خاوەكەیم وەك خۆی وێنا كردبوو.
و  دەره��ێ��ن��ا  كەنتۆرەكە  ل��ەن��او  ئ��ارەق��ەك��ەم  شوشە 
هەستم  ئەوەندە  دانیشتم،   دایكم  وێنەكەی  لەبەرامبەر 
بە ئازاری ناخم دەكرد بۆمن ئەستەم بوو ئەو ئارەقە 
هەربۆیە  ب��ك��ات��ەوە،  خ��ام��ۆش  ن��اخ��م  ئ���ازاری  بتوانێت 
هێشتا  و  داب��ووم  پێی  هاوڕێكەم  حەبەی  لەو  دانەیەك 
ئەزموونم نەكردبوو، كردە نێو پێكە ئارەقەكەوە و جوان 
تێكمدا تا بەتەواوی توایەوە، دواجار بەقومێك هەموویم 

هەڵقوڕاند.
م��ن ب����ەردەوام ل��ەگ��ەڵ وێ��ن��ەك��ەی دای��ك��م ئ���ەدوام و 
خەیاڵ،  یان  خەونبوو  ئ��ەوە  نازانم  دەك��رد،  بەنەفرەتم 
شێوەیەی  هەربەو  دی��وارەك��ەدا  لەنێو  دایكم  وێنەكەی 
یادەوەریمەوە  دەهاتە  بەئاستەم  منداڵیمدا  كەلە  خۆی، 
وەك مرۆڤێكی تەواو هاتە گۆ وتی »كوڕەكەم گازندەی 
چ��ی��م ل��ێ‌ دەك���ەی���ت، ب��ۆخ��ۆت ن��ازان��ێ��ت ب��اوك��ت چەند 
دڕندەیەكی بێبە زەیی بوو! نازانیت چلۆن ئازاری ئەدام 
لە  باریكەكانی  درێژو  پێدەكردم« دەستە  و سوكایەتی 
بەرەوە  »نزیك  وتی  و  دەرەوە  هێنایە  دیوارەكەدا  نێو 
لێم.. لەگەڵم وەرە با بتگەڕێنمەوە بۆ ئەو ڕۆژانەی كە 

منداڵ بوویت، بۆئەوەی بە چاوەكانی خۆت ببینیت، كە 
بزانە  ببینە  خۆت  بەچاوەكانی  هەبوو،  ژیانێكم  چلۆن 
بۆچی ناچاربووم بە جێتبێڵم و نەفرەتیی لەو ژیانە بكەم 

كەتێی كەوتبووم«. 
بەبێئەوەی بیر لەوە بكەمەوە كەچلۆن دەتوانم بەنێو 
دیوارەكەدا تێپەڕم، كاتێك لەشوێنی خۆمەوە بڵند بووم 
یان  بوو  ڕاستی  ئەوە  نازانم  چ��ووم،  دیوارەكە  ب��ەرەو 
تەلیسم، یان ڕۆحی دایكم بوو هاتبووە ناو ماڵەكەمەوە، 
بۆ  خۆیم  ئ���ازاری  پڕلە  چیرۆكی  بیەوێت  وەك��ئ��ەوەی 
منداڵیت  بۆیادەوەری  بڵێت »بگەڕێوە  پێم  و  بگێڕێتەوە 
و بەچاوەكانی خۆت دڕندەیی باوكە مەستەكەت ببینە، 

كەچلۆن ئازارم ئەدات«. 
گریانی  هاوارو  بەدەنگی  لە ژوورەك��ەی خۆمدا  من 
دایكم بەئاگا هاتمەوە، بەرەو لای ژووری نوستنەكەی 
كێلونی  لەجێگەی  بچووكەی  كونە  لەو  چ��ووم،  دایكم 
دەڕوانی،  باوكم  دایكو  لەدیمەنی  بوو  دەرگاتەختەكەدا 
بەرببوو،  دایكم  لەگیانی  سۆندەیەك  پارچە  بە  باوكم 
هاواری  بەگەرووی  پڕ  دایكم  هەرپیاكێشانێكدا  لەگەڵ 
دەیگوت  و  دەپاڕایەوە  لەباوكم  دەیقریشكاندو  دەكردو 
هیچ  ئ��اگ��اداری  پێبكە  متمانەم  م��ەدە،  ئ��ازارم  »توخوا 
نیم« باوكم بەهەناسە بڕكێوە، كەبە دڕندەیەكی ماندوو 
بوو،  دی��ار  ترسناك  ئەوەندە  چاوەكانم،  پێش  دەهاتە 
تەنیبووم،  گیانی  هەموو  ترس  خۆمەوە  لەشوێنی  من 

هەڵگەڕابوون   چاوەكانی سوور  بڕكێوە  هەناسە  بەدەم 
دەك��ەی��ت،  ل��ەگ��ەڵ  ناپاكیم  بێڕەشت  »ه��ەی  دەی��گ��ووت 
دراوسێكەمان  پیاوی  لەگەڵ  ئاگادارنیم  من  وادەزانیت 
چاوبڕكێ‌ دەكەیت، بۆمن پیاو نیم ناتوانم تێرت بكەم« 
ئارەقی  ئ��ەوەن��دەی  پێدەچوو  ب��اوك��م  ب��ەڕەف��ت��ارەك��ان��ی 
تاوناتاوێك  داب��ێ��ت،  ل��ەدەس��ت  ه��ۆش��ی  خ��واردب��ێ��ت��ەوە 
هەڵكێشانی  ب��ەدەم  دەك��ەوت،  خۆیدا  ئ��ەولای  بەئەملاو 
هەناسەیەكی قووڵەوە وتی »دەی خۆت ڕووت كەرەوە، 
دایكم  پیاوترین«  كاممان  دراوسێكەمان  و  من  بزانە 
لەبەری  م��ۆرەی  ماكسییەڕەنگ  ئ��ەو  گریانەوە  ب��ەدەم 
ئێخەكەیەوە  لە  مەمكەكانی  كەنیوەی  دام��اڵ��ی،  خ��ۆی 
بەدەركەوتبوون، كاتێك دایكم خۆی ڕووتكردەوە هەموو 
جەستەی جێگەی ئەو سۆندەیەی پێوە دیاربوو كەباوكم 

لەوپەڕی مەستیی و بێ‌ بێویژانیدا پیایدا كێشابوو.
لەچاوەكانی دایكمەوە ئەوهەستەم دەبینی، كەلەسەر 
بۆبڵاو  ق��اچ��ەك��ان��ی  و  پ��اڵ��ك��ەوت  بەپشتا  سیسەمەكە 
بەڕەفتارەكانی  و  ئەچەشت  ئازاری  لەناخەوە  كردەوە، 
وێنای هەستێكی پڕلە خۆشەویستی  بۆباوكم دەنواند، 
من دەمزانی بەو نیگایەی دەیەوێت ئەوە بە باوكم بڵێت 
»من تەنها تۆم خۆش دەوێت« تەنها لەبەرئەوەی چیتر 
ئازاری نەدات، باوكم وەك گورگێكی برسی، بەڕووتی 
لێئەدا،  تەكانی  ڕاستەوخۆ  و  س��ەری  هاویشتە  خ��ۆی 
دایكیشم بەدەم گریانەوە چاوەكانی لەبنمیچی ژوورەكە 

بڕیبوو، ئەو دەستانەی كەبەدرۆوە ڕەفتاری پێدەكردن 
بەدەم  باوكم  كاتێك  كردبوو،  گیر  باوكمی  لەكەمەری 
مڕە م��ڕەوە خۆی لەو ئاوەخاڵی ك��ردەوە  كە مێشكی 
گاڵتە  تۆنێكی  بە  هەڵساو  دایكم  لەسەر  وروژان��دب��وو، 
بوو؟«  گایت..بەدڵت  چاكم  »بەخوا  وت  پێی  ئامێزەوە 
بوو،  بریندار  هەستی  باوكم  قسانەی  بەو  دایكم  زانیم 
هەربۆیە  ناخیەوە،  ڕۆچ��ووە  خەست  ژەهرێكی  وەك 
خستەسەر  دەستەكانی  هەردوو  خۆیەوە  دۆخەی  بەو 
پڕمەی  ب��ەدەم  ناخی  ئازارەكانی  هەموو  و  چاوەكانی 

گریانەوە هەڵڕشت.
بەوشێوەیە  دا  بەباوكم  ڕێگەی  بۆچی  دایكم  نازانم 
و  ن��ەب��ۆوە  ج��ودا  لێی  بۆچی  بكات،  لەگەڵدا  ڕەف��ت��اری 
بۆچی  دایكم  دەزانم  ئێستا  نەهێنا؟  ئازارە  بەو  كۆتایی 
و  ئازاری خۆی  لەنێوان  منی  دەزانم  نەویستووە،  منی 
بەئاسانی  هەروا  بۆیە  دروستكردووە،  باوكمدا  چێژی 
ڕێگری  دەیتوانی  ئ��ەو  جەنگەڵەوە،  ئ��ەم  ت��وڕدای��ە  منی 
دروست  منیش  بۆئەوەی  ئ��ەوەڕوون��ەدات  بكات  ل��ەوە 

نەبوومایە.
دایكم  ژوورەك��ەی  لە  دەیەوێت  باوكم  زانیم  كاتێك 
بێتە دەرەوە، لەترسی ئەوەی وەك دایكم ئازارم نەدات، 
كرد  خۆم  و  خۆم  ب��ۆژوورەك��ەی  گەڕامەوە  بەڕاكردن 
بەنوستوو، كە بەئاگاهاتمەوە خۆم لەخانووەكەی خۆمدا 
هەڵدەلەرزی،  لەسەرمادا  جەستەم  هەموو  بینییەوە، 

لەگەڵ  حەبە  ئەو  خواردنی  لەدوای  لەوەی  بێئاگابووم 
ئارەقەكەدا هۆشم لەدەستداوە.

بەدەم  لێدەچۆڕا،  فرمێسكی  ماریا چاوەكانی  خاتوو 
هەنسكی گریانەوە وتی:

-تۆ متمانە بەوە دەكەیت دایكی نامۆ ژنێكی سۆزانی 
بێت! 

دڵم تەواو توند ببوو، نەمدەزانی چلۆن وەڵامی ئەو 
پرسیارەی بدەمەوە، تەنها ئەوەندە نەبێت تابلۆكەم هێناو 

لەبەردەمیدا دامناو وتم:
-لەتابلۆكە بڕوانە بزانە چی دەبینیت!

نابوو،  تابلۆكە  لەسەر  چاوەگەورەكانی  خاتووماریا 
لەهەوڵی ئەوەدابوو وشەی سۆزانی، یان ڕەفتارێكی لەو 

شێوەیە لەنێو تابلۆكەدا بدۆزێتەوە.
لەسەر  ڕووتم  باڵابەرزی  ژنێكی  وێنەی  لەتابلۆكەدا 
سیسەمێك كێشابوو، لەسەر ڕان و شان و ملیدا چەند 
ئ��اس��ەواری  كەبە  كێشابوو،  س��وور  بەڕەنگی  هێڵێكم 
بەدەستەوە  داگیرساوی  جگەرەیەكی  دەچ��وو،  لێدان 
بوو، كە دوكەڵەكەی وێنای ئاگرێكی دەنواند.چاوەگەش 
گ��ەورەی��ەب��وو،  كاتژمێرە  ئ��ەو  ل��ەس��ەر  گ��ەورەك��ان��ی  و 
كات  ه��ەڵ��واس��راب��وو،  تەنیشتییەوە  ك��ەب��ەدی��وارەك��ەی 
»یەك و نیوی« شەوی نیشان ئەدا، لامپای سەر مێزە 
ب��ەژوورەك��ەی  مامناوەندی  ڕوناكییەكی  بچكۆلەكەی، 
دابوو، لە نێو پانتایی نیوە تاریكی تابلۆكەدا، بەئاستەم 

دەرگاكراوەكەی ژوورەكە دەبینرا، كەڕۆشناییەكی كەمی 
خ��وارەوەی  بەشی  لەسەر  تەنها  ژوورەوە،  لێدەهاتە 
لەگەڵ  خۆی  دەرپێكەی  سوخمەو  نەبێت،  سیسەمەكە 
سیسەمەكەدا  بەكەناری  پیاوان  كراسێكی  و  ش��ەڕواڵ 

شۆڕببۆوە.
و  كورسییەك  س��ەر  ب��ردە  تابلۆكەی  ماریا  خاتوو 
و  دایەوە  بۆمن  ئاوڕێكی  پاشان  ڕوانی،  لێی  ماوەیەك 

وتی: 
تابلۆیە  ئەم  ناكەم  متمانە  دەڕوان��م  لێی  -هەرچەند 

وێنای ژنێكی سۆزانی بێت.
چاوەكانی لە قووڵایی چاوەكانم بڕیبوو، وەكئەوەی 
دڵنییایی قسەكانی خۆی لەچاوەكانمدا بدۆزیتەوە، منیش 

بە خەندەیەكەوە وتم:
-من ناتوانم ئەوە پشتڕاست بكەمەوە، تەنها دەتوانیت 

لە تابلۆكەدا وەڵامی پرسیارەكەت بدۆزێتەوە.
و  س��ڕی  قەتیسماوەكانی  فرمێسكە  ماریا  خاتوو 

هەناسەیەكی قووڵی بەئازارەوە هەڵكێشاو  وتی :
-تابلۆیەكی زۆر جوانە.



تابلۆی 
قامچییەكان 

هێشتا دیمەنی تابلۆكە لەئەندێشەی خاتووماریا دا مابوو، 
تاوناتاوێك لەتابلۆكەی دەڕوانی، پاشان هاتە تەنیشتمەوە 
جگەرەیەكی  ب��ردوو  پاكەتەكەی  بۆ  دەستێكی  دانیشت، 

دەرهێنان و دایگیرساند، وتم: 
-دەتوانیت جگەرەیەكیش بە من بدەیت؟ 

جگەرە  ناسكەتدا  كاتە  ل��ەم  چلۆن  دووگیانیت،  -ت��ۆ 
دەكێشیت!

ئەو قسانەی خەندەیەكی لەسەر لێوەكانم نەخشاند، وتم:
جگەرە  هەردەبێت  دوات���ر،  ی��ان  بێت  ئێستا  -پەریسا 

بكێشێت! 
بەلاقرتێوە سەری ڕاوەشاندو جگەرەیەكی پێدام، منیش 
دەڕوانی،  خاتووماریام  لەدیمەنی  قووڵەوە  مژێكی  بەدەم 

كەلەنێو دوكەڵی جگەرەكەمدا نقووم ببوو، وتی:
-نامۆ لە دەفتەرەكەدا تەنها ئەم چیرۆكەی نوسیبوو؟

پڕلە  بەهەستێكی  پاشان  چوومەوە،  بەخۆمدا  كەمێك 
ئازارەوە وتم:

ك��ردووە،  تۆمار  زۆری  چیرۆكی  دەفتەرەكەیدا  -ل��ە 
ئێستاش ئەو دەفتەرەم لای خۆم پاراستووە.

لە كەنتۆری  بڵند بووم و دەفتەرەكەم  لەجێگەی خۆم 
دا،  خاتووماریام  نیشانی  دەرهێناو  دواوە  ژوورەك���ەی 



جەبار عوسمان

100

ئەویش دەفتەرەكەی لە دەستم  وەرگرت و كەمێك چاوی 
بە نێو لاپەڕەكانیدا گێڕا پاشان وتی:

ئەم  ن��او  چیرۆكی  وێنای  تابلۆكانت  هەموو  -دی���ارە 
دەفتەرە وێنا دەكەن؟ 

لاپەڕەكانیم  منیش  دەس��ت��م،  دای���ەوە  دەف��ت��ەرەك��ەی  
هەڵدایەوە و بە پەنجەیەكم نێوان دوولاپەڕەم دیاری كردو 

وتم:
-بەڵێ‌ زۆرینەی تابلۆكان وێنای چیرۆكی ناو ئەم دەفتەرە 
دەكەن، تۆ جارێ‌ واز لە دەفتەرەكە بێنە، ئەو ڕۆژەی جوامێر 
كرد،  ت��ەواو  لەهۆڵەكەدا  تابلۆیەم  ئ��ەم  ب��وو  ئێشكگرتن  لە 
لێی  بەتاسەوە  كەمێك  بینی،  تابلۆكەی  كەهاتەوە  بۆبەیانی 
ڕوانی و پاشان بەخەندەیەكەوە وتی »زۆرجوانە.. ئەو ژنە 
لە  هاتنەوەمدا  لەچاوەڕوانی  دەزانم  دەچێت،  لەخۆت  تەواو 
كاتژمێرەكە دەڕوانی. لێم هاتە پێشەوە لەئامێزی خۆی گرتم 
و دەمی لە نێو دەمم ناو بەدەم مژینی لێوەكانمەوە جەستە 
گۆشتن و نەرمەكەمی هەڵدەگڵۆفی، لەو ساتەدا من تەواو لە 
باوەشیدا شل ببووم، خۆشییەك هەموو جەستەمی گرتەوە.

ئەو ڕەفتارەی هەموو گومانەكانی ناخمی ڕەوان��دەوە، 
ساردە  »ئێرە  وتم  قوتاركردو  ئامێزی  لە  خۆم  هەربۆیە 
وەرە بابچینە ژووری نوستنەكە« جوامێر تەواو وروژابوو، 
بۆئەوەی زێدەتر تامەزرۆی بكەم، كاتێك چوینە ژوورەوە 
بەنمایشێكیهەستبزوێنەوەهەمووپۆشاكەكەمداكەند، ئەویش 
لەدوامەوە بەتاسەوە لەئامێزی گرتم و كەوتە ماچكردنی 

پشتە ملم، منیش هەموو جەستەم وەك زەوییەكی ڕوتەن و 
وشك تینووی ئەو بوو، بەدەم ماچكردنەوە وتی »ئەمشەو 
چاوەكانم  تۆ  وەك��و  تۆبوو،  لای  خەیاڵم  هەموو  بنكە  لە 
لەسەر كاتژمێرەكەم بوو، لە چاوەڕوانی ئەوەدا بووم زوتر 
قسانەوە  ئەو  ب��ەدەم  ب��ۆلات«  بگەڕێمەوە  بێتەوە  سپێدە 
وتم:  ڕومتێكردو  وەرگێڕاو  خۆم  جەستەی  باوەشیدا  لە 
»منت ئەوەندە خۆش دەوێ��ت؟« كەمێك سەری بۆدواوە 
چاوەكانی  لە  هەبێت  لەقسەكانم  گومانی  وەكئەوەی  برد، 
ڕوانیم و وتی »لە تۆزیاتر كەسی تر هەیە بیری بكەم؟«  
كاتێك ئەوەی وت بۆخۆیشم نەمزانی چلۆن ئەو پرسیارە 
لە ئەندێشەمدا گەشایەوە، وتم »ئەترسم ئەو ژنانەی سكاڵا 
لە من  تۆ  بنكە بۆلای  دێنە  لە هاوسەرەكانیان دەك��ەن و 
جوانتربن« جوامێر بە خەندەیەكی تاڵەوە نیگاكانی بۆسەر 
سیسەمەكە گواستەوە و وتی »ئەو ژنانەی هاوسەرەكانی 
خۆیان خۆش دەوێت هەمیشە ئیرەییان پێدەبەن، زۆرجار 
بكەن،  خۆیان  هاوسەرەكانی  لە  گومان  ئ��ەوەی  دەگاتە 
هەربۆیە ئەو گومانە ئەوەندە چڕدەبێتەوە دەگاتە ئەوەی 
من  لە  گومانە  ئەو  تۆش  ئایا  بكەن،  جیابوونەوە  داوای 
منیش  دەڕوان���ی،  چاوەكانمی  لەقووڵایی  ئەو  دەك��ەی��ت؟« 
لە هەوڵی ئەوەدا بووم ئەو گومانە لەخۆمدا بڕەوێنمەوە، 
نیگاكانیدا شتێك هەبوو، كەتوانای خوێندنەوەیم  لە  بەڵام 
نەبوو، نازانم لە ئەزموونی خۆیەوە ڕووی ڕاستی خۆی لێم 
دەشاردەوە، یان تەنها لەناخی پڕلە گومانی خۆمەوە ئەوم 

ئاوا دەبینی، بۆئەوەی خۆی لەو دۆخە قوتار بكات، بەهەردوو 
دەگڵۆفی،  هەڵی  و  كەفەڵم  دایە  تاوی  لەدوامەوە  دەستی 
نوقمی  لە خۆیدا  لێوە ئەستورەكانمەوە  بەدەم ماچكردنی 
ئاڵۆشییەك  تەڕبوو،  ناولەشم  بەخۆمزانی  ئەوەندە  كردم، 
هەموو جەستەمی تەنییەوە، ئەو ڕۆژە بەشێوازێك مەستی 

كردم، هەموو گومانێكی لەناخمدا بەتەواوی ڕەواندەوە.
هەربۆیە  بۆنەناردم،  نامەی  كەسێك  هیچ  ڕۆژە  ئەو 
كەرەستەی  كڕینی  بیانووی  بە  ئارامەوە  بەدەرونێكی 
وێنە كێشان چوومە دەرەوە و سەردانێكی قاوەخانەكەم 
لەوەی  كەمەوە  دڵنیایی  ببینمەوەو  نامۆ  بۆئەوەی  كرد، 
دەف���ت���ەرەك���ەی لای م��ن پ����ارێ����زراوە، ك��ات��ێ��ك چ��ووم��ە 
كوڕە  لەو  پرسیارم  نەبوو،  ل��ەوێ‌  نامۆ  قاوەخانەكەوە 
كرد كەبەردەوام لەسەر كاژێرەكە چاودێری میوانەكانی 
لە  »نامۆ  وت��ی  پرسیارەوە  پڕلە  نیگایەكی  بە  دەك���رد، 
دوێنێوە نەهاتووە بەڕێزتان دەیناسن؟« بۆئەوەی خۆم 
لەوەڵامی ئەو پرسیارەی بەدوور بگرم تەنها وتم »ئەگەر 
هاتەوە پێی بڵێ‌ دەفتەرەكەی لای منە« كوڕەكە وەكئەوەی 
تامەزرۆی بینینی دەفتەرەكە بێت بە خەندەیەكەوە وتی«

-دەتوانیت لێرە دایبنێی خۆم ئەیدەمەوە.
-نا كێشە نابێت پێم خۆشە خۆم بیبینم، ئەگەر هاتەوە 

پێی بڵێ‌  بەم ژمارە تەلەفوونە پەیوەندیم پێوە بكات.
ژمارەی تەلەفوونەكەم لای كوڕی قاوەخانەكە جێهێشت 
و چوومە بازاڕ هەندێك بۆیەو كەرەستەم كڕی و گەڕامەوە 

بۆماڵەوە.

بوو  خامۆش  هەردووكمان  دڵی  بەوێنەی  ماڵەكەم 
ناو  كەوتبووە  دانیشتبووین  لێی  ئێمە  ژوورەی  ئ��ەو 
منداڵانە  ئەو  دەنگی  بەئاستەم  ك��ەوە،  خانووە  قوڵایی 
دەكرد،  گەمەیان  تەنگەبەرەكەدا  لەكۆڵانە  كە  دەبیسترا، 
ب��ەه��ۆی گ��ەرم��ی ك��ەش��ەك��ەوە دەرگ���ای ژوورەك��ەم��ان 
بەنێو  خۆی  فێنك  شنەبایەكی  تاوناتاوێك  واڵاكردبوو، 
چاوەكانی  ب��ەردەوام  خاتووماریا  دەك��رد.  ژوورەك���ەدا 

لەسەر دەفتەرەكە بوو وتی:
تابلۆكانم  هەموو  چیرۆكی  ئەمڕۆ  دەكەم  -ئارەزوو 

بۆ بگێڕیتەوە. 
هەناسەیەكی قووڵم هەڵكێشاو بە تۆنێكی غەمگینەوە 

وتم:
-دڵنیام بەبیستنی ئەم چیرۆكانە دڵت ئارام نابێت!

ب��ە خوێندنەوەی  دەس��ت��م  و  ك���ردەوە  دەف��ت��ەرەك��ەم 
چیرۆكەكانی نامۆ كرد :

ئ��ەوی��ش  ه��ەی��ە،  ئەفسونێكیان  ت��ەن��ه��ا  دی���وارەك���ان 
تێپەڕبوونە بە نێویاندا لەلوتكەی خەیاڵدا بۆگەیشتن بە 
خەونەكان، بەڵام خەونەكانی من چین؟ ئایا لەو دیوارانەدا 
دەتوانم بچمەنێو خەونەكانمەوە و بەڕاستی خۆمی تیا 
پێدەدەن  ناخم ڕێگەی ئەوەم  ئازارەكانی  ئایا  ببینمەوە، 
لە لوتكەی خەیاڵدا خۆشبەخت بم؟ من ئارەزووی ئەوە 

لەم ژیانەدا  بژیم خۆم  لەو خەیاڵەدا  دەكەم بۆهەمیشە 
لەناو  مرۆڤ  ئایا  بەسێبەر،  كردوومی  كە  بكەم،  قوتار 
خەیاڵدا خۆی ئەدۆزێتەوە و دەگاتە ڕاستییەكانی ناخی 
خۆی؟ من دەمەوێت ئەو دەمامكە نەفرەتییەی ژیان پێی 
بەخشیووم لەخۆمی بكەمەوەو تەنها خۆم بم، ببمە ئەو 
كەسەی بۆخۆم دەمەوێت ولەخۆمدا ئارەزووی دەكەم، 
ئ��ازاردا  پڕلە  ناخێكی  لە  دەتوانێت  چلۆن  مرۆڤ  بەڵام 
ڕاستی خۆی بدۆزێتەوە، ئایا من دەتوانم لەناو خۆمدا 
خۆم بدۆزمەوە؟ منێك كە كوڕی ئەو ژنە سۆزانییەم، 
ئازارم  بەوە  هاوڕێكانم  و  دەكەن  بەنەفرەتم  كەخەڵكی 
خۆم  لەباوكی  و  سۆزانیم  دایكێكی  كوڕی  كە  ئ��ەدەن، 
واملێدەكات  ئەدات،  ناخم  ئازاری  وشەیە  ئەو  نەبووم، 

ببمە شتێكی هێندە بچووك و بێنرخ، كە خۆم نەبینم.
ئای مرۆڤەكان بۆچی ئەوەندە ئازاری یەكدی ئەدەن! ئایا 
ئەوان بۆساتێك لە ژیانی خۆیاندا هەست بە ئازاری ناخی 
ژیانەوە  ئەم  ئ��ازاری  بە  ئەوان ڕۆژێك  ئایا  ناكەن،  خۆیان 
بەئاگا  نەفرەتییە  ژیانە  لەم  و  نابێت  بریندار  هەستەكانیان 
لێرە  ناكەن؟ مرۆڤ  بە مەرگی خۆیان  نایەنەوە و هەست 
بیر لەخۆی نەكاتەوە و خۆی نەدۆزێتەوە هەرگیز هەست 
ئ��ەوە  تەنها منم   ئ��ازاری ژیان و مەرگی خۆی ناكات!  بە 
بەردەوام لەخۆمدا ڕۆ چووم و بەردەوام بەدووی خۆمەوەم.
ئەم ئێوارەیە ناخم لە خۆم پڕ بووە، ئارەزووی ئەوە 
دەكەم خۆم لەم ژیانە نەفرەتییەی، كە هەمیشە مەرگی 

دەتوانم  چلۆن  ب��ەڵام  بكەم،  قوتار  دەبینم  تیا  خۆمی 
لەخۆمدا كۆتایی بەو جەنگە بێنم، كە ناخمی تەواو وێران 
لەناو  پێئەدەن  ئەوەم  ڕێگەی  ئایا خەونەكانم  كردووە؟ 
ئەم جەستە هیچ و بێنرخەدا قوتاریان بكەم و بۆدواجار 
لەمنداڵیمەوە  كەهەر  بكەم،  مەرگە  ئەو  ڕادەستی  خۆم 

وەك سێبەر بەدوامەوەیە؟
هەستمكرد خەریكە ئازار ناخم بەتەواوی ئەتەنێتەوە، 
تێكردو  حەبێكم  ئارەقەكەو  بۆ  ب��ردەوە  پەنام  هەربۆیە 
چەقۆ  پێشتر  ڕۆژی  هەروەكو  خ��واردم��ەوە،  بەجارێك 
بەدیوارەكە  بەرامبەر  بەدەستمەوەو  گرت  بچكۆلەكەم 
وەستام، بەبێئەوەی بەویستی خۆم بێت، دڵنیابووم ئەوە 
خۆم نەبووم، ئەوە خەونەكانم بوون ناچاریانكردم وێنەی 
ئەوەندە  هەڵبكۆڵم،  دیوارەكە  لەسەر  سێدارە  پەتێكی 
لەهۆش خۆم بووم، زانیم ئەوە تەنها خەیاڵێكەو كۆتایی 
و خۆم  دەرەوە  هەربۆیە چوومە  ناهێنێت!  ژیانەم  بەم 
درێژایی  بە  پیرەژنەی  ئەو  بچوكەكەی  ژوورە  بە  كرد 
نەنكم  بە  خۆی  و  كردم  لەگەڵ  درۆی  تەمەنم  هەموو 
ناساندبوو، لەنێوان ئەو شڕەو پڕڕانەی، كە بۆخۆیشی 
نەیدەزانی بۆچی لەوێدا كۆیان دەكاتەوە، ئەو گوریسە 
بەزمانە  بارانبارین  ك��ەڕۆژان��ی  دەرهێنا،  ئەستورەم 
سەرت  ل���ەدەوری  »نامۆگیان  دەوت��م  پێی  لوسەكەی 
باگردێنەكە  بە  ب��ەرەو  خۆت  لەگەڵ  گوریسەكە  گەڕێم 
سەربانەكە بگێڕە با دڵۆپە نەكات« نازانم ئەو ژنە پیرە 

مانگانە  دەوی��س��ت،  خ��ۆش  بۆئەوەندە  ك��ەلاوەی��ەی  ئ��ەم 
لەمن دەسەند، كەبە كرێكاری  بڕی سەد هەزاردیناری 
پیاوەپیرە  ئەو  دەست   بیداتە  بۆئەوەی  دەكرد  پەیدام 
چاوچنۆكەی بێزی لە خانووەكەی خۆی دەكردەوە، تەنها 
دەرەوە چاوەڕێی  دەرگا شەق و شڕەكەی  بەردەم  لە 
پێم وت »خاڵە ویژدانت بێت  پارەكەی دەكرد، جارێك 
ناتوانێت  ئێمە كەس  لە  ئەم خانوو كەڵكی نەماوە جگە 
تێیدا بژی، ئاخر خوا هەڵناگرێت مانگی سەد هەزارمان 
بەكرێدابێت  كۆشكێكی  وەك��ئ��ەوەی  وەرگ��ری��ت«  ل��ێ‌ 
لەوە  پارەیە  بەو  »ئەگەر  وتم  پێی  گ��ڕەوە  بەدەنگێكی 
باشتر تان دەست دەكەوێت، دەتوانن بۆمی چۆڵ بكەن« 

ئای كە مرۆڤێكی بێ‌ بەزەیی و دڵڕەق بوو.
گوریسەكەم هێنایە ژوورەوە، سەرێكیم بە دارەڕای 
ئەو سەقفە بۆگەنەی، كە مشك بەردەوام هاتوو چۆی 
پیادەكرد گرێ‌ دا، سەرەكەی تریم كردە بازنەیەك ویستم 
ملی خۆمی پیاهەڵواسم، نازانم كێبوو لە دوامەوە ڕای 
ئاڵابوو،  بەملمەوە  هەر  گوریسەكە  لەو ساتەدا  كێشام، 
تاریكببوو،  ت��ەواو  بیناییم  تاساوم،  ت��ەواو  هەستمكرد 
هاوارمكرد »لێمگەڕێ‌ ئەم ژیانە بۆمن جگە لەدۆزەخێك 
هیچی تر نییە، لێمگەڕێ‌ مردن بۆمن هیچ ئازارێكی نییە، 
من دەمێكە ئازاری مەرگ دەچێژم«لەدوای ئەو هاوارە 
نەمدەزانی  بۆخۆیشم  چ��ووم،  خۆم  لەهۆش  ب��ەئ��ازارە 
لەكوێدا  بێنرخەم  جەستە  ئەم  ژی��ان��ەدام،  ئەم  لەكوێی 

لەخۆمدا  دەگەڕام  خۆمدا  بەدووی  ماوەیەك  كەوتووە، 
وێنای ئەوەم دەكرد، ئەو مەرگەی تەمەنێكە وەك سێبەر 
ئەدات  نیشان  ئێستا وێنەی ڕاستی خۆیم  بەدوامەوەیە 
و خۆیم پێدەناسێنێت، منیش پێی دەڵێم«هەی ترسنۆكی 
نەفام، من دەمێكە چاوەڕێی هاتنت دەكەم، بەڵام من لە 
تۆ ئازاتر بووم، ئەوەتا بەپێكانی خۆم هاتووم بۆلات« 
بەڵام ئەو بەدەنگێكی گڕو تۆقێنەر ئەو دەنگەی ڕۆژانە 
لە گوێكانمدا دەزرنگایەوە لەخۆمدا وەك هەورەبروسكە 
ڕای چڵەكاندم و وتی »تۆنەهاتوویت بۆلام، من هەمیشە 
لە نێو خۆتدام، من بەردەوام لەگەڵتا دەژیم، ئەوە تۆی 
ترسنۆك و نەزان، كە ناتوانیت بەرەنگارم بیتەوە!«من 
بۆچی  ژیانی ڕاستی خۆمە«نازانم   ئەوە  ئایا  لەكۆیم؟ 
پەنجەكانم لەزەوی گیركردووە و ڕقی خۆم لەنێو ئەو 
پرسیارەم  دەكەمەوە«ئەو  داخاڵی  وزبرە  وشك  خۆڵە 

لەخۆم دەكرد.
كاتێك سەرم هەڵبڕی ئەو پیاوە قێزەونەم بینی، كە 
سەری قامچییەكەی دەستی لە ملمەوە ئاڵاندبوو، ئێخەی 
كراسە سەوزەكەی لەزۆر شوێنەوە چڵكی ملی، ڕەشی 
وشكەوە  پەڵەی  لاوە  لەچەندین  كردبوو، شەڕواڵەكەی 
زەردەخ��ەن��ەی��ەك��ی  ب���ەدەم  ب��وو،  پێوە  سپێرمی  ب��ووی 
خستبوون  بەدەر  كلۆرەكانی  زەردو  ددانە  كە  تاڵەوە، 
تووڕە  كە  ترسناكانەی  چاوە  لەو  وای  دەڕوانیم،  لێی 
قاقایەكی  ب���ەدەم  دەب��ی��ن��ی،  تیا  بێشوماری  بوونێكی 

ترسناكەوە، كە بۆنی مەرگی خۆم تیا بینی قامچییەكەی 
لە گەردنم كردەوە، بەدەم قسەكردنەوە بۆگەنی سەگی 
تۆپیو لەدەمیەوە دەهاتە دەرەوە، وتی »ئێرە مەرگە، ئەو 

شوێنەیە كە تامەزرۆی دەكەیت«.
هەموو  گێڕا،  خۆمدا  دەوروب���ەری  بە  چ��اوم  كاتێك 
لەلایەكەوە  هەریەكەو  بوون  قاوەخانەكەدا  لە  ئەوانەی 
ئاژەڵێكی  كەلاكی  ك��ەوەك  دەڕوان���ی،  منیان  لەدیمەنی 
م���ردوو ه��ەم��وو ج��ەس��ت��ەم ل��ەن��او ئ��ەوخ��ۆڵ��ە وش��ك��ەدا 
گەوزابوو، نازانم من لە كوێم!  قاوەخانەكە چی بەسەردا 
هاتووە، ئەو هەموو دیوارو كورسی و كتێبخانەو دەرگاو 
پەنجەرانە بۆكوێ‌ چوون، ئەو هەموو خەڵكی قاوەخانەیە 
بۆچی بە نێگایەكی گاڵتە جاڕانەوە لێم دەڕوانن! ئایا من 
یان  داوە؟  خۆم  خۆكوشتنی  هەوڵی  ك��ردووە  تاوانێكم 
لەئەندێشەی  تەنها  هەموانە  ڕاستەقینەی  ژیانی  ئ��ەوە 

خۆمانەوە وێنایەكی جوان و بە چێژمان پێبەخشیبوو.
هەتا چاوم بڕی بكردبا، تەنها شاخ و دۆڵ و گردوو 
لەكوێم؟  من  خودایە  ئەی  دەبینی،  ڕووتەنم  درەختی 
بێكەسەوە؟  و  چ��ۆڵ  دەشتە  ئ��ەم  كەوتوومەتە  بۆچی 
هەموو ئەوانەی لە قاوەخانەكەدا بوون پاش ئەوەی لە 
دیمەنی من بێزار بوون، بڵاوەیان لێكردم و بە دەشتەكەدا 
لەسەر  چوو  بەدەستەكە  قامچی  پیاوی  بوونەوە.  بڵاو 
دانیشت،  هەبوو  تەختی  كەڕوویەكی  گ��ەورە  بەردێكی 
بەدەم نیگا گاڵتە ئامێزەكەیەوە، گەمەی بە قامچییەكەی 

ڕەفتارەكانمی  چاودێری  تاوێك  تاونا  دەك��رد،  دەستی 
دەكرد.

لەشوێنی خۆم هەڵسام و جلە تۆزاوییەكانم تەكاند، 
پیاوە قامچی  نیگا تۆقێنەرەكانی ئەو  لە  بۆئەوەی خۆم 
كە  شۆڕبوومەوە،  دۆڵ��ەدا  بەو  ب��ەدوورگ��رم،  بەدەستە 
بەرەو كەندەڵانێكی چڕو سەوزی دەبردم، هەستمدەكرد 
نەمدەزانی  بۆخۆیشم  ب���ووە،  وش��ك  ت���ەواو  گ���ەرووم 
ئەندێشەمدا  ل��ە  ی��ان شتێك  دەگ��ەڕێ��م  ئ���اودا  ب���ەدووی 
سەوز ببوو بۆلای خۆی كەمەند كێشی دەكردم، كاتێك 
گەیشتمەناو چڕی ئەو دارو دەوەنەی، كە ئاوێكی بە خوڕ 
بەنێویدا دەڕۆیی، تریقەو پێكەنینی ئەو شۆخە دڵبەرەی 
خومارەكانی  چاوە  تاوناتاوێك  قاوەخانەكە  لە  ڕۆژانە 
بانگی  شەهوەتەكانی  پڕلە  چ��اوە  بە  دادەن��او  لەسەرم 
دەكردم هەموو هەستی بزواندم. كاتێك ڕۆچوومە چڕی 
دەوەنەكەوە ئەوم لە باوەشی ئەو كوڕەدا بینی، كە ڕۆژانە 
بەدەم نێرگەلە كێشانەوە بۆی ئەدواو خەندەی دەخستە 
سەر ئەو لێوانەی كە تینووی ماچێكی ئەفسوناوی بوو.

ئایا ئەو لە دڵەوە منی خۆش دەویست؟ یان تەنها وەك 
هەستەكانم  بە  گەمەی  بەجوانییەكەی  دڵبەر  شۆخێكی 
ماكیاژ  كەبە  لەچاوە خومارەكانیدا،  دڵنیام،  بەڵام  دەكرد، 
ڕەنگی كردبوون لە دڵەوە ئارەزووی منی دەكرد، بۆچی 
گرمۆڵە  خۆی  گەمەبازەدا  كوڕە  ئەو  باوەشی  لە  ئێستا 
ب��ووم��ەوە،  نێزیك  لێیان  بەئەسپایی  كەمێك  ك���ردووە؟ 

ڕەنگ  پۆشاكە  لێوەكانییەوە  ماچكردنی  ب��ەدەم  كوڕەكە 
لە  ئەوەی  وەك  ئەویش  دادەماڵی،  لەبەریدا  پەمەییەكەی 
مەستیدا ڕۆچوو بێت و بێئاگابێت لە خۆی، جەستە نەرم 
ڕەفتارێكی  هەموو  لەگەڵ  كردبوو،  شل  بۆ  نۆڵەكەی  و 
بەتەواوی  ئ��ەوان  هەڵدەچوو،  ناخم  زێدەتر  من  ئەواندا، 
ئەو  ڕۆچووبوون،  یەكدیدا  لەنێو  ڕوتكردەوە،  یەكترییان 
كوڕە چاو بازەی، كە هەمیشە بەبینینی ناخم تێك دەچوو، 
بێشەرمانە دەمی لە ناو لینگی ئەو شۆخە نا، كە چاوەكانی 
لەچێژی جەستەی خۆیدا داخستبوون، لەناكاوێكدا كچەكە 
خەریكە  »هێواش  وتی  بزوێنەوە  هەست  ئاهێكی  بەدەم 
بەتەواوی دەمخۆیت«نازانم ئەو هاوارە، ئەو هەستە پڕلە 
چێژە چیبوو كاری لەناخمكرد، پڕبە گەرووم بە هاوارێك 
بە  ئ��ەوان  بەئاگاهێنایەوە.  خۆیاندا  لەنێو  هەردووكیانم 
منیان  هەڵچوونەكانی  پڕلە  چ��اوە  لەدیمەنی  ترسێكەوە 
دەڕوانی، نیگاكانم لەسەر كچە شۆخەكە بوو، كە ترسێك 
تۆ  ناپاك..  درۆزن��ی  »ئ��ەی  وتم  كردبوو،  داگیر  سیمای 
بەچاوەكانت بەڵێنت بە مندابوو لە ژێر لێوەكانتەوە وشەی 
خۆشەویستیت بە من دەبەخشی، ئێستا چلۆن ڕێگە بەخۆت 
بكات،  بەهەستەكانت  گەمە  هەتیوە چاوبازە  ئەو  ئەدەیت 
بەبێئەوەی  ئەوان  ناوێت«  خۆش  تۆی  دەكات  درۆ  ئەو 
وەڵامم بدەنەوە پۆشاكەكانیان لەبەر كردەوە و بەو دۆڵە 
چڕەدا خۆیان لێم بزر كرد، دڵنیابووم شەرمێكی پەژیوانی 

ناخی هەژاندبێت، هەربۆیە وەڵامی منی نەدایەوە؟

من كەلە ئەندێشەی ڕەفتارەكانی ئەواندا ڕۆچووبووم، 
بانگی  بوو  بەدەستە  قامچی  پیاوە  ئەو  لە دەنگی  گوێم 
ئەو  دای���ەوە،  ب��ۆ دوای خ��ۆم  ئ���اوڕم  دەك���ردم، كاتێك 
بەقامچییەكەیەوە لەپشتمەوە وەستابوو، بە هەموو هێزی 
هەرقامچییەكدا  وەشاندنی  لەگەڵ  گیانم،  وێزەی  كەوتە 
دەنگی  دۆڵ���ەدا  ل��ەو  ئ���ازاری جەستەم  پ��ڕل��ە  ه���اواری 
ئەدایەوە، كەس گوێی لە دەنگی من نەبوو، كەس بەدەم 
هاوارو ناڵەی منەوە نەهات، كاتێك بینیم هەموو ئەوانەی 
لەو  كچە شۆخەی  ئەو  لەگەڵ  بوون،  قاوەخانەكەدا  لە 
دەوەنەدا جەستە سپی و نەرمەكەی بەو كوڕە چاوبازە 

بەخشیبوو، لە دەورم مۆڵیان بەستبوو 
لە تاو ئ��ازاری جەستەو دەروون��م ه��اوارم لەپیاوی 
قامچی بەدەستەكە دەكردو لێی دەپاڕامەوە و دەمگووت 
»تكادەكەم.. چیتر لێم مەدە، من هیچ تاوانێكم نەكردووە«  
قامچییەكەی  بوو  بازووەكانیدا  لە  هێز  هەتا  ئەو  بەڵام 
هێڵێكی سووری  مندا  لەجەستەی  دەكردو  بڵند  زێدەتر 

پڕلە خوێنی دەنەخشاند.
هاوارم كرد كەس  ئازارم چەشت، چەند  ئای چەند 
نەیگوت »بەسە وازی لێبێنە« هەموویان لەگەڵ دەنگی 
ئامێزەوە  ئەداو بەنیگای گاڵتە  قاقایان لێ‌  هاواری مندا 
لەدیمەنی بێدەسەڵاتی منیان دەڕوانی، ئەوەندە لەناخەوە 
گۆ،  هێنایە  بەدەستم  قامچی  ك��اب��رای  ت��ا  ه��اوارم��ك��رد 
دەنگێكی  بە  كردبێت  گەورەم  تاوانێكی  وەكئەوەی  ئەو 

سۆزانی،  ك��وڕی  بێئابڕووی  »ه��ەی  وتی  تۆقێنەرەوە 
ناهێڵیت  بۆچی  ئ��ەدەی��ت،  تێك  خەڵكیی  ئ��ازادی  چلۆن 
بەویستی خۆیان چێژی ژیان بكەن؟ ئەوان هاوسەری 
یەكترن هەی نامەرد«  ویستم وەڵامی ئەو قسە پوچانەی 
بدەمەوە، بەڵام ئەو كچە شۆخەی خۆی لەپێش چاوەكانما 
بەپەرییەكی نازدار چواندبوو، بەهەڵچونێكەوە پێی وتم 
»هەی كوڕی سۆزانی دایك قەحبە، من چلۆن دڵی خۆم 
قسانە  ئەو  ئای  دەبەخشم«  تۆ  وەك  خوێڕییەكی  بە 
چەند بەئازار بوون، چلۆن هەموو هەست و ناخی منیان 
جەستەمی  هەموو  ئازارێك  ساتەدا  لەو  كرد،  بریندار 
تەنییەوە، نازانم ئازاری شوێنەواری قامچییەكان بوون، 
یان وەڵامی ئەو شۆخە درۆزنەبوو، كەماوەیەكی زۆر 

گەمەی بە هەستەكانم كردبوو.
بێمەوە  ب��ەئ��اگ��ا  ق��ووڵ��دا  ل��ەخ��ەون��ێ��ك��ی  وەك���ئ���ەوەی 
ل��ەژوورەك��ەی خ��ۆم��دا ب���ەدەم ئ����ازارەوە گینگڵم ئ��ەدا، 
ژوورەك��ەم��دا  ل��ەن��اوەڕاس��ت��ی  هاتمەوە  ب��ەخ��ۆم  كاتێك 
لە  ك��ەت��ۆزو خۆڵی ساڵانێكی  ڕاخ����ەرەی،  ئ��ەو  ل��ەس��ەر 
كەلێنی ڕیشاڵەكانیدا شاردبۆوە، خۆم گرمۆڵە كردبوو، 
بەدەستەكانم ئەژنۆكانم لەئامێز گرتبوو، بەدەم گریانەوە 
دایكە  ل��ەو  نەفرەتم  دەك���رد،  خ��ۆم  لەبوونی  نەفرەتم 

سۆزانییەم دەكرد، كە منی هێنایە نێو ئەم جەنگەڵەوە.

3

بوومەوە،  نامۆ  چیرۆكەی  ئەو  كەلەخوێندنەوەی 
خەمناكەكانی  نیگا  كە  دا  خاتووماریام  سەرنجێكی 
ب��ە دڵێكی  ن���اب���وو،  ل��ەس��ەر دەف���ت���ەرەك���ەی دەس��ت��م 
دەبینی،  تیا  پڕلەسۆزم  هەستێكی  كە  پڕلەگریانەوە، 

وتی:
-ئەو پیاوە زۆر زاڵم و زۆردارە، من چەندجارێك 
بەقامچییەكەی  ویستی  جارێكیان  بینیوومە،  بەخەون 
بەئاگا  باشبوو  بەڵام  بمخنكێنێت،  بەتەواوی  دەستی 
ئەو  ل��ەت��رس��ی  ل��ەش��ەوەك��ان  زۆر  چیتر  ه��ات��م��ەوە،  
نەئەخەوتم تا وای لێهات لەخەونەكانم هەڵهات، تۆپێم 

بڵێ‌  كام لەتابلۆكانت وێنای ئەو چیرۆكە دەكەن؟
پێدەچوو ئەو خاتوونە گاڵتەی بەخەونەكانی نامۆ بێت، 
بەڵام من گرنگیم بەو هەستەی نەدا، لەشوێنی خۆمەوە 
بەپەنچە ئاماژەم بۆتابلۆی قامچییەكان دا، ئەو ماوەیەك 
لە قووڵایی تابلۆكەی دەڕوانی، وەكئەوەی ترسێك ناخی 
بەڵام  ڕامابوو،  تابلۆكە  دیمەنی  لە  بەقووڵی  هەژاندبێت، 

من هەموو هەستەكانیم هێنایەوە بۆلای خۆم و وتم:
چی  كێشا  تابلۆیەم  ئەو  ڕۆژەی  ئەو  -تۆدەزانیت 

ڕویدا؟
خاتووماریا بە گومانێكەوە ئاوڕێكی بۆ دامەوە و 

وتی :

-چی ڕویدا؟
ئەو ڕۆژە من پێش جوامێر، لەقوتابخانەوە گەڕامەوە 
ڕۆچوو  نامۆدا  لەئازارەكانی  ناخم  هەموو  بۆماڵەوە، 
لە  ئازارانە  ئەو  چلۆن  دەكرد  ئەوەم  ئەندێشەی  بوو 
تابلۆیەكدا وێنابكەم، كەرەستەكانم ئامادەكرد، سەرەتا 
نەمزانی لە كوێوە دەستپێبكەم، لەدوای خواردنەوەی 
جگەرەیەدا،  ئەو  دوكەڵی  لەناو  و  لەشەراب  پێكێك 
بینی،  دیمەنێكم  داپۆشیبوو  كانڤاسەكەی  ڕووی  كە 
ئەو  دەبینرا،  تیا  خۆی  هەستەكانی  ڕەنگدانەوەی  كە 
هەستەی كە ئازاری خەونەكانی نامۆی لەخۆ گرتبوو.
ل��ەت��اب��ل��ۆك��ەدا وێ���ن���ەی چ��ەن��د دەم�����وو چ��اوێ��ك��م 
وێنای  هەریەكەیان  كە  كێشا،  تابلۆكەدا  لەناوەڕاستی 
وەكئەوەی  هەموویان  ئەنواند،  جیاوازی  دیمەنێكی 
یەكتریدا  بەناو  ئ��اوا  ئاڵابێت،  بەگوریسێكەوە  ملیان 
قامچییە  ئەو  بەوێنەی  تەواو  گوریسەكە  چووبوون، 
خۆیدا  مەرگئاساكەی  ل��ەخ��ەون��ە  نامۆ  ك��ە  دەچ���وو، 
وێنەی  دەمو چاوەكان  لە  هەریەك  پاشان  بینیبووی، 
ئازارێكیان لە خۆیان گرتبوو، یەكێكیان پێدەچوو لەتاو 
ئازاری ئەو قامچییەی لەملیدایە دەمی ئەوەندە كردبۆوە، 
بەدەركەوتبوو.  بچكۆلەی  زمانە  كەلەناو گەرووییەوە 
چوو  خۆی  لەهۆش  تەواو  وەكئەوەی  تریان  یەكێكی 
لێك  چاوەكانی  سورهەڵگەڕابوو،  چاوی  دەموو  بێت 
تریان  ئەوی  كەوتبوو.  ب��ەلادا  كەمێك  سەری  نابوو، 

هەردوو دەستەكانی لەگەردنی خۆی نابوو، لەهەوڵی 
ئەوەدا بوو خۆی لەو قامچییە قوتاربكات، كە خەریكە 
هەناسە لەگەرووی دەبڕێت. یەكێكی تر ملی تەواو بە 
بەدەوری  مردبێت.  پێدەچوو  بوو،  شل  قامچییەكەوە 
وێنەی  بە  بازنەیەكم  چەند  دەموچاوەكاندا  هەموو 
كێشا،  بوو  ئاڵا  هەموویاندا  ملی  كەلە  قامچییەی  ئەو 
داپۆشیبوو،  تابلۆكەی  كەنارەكانی  هەموو  بەشی  كە 
لە زۆر شوێن  ڕەنگانەدا  ئەو  لەنێو هەموو  بازنەكان 
و  بەڕوونی  تردا  شوێنی  هەندێك  لە  و  سێبەر  وەك 

بەڕەنگی ڕەش بەدەركەوتبوون.
تابلۆیەوە  ئەو  كێشانی  بە  ت��ەواوی  بە  ڕۆژە  ئەو 
سەرقاڵبووم، هۆشی ئەوەم نەمابوو كە بۆئێوارە شتێك 
لەهۆڵەكەدا  ئامادە بكەم، كاتێك گەڕایەوە  بۆ جوامێر 
وەك  بەبێئەوەی  بینی،  وب�اڵوەی  پەرش  دیمەنە  ئەو 
بكات  م���اچ  ك��وڵ��م��ەك��ان��م  و  لێبكات  س�ڵ�اوم  ج����اران 
پێشەوە،  هاتە  تابلۆكە  لە  هەڵچوونەوە  بەنیگایەكی 
منیش  ڕام��ا،  چ��اوەك��ان  دەم��وو  لەدیمەنی  م��اوەی��ەك 
ئەوەدا بووم  لەچاوەڕوانی  لەتەنیشتیەوە وەستابووم 
تابلۆكە  ناخی خۆیەوە  لە  تر  وەك هەموو جارەكانی 
نەبوو،  جوامێر  ئ��ەوە  ئ���ەوڕۆژە   ب��ەڵام  بخوێنێتەوە. 
كە من لەئەندێشەی خۆمدا وێنام كردبوو، ئەو ڕۆژە 
جوامێر وێنای ڕاستەقینەی خۆی نیشاندام، بە تۆنێكی 
كردووە؟تۆبزانە  دروستت  چییە  »ئەمە  وتی  گڕەوە 

ئێرە چی بەسەر هاتووە لەماڵ ناچێت، من نەهاتووم 
چیت  برسیمە  بۆماڵەوە،  هاتوومەتەوە  بۆپێشانگە 
ئامادەكردووە«ئەوە چلۆن ڕەفتارێك بوو نواندی! ئایا 
بوونی  ماندوو  بەهۆی  بوو  كاتی  هەڵچوونێكی  ئەوە 
بوو بەپیشەكەیەوە، یان ئەوە هۆكارێك بوو بۆئەوەی 
وێنەی ڕاستەقینەی خۆیم نیشان بدات؟ من لەهەوڵی 
ئەوەدا بووم ئارامیی بكەمەوە، بەڵام ئەو ناخی زێدەتر 
بەرەو هەڵچوون هەڵدەكشا تا كارگەیشتە ئەوەی ئەو 
نەخەوتین،  یەكتر  لەگەڵ  نەدواند،  یەكتریمان  شەوە 
هەڵمان  پێكەوە  كە  ب��وو،  ڕێگایە  ئ��ەو  كۆتایی  ئ��ەوە 
بژارد، ئەوە كۆتایی ئەو خەونە بوو، كە من لە نێویدا 

دەژیام.
تا درەنگانێك خەو نەچووە چاوەكانم،  ئەو شەوە 
ئ��ەودا  گ��وم��ان��ەی  پ��ڕل��ە  هەڵوێستە  ل��ەو  ئ��ەن��دێ��ش��ەم 
بەرامبەر  ك��ردب��وو،  هەڵەم  من  «ئایا  ب��وو،  ڕۆچ��وو 
ب��ەو ك��ەم��ت��ەرخ��ەم��ب��ووم، ی��ان ئ���ەوە ه��ۆك��ارێ��ك بوو 
بە  ك��ە  ژی��ان��ەوە،  ئ��ەو  نێو  ب��ۆئ��ەوەی درزێ���ك بخاتە 
گومانەكان  هەموو  ساتەدا  لەو  دەژیاین«  تێیدا  درۆ 
ناخی  خۆمدا  لەژوورەكەی  بەتەنێ‌  پڕكرد،  ناخمیان 
خ��ۆم دەخ�����واردەوە دڵ��ن��ی��اب��ووم ل��ەگ��ەڵ ئ��ەو ئ���ازارە 
بوتڵێك  هەربۆیە  چاوەكانم.  میوانی  نابێتە  خەو  دا 
تاسپێدە  ج��گ��ەرەوە  كێشانی  ب��ەدەم  هێناو  ش��ەراب��م 
گ��وێ��م ل��ەگ��ۆران��ی��ی��ەك��ان��ی )ی��اس��ەم��ی��ن ل��ێ��ڤ��ی(گ��رت��ەوە، 

خەوێكی  ڕۆچ��ووب��ووم��ە  ب��زان��م  ب��ەخ��ۆم  بەبێئەوەی 
و  »دە  لە  ك��ات  هاتمەوە  بەخۆم  كاتێك  دژوارەوە، 
قوتابخانەكەم  لەدەوامی  داب��وو،  لای  بەیانی  نیو«ی 
دواكەوتبووم، بێئاگابووم لەوەی لەقوتابخانەوە چەند 
ترسی  پێوەكردبووم،  پەیوەندییان  بەتەلەفون  جارێك 
تابلۆكەی  هەڵچونییەوە  جوامێربەهۆی  هەبوو  ئەوەم 

دڕاندبێت. 
كە لەژووری نوستنەكە هاتمە دەرەوە، ئەو لەماڵەوە 
چلۆن  كەرەستەكان  و  تابلۆكە  لەهۆڵەكەدا  نەبوو، 
بەجێم هێشتبوون ئاوا لەشوێنی خۆیان بوون، لەسەر 
مێزی نانخواردنەكە جوامێر نامەیەكی بۆ جێهێشتبووم 
ماندوو  تەواو  ڕەفتارەكانتەوە  »بەهۆی  نوسیبووی 
دەڕۆم  هاوڕێكانم  لەگەڵ  بەگەشتێك  ئەمڕۆ  ب��ووم 
هیوادارم  جێدەهێڵم،  بۆ  ماڵەكەت  وڵات  ب��ۆدەرەوەی 
پێشبینی  هەرگیز  بچیتەوە«  بەخۆتا  تادەگەڕێمەوە 
ئەوەم نەكردبوو جوامێر بەو شێوازە ڕەفتارم لەگەڵدا 
بكات، هەربۆیە گومانەكان دووبارە وەك پشكۆیەكی 
نامەیەكم  كەس  «بۆچی  لەناخمداگەشانەوە،  خامۆش 
هەواڵی  هەمیشە  ك��ەس��ەی  ئ��ەو  بۆچی  بۆنانێرێت؟ 
نامدوێنێ‌؟«  بووە،  بێدەنگ  ئێستا  پێئەدام  ژوانەكانی 
دژوارەدا  دۆخ��ە  ل��ەو  ب��وو  من  بیركردنەوەی  ئ��ەوە 
ڕاستە  ڕووی  كە  كاتەی،  ئەو  بمگەیەنێتە  بۆئەوەی 

قینەی جوامێری تیا دەبینمەوە.





تابلۆی
ئازارەكان

بوو،  بێدەنگ  و  مات  خۆم  دەرون��ی  وەك  ماڵەكەم 
ئەو  گرتبۆوە،  ماڵەمی  ئەو  شتێكی  هەموو  خامۆشیی 
كاتە هەستم بەتەنیایی خۆمكرد، كەپەراوێزخرام، ژیان 
خۆم  لەبوونی  نەفرەتم  ب��وو  قێزەون  و  ت��اڵ  ئ��ەوەن��دە 
ئەوە  یان  نەشیاومكردووە؟  كارێكی  من  »ئایا  دەكرد 
مرۆڤ  بكەم،  پەسەندی  دەبێت  و  منە  چارەنوسێكی 
چەند لەهەوڵی ئەوەدابێت داهاتووی خۆی لەخەونەكانی 
ئەو  لەبەرامبەر  ناتوانێت  هەرگیز  بكات،  وێنا  خۆیەوە 
چارەنووسەی، كە ژیان پێی دەبەخشێت و پێچەوانەی 
ڕۆژە  ئەو  بكات«  ڕەفتار  دەگۆڕێت  ژیانی  خەونەكانی 
بووم  ڕۆچوو  خۆمدا  لەناوبێدەنگی  من  درەنگانێك  تا 
نەمدەزانی سەر بەكوێدا بكەم، چەند جارێك پەیوەندیم 
لێبكەم  لێبوردنی  داوای  بۆئەوەی  كرد  جوامێرەوە  بە 
و ل��ە گ��ەش��ت��ەك��ەی پ��ەژی��وان��ی ب��ك��ەم��ەوە، ب���ەڵام ئ��ەو 
دادەخستمەوە،  بەسەردا  تەلەفونەكەی  جارێك  هەموو 
من  ئ��ەوەی  بۆ  بیانوویەكە  ڕوی��دا  ئ��ەوەی  زانیم  ئیتر 
ئارەزووی هیچ  تەنگ و مات،  دڵم  لەخۆیدا بسڕێتەوە، 
خواردنێكم نەمابوو، نەمدەزانی ئەم كێشانە بەرەو كوێ‌ 

هەڵدەكشێت.
تەنها  یان  جیابوونەوەمانە،  سەرەتای  ئەوە  »ئایا 
ناخم  ئ���ازاری  ل��ەوڕێ��گ��ەی��ەوە  دەی��ەوێ��ت  و  گەمەیەكە 

بە  لەفەیسبوكەكەمدا  ك���ردەوە  ل���ەوە  ب��ی��رم  ب���دات؟« 
خۆم  چارەنوسی  تا  بگەڕێم  خۆمدا  بورجەكەی  دوای 
بدۆزمەوە، هەرچەندە بورجەكان ئەگەر ڕاستیش نەبن، 
بەڵام بەدرۆیەك دەتوانێت بۆماوەیەك دەرونت ئاسودە 
بۆخەونەكانت  كەهیوا  ئەندێشەیەكەوە،  بتخاتە  و  بكات 

بگەڕێنێتەوە.
هەفتەیە  »ئەم  وتم  پێی  گیسك  بورجی  ڕۆژە  ئەو 
وەك  پلانەكانت  دەرونیتەوە  باری  تێكچوونی  بەهۆی 
خۆیان بەڕێوە ناچن، لەوانەیە هەندێك لەكەسە نزیك و 
لێت زویر  دەرونیتەوە  بە هۆی هەڵچوونی  هاوڕێكانت 
زۆر  داهاتوودا  ڕۆژانی  لە  بیتەوە  ئارام  هەوڵبدە  ببن، 
كێشەكانت  هەموو  دەدەن  ڕوو  ژیانتدا  لە  نوێ‌  شتی 
چ��ارەس��ەر دەب��ێ��ت«  ئ��ەو وت��ان��ە دەرون���ی���ان كەمێك 
بەهۆی  جوامێر  دەك��ردەوە  لەوە  بیرم  كردمەوە،  ئارام 
دێتەوە  كاتێك  بكات،  بوونم  بە  هەست  گەشتەكەیەوە 
كۆمەڵێك  بە  خۆیدا  لەگەڵ  و  دێتەوە  بەخۆی  دڵنیام 
خۆی  وەك  شتێك  هەموو  و  دەكاتەوە  ئاشتم  دی��اری 
دەستمكرد  ئارامەوە  دەرونێكی  بە  هەربۆیە  لێدێتەوە، 
بەخوێندنەوەی دەستنوسەكانی نامۆ، بۆئەوەی چیرۆكی 

مەرگی ژیانی لە تابلۆكاندا بنەخشێنم.
لەژیانی  خۆی  بۆچی  بەدەستە  قامچی  پیاوە  »ئەو 
بەویستی  ئێمە  ناهێڵێت  بۆچی  هەڵدەقورتێنێت،  من 
خ��ۆم��ان ڕەف��ت��ارب��ك��ەی��ن؟ ئ��ەم��ڕۆ ب���ڕی���اری ئ��ەوەم��دا 

ڕووبەڕووی ببمەوە، چیتر نەهێڵم خۆی بكاتە خاوەنی 
ناو  بچمە  پێشئەوەی  ئەمجارە  سۆزەكانم.  و  هەست 
دیوارەكانەوە وێنەی پیاوە قامچی بەدەستەكەم لەسەر 
دیواری ژوورەكەم كێشا، تەواو وەك خۆی، كە چلۆن 
دانیشتبوو،  بەرز  شوێنێكی  لەسەر  بەقامچییەكەیەوە 
خۆی  دەوروب����ەری  لەهەموو  تۆقێنەرەكانی  ب��ەچ��اوە 
لەچاوەڕوانی  بوومەوە  لەوێنەكەی  كاتێك  دەڕوان��ی، 
ئ����ەوەداب����ووم دی����وارەك����ان ب��ۆخ��ۆی��ان��م ل���وش ب���دەن، 
كەڕۆچوومە ناو دیوارەكان چاوەكانم داخستبوو، وێنای 
ئەوەم دەكرد هەر بەقامچییەكەی خۆی سزای بدەمەوە، 
وای لێبكەم هەرگیز نەتوانێت لێم نێزیك بێتەوە، كاتێك 
چاوەكانم كردەوە، خۆم لەو دەشتەدا بینییەوە، كەخۆڵ 
لەخۆیدا  ن��اوەی  ئ��ەو  ب��ەه��ێ��زەوە  ڕەشابایەكی  ب��ەدەم 
كەمێك تاریك كردبوو، كەوتمە گەڕان بە دوایدا، بەناو 
دۆڵ و دارودەوەنەكاندا، بە دەنێگی بەرزو پڕلە متمانە 
پیاو،  ئ��ەی  »ه���ۆۆۆۆۆۆ  دەك��رد  بانگم  بەخۆبوونەوە 
ئەوەندە  لەكوێی«  ه��ۆۆۆ  ب��دە  نیشان  خۆتم  لەكوێی 

بەدوایدا گەڕام ئەژنۆكانم تەواو شەكەت بوون.
كردبوو،  تەڵخ  بیناییمی  كە  شوومەی،  ڕەشەبا  ئەو 
دوورت��ر  هەنگاوێك  لەچەند  پێنەئەدام  ئ��ەوەی  ب��واری 
لەخۆم ببینم، كەس لەوناوەدا نەبوو، تەنها خۆم نەبێت 
پیاوی  كە  دانیشتم،  تەختە  ب��ەردە  ئەو  لەسەر  بەتەنێ‌ 
لەوە  بیرم  دەك��رد.  لەسەر  بەدەستەكەنوێژی  قامچی 

دەكردەوە دەبێت ئەو هەموو مرۆڤانە لەكوێ‌ بن، لەكام 
هەشاردابێ‌،  خۆیان  بەردێك  دارو  كەلێنی  و  قوژبن 
بەهاتنم  هەستیان  ئ��ەوان  نابینم.«ئایا  كەسیان  بۆچی 
نەكردووە، یان لە ترسی كابرای قامچی بەدەست خۆیان 
حەشارداوە« من لەخۆمدا بیرم لای ئەوان بوو، دەنگی 
كافیتریاكەو  دەه��ات��ە  ڕۆژان���ە  گوڵفرۆشەی  كچە  ئ��ەو 
كاتێك  هێنامەوە،  بەخۆی  دەگ��ەڕا  مێزەكاندا  بەسەر 
گوڵفرۆشەكە  بینم كچی  دای��ەوە،  ب��ۆدوای خۆم  ئ��اوڕم 
بوو،  بەدەستەكەوە  چامچی  كابرای  بەدەست  پەلێكی 
كە  دەك��رد  پیاوە  ل��ەو  تكای  گریانەوە  ه��اوارو  ب��ەدەم 
تاوانێكی  چ  دام���اوە  ئ��ەو كچە  ن��ازان��م  ن���ەدات،  س��زای 
كە  ق��وڕەی،  خانووە  ئەو  ب��ەرەو  بەتۆپزی  وا  كردبوو 
دەكرد.  پەلكێشی  دروستكرابوو  بەرز  گردێكی  لەسەر 
تەنها  كەتەمەنی  بچكۆلەیەدا،  كچە  ئەو  هاواری  لەگەڵ 
قامچییەكەی  هێزی  بەهەموو  دەچوو،  ساڵێك  بەیازدە 
ئازاری  لەترسی  دام��اواو،  كچەی  دەسرەواند،  لەپشتی 
دەستی  پاشان  دەب��وو،  بێدەنگ  ماوەیەك  قامچییەكە 
قامچی  بەپاڕانەوە دەكردوو دەستە چڵكنەكانی كابرای 
بەدەستی ماچ دەكردو لێی دەپاڕایەوە  بۆئەوەی ئازادی 

بكات.
پڕتر  قێزەونە  پیاوە  ل��ەو  زیاتر  ناخم  دیمەنە  ب��ەو 
ئەوان  كاتێك  كەوتم  بەدوویان  و  خۆم  تاومدایە  بوو، 
گەیشتنە بەردەم دەرگای ئەو خانووە دوونهۆمییەی، كە 

پەنجەرەو دەرگاكانی لەتەختە دروستكرابوون، هاوارم 
لە كابرای قامچی بەدەست كردەوە »هۆۆۆ ئەی پیاو، 
بۆچی ئازاری ئەو منداڵە ئەدەیت؟ ئەگەر خۆت بەپیاو 
دەزانیت وەرە لەگەڵ من بجەنگە«  كە ئەوەم وت كابرای 
قامچی بەدەست بەدەم بزەیەكی ساردو ترسناكەوە، كە 
لە منی  ددانە زەرد و بۆگەنەكانی بەدەرخست كەمێك 
ماڵەكەوە،  خزاندە  زۆر  بە  كچەكەی  پاشان  و  ڕوان��ی 
بەپەلە خۆم گەیاندە بەردەم دەرگاكە بۆئەوەی نەهێڵم 
چەندجارێك  بێنێت.  كچەدا  ئەو  بەسەر  خراپە  كارێكی 
دەرگاكەم بە مشتە كۆڵە كوتا، بەڵام ئەو دەنگی نەبوو، 

وەڵامی منی نەدایەوە، دەرگاكەی لێ‌ نەكردمەوە، 
لەناكاوێكدا گوێم لە دەنگی ئەو كچە داماوەبووبەدەم 
ه����اوارەوە دەی��گ��وت »وام��ەك��ە ت��وخ��وا، دای��ك��م بزانێت 
قامچی  كابرای  دەنگی  واملێمەكە«.  توخوا  دەمكوژێت، 
بەدەست بەئاستەم لەپشت دەرگاكەوە دەهات، سەرەتا 
ه��ات��ب��وو دوات����ر، كە  ت��ۆش��ی شتێكی خ���راپ  وام��زان��ی 
كچە  ئەو  زانیم  بوو،  بڵند  لێوە  چێژی  پڕلە  هاوارێكی 

منداڵەی لاقە كردووە.
ئارامم لێ‌ بڕابوو، بۆئەوەی خۆم بەناو خانووەكەدا 
بەو  كێشا  خ��ۆم  جارێك  چەند  هێزم  بەهەموو  بكەم، 
نامۆی  وش��ەی��ەك��ی  ك��ەچ��ەن��د  ڕزی����وەی  تەختە  دەرگ���ا 
بەپیاكێشانێك  دەكرد  پێشبینیم  هەڵكۆڵدرابوو،  لەسەر 
نیشتە  ئازارێك،  نەكرایەوە،  دەرگاكە  بەڵام  بیشكێنم، 

سەرشانەكانم، نازانم ئەو دەرگایە لەچ دارێكی سەرت 
لە  بەدەست  قامچی  كابرای  لێبوو  دروستكرابوو.گوێم 
ژوورەوە بە دەنگێكی بەرزو پڕلە ترسەوە هەڕەشەی 

لێدەكردم.
دەرگاتەختەكەی  كێلونی  بەدەست،  قامچی  كەپیاوی 
دابێت  مەڵاس  لەمندا خۆی  ترسێك  وەكئەوەی  ترازاند، 
لەپڕ هەموو گیانمی تەنییەوە، نازانم ئەو ترسە لەكوێوە 
كەلە  هێنامەوە،  بەبیر  خۆمی  منداڵیی  و  ناخمەوە  هاتە 
بەبێ‌  دەش���اردەوە،  لەژوورەكەمدا  خۆم  باوكم  ترسی 
ویستی خۆم كەمێك لەدەرگاكە دوور كەوتمەوە، پیاوە 
قامچی بەدەستەكە كەهاتە دەرەوە خەریكی بەستنەوەی 
بەملیدا  قامچییەكەی  ب��وو،  ش��ەڕواڵ��ەك��ەی  بەنەخوێنی 
جەستەی  چێژی  هێشتا  كە  چاوانەی  بەو  هەڵواسیبوو، 
هاتە  لێم  كەمێك  دەڕوان��ی��م،  لێیی  دەبینی  تیا  كچەكەم 
ڕەفتارەكانی  لەسەر  سەرنجەكانم  هەموو  من  پێشەوە، 
ئەو بوو نەكا تاو بداتە قامچیەكەو بكەوێتە وێزەی گیانم.
لێبكەمەوە،  كچەی  ئ��ەو  و  خ��ۆم  ت��ۆڵ��ەی  ب��ۆئ��ەوەی 
ب��ی��رم ل���ەوە دەك�����ردەوە پ��ەلام��اری ب���دەم، گ��وڕێ��ك��م بە 
ترسێكی  كە  دەنگێك،  بە  ئەو  بەڵام  قاچەلەرزۆكەكانمدا، 
تۆقێنەرم  تیا دەبینی وتی »ئەوە كێ‌ بوو هاواری دەكردو 
ئ��ەوان��ەی  ب��ەدەرگ��اك��ەدا كێشا«، دەن��گ��ی ه��ەم��وو  خ��ۆی 
هەموویان  دەزرنگانەوە،  لەگوێكاندا  بوون  قاوەخانەكە 
بوو  كوڕی سۆزانییە  ئەو  بوو  هەتیوە  »ئەو  دەیانگوت 

دیمەنی  كاتەدا  لەو  بكەین«  بێزارت  دا  ئێمەشی  هانی 
ب��ەدەم  و  دەرەوە  هاتە  دەرگ��اك��ە  ن��او  كەلە  كچە،  ئ��ەو 
لەمنی دەڕوانی، منی خستە  پڕلە شەرمەوە  خەندەیەكی 
نێو گومانێكەوە. نازانم ئەو هەوو هاوارە تەنها شەرمێك 
پیاوی  ب��وو  پیلانێك  ی��ان  ب��ەدەس��ت��ەوەدان��ی،  بۆخۆ  ب��وو 
قامچی بەدەستەكە دایڕشتبوو، بۆئەوەی تاوانبارم بكات.
ئەو  بەرەنگاری  نەبوو  ئ��ەوەم  هێزی  دۆخ��ەدا  لەو 
دەستی،  قامچییەكەی  هەڵسوڕانی  كەبە  ببمەوە،  پیاوە 
دروس��ت��ك��ردب��وو،  دەرون��م��دا  ل��ە  بێشوماری  ترسێكی 
نازانم  هەڵبێم.  بۆئەوەی  پێیەكانم  تاومدایە  هەربۆیە 
ب��ەدەم  ڕاگەیشت،  بەمن  چلۆن  زل��ە،  كەتەو  ئەوپیاوە 
بە  لێدانم،  كەوتە  بەقامچییەكەی  پێكەنینەوە  قاقای 
مندا  لەجەستەی  قامچییەكەی،  گوژمی  هێزی  هەموو 

خاڵی دەكردەوە.
ئ��ای چ��ەن��د ئ����ازارم چ��ەش��ت، چ��ەن��د ه����اوارم ك��رد، 
ل��ەو س��ات��ەدا ببمە هەڵم و  ئ���ارەزووی ئ��ەوەم دەك��رد 
كاتێك  هەڵبێم،  بۆئاسمان  و  دەربازبم  لەژێردەستیدا 
ب��ەخ��ۆم ه��ات��م��ەوە خ��ۆم گ��رم��ۆڵ��ە ك��ردب��وو، جەستەم 
هێشتا  ق��ام��چ��ی��ی��ەك��ان  ش��وێ��ن��ی  ئ�����ازاری  دەل������ەرزی، 
بوو،  بێدەنگ  ژوورەكەم ساردو  مابوون،  لەجەستەمدا 
خەمێك دڵی گران كردبووم، هەربۆیە ئەو شەوە بەدەم 
پیاوی  كوشتنی  لەپلانی  بیرم  جگەرەیەكەوە،  مژلێدانی 

قامچی بەدەستەكە كردەوە.

2

»خاتووماریا، بۆچی قسە یەك ناكات، بۆچی لە خۆی 
ڕاماوە؟ دەبێت بیر لەچی بكاتەوە، ئایا )نامۆ( بە شێت 
یان بەكەسێكی دەرون نەخۆش دەزانێت« من ئاوا بیرم 

لەو دەكردەوە، بەڵام ئەو سەری بڵند كردوو وتی:
-)نامۆ(، بۆچی ئەو خەونە ناخۆشانەی دەبینی؟

ب��ەردەم��ی  ل��ەپ��اك��ەت��ەك��ەی  ج��گ��ەرەی��ەك��م  بەهێمنی 
لێدا، خاتووماریا  قووڵم  مژێكی  دامگیرساندو  دەرهێناو 
هەناسەیەكی  ب��ەدەم  ب��وو،  مندا  وەڵام��ی  لەچاوەڕوانی 

قووڵەوە وتم:
بەڵكوو  نین،  خ��ەون  نوسیویەتی  )نامۆ(  -ئ��ەوان��ەی 
كەوتبوو،  كەتێی  ب��وو  تاڵە  ژیانە  ئ��ەو  پ��ەرچ��ەك��رداری 
ئەو بەردەوام نەفرەتی لەبوونی خۆی دەكرد، لەهەوڵی 

ئەوەدا بوو خۆی لەو ژیانە قێزەونە قوتار بكات!
خەونەكانی  گێڕانەوەی  لەناو  ئەوەندە  خاتووماریا، 
)نامۆ( دا ڕۆچوو بوو، تامەزرۆی ئەوە بوو بزانێت نامۆ 

لەگەڵ ئەو خەونانەدا بەكوێ‌ دەگات، هەربۆیە وتی:
-تكادەكەم خەونەكانی تەواو بكە، بزانم لەگەڵ ئەو 
پیاوە زاڵمەدا بە كوێ‌ دەگات، ئۆی نامۆی داماو دەبێت 

بەدەم قامچی ئەو زاڵمەوە چەند ئازارت چەشتبێت. 
بەدەستەكە  قامچی  لەپیاوی  ن��زای  لەبەرخۆیەوە 

و  هەڵسام  پشتمەوە  ئ���ازاری  ب���ەدەم  منیش  دەك���رد، 
بەجەستە  تا هەوسەنگی  بەكەمەرمەوە گرت،  دەستێكم 
لەسەر  هێناو  ئ��ازارەك��ان��م  تابلۆی  ب��دەم،  قورسەكەم 
ئەوەندە  ئەویش  دام��ن��ا،  بەرامبەرمان  كورسییەكەی 
بەنیگایەكی هەڵچوونەوە لێی دەڕوانی، پێدەچوو بەدوای 
پیاوی قامچی بەدەستەكەدا بگەڕێت تا بەنەفرەتی بكات، 
بەڵكو  نەكێشابوو،  ئەوم  وێنەی  تابلۆكەدا  لە  من  بەڵام 
بە  كە زۆر  كێشابوو،  گ��ەورەم  دەموو چاوێكی  وێنەی 
داگیر  تابلۆكەی  ناوەڕاستی  دەچ��وو،  )نامۆ(  شێوەی 
بڵاو  بەسەرشانیدا  خ��اوەك��ەی  درێ��ژوو  ق��ژە  ك��ردب��وو، 
ببۆوە، تا ناو پانتایی تابلۆكە، كەتێكەڵ بەدیمەنێكی نیوە 
تاریك ببوو كەلەنێویدا چەندین دەمووچاوی بچووكی تیا 
دەبینرا، لەناو قژە خاوەكەیدا وێنەی دەست و مەچەكی 
ئەو دەموو چاوانەی تیا دەبینرا، كەلەناویدا تێكئاڵابوون 
بكەن،  لەهەڵهاتنی  ڕێ��گ��ری  ه��ەم��ووی��ان  ئ���ەوەی  وەك 
دەموو چاوە گەورەكە بەدەم هاوارو ئازارەوە لەهەوڵی 
خۆدەربازكردندا بوو لە سیمایدا دڵۆپەی ئارەقە، كە بە 

فرمێسكی گریان دەچوو بە ڕوونی دەبینرا.
دەموو چاوەكە ڕەنگێكی تاریك و قاوەیی تیا زاڵ بوو، 
دەموو چاوە بچكۆلەكان هەندێكیان بەخەندەو پێكەنین و 
هەندێكیان كە نیگەرانی و خەم لەڕوخساریاندا دەبینرا 
كاتی  كەلە  دەك��رد،  گەورەكەیان  چاوە  دەموو  سەیری 

چوار  هەموو  مابوو.  قەتیس  هەڵهاتندا  ئ��ازارو  و  خەم 
قاوەیی  بەڕەنگێكی  بچكۆلەكانم،  دەم��ووچ��اوە  دەوری 
سێبەرێك  وەك  نێویاندا  كەلە  كردبوو،  ڕەن��گ  تاریك 

وێنەی خانوو كۆشك و تەلار و مزگەوتی تیا دەبینرا.
بوو،  تابلۆكەدا  لەناو  بەردەوام خەیاڵی  خاتووماریا، 

بەوردی لەدەمووچاوە بچكۆلەكانی دەڕوانی وتی:
-پیاوی قامچی بەدەستەكە كامەیانە، لە كوێدا خۆی 

شاردۆتەوە؟ 
بە خەندەیەكەوە وتم:

-پیاوی قامچی بەدەستەكە، بەردەوام لە ناو ڕۆح و 
دڵماندا دەژی، لەنێو بیركردنەوە و كردارەكانماندا بوونی 
هەیە، هەرگیز ئێمە هەستی پێ‌ ناكەین، تەنها لەوكاتانەدا 
م��رۆڤ  دەك��ەی��ن��ەوە.  لەخۆمان  كەبیر  دەب��ێ��ت،  ب��وون��ی 
نەدۆزێتەوە،  نەكاتەوە و خۆی  لەخودی خۆی  هەتابیر 
هەرگیز هەست بەبوونی خۆی ناكات، هەست بە ئازاری 
ڕۆح  ب��ە  دەیچزێنێت  ك��ەژی��ان  ن��اك��ات،  قامچییانە  ئ��ەو 

وهەستەكانیەوە!
بەدەنگێكی  و  گ��واس��ت��ەوە  ب��ۆس��ەرم  نیگاكانی  ئ��ەو 

غەمگینەوە، وتی:
-دیارە )نامۆ( لەم ماڵەدا زۆر بیری لەخۆی كردۆتەوە، 

بۆیە ئازاری تەنهایی چەشتووە!. 
پەنجەرەی  لە  بەیانی،  خ��ۆری  تیشكی  ڕۆژە  ئ��ەو 

بڵاو  هۆڵەكەدا  بەناو  زۆری  گەرمییەكی  ژوورەك���ەوە 
كردبۆوە، خاتووماریا  لەشوێنی خۆی هەڵساو قاوەیەكی 
تەپڵەكەكەی  لەسەر  و  هێنا  كوپی  دوو  ك��ردوو  ئامادە 
بەردەممان داینا، بەدەم خواردنەوەی قاوەكەوە، هەستم 
بەلەرزینی دەستی دەكرد، ترسی ئەوەم هەبوو قاوەكە 
ڕەفتارەكانیم  لە  بەوردی  بڕژێت،  پۆشاكەكەیدا  بەسەر 
دەڕوانی، ئەویش ماوەیەك لە بیركردنەوەی خۆیدا تەواو 

ڕۆچوو بوو، پاشئەوە، كوپە قاوەكەی نێوە كرد وتی:
ت  )نامۆ(  كێشا  تابلۆیانەت  ئەم  كە  ماوەیەدا  -لەو 
نەبینییەوە، تا پرسیاری ئەو خەونە ئاڵۆز و ناخۆشانەی 

لێ‌ بكەیت؟
-نەخێر، من لەچاوەڕوانی ئەوەدا بووم ئەو كوڕەی 
لەسەر كاژێری قاوەخانەكە كاری دەكرد، لەهاتنی نامۆ 
ئاگادارم بكاتەوە، هەربۆیە بەپێویستم نەزانی سەردانی 
لای  بیری  بۆچی  )نامۆ(  نەمدەزانی  بكەم،  قاوەخانەكە 
دۆخەوە  ئەو  بەهۆی  پێدەچوو  نەمابوو،  دەفتەرەكەی 
بەسەر  شتێكی  ی��ان  هاتبێت،  لەبیرچوونەوە  توشی 

هاتبێت.
-ئەگەر من لە بری تۆبام بەدوایدا دەگەڕام، تالە و 

خەونە ناخۆشانە بە ئاگام بهێنایەتەوە.
لەم  نەمدەزانی  نەدەناسی،  م  نامۆ  من  كاتە  -ئ��ەو 

ماڵەدا دەژی بەڵام دواتر بینیمەوە.



جەبار عوسمان

132

- پێم بڵێ‌ توخوا چۆن بینیتەوە.
-پەلە مەكە، دواتر ئەوەشت بۆ دەگێڕمەوە، جارێ‌ با 

خەونەكانی )نامۆ( ت بۆ تەواو بكەم 



تابلۆی
جەنگ

بۆتوركیا  گەشتی  جوامێر  ب��وو  ڕۆژ  دوو  هێشتا 
دەخ��واردەوە،  بەردەوامخۆمم  ڕۆژە  ئەوچەند  كردبوو، 
چەندین بیرۆكەی ناخۆش دڵی گران كردبووم، تەنیایی 
بەتەنێ‌   نەبوو  ئەوە  من  كێشەی  وێرانكردبووم،  ناخی 
لەخۆیدا  منی  زێدەتر  ئ��ەوەی  دەژی��م.  چۆڵدا  لەماڵێكی 
نوقوم كردبوو، هەڵوێستە نامۆكانی جوامێر بوو، بۆچی 
بەوشێوازە ڕەفتاری لەگەڵ كردم؟ بۆچی بەو خێراییە، 
بەبێئەوەی پێشتر پێم بڵێت تكتی فرۆكەی بڕیوە بڕیاری 
بێتەوە  لەبنكە  پێشئەوەی   ئەو  ئاخر  داب��وو؟  گەشتی 
ڕووی  كێشەیەك  هیچ  ب��وو،  ئاسایی  شتێك  ه��ەم��وو 

نەدابوو، 
ئەو ڕەفتارەی ئەوەندە ئازاری دابووم، لەماوەی ئەو 
دوو ڕۆژەدا جگە لەشەراب و جگەرە، بەهەمووی  دوو 
خۆمدا  تەنهاییەی  لەو  نەخواردبوو،  نانم  تەواو  ژەمی 
ب��ەردەوام بیرم لەخۆم دەك��ردەوە، مرۆڤ كاتێك تەنیا 
بێگیاندا دەژی،  بێدەنگ و  لەناو چواردیواری  دەبێت و 
ئەدۆزێتەوە،  خۆی  و  ڕۆدەچێتەوە  بەخۆیدا  كات  ئەو 
مرۆڤ لێرە هەتا تەنیا نەبێت هەست بە ئازارەكانی خۆی 
ناكات، هەست ناكات مەرگ بە هێمنیی لەم ژیانەدا گەمە 

بە هەستەكانی دەكات.

هەموو  جاڵجاڵۆكە،  ت��ەون��ی  وەك  گومانەی  ئ��ەو 
ڕۆژێك لەناخمدا گەورەتر دەبوو، زیاتر ناخمی لەخۆیدا 
بدۆزمەوە و هەست  لێكردم خۆم  داگیر دەكرد، وای 
بەنامۆ بوونی خۆم بكەم، هەستمكرد ژنێكی پەراوێز 
خراوم و جوامێر بە دەمامكەكەی وێنایەك بە ژنێتیم 
ئەدات. ئای ئەوە چەند درۆیەكی جوان بوو گەمەی بە 
ئەندێشەمدا  لە  خەونی  چەندین  و  دەكرد  هەستەكانم 
لەبوونی  بێزم  دوام،  خۆمدا  لەگەڵ  ئەوەندە  ڕووان��د، 
بم  بووكەڵەیە  ئەو   وامهەستدەكرد  دەك��ردەوە  خۆم 
كەبەمنداڵی چلۆن لەدوای ئەوەی بەگەمەكردن لەگەڵیدا 
بێزار دەبووم  دواجار لە سوچێكی ژوورەكەدا تووڕم 

ئەداو بەهەفتە بیرم لێ‌ نەئەكردەوە.
دەبێت جوامێر لەگەشتەكەیدا كێ‌ هاوەڵی بێت؟ ئایا 
بەمەكرێكەوە  كەلەقاوەخانەكەدا  بەلەی  چاو  ژنە  ئەو 
تاقانەی  ه��اوڕێ��ی  نەبۆتە  دەك���رد،  لەگەڵدا  ڕەف��ت��اری 
ئەودا هەمان  باوەشی  لە  ئێستا  ئەو  ئایا  گەشتەكەی، 
ئەو درۆیانەی بۆ دووبارە ناكەتەوە كەشەوانە لەدوای 
خواردنەوەی بوتڵێك شەراب و كەشێكی ڕۆمانسی بۆ 

دەخولقاندم و لەخۆیدا مەستی دەكردم.
ئەو گوومانە وای لێكردم پەیوەندی بەو ژمارەیەوە 
بكەم، كەوەك مۆتەكە بەنامەكانی دڵی دادەخورپاندم، 
وەڵام��ی  ئ��ەو  ك��رد،  پێوە  پەیوەندیم  جارێك  چەند 

پێم وت  نوسیو  بۆ  نامەیەكم   بەناچاری  نەدامەوە، 
»نازانم بەڕێزتان كێن و چلۆن من دەناسن، بەڵام 
تكات لێدەكەم ئەگەر هیچ هەواڵێك، یان زانیارییەكتان 
ل��ەب��ارەی ج��وام��ێ��ری ه��اوس��ەرم��ەوە ه��ەی��ە، تەنها 
بەنامەیەك وەڵامم بدەرەوە« ئەو ڕۆژە لەچاوەڕوانی 
وەڵامی نامەكەدا بووم هەموو هەستەكانم بۆزەنگی 
بەسەر  ڕۆژێك  هەڵخستبوو،  تەلەفوونەكەم  نامەی 
نەدامەوە،  وەڵامێكی  هیچ  تێپەڕی،  نامەكەدا  ناردنی 
ئای لەو ساتانەدا چەند هەستم بەلاوازیی و بچووكی 
خۆم دەكرد، چەندجارێك لەگەڵ خواردنەوەی پێكێك 
شەرابدا بەزەییم بەتەنیایی خۆمدا دەهاتەوە، تا دڵم 
تەنیاییەی خۆمدا  لەو  دەگریام،  بكردایە  ئ��ارەزووی 
تەنها چیرۆكی خەونەكانی )نامۆ( هاوڕێ‌ و هاوخەمم 
بوون، وێنای خەونەكانی ئەوم لەخۆمدا دەكرد.ئاخر 
مرۆڤ هەرچەند لە بیركردنەوە و ئاریشەكانی ژیانیدا 
جودا بێت، بەڵام شتێك هەیە، كەهاوشێوە و هاوبەشە 
كەوادەكات هەموو  ژیانە  ئازاری  ئەویش  لەنێویاندا 
كۆبكەیتەوە. لەخۆتدا  مرۆڤایەتی  ئ��ازاری  و  خەم 
لەتەنیایی خۆمدا لەگەڵ ئازارەكانی نامۆ دا دەژیام، 
لە خەونەكانیدا بەدووی خۆمدا دەگەڕام، ئەو ڕۆژە 
خەونەكانی  دوابەشی  بەخوێندنەوەی  دەستمكرد 

نامۆ.



جەبار عوسمان

138

2

نامۆ نوسیبووی :
بشكێنم،  بۆگەنە  دەم  پ��ی��اوە  ئ��ەو  لوتی  ب��ۆئ��ەوەی 
پێویست بوو خۆم بەباشی ئامادە بكردایە. ئەو ئێوارەیە 
لەژوورەكەی خۆمدا دەستم  باشم خواردبوو،  ژەمێكی 
گیانم  هەموو  ماسولكەكانی  بۆئەوەی  كرد  ب��ەوەرزش 
و  زل  پیاوە  ئ��ەو  ڕووب���ەڕووی  تیابێت  ئ��ەوەی  هێزی 
ئەو  ئەمشەو  هەبوو،  بەخۆم  متمانەم  ببمەوە،  كەتەیە 
هەستی  ئ��ەو  دەم��زان��ی  دەشكێنم،  تێك  دڕن��دەی��ە  پیاوە 
ژوورەك��ەم��دا  دی���واری  هەموو  بەناو  ك��رب��وو،  بەهاتنم 
چاودێری  دەچوو،  دەهاتوو  دەستییەوە  بەقامچییەكەی 
هەموو ڕەفتارەكانی دەكردم، چلۆن دەخەوم، چلۆن نان 
دەخۆم و بیردەكەمەوە، پێدەچوو بیر لەپلانێك بكاتەوە 

بۆئەوەی بمكوژێت.
 هەست بە ترپەی پێیەكانی دەكەم، كەبەناو دیوارەكاندا 
تالە  بگەڕێت  كەلێنێكدا  ب��ەدوای  پێدەچێت  دەپەڕێتەوە، 
س��ەرم،  بكاتە  هێرش  ژوورەك��ەم��ەوەو  بێتە  ڕێگەیەوە 
ئەو دەزانێت من بەتەنێ‌  لەم ماڵە چۆڵەدا دەژیم، ئەگەر 
بێتەژوورەكەمەوە دڵنیام لەوەی بە بێدەنگی دەمكوژێت 
چلۆن  ئەو  دەك���ردەوە  ل��ەوە  نازانێت.بیرم  پێی  كەس  و 
دەمكوژێت؟ ئایا بە قامچییەكەی دەستی هەتا هێزی تیابێت 
لێم ئەدات تا هەناسەم لێدەبڕێت، یان پیلانێكی تری هەیە و 

ناچارم دەكات بەدەستەكانی خۆم، خۆم بكوژم، بۆئەوەی 
خۆی لەو تاوانە بێبەری بكات. دەزانم ئەو دەمێكە لەنێو 
مندا دەژی، ئەو دەمێكە هاتۆتە خەونەكانمەوە و دەیەوێت 
ناچارم بكات خۆم ڕادەستی بكەم، ئەمشەو دەبێت ئەو 
ئەگەر  دڵنیام  بەدەرنێم،  خەونەكاندا  لە  قێزەونە  پیاوە 
بەخۆم  بەبێئەوەی  بەنهێنی  شەوێك  نەبم  سەركەوتوو 
ژوورەكەمەوە  دێتە  قووڵدا  خەوێكی  لەكاتی  یان  بزانم، 
دەنێت  لەگەروم  چڵكنەكانی  و  زل  دەستە  بەبێدەنگی  و 
هەتا هەناسەم لێدەبڕێت، دەزانم ئەو پیاوە چەند كارامەیە 
هەیە  شێوازی  چەند  كە  دەزان��م  مرۆڤەكان،  لەكوشتنی 

بۆئەوەی مرۆڤەكان ناچاربكات خۆیان بكوژن. 
ڕۆژەك����ان چلۆن  چ��ەن��دە،  ك��ات  ن��ەب��وو  گرنگ  بۆمن 
تێدەپەڕن، مرۆڤ كە خەونێكی مەزنی نەبێت هەرگیز گرنگی 
بە كات و ڕۆژەكانی نادات چلۆن تێدەپەڕن. پێكێك ئارەقم 
ئەوەدابووم وەك  لەچاوەڕوانی  خ��واردەوە   بەحەبێكەوە 
تەمێك بە نهێنی خۆم بەناو دیوارەكەدا بكەم. لەگەڵ خۆمدا 
ئەو چەقۆ بچكۆلەیەم برد، كەشەوانە میوەم پێ‌ لەتدەكرد، 
لەبەردەم  بەدەستەكە  قامچی  پیاوی  خۆمزانی  بە  كاتێك 
دەرگای ماڵەكەی خۆیدا هەموو كوڕو كچانی قاوەخانەكەی 
لەدەوری خۆی كۆكردبۆوە، دەمزانی ئەو بێنرخە پلانێكی 
بۆمن داڕشتووە هەربۆیە بە هێمنی، بە بێئەوەی كەسیان 
دی��وارەك��ەوە چوومە  لەپشت  ب��ك��ەن،  ب��وون��م  ب��ە  هەست 

نزیكیانەوە، بۆئەوەی لەناكاوێكدا پەلاماری بدەم.

ئ��ارام��م ل��ێ‌ ب��ڕاب��وو، ه��ێ��زی ئ���ەوەم ن��ەم��اب��وو ل��ەوە 
پلان  ئەو  ئەوەدابم  لەچاوەڕوانی  و  ڕاگرم  خۆم  زیاتر 
بۆكوشتنم داڕێژێت، دەزانم ئەو پیاوە دەیەوێت بەتۆمەت 
بێنێت،  پێ‌  هەرەسم  و  بمكوژێت  وتانەوتەشەرەكانی 
خۆم  بەپەلە  دانێم،  ڕەفتارەكانی  بۆ  سنورێك  دەب��وو 
هاویشتە بەردەمی، ئەو لەشوێنی خۆیدا لەسەر بەردێك 
دابوو، ویستی  بەدەرگای خانووەكەوە  پاڵی  دانیشتبوو 
هەڵمەتم  ئەو  پێش  من  ب��ەڵام  قامچییەكەی،  بداتە  تاو 
بۆبردو بەهەموو هێزم چەقۆی میوەكەم لەسەر شانی 
گوێم  لێمدا،  پڕتۆڵەوە  بەڕقێكی  چەقاند.ئەوەندە  چەپی 
سەرشانی  ماسولكەكانی  و  گۆشت  بڕینی  لەخرمەی 

بوو، چەقۆكەم بەتەواوی لەشانیدا نوقم كرد.
ئ���ەو پ��ی��اوە زل���ەی ت��رس��ێ��ك��ی ت��ۆق��ێ��ن��ەری ل��ەدڵ��م��دا 
لێم دەپاڕایەوە،  دروستكردبوو، وەك منداڵێك دەگریاو 
نازانم بۆچی هەستی بەزەییم لەو ساتەدا بزوا، ڕێگەم 
لە  و  دەربهێنمەوە  چەقۆكە  تر  جارێكی  ن��ەدا  بەخۆم 
مرۆڤ  لەئازاردانی  بیرم  هەرگیز  بدەم،  ڕاستی  شانی 
وت  بەخۆم  دەك��رد،  بەپەشیمانی  هەستم  نەكردۆتەوە، 
»ئاخر بۆچی ئەو كارەم كرد« نازانم بۆچی ئەو هەستە 
ناخمی  پەشیمانیی  ڕەوان��دەوە و  گیانمی  هەموو هێزی 
تەنییەوە، ئەو بەردەوام هاواری دەكردو دەپاڕایەوە و 

ب��ەدەم ئ��ازارەوە دەیگوت »ئ��اااای  ك��وڕە ك��ەم  بۆچی 
واتكرد! من باوكی تۆم بۆچی نامناسیتەوە، دەمویست 
ئاخرچلۆن  نەكەیت،  خراپ  كاری  و  بكەم  ئامۆژگاریت 
دەبێتەوە،  باوكی خۆی  بەرەنگاری  بەو شێوەیە  منداڵ 

كاتێك باوكی لەسەر كارە خراپەكانی سزای بدات«.
هەرچەند  دڵمەوە،  خستە  گومانێكیان  قسانەی  ئەو 
لەسیما ناشرینەكەیم دەڕوانی، هەرگیز بەباوكم نەدەچوو، 
وتم »هەی ناپیاو تۆ كەی باوكی منیت، من باوكی خۆم 
بە منداڵی بینیوە، ئەو پیاوێكی هەتا بڵێی قۆزو بە ویقار 
بوو، تۆیەكی قێزەون و ناشرین، چلۆن دەكرێت خۆت 
میوەكە  چەقۆی  لەسەر  دەستی  ئەو  بەباوكم«  بكەیت 
لەهەوڵی  پێدەچوو  چەقاندبوو،  شانیم  سەر  كەلە  بوو، 
ئەوەدابێت لەشانە پڕماسولكەكەی خۆی دەری بهێنێت. 
بەخەندەیەكی تاڵەوە، كە بۆگەنی سەگی تۆپیو لە دەمی 
دەهاتە دەرەوە، وتی »تۆ بیربكەرەوە بزانە ئەو شەوەی 
دەكرد،  دایكت  سەیری  دەرگاكەوە  كێلونی  لەكونی  تۆ 
هاااا؟  بوو  ئەوە كێ‌  بوو  دایكتەوە  پیاوەی بەسەر  ئەو 
ئەوە من بووم، باوكت بووم تۆ لەخوێن و ئێسكی منیت 
بە  منی  دایكت  بۆچی  بزانە  منیت،  تاقانەكەی  كوڕە  تۆ 
جێهێشت؟ لەوانەیە نەزانیت، وەرە بامن پێت بڵێم دایكت 
دراوسێكەمان  پیاوێكی  لەگەڵ  منەوە  ب��ەدزی  چلۆن 
هەستم  من  لێدەكردم،  ناپاكیی  بەستبوو،  پەیوەندی 
ژیانمەوە  ئ���ازاری  ب��ەه��ۆی  ش��ەوان��ەی  ئ��ەو  پێكردبوو 

ئەوەندەم دەخ��واردەوە، تەواو مەست و بێئاگا دەبووم  
كاتە  لە  بۆئەوەی  قووڵەوە،  خەوێكی  دەچوومە  ڕۆ  و 
دایكە  بەڵێ‌  دایكت..  ئاااخ  هەڵبێم،  ژیانم  بێزاركەرەكانی 
سۆزانییەكەت بەهێمنی دەرگای لەپیاوی دراوسێكەمان 
دەكردەوە و لە ژوورەكەی تەنیشتی تۆوە هەتا سپێدە 
ئەوەم  من  دەب��وارد،  ڕای��ان  و  بوون  یەكدیدا  لەئامێزی 
بەچاوەكانی خۆم بینی، شەوێك لەتینوێتیدا بەخەبەرهاتم، 
نەمابوو،  لەتەنیشتمەوە  دایكت  ئ��اوڕم��دای��ەوە  كاتێك 
بەئاستەم گوێم لەقریوەی دایكە سۆزانییەكەت بوو كەلە 
كاریگەری  هێشتا  ببوو،  مەست  دۆستەكەیا  باوەشی 
خەواڵوو  ئەوەندە  مابوو،  لەخوێنمدا  ئێوارە  ئارەقەكەی 
بوم، وامدەزانی خەون دەبینم كاتێك دەرگاكەم كردەوە 
دایكتم بەڕووتی لە باوەشی پیاوی دراوسێكەمان  بینی، 

لەو كاتەدا لێوی یەكتریان دەمژی.
قەحبەكەت  دایكە  كاتێك  بینیم!  بوو  چی  ئەوە  ئای 
چاومدا  لەپێش  پیاوەی  ئەو  چلۆن  نازانم  زانی،  بەمنی 
شاردەوە، بەڕووتی بەرەو ڕووم هاتوو لەئامێزی خۆی 
نام، مەمكە قوتەكانی لەسنگە توكنەكەم دەسوی و دەمی 
بە گوێكانمەوە ناو بەچرپە پێی وتم »گیانەكەم حەزت 
لێیە بیكەیت« ئەو دایكە سۆزانییەت ئەوەندە لێزان بوو، 
بەو قسانەی منی خستە دۆخێكەوە بۆخۆیشم نەمدەزانی 
ئەوە خەون بوو یان ڕاستی، دواتر تاوی دایە قۆڵم وبەرەو 
سیسەمەكە  لەسەر  كە  بردمەوە،  خۆمانی  ژوورەك��ەی 

هەموو  ڕەفتارەی  بەو  چوكم،  مژینی  كەوتە  پاڵكەوتم، 
دەمگووت  كاتەدا  ل��ەو  سڕییەوە،  لەناخمدا  گومانێكی 
»زێڕین« ئەو پیاوە كێیە لەماڵەكەماندایە، ئەو بەدەنگێكی 
هێمن وەكئەوەی جادووم لێبكات پێی وتم«پیاوەكە، جگە 
تەنها خەیاڵی  نییە، ئەوە  لەماڵەكەدا  پیاوێك  لە تۆ هیچ 
ناخۆش  واتلێدەكات خەونی  نەفرەتییەیە  ئەو مەشروبە 

ببینیت«.
ڕوداوە  ئ��ەو  كەبەخەبەرهاتم  درەنگانێك  سپێدە 
بەردەوام مێشكی داگیر كردبووم، بۆخۆیشم نەمدەزانی 
ئێوارە  كاتێك  ڕاستی،  یان  بوو  خ��ەون  ڕوی��دا  ئ��ەوەی 
لەبازاڕگەڕامەوە، پیاوی دراوسێكەمان پێدەچوو بییەوێت 
خۆتدا  لەماڵەكەی  »ئەمشەو  وبڵێت  پێبكات  سوكایەتیم 
لێی  ئامێزەوە  گاڵتە  بەخەندەیەكی  گ��ا«   تێر  ژنەكەتم 
دەڕوانیم، لە چاوەكانیدا هەموو ئەوقسانەم دەخوێندەوە، 
كردووە،  بەشتێك  هەستم  حیزەكانیدا  لەچاوە  زانی  كە 
لێی نزیك بوومەوە بۆئەوەی لێدانێكی باشی لێ‌ بدەم، 
بەڵام ئەو ڕێزێكی زۆری لێنام، وەكئەوەی لەو كۆڵانەدا 

لەمن پیاوتری تیانەبێت«.
ئەو  بكەم  متمانەبەوە  چلۆن  نەمدەزانی  ساتەدا  لەو 
ب��ەڵام  درۆن��اك��ات،  باوكمەو  بەدەستە  قامچی  پ��ی��اوی 
لەناكاوێكدا بەخۆم هاتمەوە، زانیم ئەوە تەنها درۆیەكە 
هەربۆیە  بكاتەوە،  س��اردم  خۆی  لەكوشتنی  بۆئەوەی 
هەموو  كاتەیا  ل��ەو  ب��ەڵام  پەلامارمدا،  هێزم  بەهەموو 

خەڵكی قاوەخانەكە لێم كۆبوونەوە و تاویاندایە دەستم، 
منیش هەرئەوەندەم پێكرا بەكەللە لێی بدەم و نێوچەوانی 

نوقمی خوێن بكەم.
نێو  لەخوێنی  ژوورەك���ەم  هاتمەوە  بەخۆم  كاتێك 
چەوانی خۆمدا سوور ببوو، ئەوەندە كەللەم بەدیوارەكەدا 
تەقاندبوو،  لەچەند لایەكەوە  نێوچەوانی خۆم  كێشابوو 
ئای ئەوە چی بوو بەسەرم هات، بیرم لەوە دەكردەوە، 
بۆچی لە دیوارەكە هاتمەدەرەوە، هۆشی ئەوەم نەبوو 
بمكوشتایە،  ت��اب��ەت��ەواوی  ب��خ��واردب��ا  زی��ات��رم  حەبێك 
نا،  ی��ان  م��اوە  ژیاندا  لە  قێزەونە  ئ��ەو  نازانم  ئێستاش 
دیوارەكە  سەردانی   تر  شەوێكی  دەكەەمەوە  بیرلەوە 

بكەمەوە و دڵنیابم لەوەی ماوە یان مردووە.

4

ئێوارە درەنگی كردبوو، خاتووماریا  كات بۆ ژەمی 
بەدڵێكی خەمبارەوە وتی:

-ئەزانیت بەهۆی تابلۆكانەوە، ئاگامان لەوە نەمابوو 
شتێك بۆژەمی ئێوارە ئامادە بكەین. 

هیچمان  تابلۆكانەوە،  چیرۆكی  گێڕانەوەی  بەهۆی 
دووبارەبوونەوەی  بەهۆی  نەمابوو،  لەخۆمان  ئاگامان 
خۆراكێكی  هیچ  ئ�����ارەزووی  دڵ��م  ن��اخ��م،  برینەكانی 
بخواردبا،  شتێكم  لەبەرپەریسا  دەبوو  بەڵام  نەمابوو، 
لەو  پێویستە  ئەوەبوو،  پزیشكەكەم  لەڕێنمایی  یەكێك 
ڤیتامین  كە  بدەم  خۆراكانە  بەو  زیاتر  گرنگی  دۆخەیا 
برسی  پەریسا  ب��ۆئ��ەوەی  تێدایە  زیاتریان  كالۆری  و 
بەبرسێتی  نەبێت، هەست  نەبێت، كەم خۆراك و لاواز 
نەكات، ئەو لەهەناوی دایكیدا دەژێ‌، بەخوێن و خۆراكی  
دایكی دروست دەبێت و گەشەدەكات، تەنانەت هەموو 
ك��اری��گ��ەری  دای���ك،  ناخۆشیی  و  خۆشیی  هەستێكی 
لەسەر منداڵەكەی  دەبێت، هەربۆیە هەمیشە دایكەكان 
منداڵەكانیان بەبەشێك لەجەستەی خۆیان دەزانن، دڵنیام 
ئەگەر پەریسا لەهەناوی جوامێردا گەورە بوایە، هەرگیز 
هەستی  ئەوە  بكات،  لێ‌  نكولی  نەئەدا  بەخۆی  ڕێگەی 
هەموو دایكێكە بۆمنداڵەكەی. بەڵام نازانم دایكی )نامۆ( 
ئەو  توڕبداتە  نامۆ  بێهەستانە  بەخۆیدا  ڕێگەی  چلۆن 

ژیانە سەختەوە، هەربۆیە بەبیستنی ناوی پەریسا دڵم 
دەلەرزێت و هەموو جەستەو ناخم ئازاری بۆئەچێژێت.

»ئ�����اخ پ���ەری���س���ا ك��چ��ە ج���وان���ەك���ەم، ئ�������ارەزووم 
خۆمدا  لەهەناوی  تەمەنم  هەموو  ب��ەدرێ��ژای��ی  دەك��رد 
هەرگیز  ب��ۆئ��ەوەی  بمپاراستیتایە،  هەڵمبگرتبایتایەو 
نەكەیت«  ژیان  ئازاری  برسێتی و سەرماو  بە  هەست 

من لە ئەندێشەی خۆمدا بووم خاتوو ماریا وتی :
-سەناریا كچەكەم ئارەزووی چی دەكەیت؟ 

ئەو لەناو دەرگای سەرەكی هۆڵەكەدا لەچاوەڕوانی 
نەمابوو  ئ���ەوەم  ب��دەم��ەوە، هۆشی  وەڵام���ی  ئ��ەوەب��وو 
تیانەبوو  وەه���ای  شتێكی  هیچ  ب��ەس��ت��ەرەك��ەدا  ن��او  ل��ە 

بۆدروستكردنی ژەمێك، بەشەرمێكەوە وتم: 
-ببوورە خاتوون بەهۆی كاری پێشانگەكەوە بیرم، 
چوو شتێك بۆئێوارە بهێنمەوە، وەرە تۆ دانیشە بۆخۆم 
دەچم لە كۆڵانەكەی لای خۆمانەوە دوكانێكی سەوزە و 

میوە فرۆش هەیە شتێك بۆئێوارە دەهێنمەوە. 
گەڕایەوە  بەپەلە  دەرگاكەوە  لەبەردەم  خاتووماریا 

بۆژوورەوە، تاوی دایە جانتاكەی و وتی:
-تۆ پشووبدە ئازیزم، من خۆم بەمیوان نازانم، ئێستا 

بۆخۆم ئەچم شتێك دەهێنم و ئامادەی دەكەم. 
ئەو ئێوارەیە خاتووماریا بۆخۆی شێوێكی بەچێژی 
ئامادە كرد، پاش نانخواردن دووكوپ چایی هێناو بەدەم 
پێدەچوو  ڕامابوو،  لەخۆی  داگیرساندنی جگەرەیەكەوە 

كردبێت،  لادروست  )نامۆ(خەمێكی  ژیانی  چیرۆكەكانی 
هەربۆیە كاتێك نیگا غەمگینەكانی لەسەرم وێستەیانكرد، 
من ئەو خەمەم دەبینی كە دڵی گرانكردبوو، ئەو بیری 
جەنگەم  ئەو  وێنای  چلۆن  كە  بوو،  تابلۆیەنە  ئەو  لای 
كێشاوە، من دەمێك بوو بەئازارەكانی )نامۆ( ئاشنابووم، 
ئەو  بۆئەوەی  هەبوو،  بوونی  لەمندا  ئەو  ئازارەكانی 
هەیبوو  بۆنامۆ  خۆیەوە  ژنێتی  كەلەهەستی  ئ��ازارەی، 

بڕەوێنمەوە، وتم:
-ناتەوێت لەدیمەنی تابلۆكە بڕوانیت؟

و  هاتەوە  بەخۆی  ڕاچەنێت  لەخەونێكدا  وەكئەوەی 
وتی:

تابلۆیەكت  چ  بزانم  ئ��ەوەدەك��ەم  ئ���ارەزووی  -زۆر 
بۆئەو جەنگە كێشاوە؟

ئەو تابلۆیەم لەسەر شێوەی كۆلاژ كێشابوو، لەناو 
كۆمەڵێك هێڵدا، كە لە دوورەوە وێنەی دیوارو پەنجەرەی  
ژوورێكی ئەنواند، شێوەی دوو مرۆڤم دروستكردبوو، 
هێڵەكان  بەڕەنگی  تێكەڵ  جەستەیان  ئاڵابوون،  كەتێك 
ببوو، لەدەستی یەكێكیاندا وەك چەقۆیەك و لەدەستی 
ئەوی تریاندا شێوەی قامچییەك كەلە ملی ئەوی تریان 
بەشێوەیەك  هەردووكیانم  ڕوخساری  دیمەنی  ئاڵابوو، 
كێشابوو، كە وێنای ئازارو هاواری تیا دەبینرا، ئەگەر 
بوو  ئەستەم  نەبوویتایەتەوە  لێی ورد  بەوردی  تۆزێك 
ئەو دوو مرۆڤە لەناو ئەو هەموو هێڵە تێك ڕژاوەی، كە 

وێنای ناوژوورێكی داخراوی ئەنواند جودا بكردایەتەوە.
كاتێك تابلۆكەم هێنایە بەردەمی  كەمێك لێی ڕوانی، 
ئەو  بیتوانیبا  ئاسانی  بە  بێت  ئەستەم  بۆدەچووم  وای 
دیمەنەی لەنێویدا وێنام كردبوو لێی تێبگەیشتبایە، بەڵام 
خاتووماریا دوای كەمێك تێڕامان پەنجەیەكی لەتابلۆكە 

نێزیككردەوە و وتی:
قامچی  پ��ی��اوی  و  ن��ام��ۆ  ئ���ەوە  دەیبینم،  -ئ���ەوەت���ا.. 
بەدەستەكەیە لەگەڵ یەكدیدا دەجەنگن، ئەوە دیوارەكانی 
نێو  لە  جەستەیان  نیوەی  پێدەچێت  كە  ژوورەكەیەتی، 

دیوارەكەدا بە گیر هاتبێت.
تابلۆكەی  لە  ب��ەردەوام  ئەو  بێدەنگیی  كەمێك  دوای 

دەڕوانی، وتی:
-هەرچەند لە دیمەنی ئەو جەنگە دەڕوانم ئازاردەچێژم، 
ئەو جەنگانەم بەبیر دێنێتەوە كەبەردەوام لەگەڵ ناخی 
زۆر  دەجەنگێت  مرۆڤلەخۆیدا  كاتێك  هەبوون.  خۆمدا 

سەختە بتوانێت هەست بە چێژی ژیان بكات.
ڕۆچ��ووە  تر  جارێكی  خاتووماریا  قسانە  ئەو  ل��ەدوای 
جەنگەی  ئەو  نێو  ناخم،  نێو  گ��ەڕام��ەوە  منیش  تابلۆكەوە، 
ژیانم لەگەڵ پەریسادا هەمبوو. ئایا پەریسا دەتوانێت بەهاتنە 
ئاوەدانی  و  ئارامیی  و  بێنێت  جەنگە  بەو  كۆتایی  ژیانەوە 
بۆناخی وێرانم بگەڕێنێتەوە؟ یان بۆخۆیشی بەبێویستی خۆی 
هەموو تابلۆكان دەبنە چارەنووسی ئەو،  هەرلەسەرەتای لە 

دایكبوونیدا مەرگ گەمە بەژیانی دەكات؟!.

لەوەی  بێئاگابووم  ڕۆچووبووم  لەخۆمدا  ئەوەندە 
خاتووماریا دووقاوەی گەرمی هێنابوو، بەدەم داگیرسانی 
جگەرەیەكەوە تابلۆكانی بۆلای دیوارەكە دوورخستەوە 

و هاتە نێزیكمەوە، بەدەنگێكی خەمناكەوە وتی:
-دوای ئ���ەوەی چ��ی��رۆك��ی خ��ەون��ەك��ان��ی )ن��ام��ۆ( ت 
دژوارە  دۆخ��ە  لەو  نامۆ  توانیت  چیتكرد،  تابلۆ،  ك��ردە 

قوتاربكەیت؟ 
مرۆڤ هەرگیز نازانێت چارەنووسی بەكوێ‌ دەگات، 
كاتێك بەخۆی دەزانێت، ژیان گەمەی پێدەكات، دەشێت 
یان  ببینیتەوە،  خەونەكانتدا  لەناو  خۆت  لەوگەمەیەدا 
بەهیوا  م��ەرگ  دۆخێكەوە  بكەویتە   ئ��ەوە،  پێچەوانەی 
ئەچەشت،  ئ��ازارم  نامۆ  خەونانەی  بەو  من  بخوازیت. 
كردەوە  لەوە  بیرم  لەتوركیابوو  جوامێر  ماوەیەی  ئەو 
چوونە  ئەفسونی  قوتاربكەم،  دژوارە  دۆخە  لەو  نامۆ 
ناو دیوارەكان هەستێكی جیاوازیان لا دروستكردبووم، 
بێت  بۆجارێكیش  تەنها  دەك���رد،  ئ���ەوەم  ت��ام��ەزرۆی 
ئەوكارە   نهێنی  نەمدەزانی  بۆخۆیشم  بكەم،  ئەزموونی 

لەچیدایە!.
ئ��ای��ا )ن��ام��ۆ( ل��ەخ��ەون��ەك��ان��ی��دا ب��ەن��او دی��وارەك��ان��ی 
ژوورەكەیدا ڕۆدەچێت، یان ئەوە ئەفسونێكە تەنها لەناو 
ماڵ و ژوورەكەی ئەودا بوونی هەیە!ڕۆژێك بیرم لەوە 
ژیانی  كەبوونی  تابلۆیەك  ج��وان،  تابلۆیەكی  ك��ردەوە 
تا  بنەخشێنم  نامۆ  دیواری ژوورەكەی  لەسەر  تێدابێت 

بتوانم لەڕێگەیەوە نامۆ بە چێژی ژیان ئاشنا بكەمەوە، 
سێ‌ ڕۆژ بەسەر گەشتەكەی جوامێر بۆتوركیا تێپەڕیبوو، 
كەوەڵامم  پێوەكردم،  پەیوەندی  نەناسراو  ژمارەیەكی 

دایەوە )نامۆ( بوو، بەدەنگێكی غەمگینەوە وتی: 
بچووكەوە  كێشەیەكی  بەهۆی  ڕۆژە  ئ��ەو  -ببورە 
بووم،  ئازاد  بەندیخانە  لە  ئەمڕۆ  كردم،  بەندی  پۆلیس 
بەڕێزت  لای  دەفتەرەكەم  وتم  پێی  قاوەخانەكە  كوڕی 

پارێزراوە.
-بەڵی ڕاستە، بەڵام من داوای لێبوردنت لێ‌ دەكەم، 
لە بێئاگاییمدا لەگەڵ خۆم بردم.ئەتوانیت پێم بڵێی بۆچی 

پۆلیس بەندی كردبوویت.
-ببورە ئەوە پەیوەندی بەخۆمەوە هەیە، بەڵام زۆر 
خەڵكی  دەست  نەكەوتە  دەفتەرەكەم  ب��ەوەی  دڵخۆشم 

قاوەخانەكە!
-كەی لە قاوەخانەكە دەبیت؟

-من ئێستا لەوێم.
-ئێستا منیش دێم بۆلات و دەفتەرەكەت بۆ دەهێنمەوە.

-زۆر سوپاس چاوەڕێتم.



تابلۆی گەڕانەوە 
بۆ سروشت

1

م��رۆڤ  ه��ەی��ە،  ج��ی��اوازی  تەلیسمێكی  پ��ای��ز،  دیمەنی 
ئەفسوناوی،  جیهانێكی  بۆناو  بۆنێوخۆی،  دەگەڕێنێتەوە 
ناخی  وبەهەموو  بژیت  بەتەنێ‌  واتلێدەكات  جیهانەی  ئەو 
خۆتدا  ونبووی  شتگەلێكی  ب��ەدوای  و  شۆڕبیتەوە  خۆتدا 
فەرامۆشت  ژی��ان��ت��دا  لەساتەوەختەكانی  ك��ە  بگەڕێیت، 
كردوون، دەتباتەوە بۆناو هەموو شوێنە تاریكەكانی ناخت 
ئاشنا  بەخۆی  كاتێك  م��رۆڤ  ئاشنادەكاتەوە.  بەخۆت  و 
لەگۆشە  بەئازارانەی  یادەوەرییە  ئەو  هەموو  دەبێتەوە، 
ناخیدا فەرامۆش كراون، دێنەوە گۆو دوبارە  تاریكەكانی 

ئازاری ئەدەنەوە.
ئەو ڕۆژە پایز بۆمن وەرزی خەمەكانم بوو، بەدڵێكی 
تەنگەوە بەرەو قاوەخانەكە بەڕێكەوتم، بینینی نامۆ بۆمن 
هیوایەك بوو، كەناخی پڕلەئازارمی بۆ بكەمەوە، هەرچەند 
بیرم لەنامۆ دەكردەوە سیمای بەناخم ئاشنا بوو، وەكئەوەی 
پێشتر بینیبێتم، یان ناسیبێتم، بەڵام لەگەڵ هەموو ئەوانەشدا 
زۆر جار ئەو مرۆڤانەی بەڕۆح و هەست لەیەكدی نێزیكن، 
زۆر  دەكەن  واهەست  دەگەن  بەیەك  بۆیەكەمجار  كاتێك 

لەمێژە یەكتری دەناسن.
دەكرد  نێزیكی  بە  هەستم  نامۆدا  چاوەكانی  لەنیگای 
قاوەخانەكە،  چوومە  ڕۆژەی  ئەو  هەربۆیە  لەڕۆحمەوە، 
لەنیگای چاوە هەنگوینییەكانیدا ئەوەم بینی، ئەویش بەبینینم 

گەشایەوە، من دڵنیابووم ئەو هەستەی بۆمن لەناو قووڵایی 
ناخییەوە بوو، كاتێك دانیشتین و خۆم پێ‌ ناساند، هەستی 
وتی«ناوم  شیرینەوە  بەزەردەخەنەیەكی  دەكرد،  بەبوونم 
نامۆیە«  دەفتەرەكەم لەجانتاكەم دەرهێناو خستمە سەر 
لەسەر  خشاندوو  بەلاپەڕەكانیدا  چاوێكی  نامۆ  مێزەكە، 

مێزەكە دای نایەوە و كەمێك لێمی ڕوانی و وتی :
-دەفتەرەكەت خوێندەوە؟

خوێندۆتەوە،  هەموویانم  بەڵێ‌،  دەڵێم..  ئ��ەوە  -ببورە 
چیرۆكی زۆر سەیری تیابوو، ئەڵێم تۆبۆچی خەونی ئاوا 

ناخۆش دەبینیت.
-نازانم بەڕێزتان چلۆن بیر لەژیان دەكەنەوە! لەوانەیە 
هەتا ئێستا بیرت لەخۆت نەكردبێتەوە و خۆت نەناسیبێت، 
مرۆڤ ئەو كاتەی خەونەكانی هەرەس دەهێنن، ئەو ساتە 
خەونەكانت  تائێستا  تۆ  دەك��ات..  خۆی  بەمەرگی  هەست 

هەرەسیان هێناوە؟ 
ناشرینی هەیە  تاڵ و  ڕابردوویەكی  -هەموو مرۆڤێك 
كەلێی پەژیوانە، بەڵام مەرج نییە ئەوە بەمەرگت ئاشنا بكات.
-بەبڕوای تۆ مەرگ چییە ؟ ها.. خەڵكیی تەنها مەرگ 
و  ڕۆح  لەنێو  م��ەرگ  ن��ازان��ن  ك��ۆدەك��ەن��ەوە،  لەجەستەدا 
لەدەربڕینی هەستەكانی  كاتێك مرۆڤ  هەستی مرۆڤدایە، 
ئازاد نەبوو، هەستی بە بوونی خۆی نەكرد، ئەوە بۆخۆی 
لەم  لەمرۆڤەكان  زۆرێ��ك  ب��ەئ��ازارە،  و  هێواش  مەرگێكی 

شارەدا هەست بەوە ناكەن، بە هێواشی دەمرن.

-تۆ بۆچی ئاوا بیر دەكەیتەوە و هەست دەكەیت تەنها 
مرۆڤێكی زۆر جیاواز بیت لەم شارەدا؟.

دەڕەنجێت،  دڵی  خۆیدا  لەشارەكەی  كاتێك  -م��رۆڤ 
دڵنیام  م��ن  دەك���ات،  خ��ۆی  ب��وون��ی  بەنامۆ  هەست  ئیتر 
زۆرێك هەیە لەم شارەدا وەك من هەست بەنامۆبوونی 
خۆیان دەكەن، هەست بەوە دەكەن، كەبە هێواشی دەمرن، 
بەڵام باسی ناكەن، هەندێكیان چیرۆكی مەرگی خۆیان لە 
شیعرێكدا یان لە چیرۆكێكدا دەنوسنەوە، هەندێكی تریان 

تەنها بەبێدەنگی لەگەڵ مەرگی خۆیاندا دەژین.
لەهەموو  جیاواز  ئ��ەدوا،  جیاواز  بەشێوازێكی  نامۆ 
ئەو كەسانەی بەدوای وشەیەكدا دەگەڕێن، تا وێنەیەكی 
بەرامبەریاندا  لەهەستی  بۆخۆیان  جوان  دروستكراوی 
دروست بكەن، بەردەوام جگەرەی دەكێشا، لەگەڵ هەموو 
جگەرەكەی  دوك��ەڵ��ی  چ��ڕی  ل��ەس��ەم��ای  ق��ووڵ��دا  مژێكی 
دەڕوانی، وەكئەوەی بییەوێت لەنێویدا تابلۆیەك بدۆزێتەوە 
گوزارشت لەهەستەكانی ناخی بكات. ویستم دوبارە پێی 
بڵێم »ئەو چەند ڕۆژە لەسەرچی بەندكرابوویت«، بەڵام 
بەشیاو  ئەوپرسیارەم  ناسینەماندا  یەكتر  سەرەتای  لەو 
نەزانی، ئەوەی جێگەی سەرنجی من بوو ناوەكەی بوو، 

وتم:  
-تۆ بەڕاستی ناوت )نامۆ( یە، یان ئەوە تەنها نازناوێكە 

بۆخۆت داتناوە؟ 

دروس��ت  منی  بەخۆشەویستییەوە  دای��ك��م  -دڵ��ن��ی��ام 
ناوەی  ئەو  بۆیە  نەكردووە،  بەبوونم  حەزی  نەكردووە، 

لێناوم، دڵنیام ئەو دەیزانی من بەم ژیانە نامۆ دەبم.
لە سیماو گوتارەكانیدا هەستم بەتاریكیی ناخی دەكرد، 
بیرم لەوە دەكردەوە نامۆ بگەڕێنمەوە بۆخەونی ناو دیواری 
بوو،  خەونەكانی  پرسیاربوو  من  لای  ئ��ەوەی  ماڵەكەی، 
بەپرسیارێك  هەربۆیە  دیوارەكاندا،  بووبەناو  ڕۆچوونی 
و   خۆی  ناخی  تایبەتییەكەی  جیهانە  نێو  بۆ  گەڕاندمەوە 

وتم:
-تۆ بەڕاستی بەجەستە دەچیتە ناودیوارەكانەوە، یان 

ئەوە تەنیا لەهەستی ناخی خۆتەوە وێنای دەكەیت.
كۆد  لە  دەبێت  هەیە،  خۆیان  ئەفسونی  -دی��وارەك��ان 
ژیانە  ئەم  لەجەنجاڵیی  خۆت  هەتا  تێبگەیت،  زمانیان  و 
خۆیان  بەدەستی  كەمرۆڤەكان  قوتاربكەیت  قێزەونە 
خۆشەویستی،  لەبری  لێرە  مرۆڤ  ك��ردووە،  دروستیان 
ئەو  دەم��ەێ��ت  من  یەكترییەوە،  ناخی  ڕۆدەك��ەن��ە  ژەه��ر 
لەم  دی��وارەك��ان��ەوە،  لە  بكەمەوە،  خاڵی  لەخۆمدا  ژەه��رە 
ژیانە نەفرەتییە بڕوانم.بۆئەوەی خۆم بەدوور بگرم لەو 

وشانەی ئازارم ئەدەن. 
-نامۆ پێم بڵێ‌، تۆ بەو ڕەفتارانەت توانیوتە ئەوە بكەیت 
كەئەتەوێت؟ ئایا توانیوتە خۆت لەو هەموو ئازارانە خاڵی 
بكەیتەوە؟ تۆ پێم بڵێ‌، منیش ئازارێكی زۆرم هەیە، كەئەم 
ژیانە پێی بەخشیوم، دەمەوێت خۆمیان لێ‌ خاڵی بكەمەوە.

-سەناریا.. لێرە مرۆڤ بیر لەخۆی ناكاتەوە، گەورەترین 
لێرە ئەوەیە، كەناتوانێت شوڕش بەسەر  كێشەی مرۆڤ 
خۆیدا بكات،  كاتێك ئەوەتكرد ئەوكات خۆت دەناسیت، 
خ��ۆت ل��ەه��ەم��وو ئ����ازارو ژەه��رێ��ك��ی م��رۆڤ��ەك��ان خاڵی 

دەكەیتەوە.
دیاربوو نامۆ بەقسەكانی، هێدی هێدی بۆناو جیهانەكەی 
ئ��ارەزووی ئەوەم دەكرد وەك  خۆی پەلكێشی دەك��ردم، 
ئەو، هەموو ژیانم لەناو چواردیواری ژوورەكەمدا بەسەر 
ئایا  دەك���ردەوە،  لەمن  بیری  چلۆن  نامۆ  نازانم  ببردبا، 
كردبوو،  ناخم  ئ��ازاری  بە  هەستی  لەچاوەكانمەوە  ئەو 
ئەتلایەوە و  ئازاری خۆیدا  لەگەڵ  ئەویش وەك من  یان 

بەدووی كەلێنێكدا دەگەڕا تا خۆی تیا خاڵی بكاتەوە.
پڕبەدڵ ئارەزووی ئەوەم دەكرد، چی زووترە لەگەڵ 
نامۆ، ئەزموونی جیهانی ناو دیوارەكانی بكەم، لە قسەكانیدا 
بەدوای كەلێنێكدا دەگەڕام تاجێگەی هەستەكانی خۆمی تیا 
ئازارێكی  لەنێو  بكەمەوە، هەربۆیە وتم »نامۆ..ئێستا من 
زۆر سەختدا دەژیم، پێویستیم پێتە لەگەڵ خۆت گەشتێك 
ساتێكیش  بۆتەنها  دەم��ەوێ��ت  بكەم،  دی��وارەك��ان��دا  بەناو 
بچمە شوێنێكەوە  و  بم  بەدوور  قێزەونە  ژیانە  لەم  بێت 
بە  نامۆ  تیابێت«   ژیانی  جوانی  و  خۆشەویستی  بۆنی 
بەدەم هەڵكێشانی  لێمی ڕوانی،  پڕلە گومانەوە  نیگایەكی 
هەناسەیەكی قووڵەوە وتی »ئێستا هەست دەكەیت مەرگ 
هەستمكرد  ئەوەی وت،  كاتێك  دەكات!«  لەگەڵدا  گەمەت 

ناخم  ئازارەكانی  ئاشنایە، دركی بەهەموو  بەناخم  تەواو 
كردووە، بەتەواوی لە نێو دڵ و ڕۆحی مندا دەژێ‌.

دڵنیابووم لەوەی ئەویش بەدووی ئەو خەونانەوە بوو، 
بەهەستێكی  هەربۆیە  ب��وون،  من  ئومێدی  م��اوەی��ەك  كە 
لێ‌  پاكەتەكەی  جگەرەیەكەوە  داگیرسانی  بەدەم  سادەوە 
نزیك كردمەوە، منیش جگەرەیەكم پێ‌ كردوو هەردووكمان 
وتم  ونكرد،  جەگەرەكاندا  دوكەڵی  نێو  لە  پێكەوە خۆمان 
»مەرگ لێم ناگەرێت دەمەوێت لەناو ئەفسونی دیوارەكاندا 
بۆ  نامۆ  چاوەكانی  هەڵبێم«  لەمەرگ  و  بدۆزمەوە  ژیان 
دەرەوەی قاوەخانەكە دەیڕوانی، ئەو ماوەیەی لەیەكتریدا 
ڕۆچووبووین بێئاگابووین لەوەی زۆرێك لەو كچ و كوڕانەی 
ناو قاوەخانەكە بەردەوام تاوناتاوێك لەئێمەیان دەڕوانی، 
ئەوەدەكەن  ئ��ارەزووی  ئەوەندە  بۆچی  مرۆڤەكان  نازانم 
بەدوای ژیانی خەڵكی ترەوە بن؟ ئەو هەڵوێستەی ئەوان 
منی زیاتر لە بۆچوونەكانی نامۆ نێزیكتر كردەوە، نامۆ وتی 
»ماڵەكەم لە شوێنێكی زۆر دوورە شارە، كەی ئارەزوو 
دەكەیت من ئامادەم« بۆئەوەی ئەو پلانەی لەئەندێشەمدا 
بەیەكەوە  دواتر  ب��ۆڕۆژی  بڕیارمدا،  بگەیەنم  بەجێی  بوو 

بچین بۆماڵەكەی و تابلۆیەكی تایبەتی بۆ بنەخشێنم. 
جەستەمی  ه��ەم��وو  ب��ەچ��ێ��ژ  هەستێكی  ڕۆژە  ئ���ەو 
تەنییەوە، بۆ شەوەكەی لەخەیاڵی ئەوەدا بووم لەماڵەكەی 
نامۆ لەسەر دیواری ژوورەكانی چ تابلۆیەك بنەخشێنم، 
تا مانای ژیان و خۆشەویستیمان پێ‌ ببەخشێت و بمان 

گەڕێنێتەوە بۆبوونی ڕاستەقینەی خۆمان.

وەك  لەكەرەستەكانم  هەندێك  دوات���ر  ڕۆژی  ب��ۆ 
لەهەموو  پەڕمووچی گەورەو بچوك و چەندین بۆیەم 
ڕەنگەكانم لەناو جانتایەكدا ئاژوو، پەیوەندیم بەنامۆوە 
كرد، لەقاوەخانەكە چاوەڕێم بكات و پێكەوە بچینە ماڵەوە 
ئەو ئەزموونە پێكەوە تاقیبكەینەوە، هەردووكمان پێكەوە 
بۆخۆیشم  تیابێت.  ژیانی  مانای  كە  خەونێكەوە،  بچینە 
نەمدەزانی تاچەند دەتوانم لەو كارەدا سەركەوتوو دەبم، 
یان نا، بەڵام ئەوەی پاڵنەربوو لەناخمدا قوتاركردنی ئەو 
مرۆڤە بوو، كە بەدەست خۆیەوە گینگڵی ئەداو لەجەنگی 

نێو خۆیدا ئازاری ئەچەشت.
كە چوومە نێو قاوەخانەكەوە، نامۆ وەك هەموو ڕۆژانی 
هیچمان  مندابوو،  لەچاوەڕوانی  قاوەخانەكە  لەگۆشەی  تر 
دەرەوە  چووینە  كاتێك  نەكرد،  خواردنەوەمان  ئ��ارەزووی 
لێمانی  پرسیارەوە  پڕلە  بەنیگایەكی  كوڕی سەركاژێرەكە، 
وت:  بەنامۆم  بووین  ئۆتۆمبێلەكەم  س��واری  كە  دەڕوان��ی، 
»ماڵەكەت لە كوێیە؟«نامۆ وەكئەوەی تووشی لەبیرچوونەوە 
هاتبێت، كەمێك لە خۆی ڕاما، پاشان بەدەستی ڕاستی قژە 
ئاڵۆزكاوەكەی بۆدوای سەری خۆی هەڵدایەوە و  درێژ و 
هەژاران  »گەڕەكی  وتی  و  ڕوانی  پێشی خۆی  لە  كەمێك 
ش��ارەدا  ل��ەم  گ��ەڕەك��ەم  ن��اوی   ئ��ەو  هەرگیز  پێدەزانیت« 
نامۆ تاگەیشتینە ئێرە ڕێنمایی كردم،  نەبیستبوو، هەربۆیە 

لەم  تەنها  ن��ەب��وو،  تیا  هیچی  م��اڵ��ەوە،  ئ��ەم  هاتمە  كاتێك 
بوو  شكاوەیلێ  و  ك��ۆن  كەنتۆرە  ئ��ەو  پشتەوە  ژوورەی 
كەلەناو ئەوخانەیەدا كەدەرگای پێوە نەمابوو چەند كتێبێكی 
تیابوو، لەگەڵ ڕاخەرێك، كەلە زۆر جێگەوە شی ببۆوە و 
تەنها  لەم ژوورەی پێشەوە،  ڕیشاڵەكانی بەدەركەوتبوون، 

ڕاخەرێك و مێزێكی تەلەفزیۆنی تیابوو.
كاتێك هاتمە ژوورەوە، سەرەتا ترسێك ناخمی داگیر 
كرد، لەسەر دیواری ژوورەكەی پشتەوە، وێنەی دایكیم  
بینی، كە نامۆ بە چەقۆی میوەكە هەڵیكۆڵیبوو، لەگەڵ ئەو 
هەڵیواسیبوو،  بنمیچی ژوورەك��ەوە  بە  نامۆ  گوریسەی 
و  بەئاسایی  زۆر  نامۆ  مابوو،  خ��ۆی  شوێنی  لە  ه��ەر 
هێمنی ڕەفتاری دەكرد، داوام لێكرد ئەو گوریسەی، كە 
وەك پەتی سێدارە هەڵیواسیبوو بەناوەڕاستی بنمیچی 
ڕازی  ئەو  بەڵام  بكاتەوە،  لێی  شۆڕببۆوە  ژوورەك��ەدا 
با لە شوێنی خۆی بێت، دڵنیابە  نەبوو، وتی »لێگەڕێ‌ 
هەموو یەكێك لە ئێمە ڕۆژێك پێویستیمان پێی دەبێت« 
ئەو قسانەی دەرونی تەواو گرژ كردم، لەگەڵ ئەوەشدا 
ئومێدی ئەوەم هەبوو بتوانم نامۆ لەو دۆخە دەرونییە 
قوتار بكەم، ئەو كە بەرەو چێشتخانەكەی دەرەوە چووە 
شوێنێكی  ب��ەدوای  گێڕا،  ب��ەژوورەك��ەی��دا  چاوێكم   من 

گونجاودا دەگەڕام تا تابلۆیەكی تایبەتی تیا بكێشم.
بەتەنیشت ئەو دیوارەی نامۆ بەچەقۆ وێنەی دایكی 
شوێنێكی  هەڵكۆڵیبوو،  لەسەر  س��ێ��دارەك��ەی  پەتی  و 

گونجاوم دۆزییەوە،  كەرەستەكانم لەبەردەم دیوارەكە 
دان���ا، س��ەرەت��ا ب��ە پ��ەڕم��وچ��ە گ��ەورەك��ە ڕووب��ەرێ��ك��ی 
نامۆ  كاتەدا  لەو  ك��رد،  ڕەن��گ  شین  بۆیەی  بە  فراوانم 
ژوورەوە   كەهاتە  ب��وو،  ب��ەدەس��ت��ەوە  چایی  دووك���وپ 
لەدیمەنی دیوارەكەی ڕوانی و وتی »دەتەوێت تابلۆی 
دەستم  پالێتەكەی  لەسەر  كاتەدا  لەو  بكێشیت؟«  چی 
نەبوو  مەبەستم  ب��ووم،  ڕەنگەكان  ڕۆكردنی  سەرقاڵی 
ئەوەی لەبیرمدایە ڕاستەو خۆ پێی بڵێم، لەبەر خۆمەوە 
وتم »تۆ دانیشە چاوەڕێبكە تا من لەكارەكەم دەبمەوە«  
نامۆ بەبێئەوەی پرسیارێكی تر بكاتەوە كوپە چاییەكانی 
لەسەر ڕاخەرەكە داناو بەرامبەرم دانیشت، منیش بەدەم 
تابلۆیەكی  بەكێشانی  دەستم  چاییەكەوە  خواردنەوەی 

سروشت كرد.
لەسەر دیوارەكە وێنەی دارستانێكی سەوزم كێشا، 
لەبەردەمیدا  تێدابوو  ج��ۆری  هەمە  داری  كەچەندین 
كوڵێكی  كەفو  كەشەپۆلەكانی  كێشا  دەریایەكم  وێنەی 
لەدوورەوە  ئەگەر  دروستكردبوو،  لەكەنارەكانیدا  سپی 
لێت بڕوانیبا، واهەستت دەكرد لەنێو چڕی دارستانەكەوە 

لەدیمەنی دەریاكەت دەڕوانی.
ماڵەدا  ل��ەم  تائێستا  تابلۆیە  »ئ��ەو  وت��ی  خاتووماریا  
هەرماوە« بۆئەوەی جێگەی تابلۆكەی نیشان بدەم بەهێمنی 
دواوە  ژوورەك����ەی  ب���ەرەو  و  هەڵسام  خ��ۆم  شوێنی  ل��ە 
كاتێك چوینە ژوورەوە  بەدوامدا هات،  بەهێمنی  ڕۆیشتم، 

خاتووماریا وتی » كوا.. خۆلەسەر دیوارەكە تابلۆكەی لێ‌ 
نییە!«  بەرەو تەنیشتی دەرگاكە چووم و ئەو پارچەخامەی 
كاتێك   ك���ردەوە،  لێم  داپۆشیبوو  پ��ێ‌  تابلۆكەم  دیمەنی 
تابلۆكەی بینی، كەمێك بەوردی لێی ڕوانیو وتی »بۆچی 
گەڕامەوە  ن��ەدای��ەوە،  وەڵام��م  من  داپۆشیوە«  تابلۆكەت 
بە  بۆژوورەكەی پێشەوە و دانیشتم، خاتووماریا، گرنگی 
دانیشت  لام��ەوە  هاتە  كاتێك  ن��ەدا،  پرسیارەكەی  وەڵام��ی 
وتی »ئێ‌.. دوای ئەوە چی ڕویدا؟« كەمێك بەناخی خۆمدا 
چوومەوە، نازانم بۆچی ئەوەندە دڵم توند بوو، هەستمكرد 
كردبوو،  توند  گەروومی  گریانێك  تەڕببوون،  چاوەكانم 

هەناسەیەكی قووڵم بە ئازارەوە هەڵكێشاو وتم:
نامۆ  كرد،  ت��ەواو  تابلۆكەم  خولەكێك  چەند  ل��ەدوای 
تابلۆكەمی  لەدیمەنی  جاڕییەوە  گاڵتە  بەخەندەیەكی 
دەڕوانی، وتم »بۆچی پێدەكەنیت«  ئەو وەڵامی نەدامەوە، 
كرد،  بزر  لێوەكانی  خەندەی  هەڵتەكاندو  شانێكی  تەنها 
چوومە تەنیشتی نامۆ وە، لەدوورەوە لەتابلۆكەم ڕوانی 
كردبێت،  لەیاد  شتێكم  لەشوێنێكدا  ن��ەوەك  ب��ۆئ��ەوەی 
بەنامۆم وت »ئێستا پێم بڵێ‌ چلۆن دەتوانین بچینە نێو 
لێی  نیگایەكی پڕلە پرسیارەوە  بە  نامۆ  تابلۆیەوە«  ئەو 
ڕوانیم، دواتر لەكەنتۆرەكەدا زەرفێكی نایلۆنی بچووكی 
دەرهێنا، كەچەند حەبێكی بچووكی ڕەنگ سپی تێدابوو، 
لەگەڵیدا قاپێك ئارەق و پەرداخێكی هێنا و لەبەردەممدا 
داینا، بەبێئەوەی هیچ شتێك بڵێت بەرەو ناندینەكە ڕۆیشت، 

دوای چەند خولەكێك گەڕایەوە بوتڵێك ئاوو پەرداخێكی 
تری هێناو لەنێوانماندا دایناو وتی »بۆئەوەی بچینە نێو 
دیوارەكەوە پێویستە لەگەڵ من پێكێك بخۆیتەوە« ئەو 
گومانم  دروستكرد،  لەناخمدا  ترسێكی  نامۆ  ڕەفتارەی 
لەوە هەبوو لەم ماڵە چۆڵە دا لەگەڵ كەسێكدا كە هێشتا 
بەتەواوی نایناسم چلۆن بتوانم پێكێك عارەق بخۆمەوە.

نامۆ هەستی بەسیما ترساوەكەم كردبوو، هەربۆیە 
چەند  تەنها  نایەت،  بەسەر  هیچت  »مەترسە  وتم  پێی 
كاژێرێكمان پێدەچێت، ئەگەر دەتەوێت لەگەڵ من بچیتە 
دیوارەكانەوە و پیاوی قامچی بەدەستەكە ببینیت، ئەوا 
پێویستە ئەو كارە بكەیت« كاتێك ناوی پیاوی قامچی 
بەدەستەكەی هێنا، هەستێك لەناخمدا بۆ بینینی دروست 

بوو، هەربۆیە بە گومانێكەوە ڕەزامەندیم نیشاندا.
نامۆ هەردوو پەرداخەكەی لەئارەق نیوە كرد، پاشان 
ئارەقەی  تێكرد، ڕەنگی ئەو  تالێواری پەرداخەكە ئاوی 
كەوەك ئاو وابوو گۆڕا بۆ ڕەنگێكی شیریی كاڵ، پاشان 
دووحەبی لەنێو زەرفەكە دەرهێناو هەر پەرداخێكحەبێكی 
چاییەكەدابوو  پەرداخی  لەناو  كەوچكەی  بەو  و  تێكرد 
هەردووكیانی تێك هەڵدا تابەتەواوی دەنكەكان توانەوە، 
ن��ەك��ا دڵت  ئ��ارەق��ەك��ە نەكەیت  ب��ۆن��ی  وت��ی »ه��ەوڵ��ب��دە 
دووج��ار  ی��ان  بەجارێك  دەتوانیت  ئەگەر  بچێت،  تێك 
هەمووی بخۆیتەوە«پەرداخەكەی بەدەستییەوە گرتبوو 
لەچاوەڕوانی مندابوو لەگەڵیدا بیخۆمەوە، منیشبەهەمان 

شێوەی ئەو بەدووجار هەموو ئارەقەكەم خواردەوە.

چێژێكی  دوورخستەوە،  لەپەرداخەكە  دەمم  كاتێك 
ساتەدا  ل��ەو  هێنا،  بەجەستەمدا  تەزوویەكی  ناخۆش 
ل���ەدوای  ن��ام��ۆ  دەرەوە،  دەه��ات��ە  گ���ەدەم  خ��ەری��ك��ب��وو 
خواردنەوەی پەرداخەكە وتی »هەوڵبدە تامی ئارەقەكە 
فەرامۆش بكەیت بۆئەوەی گەدەت تێك نەچێت« من لەو 
ساتەدا هەموو هەستەكانم لەوەداكۆبوو چی ڕووئەدات، 
چیم بەسەر دێت؟ یان لەدوای خواردنەوەی ئەو ئارەقە 
بەو حەبەوە دەبێت چ ئەفسونێك ڕووبدات، ترسی ئەوەم 
هەبوو پیاوی قامچی بەدەستەكە لەدوامانەوە ئامبازمان 
بكاتەوە. گوێم  بێت و هەموو جەستەمان شین و مۆر 
ئەو  ڕووبكەینە  ب��ا  »وەرە  وت��ی  ب��وو  نامۆ  لەدەنگی 

تابلۆیەی كە كێشاوتە، بزانین لەنێویدا چی ڕوئەدات«.
دانیشتبووین  ی��ەك��ەوە  بەتەنیشتی  ه��ەردووك��م��ان 
لەدیمەنی ئەو تابلۆیەمان دەڕوانی، كە دروستمكردبوو، 
پاش چەند خولە كێك هەستمكرد تەزوویەك لەسەرمەوە 
هەستم  تەنییەوە،  جەستەمی  ه��ەم��وو  ب��وو،  دروس���ت 
لەپێش  تابلۆكە  وێ��ن��ەی  دەك���رد،  س��ەرم  بەسڕبوونی 
لەكەشتییەك  دەج���وڵا،  لای��ەك��دا  بەهەموو  چاوەكانمدا 
خۆی  شەپۆلەوە  ب��ەدەم  دەری���ادا  قووڵایی  لە  دەچ��وو 
ڕاژەنێت، دیمەنی نیوە تاریكی ژوورەكە زیاتر بیناییمی 
ب���ەردەوام  چ��اوەك��ان��م  لەپێش  تابلۆكە  ك��ردب��وو،  تەڵخ 
لەپێش  تابلۆكە  دیمەنی  لێهات  تاوای  دەچوو،  دەهاتوو 

چاومدا ئەوەندە گەورەبوو هەموو بیناییمی گرتەوە.

بەئاراستەی  بەتەنێ‌  دارس��ت��ان��ەك��ەدا  چ��ڕی  ل��ەن��او 
دەریاكە دەڕۆشتم، بۆنو بەرامەی ئەو دارسنەوبەرانەی، 
كە كێشابووم تێكەڵ بەبۆنی ئەو گوڵانەی، كەلە دامێنی 
بۆخۆیشم  پ��ڕك��ردب��ووم.  لوتیان  ب��وون  درەخ��ت��ەك��ان��دا 
دەڕۆم،  دەریاكە  ئاراستەی  ب��ەرەو  بۆچی  نەمدەزانی 
تەنها هەستێك لەقووڵایی دڵمدا پەلكێشی دەكردم، لەوێدا 
من خۆم نەبووم كەهەمیشە ترس ناخی داگیر كردبووم، 
دەرونم تەواو واڵابوو، لەناخمدا هەستم بە ئازادی خۆم 
دەك��رد، ئ��ارەزووی ئ��ەوەم دەك��رد وەك منداڵێك لەناو 
ئەو دارستانەدا ڕەفتارم بكردبا، كاتێك نێزیكی دەریاكە 
تەنیشتمەوە و دەستی  هاتە  لەناكاوێكدا  نامۆ  بوومەوە 
ڕاستی گرتم وتی »ئاگادرای خۆتبە نەكا پیاوی قامچی 

بەدەستەكە لەم ناوەدا بەدوامانەوە بێت«.
پیاوی  كە  دەبینی،  ترسەم  ئ��ەو  ن��ام��ۆدا  لەسیمای 
ق��ام��چ��ی ب��ەدەس��ت��ەك��ە ل��ەن��اخ��ی��دا دروس���ت���ی ك��ردب��وو، 
لەخۆمان  جگە  دای��ەوە،  خۆم  ب��ۆچ��واردەوری  ئاوڕێكم 
هیچ مرۆڤێكم لەو ناوەدا نەبینی، هەتاچاو بڕی بكردبا 
هەبوو،  درێ��ژەی  چڕ  دارستانی  دەری��اك��ەوە  لەكەناری 
هەمەجۆرو  گوڵی  چەندین  دارەكاندا  هەموو  لەدامێنی 
خۆیان  بەرامەی  و  بەبۆن  ناوەیان  ئەو  ڕەنگ  ڕەنگاو 
پڕكردبوو، سەیرێكی نامۆم كردو وتم »ئێرە خەونەكانی 

منە، هەمیشە لەهەوڵی ئەوەدا بووم ڕۆژێك پێی ئاشنابم 
دڵنیابە پیاوە قامچی بەدەستەكە هەرگیز ناتوانێت پەی 
بەناخمان بەرێت و دزە بكاتە ئەندێشەكانمانەوە« كاتێك 
بۆوە و  ئ��ارام  ترساوەكەی  نامۆ وت، سیما  بە  ئ��ەوەم 
لەو  زۆرێ��ك  »لەمنداڵیدا  وتی  ئومێدەوە  پڕلە  بەدڵێكی 
خەونانەم دەبینی منیش وەك تۆ ئارەزووی ئەوەم دەكرد 
لە دارستانێكی وەها دا بەویستی دڵی خۆم گەمەبكەم، 
دوورلە هەموو ئەوانەی ڕۆژانە بەتانەو تەشەرەكانیان 
بەخەونەكانمان  لێدەكەن  ڕێگریمان  و  ئەدەن  ئازارمان 

ئاشنا بین«.
دەنگی جریوەی ئەو چۆلەكانەی لەناو چڕیی گەڵای 
ئاوازێكی  دەك��رد  گەمەیان  و  دەهاتن  دەرەختەكانەوە 
هەردووكمان  دەبەخشی،  گوێكانمان  بە  ئەفسوناوی 
لەجوانی ئەو سروشتە دڵڕفێنەدا تەواو ڕۆ چوو بووین، 
هیچ  بووین،  خۆمان  ڕاستەقینەی  وێنای  ئێمە  لەوێدا 
دەمامكێك بەڕومانەوە نەبوو، نازانم تەلیسمی ئەو دەنكە 
حەبە چی بوو وای لێكردبووین  بەئازادی ئەدواین و بە 

ئازادی ڕەفتارمان دەكرد.
نامۆ بە دیمەنی ئەو سروشتە تەواو ئارام و دڵخۆش 
دیاربوو، لەناكاوێكدا هەموو پۆشاكەكەی لەبەری داماڵی 
بۆئاسمانی  دەستەكانی  و  ڕووتكردەوە  تەواو  و خۆی 
ب��ەرەو  هێمنی  بە  و  ك��رد  بڵند  سروشتە  ئ��ەو  ساماڵی 
شتێك  لەهیچ  بیر  بێئەوەی  بە  منیش  چ��وو،  دەری��اك��ە 

بكەمەوە بەوێنەی ئەو خۆم تەواو ڕوتكردەوە و بەدوایدا 
گەمەی  شەپۆلەكانی  ك��ە  دەری��اك��ەوە،  ك��ردەن��او  خ��ۆم 
لەگەڵ  بووین،  دەریاكەدا  لەناو  ئێمە  دەكردین.  لەگەڵدا 
هاتنی شەپۆلە بڵندەكاندا پڕ بە دڵ و دەرونمان هاوارمان 
كاتێك شەپۆلەكان  لەئامێز دەگرت،  یەكتریمان  دەكردو 
ئێمەیان لەخۆیدا ون دەكرد بەتاسەوە بەدووی یەكتریدا 
دەگەڕاین، ماوەیەك لەگەڵ شەپۆلەكاندا گەمەمان كرد، 
تەواو  دەریاكە  س��اردی  بەئاوی  دەرونمان  و  جەستە 
هەستمان  ب��وو،  خاڵی  دەرون��م��ان  ئ��ەوەن��دە  ششتەوە، 
چۆلەكەكان  لەزمانی  دەك���رد،  درەخ��ت��ەك��ان  بەزمانی 

تێدەگەیشتین، كە بۆلای خۆیان بانگیان دەكرین.
نامۆ دەستی چەپی گرتم و بەرەو كەناری دەریاكە 
دارستانەكە  گەیشتینە  كاتێك  ڕایكێشام،  بەدوای خۆیدا 
خۆشەویستییەوە  پڕلە  و  شیرین  نیگایەكی  بە  نامۆ 
لێمی دەڕوانی، لەوساتەدا نازانم چلۆن گەڕامەوە بۆئەو 
خۆمان  لەكۆڵانەكەی  نامۆ،  لەگەڵ  منداڵیم  هەستەی 
پێی  نامۆ  دەكرد،  گەمەی خۆشاردنەوەمان  ئ��ارەزووی 
بەدووتا  منیش  ب��ش��ارەوە  خ��ۆت  تۆ  پێشا  »ل��ە  دەوت��م 
دەك��ەم،  ماچت  من  ئ��ەوا  دۆزیمیتەوە  ئەگەر  دەگەڕێم، 
ئەگەر تۆ بەدزی منەوە دەستت لەو دیوارە دا كە وێنەی 

هەردوكمانی لەسەر دروستكراوە ئەوا تۆ ماچم بكە«.
بگرێت،  لەئامێزم  بۆئەوەی  پێشەوە  هاتە  لێم  نامۆ 
منیش بەپێی پەتی بەرەو قووڵایی دارستانەكە هەڵهاتم، 

تاگەیشتینە  بوو  ب��ەدوام��ەوە  ب��ەڕاك��ردن  ب���ەردەوام  ئەو 
سەوز  چیمەنی  خۆی  پانتایی  كەبە  ف��راوان،  زەوییەكی 
دایپۆشیبوو، پەلی ئەو درەختە بەرزانەی كەبۆ ئاسمان 
بڵند بوون سێبەرێكی دڵڕفێنی بۆ ئەوناوە دروستكردبوو، 
ئ����ارەزووی ئ���ەوەم دەك���رد ل��ەو ش��وێ��ن��ەدا ل��ەس��ەر ئەو 
سەوزە گیایەدا پشویەكم بدایە. كە ئەو گەیشتە لام من 
لەسەرئەوگیایەی كە وەك ڕاخەرێكی پان و بەرین ئەو 
ناوەی لەخۆیدا سەوزپۆش كردبوو بەپشتا ڕاكشابووم، 
ئەویش بە هێمنی و بەدەم هەناسە بڕكێوە هاتە لامەوە و 
لەتەنیشتمەوە ڕاكشا، هەردووكمان چاوەكانمان لەگەڵاو 
گەمەی  فێنك  كەشنەبایەكی  ب��وو،  درەختانە  ئەو  پەلی 
پێدەكردن، نامۆ وتی »دەزانیت ئێرە تەواو بەو بەهەشتە 
دەگێڕاینەوە«ئەو  ب��ۆی  دایكمان  منداڵی  كەبە  دەچێت 
هەستەی ئەو تەواو لەناو دڵ و دەرونی مندا بوونی هەبوو، 
هەستمكرد ئێمە گەڕاوینەتەوە بۆ كاتی منداڵیی خۆمان، 
جودادا،  دووجەستەی  لەنێو  بوین  ڕۆحێك  هەردوكمان 
خاڵی  ژی��ان  ئازارەكانی  لە  ناخی  كاتێك  »م��رۆڤ  وتم 
دەبێتەوە ئەو كاتە هەست بە بوونی جوانی ئەو بەهەشتە 
دەكات كەبەمنداڵی باسمان دەكرد« نامۆ ئاوڕێكی بۆلای 
مندایەوە و وتی »ئێستا تۆش هەست بە بوونی بەهەشت 
دەكەیت؟« بەخەندەیەكی پڕلە خۆشەویستییەوە وەڵامم 
دایەوە و وتم »مرۆڤەكان بۆخۆیان دەتوانن بەهەشت لە 

ناخی یەكدیدا دروست بكەن!«.

نامۆ جەستەڕوتەكەی بۆلای من وەرگێڕاو بەدەستی 
ڕاستی پرچە تەڕەكەمی شانە دەكردوو بەردەوام چاوە 
پڕلە حەزەكانی لەقووڵایی چاوانم بڕیبوو، هێدی هێدی 
هەناسەی  ئاستەی  تائەو  دەك��ردەوە،  نێزیك  لێم  خۆی 
بەهەشتێك  »باپێكەوە  وتی  دەخ���واردەوە،  یەكتریمان 
هەژابوو،  تەواو  ناخم  بخولقێنین«من  یەكدیدا  لەناخی 
هیچ شتێك نەبوو ڕێگربێت لەبەردەم ئەو هەستە پڕلە 
چێژەدا، كە هەموو جەستەمی تەنیبوو، لەگەڵ بەركەوتنی 
هەموو  لێوەكانم  بەماچێكی  نامۆ  بەیەكدی  جەستەمان 
ئەوەم  ئ���ارەزووی  ساتەدا  لەو  خرۆشاند،  جەستەمی 
هەربۆیە  بتوێتەوە،  یەكتریدا  لەنێو  جەستەمان  دەك��رد 
بەتوندی لەئامێزم گرت، ئەو بەردەوام بەدەم ماچكردنی 
زێدەتر  و  ئەدا  ڕۆحمی  ختوكەی  جەستەمەوە  هەموو 
لەخۆیدا نوقمی دەكردم، ناخم وەك گوڵێكی تینوو بۆئاو 

لەگەڵ هەموو ماچێكدا دەگەشایەوە.
ه���ەردوك���م���ان ل��ەچ��ێ��ژی ج��ەس��ت��ەی ی��ەك��ت��ری��دا 
ڕۆچووبووین، نامۆ بەدم مژینی مەمكم چوكی لەنێو 
گەرووم  بە  ئاهێكی  ئەفسوناوی  چێژێكی  نا،  لەشم 
بەخشی، ئەو بەردەوام بەهەموو هێزی جەستەیەوە 
پڕبە  چ��ێ��ژەدا،  ئ��ەو  لەگەڵ  منیش  لێئەدام،  تەكانی 
لەئامێزی  ئ��ەوم  زێ��دەت��ر  ئ��ەك��ردوو  ه���اوارم  ناخم 
خۆمدا دەشاردەوە، نامۆ هێندە لە چێژی جەستەمدا 
ڕەف��ت��اری  چلۆن  ل���ەوەی  بێئاگابوو  ب��وو،  ڕۆچ���وو 

مەمكەكانمی  توند  بەهێزەكانی  بەدەستە  دەك���رد، 
و  گەردن  ماچكردنی  بەدەم  زۆرج��ار  هەڵدەگڵۆفی، 
زێدەتر  لێدەگرتم  توندی  ئەوەندە  گازێكی  لاملمەوە 
دایە  ت��اوی  دوات��ر  دەب���ردم،  لوتكەی چێژی  ب��ەرەو 
جەستەم و بەدەما خستمی پاشان هەردوو دەستی 
لەكەمەرم ناو لەسەر ئەژنۆ وەك ئاژەلێكی چوارپەل 
چوكە  دوب��ارە  دواوە  لە  و  دا  بەجەستەم  لەنگەری 
هێزی  بەهەموو  و  ن��ای��ەوە  لەشم  لەناو  ڕەپ��ەك��ەی 
بەهەموو  لەخۆی چووبوو  ئەوەندە  لێئەدام،  تەكانی 
هێزی زللەی لەكەفەڵە گۆشتنەكەم ئەدا، منیش بەدەم 
نەوی  كەمەرم  زێدەتر  چێژەوە  بەلوتكەی  گەیشتن 
چێژێكی  كاتێك  دەبووم،  مەست  لەخۆمدا  و  دەكرد 
ئەو  تەنییەوە  هەردووكمانی  جەستەی  ئەفسوناوی 
خۆیدا  چێژی  ل��ەن��او  ن��اڵ��ەوە  ئاهو  ه���اوارو  ب���ەدەم 
و  گرت  ملم  لەپشتی  گازێكی  لەوساتەدا  نغرۆبوو، 
بەخشی،  من  بەجەستەی  بەئازاری  تێكەڵ  چێژێكی 
ل��ەدواوە  ناخیەوە  دامركاندنەوەی  ب��ەدەم  دواج��ار 

خۆی بەسەر جەستەمدا شۆڕكردەوە.
ئێمە تاماوەیەكی زۆر لەو دۆخە پڕلە چێژەدا ماینەوە، 
من ئارەزووی ئەوەم نەدەكرد نامۆ لەسەرم هەڵبستایە، 
بەڵام ئەو وەكئەوەی گوێبیستی دەنگێك بێت بەڕاكردن 
بەرەو لای پۆشاكەكەی هەڵهات، منیش بەدوایدا چووم، 

لەبن  و  ك��ۆك��ردەوە  پۆشاكەكانمان  و  ه��ەردووك��م��ان 
هەنگڵمان نا. نامۆ بەناو دارستانەكەدا دەگەڕا وەكئەوەی 
كەسێكی ڕەچاوكردبێت، بەوردی لەناو چڕیی دارەكانی 

دەڕوانی.
دروستكرد،  لەدڵمدا  گومانێكی  نامۆ  ڕەفتارەی  ئەو 
وتم »بەدوای چیدا دەگەڕێیت« بەتۆنێك كەترسێكم تیا 
بەدەستەكە  قامچی  پیاوی  »هەستدەكەم  وتی  دەبینی 
چاودێریمان دەكات« بەخەندەیەكەوە وتم »لەتابلۆكەدا 
هیچ كەسێكم وێنا نەكردووە، ئیتر بۆچی ئەترسیت« ئەو 
نامۆ بەخشییەوە، هاتە  بە دەرونی  ئارامییەكی  قسانەم 
نێزیكمەوە و مەچەكی گرتم و بۆلای قەدی دارێكی بڵند 
دارەوە  ئەم  لەتەنیشتی  هەردووكمان  »با  وتی  بردمی 
ك��ردەوە  لەبەر  پۆشاكەكانمان  بخەوین«  بەئارامیی 
لەگەڵ  و  ڕاكشاین  پشتا  بە  یەكترییەوە  لەتەنیشتی  و 
ئاوازی جریوەی چۆلەكەكانی نێو دارەكاندا ڕۆچووینە 
بەئاگا هاتمەوەنامۆ  كاتێك  قووڵەوە،  ئارام و  خەونێكی 
نێزیكی »ش���ەش«ی  ك��ات  ب���وو،  ق��ووڵ��دا  ل��ەخ��ەوێ��ك��ی 
ئێوارەبوو، سەرم هێشتا سڕو قورس بوو، نەمدەزانی 
ئەوەی بینیم ڕاست بوو یان تەنها خەونێك بوو وەك 
هەموو خەونەكانی نامۆ، بەپەلە شتەكانم كۆكردەوە و 

بەرەوماڵەوە گەڕامەوە.

ئ���ەو ڕۆژە ت���ا درەن��گ��ان��ێ��ك س����ەرم ق����ورس ب���وو، 
دەك��رد،  سەمایان  چاومدا  لەپێش  تابلۆكە  دیمەنەكانی 
هەتا بە ئۆتۆمبێلەكەم گەڕامەوە بۆماڵەوە، چەند جارێك 
چەند  ب��دەم،  شەقامەكاندا  بەكەناری  خ��ۆم  خەریكبوو 
جارێك ئەو ئۆتۆمبێلانەی بەرەو ڕووم دەهاتن بەهۆڕنێك 
بۆڕێرەوی  بگەڕێمەوە  تا  دەك��ردم��ەوە  ئاگاداریان  ل��ەوە 

شەقامەكەی خۆم.
ئای ئەوە چی بوو خاتووماریا؟ بۆخۆیشم نەمدەزانی 
چێژی  لەناو  ب���ەردەوام  ئەندێشەم  هاتبوو  بەسەر  چیم 
پڕئەفسونی دیمەنی دارستانەكەدا بوو، چەندین جار ئەو 
دیمەنە دەهاتەوە پێش چاووم، لەگەڵ ئەو دۆخەدا چێژێكی 
سەیر هەموو جەستەمی تەنیبوو ئارەزووی ئەوەم دەكرد 
دڵنیابووم  بوو  هەستێك  بژیابام،  ل��ەودۆخ��ەدا  ب��ەردەوام 
لەوەی كەهەموو مرۆڤێك ناتوانێت پەی پێبەرێت، لەو كاتەدا 

هەمووناخم خاڵی بوولە ئازارو ڕەفتارەكانی جوامێر.
لەژیانمدا،  ب��وو  تایبەت  ڕۆژێ��ك��ی  من  بۆ  ڕۆژە  ئ��ەو 
كاتێك گەیشتمە ماڵەوە بەردەوام ئەو ساتانە دەهاتەەوە 
بووین،  یەكتریدا  لەئامێزی  نامۆدا  كەلەگەڵ  چ��اوم،  پێش 
تەنها  ب��وو، چلۆن ڕوی���دا!  ئ��ەوە چ خەونێك  ن��ەم��دەزان��ی 
ئەوەندە نەبێت خواردنەوەی ئەو پەرداخە لەئارەق، لەگەڵ 
ئەو حەبەدا من و نامۆی خستە ژیانێكی ئەفسوناوییەوە. تا 
درەنگانێك لەماڵەوە من لەگەڵ چێژو خۆشبەختی خۆمدا 

دەژیام، بەردەوام دیمەنی نامۆ لەپێش چاوەكانمدا دەهاتوو 
نامۆ هەمان هەست و چێژی  لەوەی  دڵنیابووم  دەچ��وو، 
من لە دەرونیدا بوونی هەبێت، هەستمدەكرد هەردووكمان 
بەخەیاڵ لەگەڵ یەكتری ئەدوێین و یەكتری لەئامێز دەگرین، 
ئەوە جوانترین و پڕماناترین مانای ژیان بوو كەمن هەستم 

پێكرد.
ڕاگرتبوو،  بۆقسەكانم  گوێی  بەچێژەوە  خاتووماریا  
بەردەوام بە خەندەیەكی سەیرەوە لە قووڵایی چاوەكانمی 
بەئەندێشەی ئەو ڕۆژانەوە لەخۆمدا  دەڕوانی كاتێك من 
ڕۆچووم، بەپرسیارێك بەخۆی هێنامەوە و وتی »بەبڕوای 
یان  بوو  نامۆدا ڕوی��دا خ��ەون  تۆو  نێوان  لە  ئ��ەوەی  تۆ 
ڕاستی« لەهەوڵی ئەوەدا بووم سەرنجەكانی بخوێنمەوە، 
نەمدەزانی ئەو چلۆن لەخودی خۆیدا وێنای ئەو ڕوداوە 
دەكات. سەرێكم بەگوومانەوە بۆڕاوەشاندوو وتم »هەتا 
ئێستاش نازانم ئەوە چلۆن ڕویدا، ئێستاش واهەستدەكەم 
ئەوە خەونێك بێت، وەك هەموو خەونەكانی نامۆ، كەچلۆن 

لەگەڵ پیاوی قامچی بەدەستەكەدا دەجەنگا«.
ئەوەی منی دڵخۆش كردبوو قوتاربوونی نامۆ بوو لەو 
خەونە ناخۆشانەی كەهەموو ژیانی داگیر كردبوو، نامۆ 
لەدوای ئەو ڕۆژە مرۆڤێكی تر بوو، وەك ڕۆژانی تر باسی 
جەنگی خۆیی و ژیانی ناو دیوارەكانی نەكرد، بۆشەوەكەی 
كەبەخۆم هاتمەوە هەستم بە دەرونێكی ئارام كرد هەرگیز 
ئارەزووی ئەوەم نەئەكرد پەیوەندی بە جوامێرەوە  بكەم، 
ئەو شەوە بەئارامیی ڕۆچوومە خەونێكی قووڵەوە، هەتا 

سپێدە درەنگ بەئاگا نەهاتمەوە، كاتێك دوای نیوەڕۆ چووم 
واهەستمدەكرد  دەژیام،  لە خۆمدا  بەردەوام  بۆقوتابخانە 

تەنها بەجەستە لەگەڵ خوێندكارەكانمدا دەژیم.
بكەم  لەخوێندكارەكانم  داوا  لێكردم  وای  هەستە  ئەو 
هەریەكەو لەلای خۆیەوە لە دەفتەری وێنەكانیاندا وێنەی 
منداڵیی  لەهەستی  هەموویان  بكەن،  دروس��ت  بەهەشت 
یان  ڕوب��ار  و  ئ��اژەڵ  و  درەخ��ت  دارو  وێنەی  خۆیانەوە 
كێشابوو، هەندێكیان لە وێنەكانیاندا وێنەی دایكی خۆیان 

لەناو ئەو بەهەشتەی خەیاڵی خۆیاندا كێشابوو.
نامۆ  نەبوو،  ت��ەواو  لەقوتابخانەكەم  ك��ارم  هێشتا 
تۆوە  بەهۆی  »دوێنێ‌  وتم  پێی  و  بۆكردم  زەنگێكی 
دەكەم  تكا  ژیانكرد،  بە  هەستم  دۆزی��ی��ەوە،  خۆم  من 
سبەی ئەگەر توانیت با جارێكی تر بگەڕێینەوە بۆناو 
نەبوو  ئ��ەو  تەنها  ك��ردب��وو«  وێنات  دارستانەی  ئ��ەو 
ئارەزووی گەڕانەوەی بۆئەو سروشتە جوان و دڵڕفێنە 
ئەوە  ت��ام��ەزرۆی  ئەو  بەوێنەی  منیش  بەڵكو  هەبێت، 
بەسەر  لەو سروشتەدا  بەردەوام  ژیانم  هەموو  بووم 
ببردایە، هەربۆیە بەڵێنی ئەوەم پێدا كە بۆڕۆژی دواتر 
پێكەوە جارێكی تر ئەو گەشتەمان لەناو دیوارەكان بۆ 
وێنەی  ئەمجارەیان  بەڵام  بكەینەوە.  دوبارە  سروشت 
سەر دیوارەكەم وەك جاری پێشوو نەبوو، پێشئەوەی 
تابلۆكە لەسەر دیوارەكە بكێشم، هەردووكمان پێكەوە 
ئ��ارەزووی  دڵمان  كە  دەك���ردەوە،  لەشوێنێك  بیرمان 

دەكرد.

نامۆ  تابلۆیەكم دروست دەكرد، ڕۆژێك  ه��ەرڕۆژە و 
وتی »وەرە با ئەمڕۆ بچینە ناو ژیانی ئاژەڵە جوانەكانەوە، 
ئەوانەی كە هەمیشە دەیانەوێت بەئارامیی و ئاشتی بژین، 
دوورن لەهەموو ئەو دڕندانەی بەردەوام ترسی مەرگ و 
ژیان لەناخیاندا دروست دەكەن« ئەو ڕۆژە من تابلۆیەكی 
دەشتێكی  وێنەی  دروستكرد،  دیوارەكە  لەسەر  جیاوازم 
دارو گوڵ و  بكردبایە  بڕی  هەتا چاو  كە  كێشا،  فراوانم 
سەوزایی بوو، لەنێزیكی ئەو پانتاییەوە زنجیرە شاخێكم 
شاخەكەیان  ب��ەڕوو  ب��ەرو  سنەو  داری  كە  دروستكرد، 
بەهەستێكی  نامۆ  تابلۆكەوە  چووینە  كاتێك  داپۆشیبوو، 
لقی  لەسەر  باڵندانەی  ئەو  لەگەڵ  خۆشەویستییەوە  پڕلە 
دارو درەختەكان دەنیشتنەوە گەمەی دەكرد، بەدوای ئەو 
ئاسكە كێویانەدا ڕایدەكرد، كە بەهەنگاوێك خۆیان لەنێو 

چڕی دارەكاندا ون دەكرد.
ماینەوە،  دارس��ت��ان��ەدا  ئ��ەو  لەناو  درەنگانێك  تا  ئێمە 
لەنێو  و  دەگ���رت  لەئامێز  یەكتریمان  تاوێك  ب����ەردەوام 
یەكدیدا ڕۆ دەچووین، تاوێك خۆمان دەئ��اژووە ناو ئەو 
دەریاچەیەی، كەلەكەناری دارستانەكەدا دروستمكردبوو، 
دارەك���ان و چەند  نێو  مەلەمان دەك���ردوو دەگ��ەڕای��ن��ەوە 

سێوێكمان لەدارەكان دەكردەوە و بەیەكەوە دەمانخوارد.
و شیرین  ج��وان  چەند  ڕۆژان��ە  ئەو  خاتووماریا  ئای 
ئێمە  گ��ەڕای��ەوە،  توركیا  لە  جوامێر  كاتەی  تائەو  ب��وون، 
بەتەنێ‌   دەژی��ان،  تابلۆكاندا  لەناوبەهەشتی  ڕۆژێك  چەند 
هەرخۆمان بووین، دوور لەهەموو ئازارێكی ژیان، دوور 

دڵمان  نێو  لە  تیرێك  وەك  قسانەی  ئەو  و  لەمرۆڤایەتی 
دەچەقین و ژیانی لا تاڵ دەكردین.

ئێمە بۆخۆمان بە هەشتێكمان دروستكردبوو، كە هیچ 
ئ��ارەزووی ئەوەم  كەسێك هەستی پێنەكردبوو، هەمیشە 
دەكرد جوامێر بۆهەتا هەتایە نەگەڕابایەتەوە، بەڵام كاتێك 
من  ب��وون،  ئەستەم  بۆمن  خەونانە  ئ��ەو  ئیتر  گ��ەڕای��ەوە 
ئەچەشت.  تیا  ئازارم  ژیانەی كە هەمیشە  ئەو  گەڕامەوە 
كاتێك سیمای جوامێرم  دەبینی هەموو ئەو ئازارانەم بیر 
دەهاتەوە كەبۆنی داوێن پیسییان لێدەهات، هەستمدەكرد 
بەندكراوێك بم و لەو بنكەیەدام كەجوامێر كاری تیا دەكرد، 
ئەویش ڕۆژانە بەنیگا تۆقێنەرەكانی ناچارم دەكات هەیموو 
بوو،  ئازارێك  بۆمن  ئ��ەوە  بدركێنم.  ناخم  نهێنیەیەكانی 
كەوتبووم،  تێی  كە  ژیانەی  لەو  بوو  بەندكراو  هەستێكی 
لەكوێدا  ئ��ازاران��ە  ئ��ەو  چیرۆكی  ن��ەم��دەزان��ی  بۆخۆیشم 

كۆتاییان پێدێت و لێی قوتار دەبم.
لەدوای هاتنەوەی جوامێر، چیتر من نەمتوانی سەردانی 
نامۆ بكەم، بەردەوام بە دوای دەرفەتێكدا دەگەڕام لەگەڵ 
بۆمن  ئ��ەوە  ب��ەڵام  تابلۆكانمان،  بۆناو  بگەڕێینەوە  نامۆ 
ئەستەم بوو، ئەوەی بەلامەوە سەیر بوو، جوامێر لەجاران 
زێدەتر گرنگی پێئەدام، ئەوە بۆمن پرسیارێكی پڕلە گومان 
لەگەشتەكەیدا  ب��وو  داب��ڕان��ەوە  ئ��ەو  بەهۆی  نازانم  ب��وو، 
تامەزرۆیی بۆمن هەبوو، یان ئەوە تەنها دەمامكێك بوو 

بۆداپۆشینی ڕەفتارە قێزەونەكانی.

ئەو ڕۆژانەی لەئێشكگری بنكە دەهاتەوە، بە تاسەوە لە 
ئامێزی دەگرتم و تا دەرەنگانێك لەگەڵم دەمایەوە، نازانم 
كە  دەژی��ام،  لەو خەونانەدا  من  ئایا  ئەو هەستە چیبوو؟ 
ڕاستەقینەی  ئەوە سروشتی  یان  بەخشیبووم،  پێی  نامۆ 
خۆم بوو چێژم لەو ڕەفتارانەی جوامێر دەبینی، كە لەسەر 
بەجارێك  و  دەنوسانم  پێوە  خۆی  ل��ەدواوە  سیسەمەكە 
هەموو جەستەمی لەچێژدا نووقم دەكرد. ئەو ماوەیە زێدەتر 
لەجاران ئارەزووی ئەوەم دەكرد جوامێر بەردەوام لەگەڵم 
بێت، نازانم ئەو هەستە چیبوو، ئایا من لە بێئاگایی خۆمدا 
وێنای نامۆ م لە جوامێردا دەبینی، یان ئەو هەستە وای 
لێدەكردم لەو ڕێگەیەوە جوامێر بۆلای خۆم بگەڕێنمەوە؟.

شەوێك كە هەردووكمان بە ڕووتی لەسەر سیسەمەكە 
جوامێرمدەڕوانی  چاوەكانی  لە  بەتاسەوە  پاڵكەوتبووین  
و بە هەستێكی پڕلە خۆشەویستییەوە پێم وت »دڵنیام لە 
گەشتەكەتدا بیرت دەكردم«  ئەو ماوەیەك نیگانی لەسەرم 
تیا  ناخی  ك��ەن��ەم��دەزان��ی چلۆن  ب��ە خ��ەن��دەی��ەك��ەوە،  ب���وو، 
بخوێنمەوە وتی »بەدڵنییاییەوە نازدارەكەم، هەرلەبەر ئەوە 
بڕیاری گەشتەكەمدا تا هەردووكمان ناخمان لەو هەڵچوونانە 

خاڵی بكەینەوە«  ئەوەی وت و لەئامێزی خۆی گرتم.
ئ��ەو م��اوەی��ە ژی��ان��م��ان گ���ەڕای���ەوە ب��ۆس��ەرەت��ای ئەو 
ڕۆژانەی بەتاسەوە لەیەكترمان دەڕوانی و خۆشەویستی 
ل��ەگ��ەڵ هەموو  ب��ەڵام  ه��ەم��وو ناخمانی داگ��ی��ر ك��ردب��وو، 
مۆتەكەیەك  وەك  نامۆ  خەونەكانی  هەستانەشدا  ئ��ەو 
لەدەرفەتێكدا  ئ���ەوەم دەك���رد  ئ����ارەزووی  ئ���ەدام،  ل��ەدڵ��ی 

سەردانی نامۆم بكردایەوە، پێكەوە ڕۆبچوینایەتە خەونە 
ئەفسوناوییەكانمانەوە.هەستمدەكرد هۆكاری ئەو ئارامیی 
و چێژەی هەموو ناخمی تەنیبوو، ڕۆچوونە نێو خەونی 
بەردەوام  كردبێت  بزر  وەكئەوەی شتێكم  بوو،  تابلۆكان 
ناخم بەدووی ئەو خەونانەوە بوو، كەبەهۆی پێكی ئارەق 

و حەبەكەوە ڕۆ دەچووینە جیهانە ئەفسوناوییەكانەوە. 
وتم »  پێی  تا ڕۆژێ��ك جوامێر  گ��رت،  ئارامم  ماوەیەك 
گیانەكەم ئەم ماوەیە پێویستە بۆماوەی چەند ڕۆژێك لەبنكەدا 
بمێنمەوە، لەوانەیە بۆ دۆزینەوەی تاوانبارێك پێویست بێت 
بچین بۆ دەرەوەی شار« بیرم لەوە دەكردەوە ئەوە بۆمن 
سەردانی  بتوانم  ماوەیەدا  لەو  تا  بێت  گونجاو  دەرفەتێكی 
ڕەزامەندیم  خۆشحاڵییەوە  بەوپەڕی  هەربۆیە  بكەم،  نامۆ 
بۆ دەربڕی، كە سەرپشك بێت لەوەی كارەكانی بەویستی 
خۆی تەواو بكات، كاتێك ئەو ڕۆیشت، بەپەلە پەیوەندیم بە 
نامۆ وە كرد، داوام لێكرد بۆڕۆژی دوایی لەماڵەكەی خۆیدا 
چاوەڕێم بكات، نامۆ بەبیستنی ئەو هەواڵە زۆر خۆشحاڵ بوو 
جوامێر بۆماوەی سێ‌ ڕۆژ نەهاتەوە بۆماڵەوە، لەو ماوەیەدا 
دووجار سەردانی ماڵی نامۆم كرد هەرڕۆژەو لە تابلۆیەكدا 

ڕۆدەچووین و لەخەونێكی جیاوازو ئەفسوناویدا دەژیان.
لەخەونەكانی  جیاوازم  تابلۆیەكی  چەند  ماوەیە  ئەو 
نامۆدا نەخشاند، وەكئەوەی گەڕابێتمەوە بۆ ئەو كاتانەی، 
كە بەردەوام تابلۆی گوڵم دەنەخشاند لە تابلۆكاندا، وێنای 
جوانیی سروشتم دەكێشا، ئەو سروشتەی كە هەستێكی 

پڕلە ئارامیی و خۆشەویستی بە ناخمان دەبەخشی.



تابلۆی
هەرەس 

1

ت��ەم��ەن��م��ان ق��ەڵ��ەم��ێ��ك��ە، ب��ەوی��س��ت��ی خ���ۆی ژی��ان��م��ان 
ببینە  تابتوانین  نین  خۆمان  هەرگیز  ئێمە  دەنوسێتەوە، 
جوانترین  بە  ژیانمان  چیرۆكی  قەڵەمەو  ئەو  خاوەنی 
چیرۆكی پڕچێژو خۆشەویستی تۆماربكەین. ئێمە چلۆن 
دەتوانین تابلۆیەكی جوان و پڕلە مانای ژیان لەخۆماندا 
و  نەبەزێنێت  ژی��ان  سنورەكانی  تا  م��رۆڤ  بكێشین؟ 
لەژیان یاخی نەبێت، هەرگیز ناتوانێت بەئازادی وێنای 

ژیانی خۆی بكات.
ئەو چەند ڕۆژەی لەگەڵ نامۆدا بووم ژیانم دۆزییەوە، 
ئەوە  خۆمناسی،  و  دۆزی��ی��ەوە  خۆم  سروشتی  بابڵێم 
ئ��ارەزووی خۆم چێژم لەژیان  ب��ووم  بەویست و  من 
دەبینی، ئەوە من بووم سنورە دەستكردەكانی خۆم تێك 
كەناری  گەیشتمە  تا  گ��ەڕام  خۆمدا  ب��ەدووی  شكاندوو 
من  ك��رد.  بەرجەستە  لەخۆمدا  خەونەكانم  و  ئارامیی 
تەنها لەو ساتانەدا بەبێ‌ ئازار دەژیام و بەویستی خۆم 
ڕەفتارم دەكرد.مرۆڤ تالە ناخیدا بەربەستەكانی ناخی 
بوونی  بە  هەست  ناتوانێت  هەرگیز  نەشكێنێت  خۆی 
نەریتەكانی  گوێدانە  بەبێ  بووم  من  ئەوە  بكات،  خۆی 
خۆم  خودی  ڕاستەقینەی  وێنای  لەخەونەكانمدا  ژیان 

بووم.

ئای ئەو ڕۆژانە چەند بەچێژو جوان بوون، مرۆڤ 
بەو  پێویستی  هەرگیز  ڕەفتاردەكات،  بەئازادی  كاتێك 
بۆبەرامبەرەكەی  دی  وێنایەكی  كە  نییە،  دەمامكانە 
بنوێنێت، من و نامۆ دوو مرۆڤ بووین، كە بە سروشتی 
من  ئێستاش  دەك���رد،  ڕەف��ت��ارم��ان  و  ئ��ەدوای��ن  خۆمان 
لەخەونی ئەو ڕۆژانەدا دەژیم، شەوانە بەدەم ئەندێشەی 
ئەو ڕۆژانەوە لەبیری خۆمدا ئەو تابلۆیانە دەنەخشێنم، 
كەلەگەڵ نامۆ تێیدا ژیاین و چێژمان لەجەستەی خۆمان 
خۆمان  یادەوەرییەكانی  خۆمان  بەویستی  و  دەبینی 
بۆچی  بەڵام  دەهۆنییەوە.  ژیان  چیرۆكی  بەجوانترین 
ئەوە درێژەی نەكێشا، بۆچی هەتا كۆتایی تەمەنی خۆمان 
نەمانتوانی درێژە بەو خەونانەی خۆمان بدەین؟ نازانم 
و  هێشتم  بەجێی  خەونانەدا  ئەو  لەنیوەی  بۆچی  نامۆ 
منی بەتەنیا هێشتەوە؟ بۆچی بڕیاری ئەوەی دا كۆتایی 
ئەم  لەناو  منی  و  بهێنین  ژیانمان  كورتەی  تەمەنە  بەو 

جەنگەڵەدا بەجێهێشت.
بە  ه��ەرەس��ی  ب��وو  ئ��ازارێ��ك  بۆمن  نامۆ  ڕۆیشتنی 
لەگەڵ ئەودا وەك كێوێك  هەموو خەونەكانم هێنا، من 
ئیتر  ڕۆیشت  ئەو  كاتێك  ژی��ان،  مانای  لەچێژو  ب��ووم 
خۆم  نەمتوانی  هێناو  ه��ەرەس��م  لەچركەساتێكدا  من 
و  تێكشكاو  تەنیاو  مرۆڤێكی  من  ئێستا  هەڵچنمەوە، 
ڕۆژان��ە  خۆمدا  چارەنووسی  لەچاوەڕوانی  بێئومێدم، 
ئەدەم  بڕیاری خۆم  لەكوێدا  نازانم  دەژمێرم،  كاتەكانم 

ژیان.  دەڵێن  كەپێی  ئەهێنم  نەفرەتییە  بەم  كۆتایی  و 
واهەستدەكەم پەریسا بۆمن ئومێدێك بێت لەم ژیانەدا 
ئەویش  ئەوەتا  یان  هەڵمسێنێتەوە،  و  بگرێت  دەستم 
بەویستی  دەك��ات  ناچارم  و  نەبڕاوە  ئازارێكی  دەبێتە 
ئازارانە  بەم  كۆتایی  و  هەڵبێم  خۆم  لەجەستەی  خۆم 

بێنم، كە ڕۆژانە لەجەستەمدا ناخم دەكرۆژن.
لە  ئەو  دەك��رد  خاتووماریا  بۆ  قسانەم  ئەم  كاتێك 
خۆیدا ڕۆچوو بوو، نازانم بیری لەچی دەكردەوە، ئایا 
یان  ئەچەشت،  ئ���ازاری  دەژی���او  مندا  قسەكانی  لەنێو 
خۆی لەمندا وێنا دەكرد! بەڵام دڵنیابووم لەوەی هەموو 
لەقووڵایی  بەتاسەوە  كۆكردبۆوە،  لەمندا  هەستەكانی 

چاوەكانمی ڕوانی ووتی:
-نازدارەكەم چیتر ئازاری خۆت مەدە، ژیان هێڵێكە 
بۆئەوەی  دەبێتەوە،  درێژ  تەمەنماندا  لەگەڵ  ب��ەردەوام 
بتوانین وەك مرۆڤ بژین، پێویستە بۆخۆمان ئەو هێڵە 
پڕبكەینەوە.  ژیان  چێژی  و  خۆشەویستی  و  بەجوانی 
ئازارو  مرۆڤ بۆخۆی ژیانی خۆی دروست دەكات و 
خۆیدا  لەبیركردنەوەكانی  ب��ەخ��ت��ەوەری  و  ناخۆشی 
سەرچاوەدەگرێت، تۆلە كوێدا بۆنی ژیان دەكەیت لەوێدا 

وێستە بكەو چێژلە چركەساتەكانی ببینە.
لەپشت قسەكانییەوە هەستم بە چەندین چیرۆكی پڕلە 
ئازار دەكرد، كە پێدەچوو هەموو ناخی شەقار شەقار 
كردبێت، كاتێك هەناسەیەكی بەئازارەوە هەڵكێشا، وتم:

-تۆ ژیان چلۆن دەبینیت؟ 
بەخەندەیەك وەكئەوەی گاڵتە جاڕی بە پرسیارەكەم 

بكات، وتی:
-ژی����ان ب��ۆخ��ۆی ئ�����ازارە، م��رۆڤ��ەك��ان��ی ب��ۆخ��ۆی��ان 
سەرچاوەی ئازاری یەكترین، بۆئەوەی بەئارامیی بژیت 
پێویستە هەموو مرۆڤایەتی بەنەفرەت بكەیت، كاتێك ئەو 
بڕیارەش ئەدەیت، چیتر تۆ ناتوانیت لەناو مرۆڤایەتیدا 

بژیت.
ئەوەی وتوو، لەكاتژمێرە بچكۆلەكەی دەستی ڕوانی 

و وتی:
تێپەڕین،  بەخێرایی  ئەوەندە  كاتەكان  چۆن  -نازانم 
ئەوەدەكات  ئ��ارەزووی  دەژی  خۆیدا  لە  كاتێك  مرۆڤ 
جارێكی دی هەموو ژیانی ڕابردووی خۆی بەخەونێكی 
دەچم  بێنین،  قسانە  لەم  واز  باجارێ‌  بهۆنێتەوە،  نوێ‌ 
دووقاوەی تازە دروست دەكەم و دێمەوە جارێكی تر 

قسە دەكەینەوە.
كە چووە دەرەوە چەند خولەكێك بەسەر ڕۆیشتنیدا 
ئازارێك  بووم  بڵند  خۆم  لەشوێنی  كاتێك  تێپەڕیبوو، 
بەجوڵەی  هەستم  لەوكاتەدا  گرتەوە،  پشتمی  هەموو 
بۆئەوەی  گرت  بەكەمەرمەوە  دەستێكم  ك��رد،  پەریسا 
هێزی  ب��ەڵام  ب��دەم��ەوە،  خ��ۆم  بەجەستەی  هاوسەنگی 
ئەوەم نەبوو خۆم بەپێوە بگرم، لەشوێنی خۆمدا بەهێمنی 

بۆزەوی نەویمەوە و لەسەر ڕاخەرەكە دانیشتم.

چەندجارێك  زی��ات��ردەب��وو،  پشتم  ئ��ازاری  ت��ادەه��ات 
لەبەر خۆمەوە بەدەم ئازارەوە هاوارم كرد، ترسی ئەوەم 
ڕووب��دات،  شتێك  دەگەڕێتەوە  خاتووماریا  تا  هەبوو 
ئازارەكە  هەبوو،  پەریسا  لەدایكبوونی  لەكاتی  گومانم 
لەو  پەریسا  دەكرد  ئەوەم  پێشبینی  بوو  زۆر  ئەوەندە 
ناوەختەدا لەدایك بێت. چاوەكانم لەسەر حەوشە بوو، 
لەچاوەڕوانی هاتنەوەی ئەودا بووم تا هاوكاریم بكات، 
تێپەڕی،  دۆخ��ەدا  ئەو  بەسەر  خۆلەكێك  چەند  نازانم 
ئ��ازاری خۆمدا ڕۆچوو بووم، كاتێك  لە  ب��ەردەوام  من 
گەڕایەوە دووكوپ قاوەی لەسەر سینییەك بەدەستەوە 
بوو، كەمنی لەو دۆخەدا بینی بەپەلە سینیەكەی لەدەم 
دەرگای ژوورەكە داناو تاوی دایە هەنگڵم و لەشوێنی 
سەر  گەیاندمیە  بەهێمنی  و  ك���ردم  بڵندی  خ��ۆم��ەوە 

كورسیەكەو وتی: 
-چی بوو سەناریا بۆچی لەوێدا كەوتویت؟

بەدەم هەناسەیەكی توندەوە وتم:
-ئازارێك لەپشتمەوە هات، چیتر توانای خۆڕاگرتنم 

نەبوو، ئەترسم پەریسا لەم ناوەختەدا لەدایك بێت.
پڕلە  دەستێكی  و  گرتم  خ��ۆی  لەئامێزی  بەهێمنی 
هێنا، وەكئەوەی  قژە شێواوەكەمدا  بەسەرو  میهرەبانی 

بملاوێنێتەوە وتی:
بۆ  كاتێك  هیچ  ئ��ەزی��زم،  مەبە  نیگەران  -ئ��ەوەن��دە 
ژی��ان  سروشتی  نییە،  ن��اوەخ��ت  م��ن��داڵ  لەدایكبوونی 
بەویستی خۆمان نابێت، ئەوە خۆمانین دەمانەوێت ژیان 

خۆی  سروشتی  منداڵ  بنەخشێنین،  خۆمان  بەویستی 
هەیە، زۆرجار پێش چارەنوسی خۆی دەكەوێت و زوتر 
ئازار  هاتنیدا  لەچاوەڕوانی  هەندێكجار  ژیانەوە،  دێتە 
بەتەقینی  هەستت  هەركاتێك  ئارامبەرەوە،  دەچێژین. 
ئاوی منداڵانت كردوو لەشت تەڕبوو ئاگادارم بكەرەوە، 
نەچیت  لەخۆت  و  بیتەوە  ئ��ارام  ب��ۆئ��ەوەی  ب��دە  ه��ەوڵ 

بەقووڵی هەناسە بدە. 
قسەكانی ئارامییەكی بەناخم بەخشییەوە، هەستمكرد 
خەوەكەم  سەرجێگەی  هەتا  دەبێتەوە،  كەمتر  ئ��ازارم 
بەپشتا  بەهێمنی  ن��اب��وو،  هەنگڵم  ل��ەژێ��ر  دەستەكانی 
بەدەم  نابوو،  سكم  لەسەر  دەستم  ه��ەردوو  ڕاكشام، 
خەونێكەوە.  ڕۆچ��ووم��ە  پەریساوە  هاتنی  ئەندێشەی 
بەچێژی  خوانێكی  خاتووماریا  هاتمەوە  بەئاگا  كاتێك 
ئامادەكردبوو، لەو ماوەیەدا كەسكم بەپەریسا پڕببوو، 
هەربۆیە  نەئەكرد،  خۆم  خواردنی  ئ��ارەزووی  هەرگیز 
خ��وارد،  باشم  ژەمێكی  خوانەكە  س��ەر  هاتمە  كاتێك 
ئارامیی هەموو جەستەی تەنیمەوە، بیرم لەوە دەكردەوە 
دەبێت هاتنی پەریسا ژیانم بەچ ئاراستەیەكدا بگۆڕێت، 
بۆژیان  كە  دژواران����ەی،  ئەندێشە  ئ��ەو  هەموو  لەگەڵ 
پەریسا  بونی  هەمبوو،  پەریسا  و  خۆم  چارەنوسی  و 
بۆمن دەسپێكێكی تری ژیان بوو، ئومێدی ئەوەم دەكرد 
لەم  و  بێت  ژیانم  ئازارەكانی  هەموو  كۆتایی  پەریسا 

دۆخەدا ئارامیی بە هەستەكانم ببەخشێت.

2

یادەوەریم ئازارێكی بەسۆ بوو، وەك ڕوبارێك دەرژانە 
لەنێو  ناخم  پەریسادا  لەگەڵ جوڵەی  نێو هەستەكانمەوە، 
خۆمدا ڕۆچوو بوو، خاتووماریا سفرەكەی  كۆكردە وە 
و دوو كوپ قاوەی لەگەڵ خۆی هێناو هاتە تەنیشتمەوە، 

بەتۆنێكی هێمن وتی: 
-بیر لەچی دەكەیتەوە؟

مەرگی  چیرۆكی  بدەمەوە،  وەڵامی  چلۆن  نەمدەزانی 
)نامۆ( ی بۆ بگێڕمەوە، یان چارەنووسی نادیاری پەریسا، 
هەستمكرد هەناسەم توند بوو وەكئەوەی شتێكی قورس 

لەسەر سنگم بێت بەئاستەم هەناسەم ئەدا، وتم:
نازانم  دەكەمەوە،  پەریسا  و  خۆم  داهاتووی  -بیرلە 
چارەنوسمان بە كوێ‌ دەگات، ئەترسم ئەوەی لە نێوان من 
و نامۆ دا ڕویدا بوو هەمووی ڕاستی بێت و پەریسا بێتە 

ئازارێكی تری نەبڕاوە لە ژیانمدا.
خاتووماریا  بەخەندەیەكەوە وتی:

كەهێشتا  مەكەرەوە  لەشتێك  بیر  ئەوەندە  -تكادەكەم 
بەكوێی  چ��ارەن��ووس  ن��ازان��ێ��ت  م���رۆڤ  ن����ەداوە،  ڕووی 
دەگەیەنێت، ئێمە  هەرگیز ناتوانین چارەنوسی خۆمان دیاری 
بكەین، دەبێت هەمیشە لەچاوەڕوانی ئەو پێشهاتانەدا بین كە 
ژیان پێمان دەبەخشێت، دەبێت چاوەڕێی ئەو ژیانە بین، كە 
ڕۆژانی داهاتوو پێمان دەناسێنێت.تۆ واز لەو بیركردنەوە 

خراپانە بێنە، وەرە چیرۆكی تابلۆكانم بۆبگێڕەوە، پێم بڵێ‌ 
بزانم )نامۆ(چی بەسەر هات، هاوژینەكەت لەگەڵتدا بەكوێ‌ 

گەیشت ؟
هەرەسی(  )تابلۆی  و  بم  بڵند  خۆم  لەجێگەی  ویستم 

نیشان بدەم، بەڵام ئەو ڕێگەی نەدام پێی وتم:
-كام لە تابلۆكانت دەوێت خۆم بۆت دەهێنم، ئەوەندە 

مەجوڵێ‌ با فشاری خوێنت دانەبەزێتەوە. 
ئاماژەم  تابلۆكاندا  بڵاویی  و  پەرش  لەناو  بەپەنجەم 
تابۆكە  پانتایی  بەهێندەی  كە  ك��رد،  ه��ەرەس  تابلۆی  بۆ 
وێ��ن��ەی دەم����وو چ���اوی ژن��ێ��ك��م ك��ێ��ش��اب��وو، وەك��ئ��ەوەی 
بەجارێك  دەمووچاوەكە  شوشتبێتەوە،  تابلۆكەی  ب��اران 
داچ��ۆڕاب��ووە خ���وارەوە، پێستی دەم��وو چ��اوی لەهەموو 
لایەكەوە داچۆڕابوو، پرچی وەكئەوەی لەژێر باراندا بێت 
بەسەریەوە مەڵاس ببوو، ژێر چاوەكانی كیسێكی شۆڕیان 
دەبینرا،  لەچاوەكانیدا  م��ات  نیگایەكی  دروستكردبوو، 
لێوەكانی لەگەڵ هەموو ئەندامەكانی لوت وكوڵم و ڕومەت 
و گوێچكەكانی بۆخوارەوە شۆڕببوونەوە، خەمێكی قووڵ 
تابلۆكەم  ڕوب��ەری  هەموو  دەبینرا،  ژن��ەدا  ئەو  لەدیمەنی 

بەڕەنگێكی سوورتێكەڵ بەڕەنگی ڕەش ڕەنگ كردبوو.
بەهەردوو  بینییەوە،  تابلۆكەی  خاتووماریا   كاتێك 
ڕوان��ی،  تابلۆكەی  لەدیمەنی  ك��ردوو  بڵندی  دەستەكانی 

پاشان چاوەكانی  بۆسەرم گواستەوە و وتی:
-ئەم تابلۆیە لەخۆت ناچێت؟

ئەوەی وت و بە هێمنی هاتە تەنیشتمەوە و تابلۆكەی 
لەبەرامبەرمان دانا و لەچاوەڕوانی وەڵامی پرسیارەكەیدا 
چاوەكانی لەسەرم بوون، بەدەم هەڵكێشانی هەناسەیەكی 

قووڵەوە  وتم:
نییە،  ڕوخساریدا  لەشێوەو  هەرگیز  م��رۆڤ  -بونی 
بەڵكو ئەوە ناخ و بیری مرۆڤە وادەكات مرۆڤەكان چەندین 
شێوە و نیگای جیاوازیان هەبێت، مرۆڤ كاتێك دڵخۆش 
و بەختەوەر دەبێت، نیگاو سەرنجەكانی وێنای ناوەوەی 
دەكەن و هەموو كەسێك هەست بەبوونی دەكات، كاتێك 
خەمبارو دڵتەنگدەبێت بەهەمان شێوە وێنای ناخی خۆی 
دەبەخشێت، مرۆڤ لێرە ڕۆژانە چەندین نیگاو ڕوخساری 
جیاوازیان هەیە، بەڵام واهەستدەكەن تەنها لەناخی خۆیاندا 

هەست بەخۆیان دەكەن.
ك��ردەوە،  تابلۆكەی  سەیری  تر  جارێكی  خاتوماریا   
تابلۆكە  ن��او  ژن��ی  چاوەكانی  نیگای  بیەوێت  وەك��ئ��ەوەی 
بخوێنێتەوە، منیش دەستم بە گێڕانەوەی چیرۆكی تابلۆكە 

كرد.
ئەو ڕۆژە جوامێر لەماڵەوە بوو كەهەستم بە تێكچوونی 
تەندروستی خۆم كرد، ویستم خوانێك بۆ نیوەڕۆ ئامادە 
بەهۆی  وامزانی  تێكچوو، سەرەتا  دڵم  لەناكاوێكدا  بكەم، 
خواردنی ئەو پەنیرەوە بوو، كە جوامێر هێنابوویەوە، بەڵام 
ئەوەم  ئ��ارەزووی  و  هەڵدەهات  تێك  دڵم  زیاتر  تادەهات 
دەكرد بڕشێمەوە، جوامێر لەهۆڵەكەوە هەستی كرد هێڵنج 

ئەدەم بەپەلە هاتە ناندینەكەو لەدواوە بەدەستەكانی شانی 
گرتم و وتی: 

-ئەوە چیتە سەرمات بووە؟
ئ��ەوەم نەبوو  ت��وان��ای  ئ��ەوەن��دە توند ببوو،  گ���ەرووم 
كەدڵخۆشی  هەبوو،  لەناخمدا  بدەمەوە، هەستێك  وەڵامی 
دەكردم دووگیان بم، هەربۆیە نەمویست لەو كاتەیا ئەوە 

بە جوامێر بڵێم وتم:
-ل��ەوان��ەی��ە ب��ەه��ۆی ئ��ەو پ��ەن��ی��رەوە بێت گ���ەدەم پێی 

تێكچووە.
ج��وام��ێ��ر ك��ەئ��ەوەی بیست ن��اچ��اری ك���ردم س��واری 
ئوتۆمبێلەكەی بم و بەپەلە گەیاندمی بۆنەخۆشخانە، كاتێك 
پزیشكەكە لە ئەنجامی پشكنینەكانی ڕوانی، بەخەندەیەكەوە 

پێی وتم:
-هیچ نییە هەموو ژنێك لەسەرەتای دوگیانیدا تۆشی 

ئەو دڵ تێك هەڵهاتنە دێت. 
كە جوامێر ئەوەی لە پزیشكە كە بیست ئارامیی لێبڕا، 

بە هەڵچونێكەوە وتی:
-شتی وا چۆن دەبێت! 

پزیشكەكە بەگومانێكەوە لە جوامێریدەڕوانی  وتی: 
-تۆچی ئەم ژنەیت؟ 

جوامێر هێشتا هەڵچوونی ناخی دانەمركابۆوە وتی:
-من هاوسەری ئەم ژنەم، بەڵام من نەزۆكم!

ئای ئەوە چی بوو بیستم، لەوكاتەدا خەریكبوو بەتەواوی 

ماڵەوە  بۆ  گەڕاینەوە  تا  ڕوژە  ئەو  بچم،  خۆم  لەهۆشی 
لە ناو ئۆتۆمبێلەكە شەڕمان بوو، من گومانم لەقسەكانی 
ئەو هەبوو، دەمزانی دەیەوێت ئەوە بكاتە بیانوویەك بۆ 
لەگەڵ  لەجوامێر،  جگە  دڵنیابووم  من  لێم،  جیابوونەوە 
هیچ پیاوێكی تردا نەخەوتبووم، دڵنیابووم لەوەی هەموو 
بوون وەك  تەنها خەونێك  ڕویدا  نامۆدا  لەگەڵ  ئەوانەی 
هەموو خەونەكانی خۆی كە تێیدا دەژیا، لە دوای هەموو 
ئەو خەونانە لەگەڵ نامۆدا هەستم بە هیچ شتێك نەكردبوو، 
نەكردبوو،  ڕوداوان���ە  ئەو  بەئاسەواری  هەستم  هەرگیز 

كەلەگەڵ نامۆدا ڕویدابوو.
مرۆڤ هەرگیز لەخەون و ئەندێشەی خۆیدا جەستەی 
بوونی نییە، ئەوە تەنها مێشكی مرۆڤە ئازارو خۆشییەكانی 
لەوەی  دڵنیابووم  پێدەكات.  هەستیان  و  دەبێت  مۆڵ  تیا 
هەرگیز جەستەم بەر جەستەی نامۆ نەكەوتبوو، هەربۆیە 
كاتێك جوامێر بەدڵنییاییەوە دەیگوت »من نەزۆكم، زۆر 
بەقسەكانی  متمانەم  ك��ردووە«  بۆخۆم  پشكنینم  دەمێكە 
پێی  پێشتر  بۆچی  بكردابا،  ڕاستی  ئ��ەو  ئەگەر  ن��ەب��وو، 
نەوتبووم، كاتێك بە جوامێرم وت »چلۆن شتی وادەڵێت، 
مەبەستت ئەوەیە من داوێن پیسیم لەگەڵتدا كردووە، لەگەڵ 
بەهەڵچونێكەوە وتی »هەرگیز  تردا خەوتووم«  پیاوێكی 
نەمویستووە ئەوە بە تۆبڵێم، دەزانم تۆ ئارەزوویەكی زۆرت 
چاوەڕوانی  بوولە  بۆمبێك  بۆخۆی  ئەوە  هەیە،  بۆمنداڵ 
ئەوەدا بووم ڕۆژێك لەنێوانمان بتەقێتەوە، بەڵام هەرگیز 

بكەیت و  لەگەڵ  ناپاكیم  تۆ  نەبووم  ئەوەدا  لەچاوەڕوانی 
بەدەستی خۆت ئەو بۆمبە بتەقێنیتەوە، بۆخۆت دەزانیت 
بۆمن شەرمە لەناوخزم و هاوڕێكانمدا وەك پیاوێكی نەزۆك 
نهێنییە  ئەو  نەبووە  مەبەستم  هەربۆیە  بكرێم،  ناوزەند 
بدركێنم، بەڵام تۆ پێم بڵێ‌ لەگەڵ كێ‌ خەوتوویت ها، چۆن 
توانیت ڕێگە بە خۆت بدەیت ناپاكیم لەگەڵ بكەیت« ئەو 
بەردەوام هاواری دەكرد، دەمارەكانی لامڵی لەهەڵچونیدا 
ئەستور ببوون، لەگەڵ هەموو ئەو هەڵچوونانەی جوامێردا 
من زیاتر شێلگیرتر دەبووم، متمانەم بەقسەكانی نەبوو، 
تەنانەت متمانەم بەو ڕاپۆرتەی پزیشكیش نەبوو كەلەكاتی 
كرد،  دادوەرەك���ەی  پێشكەشی  جیابوونەوەماندا  ڕۆژی 
دەمزانی جوامێر بەهۆی كارەكەیەوە دەیتوانی زۆرێك لەو 

پشكنینە ساختانە بەدەست بێنێت.
ڕاس��ت و دروست  ت��ەواو  بۆچوونەكەی من  دواج��ار 
دەرچوون، كاتێك دادگا بڕیاری جیابوونەوەمانی دا، دواتر 
بەناوی  و  جێهێشت  بە  منی  ڕۆژەی  ئەو  جوامێر  زانینم 
گەشتەوە چوو بۆ توركیا، ئەو ژنە بێ‌ ڕەوشتەی كەناوی 
ل��ەگ��ەڵ خ��ۆی ب��ردب��ووی، ب��ۆئ��ەوەی مانگی  گوڵنار ب��وو 
من  خاتووماریا  ئ��ای  ب��ەرن.  بەسەر  ل��ەوێ‌  هەنگوینیان 
ژیانی خۆم  نەزانانە  بووم، چەند  نەزان  چەند ساویلكەو 
لەخەونێكی پوچ و بێ‌ مانادا دروستكرد، وای من دوای 
دەبێتە  بۆمن  جوامێر  وامزانی  كەوتم!  درۆ  عەشقێكی  چ 
ئەو ژیانەی خەونەكانمی خۆمی تیا دەبینم، بەڵام هەموو 

ئەوانەی ڕویدا تەنها خەونێكی پوچ و بێ‌ مانابوون، نەمزانی 
من تەنها بوكەڵەیەكم و بەدەستییەوە گەمەم پێدەكات.

ئاخر چلۆن دەبێت پیاو درۆ لەگەڵ هاوسەری خۆی 
بكات، جوامێر چلۆن ڕێگە بەخۆی ئەدات نكولی لەمنداڵی 
خ��ۆی ب��ك��ات و ب���ەزۆڵ وێ��ن��ای ب��ك��ات، ئ���ەوە هەستی چ 
لەگەڵ هاوسەرەكەیدا بكات و  ناپاكی  مرۆڤێكە دەتوانێت 
بەدەمامكێكەوە ڕەفتاری لەگەڵدا بكات و بە نهێنی لەگەڵ 

ژنێكی تردا هاوسەرگیری بكات، 
ب��ووی��ن��ەوە،  ج��ودا  لەیەكتری  ئێمە  ڕۆژەی  ه��ەرئ��ەو 
دوایی  ڕۆژی  بۆچەند  جوامێر  بەجێهێشت،  بۆ   ماڵەكەم 
دەبوو  ناساند،  بەتاوانبار  منی  كە  دادگ��ا  لەسەربڕیاری 
ماڵەكەی بۆچۆڵ بكەم، لەسەر پشكنینە ساختەكەی ئەو، 
پارێزەرەكەم  ب��ەڵام  دا،  بەجوامێر  مافێكی  هەموو  دادگ��ا 
لەسەر  بهێڵێتەوە  ب��ەدان��ەخ��راوی  دۆس��ی��ەك��ە  ب��ۆئ��ەوەی 
داوای من، داوای لەدادوەر كرد چاوەڕوانی لەدایكبوونی 
پەریسا بكات تا لەڕێگەی پشكنینەوە ئەوە بۆهەردووكمان 
پشتڕاست بێتەوە، ئایا پەریسا لەجوامێرە یان لە پیاوێكی 

ترە، ئایا من ناپاكیم لەگەڵیدا كردووە یان ئەو؟.
نەمدەزانی بۆكوێ‌  ئ��ازارەوە  پڕلە  بەدڵێكی  ئەو ڕۆژە 
تووشی  لەخۆمدا  بدركێنم،  كێ‌  لای  كێشەیە  ئ��ەم  بچم، 
خۆم  لایەكدا  بەچ  نەمدەزانی  بۆخۆیشم  ب��ووم  گومانێك 
یەكلابكەمەوە، ترسی ئەوەم هەبوو ئەم كێشەیە بگاتە نێو 
خێزانەكەم و لەنێو خۆیاندا بەنەفرەتم بكەن، ئاخر ژنكاتێك 

ناپاكیی دەكات هەموو كەسێك تەنانەت خوشك و براكانی 
بەنەفرەتی  هەموویان  دەڕوان��ن،  لێی  قێزەون  بەمرۆڤێكی 
بنەماڵەو  ش��ك��ۆی  دەبێتە  پ��ی��اوەك��ان  ب��ۆ  ب���ەڵام  دەك���ەن، 

كەسەنێزیكەكانی.
ئ��ەم ه��ەواڵ��ەم بەكەسی تر  لەنامۆ  ل��ەو دۆخ��ەدا جگە 
ڕانەگەیاندبوو، كاتێك ئێمە لەناو كێشەی دادگادا بووین، 
ڕۆژێك پێشتر سەردانی نامۆ م كردبوو پێم وت »من لە 
هاوسەرەكەم دووگیانم، بەڵام ئەو متمانەم پێناكات و دەڵێت 
من نەزۆكم«  كە ئەوەم بۆنامۆ گێڕایەوە ئەو هیچی نەوت، 
چارەسەرێكدا  بەدوای  وەكئەوەی  ڕاما  لەخۆی  ماوەیەك 
بە  كێك  چەندخولە  ل��ەدوای  بكات،  هاوكاریم  و  بگەڕێت 
نیگایەكی پڕلە گومانەوە وتی »هاوسەرەكەت ئەفسەری 
نامۆ  لای  جوامێرم  باسی  هەگیز  نییە؟«   لێكۆڵینەوە 
نەكردبوو، بە ترسێكەوە وتم »بەڵێ‌»  نامۆ بە نیگایەكی 
خەمناكەوە وتی »هاوسەرەكەت چەند جارێك منی لەسەر 
بەكارهێنانی مادەی هۆشبەر دەستگیر كردووە، تكادەكەم 
بۆئەوەی گومانی زیاترت لێ‌ نەكات ئەوەندە مەیە بۆلام، 
ئیتر  بكات«   ئاڵۆزتر  كێشەكانت  بەهاتنت  ڕۆژێ��ك  نەكا 
ئەو ماوەیە سەردانی نامۆم نەكرد، ترسێك لەناخمدا بوو، 
گومانی ئەوەم دەكرد جوامێر بەنهێنی چاودێری كردبێتم و 
هەستی بەسەردانەكانم كردبێت، هەربۆیە ئەوەی كردبێتە 

پلانێكی تۆكمە بۆ ئەوەی تاوانبارم بكات.

3

هەفتەیەك بەسەر سەردانەكەم بۆلای نامۆ تێپەڕیبوو، 
ئەو ڕۆژەی ناچار بووم بۆ دواجار ماڵەكە بۆ جوامێر 
بۆماڵی  بگەڕێمەوە  كێشەیەوە  بەو  نەمتوانی  بەجێبێڵم 
لەدەرگای  و  نامۆ  بۆماڵی  چ��ووم  ڕاستەوخۆ  باوكم، 
بەهاتنم  ن��ام��ۆ  دەك�����ردەوە  ل���ەوە  ب��ی��رم  دا،  م��اڵ��ەك��ەی��م 
خۆشحاڵ نەبێت لەگەڵ ئەوەشدا ترسی ئەوەی هەبوو 
جوامێر گومانی لێكردبین، بەڵام من لەو دۆخە دژوارەدا 
نەزانی  بەشیاو  ترم  شوێنێكی  هیچ  نامۆ  لەماڵی  جگە 
دەك���ردەوە  ل��ەوە  بیرم  دەبێتەوە،  یەكلا  كێشەكانم  تا 
بیانوویەك بۆ ئەوە بدۆزمەوە، كە نەگەڕێمەوە بۆماڵی 

باوكم.
نەیكردەوە،  دا  لەدەرگاكەم  بەتوندی  جارێك  چەند 
یان  بێت،  ق��ووڵ��دا  لەخەونێكی  هەبوو  ئ��ەوەم  گومانی 
ئێستا لە دیوارەكاندا ڕۆچووبێت و لەگەڵ پیاوی قامچی 
ناخۆش  بیرۆكەیەكی  چەند  لەجەنگدابێت،  بەدەستەكە 
دەرهێنا،  تەلەفونەكەم  دواج��ار  داگیركردبووم،  ناخیان 
ویستم پەیوەندی پێوە بكەم، بەڵام تەلەفونەكەی داخرابوو، 
نەیەوێت  بەمەبەست  نامۆ  بووم  ئەوەدا  منلەئەندێشەی 
وەڵامم بداتەوە، دڵنیابووم جگە لەمن كەسێكی تر هاوڕێی 
نەبوو تاپەیوەندی پێوە بكات، دەنگی كردنەوەی دەرگای 
ماڵەكەی دراوسێی بەخۆمی هێنامەوە، ژنێكی بەتەمەن، 

كە سەرو ڕوخساری بە خەڵكی گوند دەچوو لەدەرگاكە 
هاتە دەرەوە و لەدیمەنی شێواومی ڕوانی. هەموو كاتێك 
كۆڵانە  لەو  كەسێكم  هەرگیز  كردبێت  نامۆم  سەردانی 
تەنگەبەرەیان نەبینیبوو، جگە لەچەند منداڵێكی چەتوون 
كۆڵانەیان  ئەو  دەك��ردوو  گەمەیان  لەكۆڵانەكەدا  نەبێت 
لێم  خەمناكەوە  نیگایەكی  بە  ژنەكە  كردبوو،  قەرەباڵخ 

هاتە پشەوە و بەخێرهاتنی كردم و وتی:
-بۆلای نامۆ هاتوویت؟

- بەڵێ‌.
- تۆچی نامۆیت.

- منی هاوڕێی نامۆم.
- ئاگادار نیت نامۆ چی بەسەر هاتووە؟

گیانمی  هەموو  ترسێك  وت،  ئ��ەوەی  ژنەكە  كاتێگ 
پۆلیس  لەگەڵ  جوامێر  كرد  ئ��ەوەم  خەیاڵی  تەنییەوە، 
لەماڵەكەیا  هۆشبەری  م��ادەی  و  ماڵەكەی  نێو  هاتبێتە 
پڕلە  بەنیگایەكی  كردبێت،  دەستگیریان  و  دۆزیبێتەوە 
نامۆ  چیبووە  نازانم  »نەخێر  وتم  گومانەوە  و  ترس 
تێزا،  ئاویان  چاوەكانی  ژنەكە  هاتووە«،   بەسەر  چی 
بەدڵێكی گرانەوە وتی )هەموو ئەو ڕۆژانەی خواردنێكی 
خۆشم دروستدكردبا لە قاپێكدا ژەمێكم بۆ نامۆ دەهێنا، 
كفتەم  ئ��ێ��وارەك��ەی  ب��ۆ،  ب��وو،  ئێستا  پێش  هەفتەیەك 
لە  لێدەكرد،  نامۆ زۆر حەزی  دروستكردبوو، دەمزانی 
دام  لەسەر سینییەك  كردبوو  بۆئامادە  ژەمێكم  قاپێكدا 

جگەرە  ئەوەندەی  ببات،  بۆی  كە  بچكۆلەكەم  كوڕە  بە 
ه��اوارەوە خۆی  بە دەم  نەخایاند، كوڕەكەم  كێشانێكی 
بەدەم  تەنیبوو،  دا كرد، ترس هەموو گیانی  ماڵەوە  بە 
هەناسە بڕكێوە وتی »دایەكە كاك نامۆ لە ژوورەكەی 
خۆیدا خۆی بەپەتێكدا هەڵواسیوە ناجوڵێتەوە« كە گوێم 
ئۆی  ك��رد.  ماڵەكەیدا  بە  خۆم  بەپەلە  قسەیەبوو،  لەو 
دایكت بمرێت نامۆ گیان بۆچی ئاوات لە خۆتكرد، كاتێك 
خۆی  بەپەتێك  جوانە  گەنجە  ئ��ەو  ژوورەوە  چوومە 
بۆدەرەوە  جوانەكانی  چاوە  توخوا،  وەیش  خنكاندبوو، 
و  شۆڕببونەوە  قاچەكانی  و  دەس��ت  دەرپ��ەڕی��ب��وون، 
جوڵەی لێبڕابوو، ویستم دایگرم بەڵام نازانم بۆچی ئەو 
دەویست  خۆشم  خۆم  برایەكی  وەك  دام��اوەی  ك��وڕە 
پێكرا  ئەوەندەم  ببمەوە،  نزیك  لێی  نەبوو  ئەوەم  زاتی 
خۆم هاویشتە كۆڵان و هاوارم كردو قیژاندم »توخوا 
خەڵكینە فریای نامۆ بكەون خۆی خنكاندووە«، كاتێك 
نامۆ  س��ەری،  گەیشتنە  كۆبوونەوەو  كۆڵانەكە  خەڵكی 
دەمێك بوو گیانی سپاردبوو، وەی ڕۆ وەی ڕۆ بۆئەو 
گەنجە جوان و نازدارە و بێكەسە( متمانەم بەوە نەبوو 
گریانێكی  بێت،  ڕاس��ت  دەك��رد  باسی  ژنە  ئەو  ئ��ەوەی 
زیاتر  لەوە  نەمتوانی  پڕكردبوو،  ناخمی  بەكوڵ هەموو 
هەستەكانی خۆم بشارمەوەلەپڕێكدا دامە پڕمەی گریان، 
بەدەم هەنسكەوە وتم »ئەوەی باسی دەكەیت ڕاستە« 
»بەڵێ‌  وت��ی  دام���ەوە  وەڵام��ی  گریانەوە  ب��ەدەم  ژنەكە 

نامۆ  ئێستا  چیتانكرد  دواتر  ئەی  بەڕاستمە«  خاتوون 
لە كوێیە بەدەم هەنسكی گریانەوە كەفرمێسك بەسەر 
كوڵمە بەرزوو سورەكانیدا دەهاتنە خوارەوە وتی )دوای 
ل��ەدوای  كۆبوونەوە  كۆڵانەكە  خەڵكی  هەموو  ئ��ەوەی 
چەند خولەكێك پۆلیس هەموو ئەم كۆڵانەیان تەنییەوە 
و چوونە ژوورەوە، ماوەیەكی زۆر لەماڵەكەدا مانەوە، 
بۆشەو درەنگ تەرمەكەی نامۆیان كردە ناو ئۆتۆمبێلێكی 
و  كەس  پرسیاری  كاتێك  بردیان،  و  فریاگوزارییەوە 
ئەم كوڕە جگە  لێكردین، هەموو وتمان  نامۆیان  كاری 
لەنەنكێكی پیر هیچ كەسێكی تری نەبوو، كەس سەردانی 
بەتەنێ‌  ه��ەرخ��ۆی  م��رد  نەنكیشی  كاتێك  ن��ەك��ردب��وون 
شارەوانییەوە  لەڕێگەی  پۆلیس  ئیتر  دەژیا.  ماڵەدا  لەم 
تەرمەكەیان بەخاك سپاردو خاوەن ماڵەكەش دەرگاكەی 
كەسێكی  هەموو  ماڵەكە  خاوەن  ڕۆژەوە  لەو  داخست. 
ناو  ناچێتە  كەس  بدات  بەكرێی  بۆئەوەی  ڕاسپاردووە 
ئەم خانووەوە، هەرچی دێت دەڵێت »ئەم خانووە شومە 
ڕۆحی مرۆڤێكی تیا كێشراوە« كەس زاتی ئەوە ناكات 

بێتە ناوی«.
متمانەم  گومانێكەوە،  نێو  خستە  منی  نامۆ  مەرگی 
خنكاندبێت،  خۆی  خ��ۆی،  بەدەستی  نامۆ  نەبوو  ب��ەوە 
ئەو  لەسەر  بم  موكوڕ  لێدەكردم  وای  زیاتر  ئ��ەوەی 
گومانەم، دیمەنی ژوورەكەی نامۆ بوو، كاتێك پەیوەندیم 
بەو پیاوە پیرە چاو چنۆكەی خاوەن ماڵەكەوە كردوو 

خ��ان��ووە ك��ەم ل��ێ‌ ب��ەك��رێ‌ گ��رت و چ��ووم��ە ژوورەوە، 
لەسەر دیواری ژوورەكەی دواوە، ئەو ژوورەی چەندین 
لایەكی  كێشابوو،  تیا  ژی��ان��م  دارس��ت��ان��ی  تابلۆی  ج��ار 
بەجێم  نامۆدا  ماڵەكەی  كەلە  بۆیانەی  بەو  دی��وارەك��ە 
دیوارەكە  زۆری  بەشێكی  ڕەش  بەڕەنگی  هێشتبوون 
دراوسێی  لەژنەكەی  ئەوەم  پرسیاری  كرابۆوە،  ڕەش 
كاتێك  بەڵام  نییە،  خوێندەواریم  »من  وتی:  كرد  نامۆ 
هاتمە ژوورەوە ئەو بۆیە ڕەشەم بەو دیوارەوە نەبینی، 
چی  نەمزانی  من  كە  ن��وس��راب��وو،  شتێك  چەند  تەنها 
لێكۆڵینەوە  بۆ  پۆلیسەكان  ئەفسەری  كاتێك  نوسراوە، 
بەبۆیەی  ن��وس��راوە  ئ��ەو  ب����ۆژوورەوە،  بانگكرد  منیان 
ڕەش داپۆشرابوو( كە باسی ئەفسەری كرد پرسیاری 
ژنەكە  بوو«  لێكرد »شێوەی ڕوخساری چلۆن  ئەوەم 
تەواو وێنای شێوەی جوامێری كرد، وتی«ئەفسەرەكە 
مووی سەرنگی  بوو،  پان  ناوشان  باڵابەرزی  پیاوێكی 
پێستێكی  دەرەوە،  هاتبوونە  ك��راس��ەك��ەی  ئێخەی  ل��ە 
هەڵدابۆوە«  بۆدواوە  قژەكورتەكەی  هەبوو  سورباوی 
بەڕاستەو خۆ  بوو، كەجوامێر  بەڵگەیەك  ئەوە بۆخۆی 
دا  نامۆ  لەكوشتنی  دەستێكی  خۆ،  ناڕاستەو  یان  بێت 
نامۆ  ناكەم  ب��ەوە  متمانە  ئێستاش  تا  ئەگەرنا  هەبێت، 

خۆی كوشتبێت.
تابلۆی  نێو  هێنامە  و  ناسی  نامۆم  ئ��ەوەی  ل��ەدوای 
ڕۆژ  هەستمدەكرد  ب��وو،  دی  مرۆڤێكی  نامۆ  ژیانەوە، 

بەڕۆژ هیوا لە ناخیداسەوز دەبوو، هەمیشە پێی دەوتم 
دەكەم،  خۆم  بەبوونی  هەست  تۆدەبم  لەگەڵ  »كاتێك 

هەست بە جوانی ژیان و خۆشەویستی  دەكەم«.
لەگەڵ گێڕانەوەی چیرۆكی مەرگی نامۆ، خاتووماریا 
هەنسكی  ب��ەدەم  بگری،  خۆی  كوڕێكی  بۆ  وەكئەوەی 
گریانەوە دەیگوت »ئای نامۆ گیان چۆن بەبێكەسی سەرت 
نایەوە« ماوەیەك بێدەنگی ژوورەكەمانی داگیر كردبوو، 
دەه��ات،  هەردووكمان  گریانی  هەنسكی  دەنگی  تەنها 
خاتووماریا  پاش كەمێك چاوە سوور هەڵگەڕاوەكانی 
بنكەی  بۆ  نەچوویت  چیتكرد،  تۆ  »ئەی  وتی:  و  سڕی 

پۆلیس تا هەواڵێك بزانیت«.
ئەو ڕۆژە لەكۆڵانەكەدا لەجێگەی خۆمدا وەستابووم، 
وەكئەوەی قاچەكانم مێخێك بن و بەزەویدا داكوترابن، 
بچمە  ك��ردم  ن��اچ��اری  نەمابوو.ژنەكە  جوڵەم  ت��وان��ای 
بیرم  گریانەوە  ب��ەدەم  دانیشتم،  م��اوەی��ەك  ماڵیانەوە 
بكەم،  بنكە  س��ەردان��ی  بتوانم  چ��ۆن  دەك����ردەوە  ل��ەوە 
ڕوداوەكانە،  هەموو  ئاگاداری  بۆخۆی  جوامێر  كاتێك 
بووە  سەردانەكانم  هەموو  ئاگاداری  لەوەی  دڵنیابووم 
بۆلای نامۆ، دڵنیابووم لەوەی ئەو ڕۆژەی لەڕێگەی ئەو 
هەستی  جوامێر  كرامەوە،  ئاگادار  نەناسراوەوە  كەسە 
بەهاتنم كردبوو، هەربۆیە بەدەمامكەوە ڕەفتاری لەگەڵدا 

دەكردم.

ماڵەكەم  خ��اوەن  تەلەفونی  ژم��ارەی  ڕۆژە  هەرئەو 
چوومە  و  گرت  بەكرێ‌  لێ‌  خانووەم  ئەم  و  وەرگ��رت 
خانووەكەوە، كاتێك لەدیوارەكەم ڕوانی ئاسەواری ئەو 
بزانم  چلۆن  دەك���ردەوە  ل��ەوە  بیرم  بینی،  بۆیەڕەشەم 
بووە!  چی  نوسیبووی  دیوارەكە  لەسەر  نامۆ  ئ��ەوەی 
خۆی  مەرگی  پێش  ویستبێتی  نامۆ  ل��ەوەی  دڵنیابووم 
پەیامێك بۆمن بە جێبهێڵێت، یان ئەوەی بكوژی نامۆیە 
ئەو كارەی كردووە، دڵنیام جوامێر دەستی لەو كارەدا 
بەوشێوەیە  ئاشكرانەبێتو  پلانەكەی  بۆئەوەی  هەبێت  
یان  ب��دۆزم��ەوە،  ئ��ەوە  بتوانم  چلۆن  ب��ەڵام  دایپۆشیوە، 
بۆمن  ئەوە  كوشتووە؟  نامۆ خۆی  دڵنیابم  لەوە  چلۆن 

گومانێكە هەتا ئێستاش ناخی داگیر كردووم.
دەژی��م، شەوانە  ماڵەدا  لەم  من  ب��ەدواوە  ڕۆژە  لەو 
لەگەڵ ئازاری ناخی خۆمدا خۆم دەخۆمەوە. ماوەیەك 
بەو دۆخەوە مامەوە، دواتر بۆئەوەی خۆم لەئازارەكانم 
لەگەڵ  كەنامۆ  دەبرد،  حەبانە  ئەو  بۆ  پەنام  قوتاربكەم 
بەكاری  دی��وارەك��ان  ب��ۆ ڕۆچ��وون��ە  ئ��ارەق��ەك��ەدا  پێكی 
دیوارەكە  لەسەر  گ��ەورەم  باخچەیەكی  وێنەی  دەهێنا، 
دروستكرد،  م  نامۆ  وێ��ن��ەی  ل��ەژێ��ردارێ��ك��دا  دەكێشاو 
شەوانە بەدەم خواردنەوەی پێكێك ئارەق ڕۆدەچوومە 
دیوارەكانەوە و لەگەڵ نامۆدا ئەدوام، هەمیشە پرسیاری 
ئەوەم لێدەكردوو پێم دەوت »نامۆ پێم بڵێ‌ تۆ بەویستی 
خۆت، خۆت خنكاند، یان كەسێكی تر تۆی كوشت، پێم 

بڵێ‌ چیت لەسەر دیوارەكە بۆ من نوسیبوو، ئەوە خۆت 
نوسیبووت، یان بكوژەكانت ئەو كارەیان كردبوو« ئەو 
هەرگیز وەڵامی ئەو پرسیارانەی نەئەدامەوە، وەكئەوەی 
قووڵایی  وبەرەو  مەچەكم  ئەدایە  تاوی  بێت  بێزار  پێی 
دارێكدا  سێبەری  لەژێر  لەوێ‌  و  دەیبردم  دارستانەكە 
ئێمە  بهێنە  ل��ەم��ردن   »واز  دەی��گ��وت  و  دائەنیشتین 
ئەو  بەیادی  با  وەرە  دەژی��ن،  مەرگدا  لەگەڵ  هەمیشە 
ڕۆژانەی، كەجوانترین و خۆشترین وێنای ژیانمان بوو، 
پێكەوە گەمە بكەین. ژیان بەچێژ بكەین و خۆشەویستی 
من  تائێستاش  ڕۆژەوە  لەو  بڕوێنین«  یەكتریدا  نێو  لە 
ئەدوێم،  نامۆدا شەوانە  لەگەڵ  و  دیوارەكانەوە  دەچمە 
لەچاوەڕوانی ئەوەدام شەوێك ناچاری بكەم بێتە گۆو 

نیهێنی مەرگی خۆیم پێ‌ بڵێ‌.



تابلۆ 
نەكێشراوەكان 

1

»ژیان ئەو كاتە بێنرخە، كەمرۆڤ تێیدا ون دەبێت، 
من بۆچی دەژیم، بوونم لەكوێی ئەم ژیانەدا هەیە، چێژی 
لەو  نەفرەت  بكەم،  بەبوونی  تاهەست  لەكوێیدایە  ژیان 
ئازارانەوە.بێئومێدی  ئەم  خستە   منی  دەك��ەم  ڕۆژان��ە 
خۆم  بوونی  لەجەستەو  قێز  گرتووم،  دڵی  بەشێوەیەك 
تۆبڵێی  دەڵ��ێ��م،  دەك��ەم��ەوە، زۆرج���ار وابیر دەك��ەم��ەوە 
لەم شارەدا من تەنها مرۆڤێك بم بەڕۆح مردبێتم، یان 
تاریكی  لەناو  من  بەهەمانشێوەی  لەمرۆڤەكان  زۆرێك 
نادركێنن،  ڕۆحی خۆیاندا دەژین، بەڵام هەستی خۆیان 
بكات،  ئازارەكانیان  بە  هەست  كەسێك  هیچ  نایانەوێت 
تەنها جەستەیەكی  ئەوانیش وەك من  دەبێت ژیان لای 
لەگەڵ  بەناچاری  ب��ەردەوام  و  بێت  بێنرخ  ساردو سڕو 
لەچاوەڕوانی  و  بژین  بەردەوامەدا  مەرگە  ئەو  ئ��ازاری 
ئایا  بكاتەوە؟  ئاشنایان  ژی��ان  بە  و  ڕەسێكدابن  فریاد 
یان  ب��ێ��زارم،  خ��ۆم  ڕۆح��ی  لەجەستەو  هەرمنم  بەتەنێ‌ 
ئێمەدا  لەژیانی  جیاواز  وێنای  بەچەندین شێوەو  مەرگ 
واهەست  ئەوانەی  هەموو  تۆبڵێی  ئ��ەدا؟  نیشان  خۆی 
هەستیان  بۆچركەساتێك  لەژیاندا  خۆشبەختن  دەك��ەن 
بەوێنەی مەرگ نەكردبێتیان ساویلكانە لەژیان دەڕوانن؟ 
هەرگیز  شارەدا  لەم  ساویلكەكان  مرۆڤە  لەوەی  دڵنیام 
هەست بەمەرگی خۆیان ناكەن، تەنها ئەو كەسانە نەبێت، 

كەدەیانەوێت بەدوای مانای ژیاندا بگەڕێن« لە ئەندێشە 
پەرتبووەكانی خۆمدا نەمدەزانی بۆكێ‌ ئەدوێم، زۆر جار 
وڕێنەم  لەبەر خۆمەوە  پێدەكردم  هەستی  ماریا  خاتوو 
ئەكرد، هەربۆیە بەردەوام پێی دەوتم »سەناریاهەرگیز 
لەژیانی هاوسەرگیریدا  واهەست مەكە هەموو ئەوانەی 
پەژیوانن  زۆرینەی  دڵنیابە  بن،  خۆشبەخت  بەردەوامن 
لەوەی ساویلكانە كەوتوونەتە نێو ئەو تەلیسمە نەفرەتییەوە 
هاوسەرگیری  نازدارەكەم  هاوسەرگیری،  دەڵێن  كەپێی 
تەلیسمێكە هەتانەكەویتەناوی و كارت لێ‌ نەكات هەست 
بەئازارەكانی ناكەین، ئەو كاتەی لەچركەساتێكدا بەخۆت 
دێیتەوە ئەوكاتە دەزانیت بەویستی خۆت هەموو هەست 
و ئازادییەكانی خۆت كۆت و بەند كردووە. چێژی ژیان 
دەكەن  ناچارمان  ژی��ان  یاساكانی  ب��ەڵام  لەئازادیدایە، 
منیش  بكەین،  لەگەڵدا  ڕەفتاری  ساختەوە  بەدەمامكێكی 
بەوێنەی تۆ ماوەیەك لەگەڵ مەرگدا دەژیام تا ڕۆژێك 
بیرم لە هەڵهاتنی خودی خۆم كردەوە و لەخۆم یاخی 
بووم، بەدووی ئەو جیهانە كەوتم، كە چێژی ژیانم تیا 
لەخۆی  بتوانێت  بۆمرۆڤ  سەختە  زۆر  دەزانم  دەبینی. 
لە  ب��ەڵام  بكات،  بەنەفرەت  خ��ۆی  وڕاب���ردووی  هەڵبێت 
ناخی هەموو مرۆڤێكدا ئەفسونێك هەیە پێی دەڵێن لەبیر 
تاریكەی  شوێنە  لەو  ئازارەكانم  هەموو  من  چوونەوە، 
خۆمدا بەجێهێشت و بەدووی ژیان كەوتم، نەفرەتیم لەو 

كۆت و بەندە كرد كەپێی دەڵێن هاوسەرگیری«. 

تەنیاییدا  لە  بوو  هیوایەك  بۆمن  خاتووماریا  هاتنی 
بەڵام لەگەڵ ئەوەشدا منی گەڕاندەوە بۆناو ئازارەكانم 
وەك  ك��ردەوە.ئ��ێ��س��ت��ا  زی��ن��دوو  ناخمی  برینەكانی  و 
هەموو ئەو ڕۆژانەی لەژیانمدا تێپەڕین و وەك خەون 
نوێ‌  خۆیان  ب��ەردەوام  هەموویان  یادەوەریمەوە،  دێنە 
دەك���ەن���ەوە و دەم��خ��ەن��ەوە دۆخ���ی ئ��ەوس��ات��ان��ەی، كە 
ئارەزووی مەرگی خۆم دەكرد، دەبێت من لەم دۆخەدا 
چەند  تا  پەریسا  هاتنی  هەبێت؟  ژی��ان  بە  ئومێدێكم  چ 
دەتوانێت هەموو ئازارەكان بڕەوێنێتەوە و لە گۆشەیەكی 
تاریكی ڕۆحمدا بەندیان بكات و هیوایەكی نوێ‌ بە ژیانم 

ببەخشێتەوە ولەجەنگی ناخم قوتارم بكات.
خاتووماریا  تابلۆكان،  چیرۆكی  گێڕانەوەی  لەدوای 
ڕۆژان����ە ه��ات��ووچ��ۆی ب����ازاڕی دەك����رد، ل��ەگ��ەڵ خۆیدا 
پێویستی ژەمە خۆراكییەكانی دەهێنایەوە، چەند ڕۆژێك 
لەجانتایەكی گەورەدا چەند  پەریسا،  لەدایكبوونی  پێش 
پۆشاك و پێویستی بۆ پەریسا كڕیبوو، خستییە خانەیەكی 
ك��ەن��ت��ۆری ژوورەك�����ەی پ��ش��ت��ەوە و وت��ی«س��ەن��اری��ا..
پەریسا نابێت بێنازو بێكەس بێتە ژیانەوە، ئەوەندە بیر 
ئێمەین دەتوانین ژیانێكی  لەداهاتووی مەكەرەوە، ئەوە 
پڕ بەختەوەری بۆ داهاتووی منداڵەكانمان دابین بكەین، 
دڵنیابە هاتنی پەریسا دەبێتە دەستپێكێكی تر بۆژیانت و 
دڵنیابە  دەكات،  قوتارت  دەناڵێنیت  پێیەوە  ئازارەی  لەو 
خۆشەویستی  منداڵێكە  نییە،  زۆڵ  پەریسا  ل���ەوەی 

هیچ  خاتووماریا  قسانەی  ئ��ەو  ك���ردووە!«  دروس��ت��ی 
ئومێدێكی بەخەونەكانم نەبەخشی، ڕۆژانە لەچاوەڕوانی 
دەبینی،  ناخۆشم  خ��ەون��ی  چەندین  پ��ەری��س��ادا  هاتنی 
تۆڵەی هەموو  پەریسا  هاتنی  ئەوەم دەخواست  هیوای 
فریادڕەسێك  وەك  ئەو  بكاتەوە،  لەجوامێر  ئازارەكانم 
بێتە ژیانمەوە و لەدادگا هەموو پلانەكانی جوامێر ی پێ‌ 

پوچەڵ بكەمەوە.
تادەهات جەستەم زیاتر قورسو گران دەبوو، جوڵەم 
تەواو هێواش بوو، سكم لەمانگی خۆیدا بوو، خاتووماریا  
خاوێن  ماڵەكەی  دەك���ردوو  ئ��ام��ادە  خ��ۆراك��ی  ڕۆژان���ە 
شەوانە،  كارەكانی  بوونی  ت��ەواو  ل��ەدوای  دەك���ردەوە، 
بەنوسینەوە  خ��ۆی  و  پشتەوە  ژوورەك����ەی  دەچ���ووە 
موژوڵ دەكرد، منیش لەچاوەڕوانی هاتنی پەریسادا ڕۆ 
دەچوومە خەونەكانی خۆمەوە، وێنای شێوەی پەریسام 
جوامێر  و  من  نێوان  لە  »دەب��ێ��ت  دەم��گ��وت  و  دەك��رد 
زیاتر  كاممانی  شێوەی  وێنابكات،  لەكامماندا  خۆی  دا 

لەخۆیدا هەڵگرتبێت«.



ە 
ەك

ست
ەدە

ی ب
مچ

  قا
وە

پیا

209

2

لەنیوەی وەرزی هاویندا بووین، تادەهات كەشەكەگەرمتر 
ئەستەمبوو  نەبوایە  گڵ  خانووەكە  سەقفی  ئەگەر  دەبوو، 
بەماكسییەكی  خاتووماریا  بگرتبا،  تیا  خ��ۆم  بمتوانیبا 
مەمكە  هاتبوو،  ئەژنۆكانی  سەر  كەتا  تەنكەوە،  كورتی 
ئێخەی  لەنێوان  بەهۆی ستیانەكەیەوە  شل و گەورەكانی 
ئەوەندە  تەمەنەیەوە  ب��ەو  دەرپ��ەڕی��ب��وون،  ماكسیەكەیدا 
دەبزواند،  پیاوێكی  هەموو  هەستی  بوو  ڕاكێش  سەرنج 
لەسەر كورسیی ژوورەكەی پێشەوە دانیشتبوو خەریكی 
نوسین بوو، لەناكاوێكدا ئازارێك هەموو پشت و كەمەرمی 
تەنییەوە، تادەهات ئازارەكە زیاتر دەبوو، واهەستمدەكرد 
لەهاواری  خاتووماریا  ئەكەن،  داخ  هەناوم  بەئاگرهەموو 
من بەخۆی هاتەوە و بەپەلە هاتە ژوورەكەمەوە و وتی 
مەجوڵێ‌،  خۆت  لەشوێنی  جوانكیلەكەم  ب��ەرەوە  »ئ��ارام 
بەپشتا پاڵكەوە و قاچەكانت بڵاو كەرەوە بالە ناو لەشت 
بڕوانم« من لەتاو ئازاری خۆم خەریكبوو لەهۆش خۆم 
بەخەندەیەكەوە  ڕوان��ی  ڕانەكانمی  لەنێوان  كە  دەچ��ووم، 
وتی »ئارام بەرەوە سەناریا، هەوڵ بدە بەردەوام هەناسە 
بدەی بۆئەوەی لەهۆشی خۆت نەچیت، ئاوی سكت تەقیوە 
كاتی لەدایكبوونی پەریسایە« ئەوەی وتوو بەپەلە چووە 
دەرەوە، هەتائەو بە تەشتێكی ئاوی شلەتێن  گەڕایەوە لەتاو 
ب��ەردەوام ه��اوارم دەك��رد، واهەستمدەكرد  ئ��ازاری گیانم 



جەبار عوسمان

210

پەریسا بۆئەوەی نەیەتەدەرەوە پەلەكانی لەدیواری سكم 
تونددەكات، بەدەم ژانێكی زۆرەوە  هەستمدەكرد هەموو 
ناخم گرژدەبێت، ئازارێكی زۆر لەپشت و كۆم و كەمەرمدا 
مۆڵی خ��واردب��وو »م��ن ك��ەی ل��ەم ژان و ئ��ازارە قوتارم 
پەریسا  تۆبڵێی  دەمێنمەوە!  دۆخ��ەدا  لەم  تاكەی  دەبێت، 
هیچ زیانێك بەجەستەی ناسكی نەكەوێت« بەدەم ژانەوە 
ئاوەكەی  تەشتە  خاتووماریا   ب��ووم،  ڕۆچ��وو  لەخۆمدا 
لەنێوان ڕانەكانم دانابوو، بەردەوام دەستی بەنێو لەشمدا 
دەهێناو دەیگووت »بەردەوام لەگەڵ هەناسەداندا هەوڵبدە 
هەناوی خۆت  بخەرە سەر  فشار  بكە،  توند  زیاتر خۆت 
بۆئەوەی پەریسا نەتاسێت، بەردەوام فشار لەخۆت بكە، 
لەهەناوتدایە  ئەوەی  هەوڵبدە  ئاوا  تەنگاویت  چلۆن  وەك 

توڕی بەرە دەرەوە«
ه��ەم��ووج��ەس��ت��ەم ش��ەڵاڵ��ی ئ���ارەق���ە ب���وو، ب��ەه��ۆی 
خەریكبوو  چەندجارێك  تاسابووم،  ت��ەواو  گەرماكەوە 
بەهۆی دابەزینی فشاری خوێنمەوە لەهۆشی خۆم بچم، 
بەڵام ئەو ئەوەندە بەئەزموون بوو هەستی بەدۆخی من 
دەكرد، لەگەڵ هەموو تاسانێكمدا بەخۆی دەهێنامەوە و 
دەیگوت« ئەوەندەی نەماوە پەریسا سەری بێتە دەرەوە، 
بەردەوام فشاربكە، پەریسا زۆر بەئەستەم دێتە دەرەوە، 
نەبینیوە«  ئینكارم  ئەوەندە  منداڵی  لەژیانمدا  هەرگیز 
لەگەڵ ئەو ژانە زۆرەی، كەهەموو كەمەرو ناو هەناومی 
پەریسا  هەستمكرد  دەك��رای��ەوە،  زیاتر  لەشم  تەنیبوو 

بەردەوام لەجەستەم جیادەبێتەوە و دێتە ژیانەوە، نازانم 
مامەوە،  ب��ەئ��ازارەدا  دۆخە  لەو  من  بوو  خولەك  چەند 
تەواو  هەناوم  ژیانەوە،  هاتە  بەتەواوی  پەریسا  كاتێك 
جەستەم  ئ���ازاری  دام��رك��ان��دن��ەوەی  لەگەڵ  ب��وو،  خاڵی 

بەتەواوی لەهۆش خۆم چووم.
گ��ەڕان��دەوە  ب��ۆژی��ان  منی  پەریسا  گریانی  دەن��گ��ی 
گۆڕانی  ب��ەه��ۆی  تۆبڵێی  ؟  دەگ���ری  بۆچی  »پ��ەری��س��ا 
ب��ەئ��ازارو  هەستی  ئ��ەو  ی��ان  بێت،  ژیانییەوە  ژینگەی 
ناخۆشی ئەم ژیانە كردبێت وگوێی لەهەموو چیرۆكی 
ئەم  نێو  هاتنە  ئ��ارەزووی  ئەو  دڵنیام  بوبێت.  تابلۆكان 
هاتنە  بۆ  فشارم  ب���ەردەوام   هەربۆیە  نەبوو،  ژیانەی 
دەرەوەی دەكرد و ئەویش پەلە ناسك و نەرمۆڵەكانی 
لە هەناوم گیر دەكرد، بۆئەوەی بەردەوام لەمندا بژی، 
تائەو كاتەی مەرگ هەردووكمان لەگەڵ خۆی دەبات« 
من لەئەندێشەی خۆمدا ئاوا بیرم لەپەریسا دەكردەوە، 
لەخۆشەویستییەوە  پڕ  بەدەنگێكی  خاتووماریا   بەڵام 
بزانە پەریسا چەند جوانە«  وتی »سەناریا تۆ بڕوانە، 
ه��ەردوو  لەنێوان  پەریسا  ك���ردەوە  چاوەكانم  كاتێك 
دەستیدا خۆی گرمۆڵە كردبوو، بەدەم گریانەوە پەلەكانی 
بۆ  ئارامیی  بەبینینی،  بەهەموو لایەكدا بڵاو دەكردەوە، 
هەموو جەستەو ناخم گەڕایەوە. خاتووماریا  پەریسای 
بەڕووتی هێنایە سەرسنگم و وتی«مەمكەكانت بخەرە 

دەمییەوە با كەمێك ژەك بخوات و ئارام بێتەوە«.

پەریسادا  لەدایكبوونی  بەسەر  لەهەفتەیەك  زیاتر 
تێپەڕیبوو، ماڵەكەمان بەهۆی گریانی پەریساوە ئاوەدانی 
جارێك  چەند  م��اوەی��ەدا  ل��ەو  خاتووماریا   تێكەوتبوو، 
ل��ەگ��ەڵ خ��ۆی��دا چەندقوتووە  ك��رد و  ب���ازاڕی  س��ەردان��ی 
شیرێكی تۆز و مەمەی بچووك و سەبەتەیەكی بۆپەریسا 
تادەهات شێوەی پەریسا جوانتر دەبوو، كاتێك  كڕیبوو. 
خاتوو ماریا پەریسای لەئامێز دەگرت و لێی دەڕوانی و 
دەیگوت »دەزانیت شێوەی لوت و لێوەئەستور و ڕومەتە 
پان و گۆشتنەكەی بەتەواوی لەخۆت دەچێت«ئەو قسانەی 
بۆمن ئەوەنە گرنگ نەبوون بەهێندەی ئەوەی من بەدوای 
شێوەی جوامێردا دەگەڕام لەپەریسادا، هەربۆیە پێم وت 
»دەمەوێت بەیانی پێكەوە سەردانی دادگا بكەین بۆئەوەی 
ڕاستكردنەوەی  بۆ  بەكاربێنم  بەڵگەیەك  وەك  پەریسا 
سیما  لە  كەمێك  جوامێر«خاتووماریا  درۆكانی  هەموو 
گەشەكەی پەریسای ڕوانی و بەنیگایەكی پڕلە گومانەوە 
وتی »پەلەت نەبێت، هەمووشتێك ئارام دەبێتەوە و تۆش 
لەم ئازارە قوتارت دەبێت، پەریسا هێشتا ساوایە باكەمێك 

خۆی بگرێت ئەو كات پێكەوە دەچین«.
لەئەندێشەی  بەردەوام  بڕابوو،  جەستەمدا  ئارامییلە 
بە  و  گۆ  بێتە  پەریسا  بووم جەستە و خوێنی  ئ��ەوەدا 
پیسەكەم،  داوێن  و  درۆزن  باوكە  »ئەی  بڵێت  جوامێر 

كچە  پەریسا،  منم  ئ��ەوە  ب��ێ��وی��ژدان��ەك��ەم،  ب��اوك��ە  ئ��ەی 
كانی  ئ���ارەزووە  پێناوی  كەلە  كچەم  ئ��ەو  بێنازەكەت، 
خۆتدا نكولیت لێكردم و دایكمت بەسۆزانی تاوانباركرد، 
خۆم  پەنجەكانی  بە  و  بەردەمت  هاتوومەتە  من  ئێستا 
ئەو دەمامكە لەڕووی ڕاستەقینەت هەڵدەماڵم، بۆئەوەی 
بكەیت،  بەمرۆڤبوونی خۆت  بێیتەوە و هەست  بەخۆت 
خەوی  كەشەوانە  بكەیت،  دایكم  بەوئازارانەی  هەست 
چلۆن  دەكرد.مرۆڤ  ئاشنای  بەمەرگ  و  لێدەسەندەوە 
تر  ئەوانی  لەئازاری  چێژ  بێت  دڕن��دە  ئەوەندە  دەبێت 
ببینێت، ئاخر تۆش مرۆڤیت، بەڵام نازانم كەی بیر لەخۆت 
دەكەیت،  خ��ۆت  مرۆڤبوونی  بە  هەست  و  دەكەیتەوە 
هەرگیز  بڕوانیت  ژیان  لە  دەمامكەوە  بەو  هەتا  دەزانم 
مرۆڤانەن  ئ��ەو  تەنها  ئ��ەوە  ناكەیت،  ئ��ازار  بە  هەست 
ئازاردەچێژن، كە هەستی مرۆڤدۆستی ناخیانی تەنیوە. 
چەند  بزانە  بكە  بۆنم  و  بگرە  خۆتم  ئامێزی  لە  وەرە 
بۆنی تۆم لێدێت، بزانە لە چ شتێكدا لەیەكدی دەچین، من 
خوێنی تۆم هەڵگرتوووە، بۆنی تۆم لێدێت ئەگەر نكولی 
لەبوونم بكەیت، دڵنیابە من هەر پەریساكەی خۆتم، كە 
بەئەندێشەی  لەخۆمدا  من  دەكردم«  هاتنت  ئ��ارەزووی 
پەریساوە ئەدوام لەچاوەڕوانی ئەوەدابووم ئەو ڕۆژ بە 
چاوەكانی خۆم ببینم، بەڵام ئەوە بۆمن تەنها خەونێك 
ژیانی  س��ەرەت��ای  ت��ری  خەونەكانی  هەموو  وەك  ب��وو 
هاوسەرگیریمان، نازانم بۆچی مرۆڤ ئەوەندە قێزەونە 

هەست بەئازاری ئەوانی تر ناكات، پەریسا خەونێك بوو 
ماوەیەك لەهەناومدا ژیاو ڕۆی، ئەویش بووە برینێكی 
بەسۆو  بووبەئازارێكی  م��ای��ەوە،  لەڕۆحمدا  گ���ەورەو 
هەموو ڕۆحی گرتمەوە، هەرگیز پێشبینی ئەوم نەئەكرد 

پەریسا خەون بێت.
وەك  پەریسا  بووم  ئ��ەوەدا  لەئەندێشەی  من  كاتێك 
لەو  دەژی��ام  ئ��ەوەوە  بەئەندێشەی  گۆ،  بێتە  ڕاستییەك 
ماوە زۆرەدا بەهۆی دوگیانیم بەپەریساوە نەچووبوومە 
دەرەوە، خاتووماریا وتی »بۆچی ناچیتە دەرەوە كەمێك 
بگەڕێیت و بازاڕێك بكەیت تا هەست بەئارامیی بكەیت و 
بەخۆت بێیتەوە، من ئاگاداری پەریسا دەبم« ئەو ڕۆژە 
بە ئۆتۆمبێلەكەم سەردانی قوتابخانەكەم كرد، هاوڕێكانم 
بە  ب��وون  خۆشحاڵ  و  لێدەپرسیم  پەریسایان  هەواڵی 
سەردانەكەم، دواتر سەردانی بازاڕم كرد، ئەو ڕۆژە بۆمن 
ڕۆژێكی تەواو جیاواز بوو، هەستم بەتەنیایی خۆم دەكرد 
والە مرۆڤ دەكات  ئەوە چ هەستێكە  ئای  لەم ش��ارەدا، 
ئێوارە،  بكات،  خۆی  بەنامۆیی  هەست  خۆیدا  زێدی  لە 
بۆماڵەوە  پێویستیم  هەندێك  خۆمدا  لەگەڵ  كەگەڕامەوە 
زنجیرێكی  كە  خنجیلانە،  دیارییەكی  لەگەڵ  كڕیبوو، 
بوو،  پێوە  گوڵێك  لەشێوەی  مەدالیایەكی  بوو  ئاڵتوون 
بڕیارمدا ئەوە بكەمە دیاری بۆ خاتووماریا، لەپای ئەوەی 
لەو دۆخە دژوارەی ژیانمدا ماوەیەك هاوڕێم بوو، پێمەوە 

ماندوو بوو، هاوكاری كردم و بووە مامانی پەریسا.

حەوشەكەی  دەرگای  و  بۆماڵەوە  گەڕامەوە  كاتێك 
ماڵەوەم كردەوە، پەریسا دەنگی نەهات، وتم پێدەچێت 
لەباوەشی میهرەبانی ئەودا نوستبێت، چوومە هۆڵەكەوە، 
كرد  خاتووماریام  بانگی  جارێك  چەند  نەبوو  ل��ەوێ‌  
پێویست  بۆكارێكی  پێدەچێت  وتم  ن��ەدام��ەوە،  وەڵام��ی 
چوبێتە دەرەوە و پەریسای لەگەڵ خۆی بردبێت، بەڵام 
كە گەیشتمە ژوورەكەی دواوە لەشوێنی جێخەوەكەی 
بەجێهێشتبوو،  دەفتەرەكەی خۆی  پەریسا، خاتووماریا 
پێداویستیەكانی  شیرو  مەمكەمژەو  و  پۆشاك  هەموو 
دیمەنە  ئەو  بەبینینی  بردبوو،  خۆی  لەگەڵ  پەریسای 
دڵنیابووم  ه��ەژان��دم  ناخی  هەموو  ترسێك  خ��ورپ��ەی 

لەوەی شتێكی نامۆ و مەترسیدار ڕویداوە.
ب��ەپ��ەل��ە پ��ەی��وەن��دی��م ب���ە خ��ات��ووم��اری��ا وە ك���رد، 
و  دەرەوە  چوومە  بەڕاكردن  داخرابوو،  تەلەفونەكەی 
دیار  گەڕام  خۆمان  دەوروب��ەری  كۆڵانەكانی  بەهەموو 
نەبوون، پرسیاری ئەو دوكاندارەی نێزیكی ماڵی خۆمان 
كرد، كە ڕۆژانە خاتووماریا سەو زەو میوەی لێدەكڕی 
وتی »ئەمڕۆ نەمبینیوە« ئای خودایە چیم بەسەرهات، 
بردبێت؟  بۆكوێ‌  پەریسای  چوو  بۆكوێ‌  خاتووماریا 
خۆم  ب��ۆ  ئارامیی  ب��ووم  ئ���ەوەدا  لەهەوڵی  ب����ەردەوام 
بگەڕێنمەوە و ئەو گومانەی ناخی دەكرۆشتم بەنەفرەتی 
بكەم  بەخۆم دەگوت«ئەوە تەنها ترسێكە لەخۆمدا بۆلە 
دەستدانی پەریسایە، ئەوە ڕاستی نییە، دڵنیام خاتووماریا 

پەریسا  پێدەچێت  بۆماڵەوە،  دەگ��ەڕێ��ن��ەوە  پەریسا  و 
ناساخ بووبێت، یان تووشی دۆخێكی خراپ هاتبێت و 
بەناچاری گەیاندبێتیە نەخۆشخانە، بەڵام هەموو ئەوانە 
تەنها ئەندێشەیەك بوون بۆئارامكردنەوەی ترسی ناخم، 
لەچاوەڕوانی  تادرەنگانێك  بۆماڵەوە  گەڕامەوە  كاتێك 
ئەواندا بووم نەهاتنەوە، دنیا تەواو تاریك بوو، بیرم لەوە 
كردەوە پۆلیس ئاگادرار بكەمەوە، بەپەلە ئۆتۆمبێلەكەم 
بەگەڕ خست و خۆم گەیاندە بنكەكەی نێزیكمان، لەوێ‌ 
خۆی  كە  كرد،  تۆمار  شەیتانە  ئەوژنە  ل��ەدژی  سكاڵام 

لەبەرگی فریشتەدا ناساندبوو.
ه��ەم��وو  ئێشكگرەكە  ئ��ەف��س��ەری  ش���ەوە  ه��ەرئ��ەو 
ژمارەی  و  ك��رەوە  ئاگادار  شاری  سنوری  بازگەكانی 
بگەڕێمەوە  لێكردم  داوایان  و  وەرگرتم  تەلەفونەكەیان 
لەهەواڵی  خۆیان  تا  ئەوەدابم  لەچاوەڕوانی  بۆماڵەوە، 
گەڕامەوە  كە  دەكەنەوە،  ئاگادارم  پەریسا  دۆزینەوەی 
بۆماڵەوە كات »دەی« شەو بوو، هەموو ناخم ئازاری 
لێدەچۆڕا، نەمدەزانی ئەو ژنە چی بوو خۆی بە ژیانمدا 
ب��ەدەم  ب���رد،  ل��ەگ��ەڵ خ��ۆی  ك���ردوو ه��ەم��وو تەمەنمی 
هەنسك و گریانەوە لە بەفرگرەكەدا ئەو بوتڵە ئارەقەم 
دەرهێنا، كەخاتووماریا بەهۆی دوگیانیمەوە لێی قەدەغە 
كێشانی  ب���ەدەم  خ����واردەوەو  پ��ڕم  پێكێكی  ك��ردب��ووم، 
جگەرەیەكەوە ئەندێشەم كەوتە سەر ئەو دەفتەرەی، كە 

لەسەر جێگەكەی پەریسا بەجێی هێشتبوو.

4

خاتووماریا  بۆی نوسیبووم :
دەبێت،  نیگەران  زۆر  پەریسا  ڕۆیشتنی  بە  دەزان��م 
ك��وڕم   ن��ام��ۆی  م��ن  كاتێك  هەبێت!  ئ��ارام��ت  م��ن  وەك 
بەجێهێشت ماوەیەكی زۆر خەونم شێواو بوو، هەموو 
شەوێك خەونم بە ڕوخساری نامۆ وە دەبینی، ئای ئەوە 
چ ئازارێك بوو بۆمن، كە ناچاربووم بەدڵێكی شكاو و 
تەنگەوە بیرم لەهەڵهاتنی ئەم نیشتمانە كردەوە. لەوانەیە 
بەڵام  نەبێت،  متمانەت  جێگەی  دەنوسم  بۆتۆی  ئەوەی 

دڵنیابە ئازارەكانی تۆ هەمان ئازاری من بوون، 
لەناو  دەگ��ێ��ڕام��ەوە  بۆ  تابلۆكانت  چیرۆكی  كاتێك 
بەڵام  تۆدا،  لەشێوەی  منێك  دەبینی،  خۆم  هەموویاندا 
بەڕوخسارێكی جیاوازەوە، منیش وەك تۆ لەسەرەتای 
وامدەزانی  عەشقێكەوە،  خەونی  هاوسەرگیریمداكەتمە 
ئیتر جوانی ژیان لەوێوە دەست پێدەكات، بەڵام نەمزانی 
ن��او زیندانێك بوو  ب��ۆخ��ۆی س��ەرەت��ای چ��وون��ە  ئ��ەوە 
بەویستی خۆم دەرگاكەیم كردەوە و ئازارم تیا چەشت.
ئاخر من بەو تەمەنە كەمە و بەو دڵە ساویلكەیەمەوە، 
ن��ەم��زان��ی  گ��ەی��ش��ت��ب��ووم،  ژی���ان  لەنهێنی  ه��ەرئ��ەوەن��دە 
مرۆڤەكان  ئ���ازادی  بەندێكە  و  ك��ۆت  هاوسەرگیریی 
دەتكاتە  و  دەكوژێت  خۆشەویستی  دەك��ات،  سنوردار 

كۆیلەی مرۆڤێك ناچارت دەكات بەویستی ئەو بژی.

لەگەڵ  هاوسەرگیریم  باوكم  بەویستی  پیاوەی  ئەو 
ك���رد، ل��ەگ��ەڵ ب��اوك��م ك���اری دەك���رد، ب��اوك��م ب��ۆئ��ەوەی 
بپارێزێك  خۆی  سەعاتچییەكەی  پیشەی  بەرژەوەندی 
ناچاری كردم بەوپیاوە ڕازی بم كەشاگردی باوكم بوو. 
ئاگری  كەناخم  شازدەساڵ،  تەمەن  منێكی  كاتەدا  لەو 
لێدەچۆڕا هەموو جەستەم لەچێژو خۆشەویستی كەیل 

بوو، هەموو جوانییەكی ژیانم لە ژنێتی خۆمدا دەبینی.
بوو،  بەهەشتێك  بۆمن  هاوسەرگیری  س��ەرەت��ای 
ئەوەیچەند  لەدوای  دەبینی،  پێوە  خەونم  ب��ەردەوام  كە 
مانگێكمان پێكەوە لەگەڵ )سالار( بەسەر برد و ناخم لەو 
چێژە دامركایەوە، ئەو كاتە زانیم من بوومەتە كۆیلەی 
پیاوێكی دڵڕەق و دڵ پیس، ب��ەردەوام ئازاری ئەدام و 
ماڵەكەی خۆم  كردبووم،  قەدەغە  لێ‌  دەرەوەی  چوونە 
لێ‌ ببووە زیندانێك.ئەوكاتەی تازە سكم بە نامۆ پڕببوو 
دروست  نامۆ  بەخۆمدا  ڕێگەم  لەوەی  بووم  پەشیمان 
بێت، چەند جارێك لەهەوڵی ئەوەدا بووم لەبار خۆمی 

بەرم، بەڵام ئەوە بۆمن لەو دۆخەدا زۆر ئەستەم بوو.
تەنها  ئ��ەوە  ژی��ان��ەوە،  نەهاتە  م��ن  بەویستی  نامۆ 
ئارەزوویەكی خۆڕسكی ژیان بوو، ناچاری كردم نامۆ 
ببەخشم،  ژیانی  ئازارەكانی  بە  و  گەورەكەم  لەخۆمدا 
ئازاری  تەنگەژەو  لەناو  مرۆڤێك  لەوەی  دڵنیابووم  من 
ژیاندا لەدایك بێت، هەرگیز ناتوانێت لەژیانیدا بەختەوەر 
لەو  بەڵام  نامۆ،  بۆژیانی  بوو  من  پێشبینی  ئەوە  بێت، 

بەردەوام  بدەم؟  بەژیان  درێژە  بتوانم  چلۆن  زیندانەدا 
نامۆ دەك��ردەوە، چەندجارێك  لەهەڵهاتنی خۆم و  بیرم 
ئاگادار  هاوسەرەكەم  ڕەفتارەكانی  دڕندەیی  لە  باوكم 
پێی  و  دەك���ردم  ب��اوك��م سەرزەنشتی  ب��ەڵام  ك���ردەوە، 
دەوتم »هەڵەی تۆیە، ئەگەر ژن بیت دەزانیت چۆن دڵی 
هاوسەرەكەت ڕادەگریت« منێك كە هەموو دەرگاكانم 
مرۆڤ  ئاخر  بكردایە؟  چیم  دەبێت  داخرابێت،  لەسەر 
كاتێك لەناخی خۆیدا زیندانی بێت، چلۆن دەتوانێت چێژ 

لەژیان  ببینێت.
دەژیام،  ئازارانەوە  بەو  من  بوو  لەدایك  نامۆ  هەتا 
لەدوای مردنی باوكم، دۆخم خراپتر بوو، هاوسەرەكەم 
هەموو  ب���ەردەوام  مەست  دڕەندەیەكی  وەك  شەوانە 
لەمندا  پانتۆڵەكەی  قایشی  و  بەسۆندە  خۆی  تووڕەیی 
ماكسیەكەم و  ئ��ەدای��ە  ت��اوی  دوات��ر  دەك���ردەوە،  خاڵی 
دەب��وو،  ئامبازم  لێدانەوە  ب��ەدەم  و  دادەماڵیم  لەبەری 
بەدەم  خۆی  ناخی  هەڵچونەكانی  هەموو  كاتەی  تائەو 

تەكانلێدانەوە لەمندا خاڵی دەكردەوە.
لەهەناوی  وشەی سۆزانی چەقۆیەك بوو، هەمیشە 
پەیوەندییەكم  هیچ  ساتە  ئەو  تا  من  ئاخر  دەچەقاندم، 
لەگەڵ پیاوێكی تردا نەبوو، هەرئەوە ناچاری كردم دڵی 
خۆم بدەم بەو پیاوەی دراوسێكەمان كەناوی )سەریاس( 
بوو،  هەمیشە لەسەربانی ماڵەكەی خۆیانەوە لەجستەی 
منی دەڕوانی. من سۆزانی نەبووم، بەڵام بۆئەوەی ئەو 

ژیانە،  لەم  قوتاربوونم  بۆ  دەروازەی���ەك  بكەمە  پیاوە 
بخزێنێتە  خۆی  هانمدا  پێداو  مەیلم  چاوەكانم  بەنیگای 

ماڵەكەمەوە.
ئ��ەو ڕۆژە س���الاری ه��اوس��ەرم ل��ەس��ەر ك��ار ب��وو، 
ساڵێك  پێنج  تەنها  كەتەمەنی  ن��ام��ۆ،  و  ل��ەخ��ۆم  جگە 
نەدەژیا، كە سەریاس  لەماڵەكەمدا  تر  دەبوو، كەسێكی 
پڕلە  بەچاوە  تەنییەوە،  ناخمی  هەموو  ترسێك  ه��ات 
شەهوەتەكانی لەهەموو جەستەمی دەڕوانی، ویستی لێم 
بەبێ‌ ویستی  كاتەدا  لەو  بكات،  ماچم  و  بێتەوە  نێزیك 
بەخۆت  ڕێگە  »تۆچلۆن  وت��م  ن��او  پێوە  پاڵێكم  خ��ۆم 
ئەدەیت بێیتە ماڵەكەمەوە و پەلامارم بدەیت« ئەو قسانە 
بیرۆكەی  نێوان  لە  كرد  گومان  توشی  ی  )سەریاس( 
هەڵهاتن و خۆشەویستیدا، بۆمن تێڕامابوو، دواتر وتی 
»ئاگادارم سكاڵای خۆت لای خوشكەكەم كردووە، كە 
ئەو  بۆئەوەی  بەداخم  ئ��ەدات،  ئ��ازارت  هاوسەرەكەت 
نازانێت، من هاتووم بۆئەوەی لەم  پیاوە نەزانە نرخت 

ژیانە قوتارت بكەم«.
ئۆی ئەوە چ ڕۆژێكی خۆش بوو بۆمن، كە پیاوێك 
بە پێی خۆی بێتە ناو ماڵەكەمەوە و وەك فریاد ڕەسێك 
بەهانامەوە بێت هەربۆیە وتم »چلۆن دەتوانیت قوتارم 
كەیت«  لەو ساتەدا سەریاس هیچ بیرۆكەیەكی وەهای 
نەبوو، ئەوەندە نەبێت كەمێك لەخۆی ڕاما، وەكئەوەی 
بە دوای چارەسەرێكدا بگەڕێت پاشان وتی »دەتوانین 

پێكەوە هەڵبێین و ژیانێكی خۆش دروست بكەین«.
ئەوە بۆمن جێگەی ئومێدێكی مەزن بوو، بەڵام گومانم 
هەبوو لەوەی ئەو لەسەر بەڵێنەكانی خۆی سوورنەبێت، 
خوشكە  ئ��ەو  بڕیارماندا  ئەوقسانە  ل��ەدوای  هەربۆیە 
لەدەرگای  پیاوێك  هیچ  كاتەش  ئەو  تا  كە  بەتەمەنەی، 
نێوانمانەوە،  هاتە  خوازبێنی  بۆ  بوو  ن��ەدا  ماڵەكەیانی 
هێزتر  بە  بەڕۆژ  ڕۆژ  سەریاس  و  من  پەیوەندی  ئیتر 
هاوسەرەكەم  شەوانەی  ئەو  ئەوەی  گەیشتە  تا  دەبوو 
درەنگانێك  تا  هاوڕێكانی  لەگەڵ  شەواندا  لەیانەكانی 
دەمانەوە، سەریاس بەنهێنی خۆی بەماڵەكەمدا دەكرد، 
لەناخیەوە  كە  دەبینی  عەشقەم  ئەو  كانیدا  لەهەڵویستە 
بۆمن هەیبوو، بەتاسەوە هەموو جەستەمی دەلێسایەوە 
و بەدەم ئەو وشانەی، كە ناخی توونیمی لەخۆیدا تێر 
دەكرد، ماچی دەكردم، دواتر كەهەردووكمان بەتەواوی 
لەیەكتریدا ڕۆدەچووین و چێژێكی ئەفسوناویمان بە ناخ 
بەسەر  پلانەمان  ئەو  دەبەخشی،  یەكتری  جەستەی  و 
بەرەو  و  جێبهێڵین  بە  شارە  ئەم  كەچلۆن  دەك��ردەوە، 
ناكۆكی  جێگەی  ئ��ەوەی  ب��ەڵام  هەڵبێین.  ه��ەن��دەران  و 
نێوانمان بوو تەنها بوونی نامۆ بوو، ئەستەم بوو بەو 
بۆیە  هەر  بردایە،  بمان  خۆمان  لەگەڵ  كەمەوە  تەمەنە 
سەریاس دوای چەند ڕۆژێك بیری لەو پلانە كردەوە، 
كە نامۆ ڕادەستی ئەو ژنەی خزمیان بكەین كەبەتەنێ‌ 
دەژی، بڕیارماندا تا كاتێكی گونجاو دەگەڕێینەوە مانگانە 

دابین  ژنە  بۆئەو  پارە  بڕێك  خوشكەكەیەوە  لەڕێگەی 
بكەین، كە ئەركی بەخێو كردنی نامۆی لەسەر بوو.

بە ژنەكەم  هەڵهاتین   لەگەڵ سەریاس  ئەو ڕۆژەی 
مەهێڵە  هەرگیز  بێت،  نامۆ  لە  ئاگات  »تكادەكەم  وت 
هەست بە بێدایكی بكات، واخۆت نیشان بدە كە تۆ نەنكی 
ڕاستیەكانی  هەموو  دەگەڕێمەوە،  كاتەی  تائەو  ئەویت، 

بۆ دەگێڕمەوە«
ئۆففف ئەو ڕۆژە چەند بەئازار بوو، كە بەجێمهێشت، 
لەو ساتەدا  دەگریا،  بۆمن  ژنەدا  ئەو  باوەشی  لە  نامۆ 
كردم،  داگیر  دەرونی  پەشیمانی  هەستی  جارێك  چەند 
بەڵام چلۆن توانیم ئەو بڕیارە بدەم و بەشێك لەخۆێن و 
جەستەی خۆم بە جێبهێڵم، لەوانەیە تۆ لەسەر ئەو بڕیارە 
ناشرین  و  دڵ��ڕەق  دایكێكی  بە  و  بكەیت  سەرزەنشتم 
ناوزەدم بكەیت، بەڵام دڵنیابە سەناریا، لەناخی هەموو 
ناخۆشی  كاتێك  هەیە،  خۆخوازی  ویستێكی  مرۆڤێكدا 
هیچ  لە  بیر  لە خۆی  جگە  ئیتر  دەك��ات  ناچاری  ژی��ان 
كەسێكی تر ناكاتەوە، ئەوە سروشتی ژیانەنازدارەكەم.



ە 
ەك

ست
ەدە

ی ب
مچ

  قا
وە

پیا

223

5

دەزانم ئێستا زیاتر لەجاران بیری پەریسا دەكەیت و 
ناخت بۆی ئازار دەچێژێت، ئەو ڕۆژەی چیرۆكی مەرگی 
بەئازاری نامۆ ت بۆ گێڕامەوە، لەدڵمەوە بۆی دەگریام، 
بەجێهێشتبوو،  نامۆم  ساڵەی  چەند  ئ��ەو  ب��ەدرێ��ژای��ی 
بەردەوام بیرم لێ‌ دەكردەوە و هەواڵیم  لەخۆشكەكەی 
ب��ووم ڕۆژێ��ك  ئ��ەوە  بەئومێدی  س��ەری��اس دەپ��رس��ی، 
بگونجێت و بگەڕێمەوە بۆ ئەم شارە و بە دیداری نامۆی 
هاوسەرە  مەرگی  هەواڵی  كاتێك  ببمەوە،  شاد  ك��وڕم 
كۆنەكەم بیست، كە بەهۆی زۆر خواردنەوەی مەی لە 
شەوێكی زستاندا لەكۆڵانێكدا لەسەرما ڕەق ببۆوە، ئەوە 
بۆمن بوو بەدەروازەیەك تالە ئەڵمانیا بگەڕێمەوە و بە 
داوای  و  بناسێنمەوە  پێ  خۆمی  و  ببمەوە  شاد  نامۆ 
خۆمی  ژی��ان��ی  چیرۆكی  وڕاس��ت��ی  لێبەكەم  لێبوردنی 
بەڵام  جێمهێشت،  بە  بەناچاری  چلۆن  كە  بۆبگێڕمەوە، 
ئەفسوس مەرگی نامۆ بۆمن، بووە ئازارێك دڵنیام هەتا 

دەمرم لەیادم ناچێتەوە.
ئەو ڕۆژەی بە ئومێدی بینینەوەی نامۆ گەڕامەوە بۆ 
كوردستان، بۆئەوەی زۆرێك لەو كەسانەی بە وشەی 
سۆزانی ئازاری من و نامۆیان ئەدا نەمناسنەوە، ناچاربووم 
بۆخۆمم  كەلەئەڵمانیا  بناسێنم،  خۆم  نوێیە  ن��اوە  بەو 
هەڵبژاردبوو. لەڕاستیدا پێشتر لێرە ناوم »زێڕین«بوو، 

كرد،  هاوسەرەكەتم  ماڵی  سەردانی  بەنهێنی  هەربۆیە 
پەیوەندی خۆشەویستی  نهێنی  بە  پیاوەی  ئەو  جوامێر 

لەگەڵ »گوڵنار«ی خوشكەزاكەمدا هەبوو.
دڵی  شۆخەی  كچە  ئەو  بۆبكەم،  گوڵنارت  باسی  با 
هەموو پیاوێكی ئەبرد، وای لەجوانی و دڵبەری گوڵنار، 
بوو  كەئەستەم  خومارەكانی،  و  قاوەیی  چاوە  لە  وای 
كاتێك  بگرتبا  خۆی  لەبەردەمیدا  بیتوانیبا  پیاوێك  هیچ 

پیاو لێی دەڕوانی لەنیگاكانی تێر نەئەبوو.
دەزانم ئەوە بۆتۆ چیرۆكێكی بەئازارە، بەڵام ناچارم 
بەهۆی پەریساوە، هەموو نهێنیەكانت بۆ ئاشكرا بكەم، 
دڵنیام بەهۆی كەم ئەزموونیت لەژیاندا، ئەستەمە بتوانیت 
كچەكەم  بكەیت،  پەسەند  لەهاوسەرەكەت  ناپاكییە  ئەو 
وەك  هەرگیز  هەیە  ج��ی��اوازی��ان  سروشتێكی  پ��ی��اوان 
لەهەستی  تۆ  ناكەنەوە،  خۆشەویستی  لە  بیر  ژنەكان 
پیاوان  پیاو دەڕوانیت، بەڵام  لە  خۆشەویستی خۆتەوە 
هەرگیز ناتوانن لەخۆشەویستی و عەشقدا وەك ژنەكان 
بەردەوام قوربانی بەخۆیان بدەن، زۆرینەی پیاوانهەمیشە 
ژنان وەك میوە دەبینن، هەمیشە ئارەزووی ئەوە دەكەن 

تامی هەموویان بكەن.
ج��وام��ێ��ر ی��ەك��ێ��ك ب���وو ل���ەو پ���ی���اوان���ەی ب����ەدوای 
ئارەزووەكانی خۆیەوە بوو، هەرگیز هێزی ئەوەی نەبوو 
لەبەردەم ژنێكی جوانی وەك گوڵنار ی خوشكەزام خۆی 
تۆماركردنی  بۆمەبەستی  گوڵنار  كاتێك  پێڕابگیرایە، 

كێشەی  بەهۆی  دەستگیرانەكەی  لە  جیابوونە  سكاڵای 
نێوانیانەوە، كە تەنها ماوەی دوومانگێك دەبوو یەكتریان 
ناسیبوو، بۆمەبەستی سكاڵای جیابوونەوە سەردانی بنكە 
دەكات، عاشقی جوامێر دەبێت، هەستی تۆڵەكردنەوەی 
بۆ دەستگیرانەكەی لەناخیدا زاڵ دەبێت و ژوانێك لەگەڵ 
جوامێر ڕێكدەخات، ئەوە دەبێتە سەرەتایەك بۆ ئەوەی 
گوڵنار بەتەواوی بەهۆی زمانە شیرین و ڕەفتارە تەلیسم 
ئامێزەكانی جوامێر عاشقی بێت و جەستەی خۆی پێ‌ 

ببەخشێت و كچێنی خۆی لەدەست بدات.
كە ئەوە ڕووئەدات، گوڵنار نازانێت جوامێر هاوسەری 
لەئەفسەرەكانی  یەكێك  لەڕێگەی  ئ��ەوەی  دوای  هەیە، 
پەیوەندی  ئیتر  دەبیستێت،  ئ��ەوە  جوامێرەوە  هاوڕێی 
نێوانیان تەواو ئاڵۆز دەبێت، گوڵنار بەناچاری بۆئەوەی 
ل��ەدەس��ت��داوە،  دای��ك وب��اوك��ی ب��ەوە ن��ەزان��ن كەكچێنی 
بیرلەوە دەكاتەوە فشارێك بۆسەر جوامێر دروستبكات، 
لەژوانێكدا بەنهێنی لەتەلەفونەكەی جوامێردا ژمارەكەی 
ن��اچ��ارم  و  دەهێنێت  ب��ۆم��ن  پ��ەن��ا  و  ئ��ەدۆزێ��ت��ەوە  ت��ۆ 
لەڕفتاری  تۆئاگاداربكەمەوە  نامەوە  لەڕێگەی  دەك��ات 
جوامێر  بۆئەوەی  فشارێك  بێتە  هەتا  هاوسەرەكەت، 
ناچاربكات خۆی یەكلا بكاتەوە و بڕیاری جیابوونەوەی 

خۆی لەگەڵ تۆ بدات.
من نازانم پەیوەندنی نێوانتان چلۆن بوو، بەڵام كاتێك 
تۆ چیرۆكی ژیانی خۆت لە تابلۆكاندا بۆگێڕامەوە، ئەو 



جەبار عوسمان

226

بەڵام  ژیاویت،  عەشقێكدا  وەهمی  لەناو  تۆ  زانیم  كاتە 
گوڵنار  بۆ  ت��ۆی  باسی  شێوەیە  ب��ەو  جوامێرهەرگیز 
بە گوڵناری وتبوو  ئاشكرابوو،  ئەوە  كاتێك  نەكردبوو، 
ناتوانم  هەرگیز  خراپە،  زۆر  هاوسەرەكەم  من  »نێوان 
ئیتر  ك��ردۆت��ەوە«   تۆ  لە  بیرم  هەربۆیە  بژین،  پێكەوە 
لە دوای ئەوە جوامێر بڕیاری دا هاوسەرگیری لەگەڵ 
گەڵ  لە  بكات  جیابوونەوە  لە  بیرێك  و  بكات  گوڵنار 
تۆدا، هەربۆیە جوامێر بەردەوام چاودێری تۆی دەكرد، 
بۆئەوەی شتێك لەتۆدا بدۆزێتەوە تا لەڕێگەیەوە وەك 
بیانوویەك بكاتە هۆكاری جیابوونەوەتان، ئەو ڕۆژەی 
بەنامە تۆم ئاگاداركردەوە لەداوێن پیسی هاوسەرەكەت، 
جوامێر ئاگادار بوو لەوەی تۆ هاتبوویتە نێو قاوەخانەكە، 
هەر ئەو ڕۆژە بەناچاری بڕیاری ئەوەی دا گوڵنار بكاتە 
چەند  نەبێتەوە،  پەشیمان  بۆئەوەی  خۆی،  هاوسەری 
سەری  خستە  ت��رم  فشارێكی  ت��ۆوە  لەڕێگەی  جارێك 
ب��ۆئ��ەوەی ب��ڕی��اری ت���ەواوی خ��ۆی ب��دا.ب��ەڵام م��ن ئەو 
ئایا جوامێرو گوڵنار،  لە تۆدەكەم سەناریا »  پرسیارە 
تاچەند لەو هاوسەرگیرییەدا خۆش بەخت دەبن، ئایان 
ئەوان توانیویانە یەكتری بدۆزنەوە«. باخۆم وەڵامی ئەو 
هاوسەرگیری  دڵنیام  خۆم،  كچی  بدەمەوە  پرسیارەت 
چونكە  دەیكات،  بەناچاری  مرۆڤ  گەورەیە،  هەڵەیەكی 
زۆر ئەستەمە دوو مرۆڤ بتوانن بەهەست و ڕۆح هەتا 
كۆتایی ژیانیان پێكەوە بژین ئەگەر ئەشقێكی ئەفسوناوی 

لە نێوانیاندا دروست نەبێت. دڵنیابە خۆشەویستی هەرگیز 
ناتوانێت بەهێندەی عەشق  نەمر بێت و دوو جەستە و 
لەوەی  دڵنیابە  بكات،  یەكتری  ئاوێتەی  جیاواز  ڕۆحی 
خۆشەویستی زیاتر لە جەستەدا خۆی ئەنوێنێت، بەڵام 
بەبڕوای  دەگرێت.ئێستا  سەرچاوە  ڕۆحەوە  لە  عەشق 
تۆ لەنێوان جوامێرو گوڵناردا ئەو عەشق بوونی هەیە، 
یان تەنها خۆشەویستییەكی كاتییە و حەزی جەستەیان 

دروستی كردووە؟
ئەو ڕۆژەی جوامێر سەردانی توركیای كرد، لەگەڵ 
هەنگوینی  بۆمانگی  ئ��ەوە  بەڵكو  ن��ەب��وو،  هاوڕێكانی 
بەپێویستم  ب��ەدواوە  ڕۆژە  لەو  دا،  گوڵنار  لەگەڵ  بوو 
من  كاتانە  ئەو  بكەم،  بەتۆوە  پەیوەندی  چیتر  نەزانی 
هێشتا نەگەڕابوومەوە بۆ ئێرە كاتێك خۆت لەچیرۆكی 
زانیملەڕێگەی  ك��ات  ئ��ەو  گ��ێ��ڕام��ەوە،  ب��ۆت  تابلۆكانتدا 
ق��اوەخ��ان��ەك��ەوە ن��ام��ۆت ن��اس��ی��وە، ك��ە گ��ەڕام��ەوە زۆر 
گواستنەوەی  بەهۆی  ب��ەڵام  دەگ���ەڕام،  نامۆدا  ب��ەدوای 
لەگەڵ  پەیوەندی  ه��اوس��ەرەك��ەم  خوشكی  ماڵەكەیان 
نامۆ  نازانم  ب��ڕاب��وو،  ناسیاویان  ژنەپیرەكەی  و  نامۆ 
بۆچی ئارەزووی ئەوەی نەبوو سەردانیان بكات، زۆر 
بەدوای  نامۆدا گەڕام، كەس هەواڵی نەزانی، تا لەڕێگەی 
ناسیاوێكمانەوە زانیم نامۆ لەماڵێكی دورە دەستی شاردا 
بەتەنێ‌ دەژی، چەند ڕۆژێك پێشئەوەی بێمە ناو هۆڵی 
پێشانگەی تابلۆكانەوە، لە دوورەوە چاودێری ماڵەكەتم 

دەكرد تا ئەو كاتەش نەمزانیبوو نامۆ مردووە، ڕۆژێك 
بە بێئەوەی بەخۆت بزانیت بەتەكسییەك بەدوات كەوتم، 
دوگیانیت،  بینی  ت��ۆم  كە  ب��وو،  خ��ۆش  ب��ەوە  دڵ��م  زۆر 
سەرەتا وامزانی هاوسەری نامۆیت، هەربۆیە ئەوەم بە 
بناسێنمەوە،  بەنامۆ  تۆوە خۆم  لەڕێگەی  زانی  شیاوتر 
بەڵام چارەنوس هەموو ئەو خەونانەی منیان گۆڕی، كە 

بۆداهاتووی نامۆ هەمبوون، 

لەوانەیە پرسیاری ئەوە بكەیت بۆچی پەریسام لەگەڵ 
خۆم بردوو لات نەمامەوە، تا ڕووبەڕوو هەموو ئەوانەت 
بۆ بگێڕمەوە، دەزانم ئەوە بۆتۆ دەبێتە خەم و ئازارێكی 
هاوسەنگی  ئ��ازار  بەبێ‌  ژیان  بەڵام  لەژیانتدا،  نەبڕاوە 
نامێنێت، مرۆڤ هەمیشە بەدوای خۆشبەختیدا دەگەڕێت 
بكات،  بەرجەستە  بۆخۆی  ئاسودە  ژیانێكی  بۆئەوەی 
نابینێت،  بەڵام هەرگیز خۆشبەختی بەكەسانی تر ڕەوا 
یەكترن،  ئازارەكانی  سەرچاوەی  بۆخۆی  مرۆڤایەتی 
بڕوانێت،  لەمرۆڤایەتی  خۆیەوە  لەناخی  مرۆڤ  ئەگەر 
تر  كەسانی  ب��ە  ئ���ازار  ن���ادات  ب��ەخ��ۆی  ڕێ��گ��ە  هەرگیز 
ببەخشێت، لەوانەیە تۆوابڕوانیت من ئازارێكی نەبڕاوەم 
بە تۆ بەخشیبێت! ئایا ئەوە تا چەند بەلاتەوە دروستە؟

نهێنی  دەم��ەوێ��ت  پەریسا،  لای  بۆ  بتگەڕێنمەوە  با 
لەوە  گومانت  دڵنیام  بگێڕمەوە  بۆ  نامۆت  خۆكوشتنی 
ئەو  هەبێت.  دا  نامۆ  لەكوشتی  دەستی  جوامێر  هەیە 
كاتەی باسی نوسینە سڕاوەكەی سەر دیواری ماڵەكەی 
ڕۆژە  ه��ەرئ��ەو  بزانێت  بێئەوەی  بە  ب��ۆك��ردم،  نامۆت 
لێكرد  ئەوەم  پرسیاری  كرد،  بەجوامێرەوە  پەیوەندیم 
پێی  ل��ەوەڵام��دا  نوسیبوو،  چی  نامۆ  دی��وارەك��ە  لەسەر 
بۆخۆی  نامۆ  دەركەوتبوو  لێكۆڵینەوەكان  )بەپێی  وتم 
نوسینی  بۆئەوە  بەڵگەش  باشترین  خنكاندبوو،  خۆی 

سەردیوارەكە بوو، كە بۆ سەناریای نوسیبوو »سەناریا 
گیان ئەزیزەكەم، بەردەوام من لەگەڵ ژیاندا دەجەنگام، 
بەڵام سروشتی ژیان ئەوەندە قێزەونە لەناو خۆشیەكانی 
خۆیدا ئازارێكی تر دروستدەكات، هەر بۆیە من بەرگەی 
بە  ژیانم  ئ��ازاری  داوە،  كەئەنجامم  ناگرم  تاوانە  ئەو 
جوانترین  مەرگ  لەئێستادا  ببەخشم،  بێتاوان  منداڵێكی 
هەڵبژاردەیە بۆئەوەی دەرونی خۆمی پێ‌ ئاسودە بكەم، 
ئەگەر منداڵەكەت كچ بوو ناوی بنێ‌ پەریسا، هیوادارم 
ئازادیت لەوەی  لەم ژیانەدا بەهێزو خۆڕاگربێت، تۆش 
وێنەی  زێڕین  خاتوو  دڵنیابە   « ئەدەیت  بڕیارێك  چ 
نوسراوەكەم لایە ئەگەر متمانە ناكەیت  نیشانت ئەدەم (.
بەدەستی  نامۆ  پێوتم.  ئاوای  جوامێر  بەڵێ‌ سەناریا 
دەبینێت  ئەوە  جوامێر  كاتێك  نوسیبوو،  ئ��ەوەی  خۆی 
دەزان���ێ���ت ت��ۆ ن��اپ��اك��ی��ت ل��ەگ��ەڵ��ی��دا ك����ردووە ب��ۆئ��ەوەی 
هاوڕێكانی پێی نەزانن و سوكایەتی پێ‌ نەكەن بەدەستی 
دەكاتەوە  ڕەش  بۆیانەی خۆت  بەو  نوسینەكەی  خۆی 
دڵنیابوو  جوامێر  جێتهێشتبوون،  بە  نامۆ  ماڵی  كەلە 

لەوەی پەریسا منداڵی خۆی نییە.
پەریسا  یە،  نامۆ  پەریسا  باوكی  سەناریا..  كچەكەم 
ل��ە دەرون��ت��دا  ئ���ازارە  ئ��ەو  پێم خۆشە  منە،  ك���وڕەزای 
و  هەست  لە  بەڵكۆ  نییە،  زۆڵ  پەریسا  كە  بسڕمەوە 
لەوانەیە  نێوانتانا دروستبووە،  ویست و خۆشەویستی 
سەرت لەم قسانەم سووڕ بمێنێت، بەڵام دڵنیابە لەوەی 

زۆرینەی خێزانی ئەم شارە بەخۆشەویستییەوە منداڵ 
خۆشەویستییەوە  هەستی  لە  منداڵێك  دروستناكەن، 
دروست نەبێت دڵنیابە زۆڵە، هەرچەندە من لەگەڵ ئەو 
وشەقێزەون و بێمانایەدا نیم و متمانەم پێی نییە، بەڵام 
لێرە ئەوە نەریتێكە كەمن و تۆ بەتەنێ‌ ناتوانین نكولی لێ‌ 
بكەین و ڕەتی بكەینەوە، دڵنیابە زۆرێك لەهاوسەرەكان 
وەك من و سالار بەپێی نەریتەكانی ئەم ژیانە هاوسەری 
بەناچاری  و  ج��ودان  لەیەكتری  ب��ەڕۆح  بەڵام  یەكترن، 

لەگەڵ یەكدی دەخەون و منداڵ دروستدەكەن.
شتێكی تر هەیە پێم خۆشە پێت بڵێم، بۆئەوەی هەست 
بەمافی  من  ك��ردووە،  بەرامبەرت  تاوانێكم  من  نەكەیت 
خۆمی دەزانم لەبری ئەوەی تۆ نامۆت ناچاركرد بەوەی 
منداڵێكت  دروستكردنی  ت��اوان��ی  و  بخەوێت  لەگەڵتدا 
خستە ملی، من پەریسا بەرم، ئەمە پاساو نییە بۆ بردنی 
پەریسا، بۆت دەهێنمەوە، بەڵام تۆ هاۆكاری خۆكوشتنی 
نامۆیت، ئەگەر هەموو ئەوانە ڕووی نەدابا، من بەدڵێكی 

شكاو نائومێدەوە نەئەگەڕامەوە بۆوڵاتی خۆم.
دڵنیام لەوەی پەریسا بۆنی نامۆی لێدێت، ئەو كاتەی 
چاوەكانی  ب��ووە،  لەنامۆ  پەریسا  زانیم  ب��وو،  لەدایك 
خوێنی  پەریسا  دەچ���وون،  نامۆ  منداڵی  بە  ب��ەت��ەواوی 
دەگرت  لەئامێزم  كاتێك  هەربۆیە  هەڵگرتووە،  نامۆی 
ساتانەیە  ئ��ەو  دەك��رد  واهەستم  دەك���رد،  نامۆم  بۆنی 
كەنامۆم بە منداڵی لەئامێز دەگرت. دڵنیابە لەوەی تەنها 

دایك دەتوانێت بە بۆن منداڵ و نەوەی خۆی بناسێتەوە.
بمبەخشە لەوەی بەڕەفتارەكانم ئازارم دابیت، بەڵام 
ئەوە بەمافی خۆم دەزانم، دڵنیام ئەگەر ئەوەم نەكردباو 
پەریسام لەگەڵ خۆم نەبردبا، تۆ ئاسودە نەدەبویت، بە 
گەورەكردنی منداڵێك كەخەڵكی وەك نامۆی كوڕم پێی 
تانەو تەشەرانە هەرگیز  بڵێن زۆڵ، دڵنیام پەریسا بەو 
ژیانێكی ئاسودەی نابێت، منیش ناتوانم لەگەڵ مەرگینامۆ  
ئازاری  و  بم  ئاسودە  تێدا  ماومە  كەمەی  تەمەنە  ئەو 
مەرگی نامۆ لەناخمدا دامركێنمەوە.هیوادارم بتوانیتلەناو 
ئەوە  بدۆزیتەوە،  ژیانی خۆتدا خۆشبەختی  ئازارەكانی 

سروشتی ژیانە ئازیزەكەم.

جەستەم  ه��ەم��وو  خ��وێ��ن��دەوە  نوسینەكەم  كاتێك 
لەهۆش خۆم  ببوو، خەریكبوو  نقوم  لەئارەقەی خۆمدا 
دەچووم، لەو ماڵە چۆڵەدا پڕبە گەروم قیژاندم و هاوارم 
نێو ئەم  ك��ە منی خستە  ل��ەو ژی��ان��ەی  ك��رد »ن��ەف��رەت 
وەكئەوەی  دەكرد  ڕەفتارم  شێوازێك  بە  دۆزەخ��ەوە« 
بیر لەچی  دابێت، نەمدەزانی  لەدەست  بەتەواوی عەقڵم 
بۆكوێ‌  پەنا  بكەم،  كوێدا  بە  كاسم  و سەری  بكەمەوە 
بەرم تا ئازارەكانی خۆمی تیا بەتاڵ بكەمەوە و ئارامیی 
بەناخی شێواوم ببەخشمەوە، بەناچاری پەنام بۆ دەرگای 
كەنتۆرە كە بردوو تاوم دایە ئەو بوتڵە ئارەقەی چەند 
لەگەڵ حەبێك  تێكردوو  پێكێكم  لێ‌ خواردبۆوە،  پێكێكم 
بەجارێك هەموویم خواردەوە، وێنەی پەریسام لەسەر 
دەچوو،  بەخۆی  تەواو  وێنەیەك  دروستكرد،  دیوارەكە 
كەلە ئامێزمدا بەدەم خەونەوە خەندەیەكی جوان لەسەر 
دیوارەكان  وەكئەوەی  نەبرد  ئەوەندەی  بوو،  لێوەكانی 
بۆخۆیم لوش بدات، خۆم لەو چۆڵەوانییەدا بینیەوە كە 
كورسیەك  لەسەر  لێبوو،  بەدەستەكەی  قامچی  پیاوی 
دانیشتبوو گەمەی بەقامچییەكەی دەستی دەكرد، بە نیگا 
تیژو تۆڕەكانی تەواو بەباوكم دەچوو، ترسێك هەموو 
لەدەستی  ئ��ەوەداب��ووم  لەهەوڵی  تەنییەوە،  جەستەمی 
هەڵبێم، بەڵام قاچەكانم وەكئەوەی لەناو ئەو خاكە ڕەق 

خۆم  لەشوێن  نەبوو  ئەوەم  توانای  ڕوابێت،  ووشكەدا 
بجوڵێم، ئەوەندە بەخۆم زانی پیاوی قامچی بەدەستە كە 
لێدانم،  كەوتە  دەستی  بەقامچییەكەی  هێزی  هەموو  بە 
دەمناڵاند،  جەستەمەوە  ئ���ازاری  ب��ەدەم  س��ات��ەدا   ل��ەو 
بەهەموو  چاوەكانم  هەژاندمی،  پەریسا  گریانی  دەنگی 
گریانی  ب��ۆئ��ەوەی س��ەرچ��اوەی  گێڕا  خ��ۆم��دا  لای��ەك��ی 
پەریسا بدۆزمەوە، بێئاگابووم لەئازاری ئەو قامچییانەی 
جەستەمیان شین و مۆر دەكردەوە. لەو كاتەدا پەریسا 
م لەبەردەم دەرگا تەختەكەی پیاوە قامچی بەدەستەكە 
و  بچم  ڕووی  بەرەو  بووم  ئ��ەوەدا  لەهەوڵی  بینییەوە، 
كاتێك  بوو،  تاریك  تەواو  بیناییم  بەڵام  بكەم،  قوتاری 
بەخۆم هاتمەوە بەدەم هاواری ئازاری جەستەو ناخمەوە 
ئەندێشەم  ه��ەم��وو  دەم��ن��اڵان��د،  ل���ەژوورەك���ەی خ��ۆم��دا 
دەكرد،  لەخۆم  ئەوەم  پرسیاری  كۆبۆوە،  دا  لەپەریسا 

پەریساچلۆن گەیشتە لای ئەو پیاوە بێ‌ بەزەییە؟.
ئەوەمدا  هەوڵی  جارێك  چەند  ڕۆژە،  ئەو  ل��ەدوای 
لەناو دیوارەكاندا پەریسا ببینمەوە، بەردەوام لەدیواری 
هەموو ماڵەكەم دەڕوانی، بەڵام ئەو نەهات، هەموو كاتێك 
پیاوی قامچی بەدەستەكە خۆی دەئاژووە ئەندێشەمەوە 
و ئازاری ئەدام، ئیتر لە بینینەوەی پەریسا تەواو بێئومێد 
بەدەست  پەریسا  چ��ۆن  نەمدەزانی  بۆخۆیشم  ب��ووم، 
بۆئەوەی  دەك��ردەوە  لەپلانێك  بیرم  ماوەیەك  بێنمەوە، 
ب��ك��ەم، شەوێك  ق��وت��ار  پ��ی��اوە  ئ��ەو  ل��ەدەس��ت��ی  پەریسا 

بەدزی پیاوی قامچی بەدەستەكەوە، كە بەردەوام بەناو 
خەوی  پێكانی  بەترپەی  دەچ��وو،  دەهاتوو  دیوارەكاندا 
كەشەوانە  پۆشی  سپییەم  ژێركراسە  دەزڕان���دم.ئ���ەو 
جوانم  ماكیاژێكی  دەك��رد،  جوامێر  بۆ  سەمام  پێوەی 
كردوو تەواو خۆم ڕازاندەوە، چەقۆیەكی تیژی گەورەم 
لەناندینەكە هێناو لەناو دەرپێ‌ كورتەكەمدا شاردمەوە و 
لەگەڵ خواردنی پەرداخێك ئارەق و دووحەب ڕۆچوومە 

دیوارەكانەوە، 
بەوشێوەیە  منی  بەدەستەكە  قامچی  پیاوی  كاتێك 
گۆشتنەكانم  و  سپی  ڕان���ە  ل��ەس��ەر  چ��اوەك��ان��ی  بینی 
نابوو، جارجارێك زمانە زەردوو زبرەكەی لەلێوەكانی 
دەخشاندوو بەسەر شەڕواڵەكەیەوە دەستێكی بەچوكە 
لەوەی  دڵنیابووم  ڕەفتارەی  بەو  دەهێنا،  ڕەقبووەكەیدا 
جەستەم هەستی بزواندووە، بەخەندەیەكی دەستكردەوە 
میوانی  ئەمشەو  »دەمەوێت  وتم  چووم  ڕووی  بەرەو 
تۆ بم« چاوێكی بە دەوروبەری خۆیدا گێڕا، بۆئەوەی 
بەدەستەكانی  نییە،  لێمان  ئاگای  لەوەی كەس  دڵنیابێت 
نێو خانووە  بڕۆمە  بەدوایدا  بۆكردم  ئەوەی  ئیشارەتی 
كەوە، ترسێك زۆر هەنگاوەكانی تێكەڵ كردبووم بەڵام 
لێكردم  وای  پەریسا  قوتاركردنی  بۆ  پلانەكەم  ئومێدی 

بەخۆم بێمەوەو هێزێك بەخۆم بدەم.
كە لەگەڵیدا چوومە ژوورەوە، دەرگاگەی لە دوامانەوە 
پشتەوە  ژوورەی  ئەو  بەرەو  لێكردم  داوای  داو  كڵۆم 

بڕۆم، كە چرایەك بەكزی تێیدا دەسوتا و ڕۆشناییەكی 
گوێیەكانم  ساتەدا  لەو  من  بوو،  دا  بەژوورەكە  كەمی 
نەبوو،  دەنگی  ب��ەڵام  هەڵخستبوو  پەریسا  دەنگی  بۆ 
لێ‌  گومانم  بۆئەوەی  بێت،  قووڵدا  لەخەوێكی  پێدەچوو 
نەكات لەناوەڕاستی ژوورەكەدا دەستمكرد بەسەمایەكی 
مەستی  خۆمدا  لەجەستەی  بۆئەوەی  هەستبزوێنانە، 

بكەم، 
لەسەر  شەهوەتەكانی  پڕلە  چ��اوە  ب���ەردەوام  ئ��ەو 
جەستەم بوو، دواتر هاتە نێزیكمەوە و زللەیەكی توندی 
دەمە  بە  و  گرتم  ل���ەدواوە  پرچی  كەفەڵمداكێشاو  بە 
ناخۆشەی  بۆنە  ئ��ەو  دەم��ژی��م،  لێوەكانی  بۆگەنەكەی 
ئ��ەدا،  ب��ەگ��ەدەم  قووڵی  هێڵنجێكی  دەه��ات  ل��ەدەم��ی��ەوە 
خۆم  كاری  و  بكەم  مەستی  لەخۆمدا  بۆئەوەی  بەڵام  
تەواو بكەم، ناچار بووم بەویستی ئەو ڕەفتارم بكردبا. 
تاوناتاوێك زمانە زبرو بۆگەنەكەی دەخستە دەممەوە، 
بەو ڕەفتارەی زانیم تەواو هەستی بۆم بزواوە، بەپاڵێك 
ڕاخ���ەرەی  ئ��ەو  ل��ەس��ەر  و  خ��ەس��ت��ەوە  دوور  لەخۆمم 
تائەو  پاڵكەوتم،  پشتا  بە  لێدەهات  ئاژەڵی  ڕیخی  بۆنی 
داماڵی،  خۆی  لەبەری  كراسەكەی  و  ش��ەڕواڵ  كاتەی 
دەرهێناو خستمە  كورتەكەمدا  دەرپێ‌  لە  من چەقۆكەم 
ژێرخۆمەوە و ژێركراسەكەم هەتا سەرسنگم بۆهەڵماڵی، 
ئەو كە دیمەنی منی بینی ئارامیی لێبڕا، ئەوەندە برسیبوو 
نا،  لەشم  لەناو  چوكی  داو  بەسەرمدا  خۆی  بەتاوێك 

منیش بۆئەوەی تەواو مەستی بكەم تاوناتاوێك لەگەڵ 
تەكانەكانیدابەئاهێك لەخۆمم هار دەكرد، تاوای لێهاتبوو 
دۆخەكە  هەستمكرد  ببوو،  مەست  خۆیدا  چێژی  لەناو 
زۆر لەبارە بۆئەوەی كاری خۆم تەواو بكەم، بەهێمنی 
تیابوو  هێزم  هەتا  دەرهێناو  لەژێرخۆمدا  چەقۆكەم 

لەپشتیم چەقاند.
هاواری پیاوی قامچی بەدەستەكە، پەریسای بەئاگا 
بە  تێكەڵ  لەو ساتەدا دەنگی گریانی پەریسا  هێنایەوە، 
بەدەم  ببوو،  بەدەستەكە  قامچی  پیاوی  ناڵەی  ه��اوارو 
ئازارەوە لەسەرم هەڵساو بەلادا كەوت، دڵنیابووم لەوە 
كۆتایی  بەچەقۆیەك  ئەستەمە  زل��ە  كەتەو  پیاوە  ئ��ەو 
بەژیانی بێت، بۆئەوەی زیاتر دڵنیابم لەمردنی هەڵسام و 
چەقۆكەم لەپشتی دەرهێناو جارێكی تر بەهەموو هێزم 
چەقۆكە  بوو  ئەوەدا  لەهەوڵی  چەقاند.ئەو  دڵیم  لەسەر 
ئ��ەوەن��دە  چ��ەق��ۆك��ەم  ب���ەڵام  دەربێنێت  خ��ۆی  لەسنگی 
دڵیدا ڕۆچوو  بەناو  لەوەی  دڵنیابووم  لێدابوو  بەتوندی 

بوو. 
لە دوای چەند هاوارێك  كەفێكی زەردی لینج لەدەمی 
ئەو  بەبینینی  لێبڕا،  هێزی  ب��ەت��ەواوی  و  دەرەوە  هاتە 
كوێ‌  بەرەو  نەمدەزانی  پەشۆكابووم،  ئەوەندە  دیمەنە 
بانگم  وەك��ئ��ەوەی  پەریسا  ب��ەردەوام��ی  گریانی  ب��ڕۆم، 
بكات و بۆنی هاتنمی كردبێت بەخۆی هێنامەوە، بەپەلە 
لەژوورەكە هاتمە دەرەوە، خۆم بەو ژوورەدا كرد كە 

لەماڵە كە  لەئامێزم گرت و بەڕاكردن  لێبوو،  پەریسای 
دەشتە ڕۆیشتم،  ئەو  قووڵایی  بەرەو  و  دەرەوە  هاتمە 
كە نەمدەزانی بەرەو كوێم دەبات، بۆئەوەی پشوویەك 
ل��ەچ��اوە  و  دانیشتم  دارێ��ك��دا  سێبەری  ل��ەژێ��ر  ب���دەم، 
گەشەكانی پەریسام ڕوانی، كە تەواو بە چاوەكانی نامۆ 
بۆنی  و  نوساندم  بەخۆمەوە  هێزم  بەهەموو  دەچوون، 
لامل و گەردنیم دەكرد. ئای كە بۆنێكی خۆشی لێدەهات، 

ئەوەندە بۆنمكرد هەتا لەنێویدا مەست ببووم، 
كەبەئاگا هاتمەوە بە دەستەكانم خۆم لەئامێز گرتبوو، 
ئەو  خۆمدا،  لەباوەشی  پەریسادەكرد  بەبوونی  هەستم 
بەدەستەكە  قامچی  پیاوی  خەوتم،  بەئارامیی  ش��ەوە 
پەریسا  دەنگی  تەنها  نەما،  دیوارەكاندا  لە  ئاسەواری 
ئەویش  دەك���ردەوە،  بۆ  ئامێزم  گریانیدا  لەگەڵ  نەبێت 
ئێستاش  دەب��ۆوە،  ژیر  من  خۆشەویستی  و  بەهەست 
هەموو شەوێك من لەدوای خواردنەوەی پێكێك ئارەق 
و ئەو حەبە، هەست بەبوونی پەریسا دەكەم، لەئامێزی 

خۆمی دەگرم و ئازارەكانی خۆمی پێ‌ ئەڕەوێنمەوە.






